
ᒫᓐᓇᐅᔪᖅ ᖃᓄᐃᓕᖓᓂᖏᑦ 

ᐃᑲᔪᖅᑕᐅᕕᑦ ᓄᓇᕗᒻᒥ 

 ᐱᕋᔭᖕᓂᖅ, ᐃᓚᖃᖅᑐᒥ ᐋᓐᓂᖅᓯᕆᕙᖕᓂᕐᒥ ᐱᕋᔭᖕᓂᖅ ᐊᒻᒪᓗ ᐃᓚᒌᓄᑦ 
ᐋᓐᓂᖅᓯᕆᓂᐅᔪᒥ, ᐊᖏᓪᓗᓂ ᐊᑲᐅᙱᓕᐅᕈᑕᐅᕗᖅ ᓄᓇᕗᒻᒥ. ᐅᖃᐅᓯᐅᓪᓗᓂ 
ᑲᓇᑕᒥ ᑭᓪᓕᓯᓂᐊᖅᑎᒃᑯᓐᓂ, ᓄᓇᕗᑦ ᖁᑦᑎᓛᖑᔪᒥ ᐃᓐᓇᕐᓄᑦ ᑎᒍᔭᐅᕙᖕᓂᐅᔪᓂ 
ᐅᓄᕐᓂᖏᓐᓂ (ᑕᐃᒪᐃᒐᔪᒃᑐᓂ ᐅᓄᕐᓂᐅᔪᑦ ᐃᓐᓇᕐᓂ ᑎᒍᔭᐅᓯᒪᔪᓄᑦ ᐊᑐᓂ ᐅᓪᓗᒥ 
100,000−ᓄᑦ ᐃᓄᑐᐃᓐᓇᐅᔪᓂ ᐃᓐᓇᐅᔪᓂ ᐃᓄᒋᐊᖕᓂᐅᔪᓂ) ᐅᑯᓇᓂ ᑲᓇᑕᐅᑉ 
ᐊᕕᒃᑐᖅᓯᒪᓂᐅᔪᓂ ᐊᒻᒪᓗ ᐅᑭᐅᖅᑐᒥ ᐊᕕᒃᑐᖅᓯᒪᓂᐅᔪᓂ 2018–19 ᑮᓇᐅᔭᓕᕆᓂᕐᒧᑦ 
ᐊᕐᕌᒍᖓᓂ. ᓄᓇᕗᒻᒥ ᒐᕙᒪᒃᑯᑦ ᓇᓗᓇᐃᖅᓯᓯᒪᕗᑦ ᖃᔅᓯᒐᓚᐅᔪᓂ ᐱᔾᔪᑕᐅᔪᓂ 
ᐃᑲᔪᖅᓱᐃᕙᒃᑐᒥ ᓄᓇᕗᒻᒥ ᖁᑦᑎᒃᑐᒥ ᐱᕋᔭᖕᓂᕐᒧᑦ ᐅᓄᕐᓂᐅᔪᓂ, ᐃᓚᖃᖅᑐᒥ 
ᐊᑦᑎᒃᑐᓂ ᑭᒡᓕᐅᔪᓂ ᐃᓕᓐᓂᐊᕐᓂᕆᓯᒪᔭᖏᓐᓂ ᑎᑭᐅᑎᓯᒪᓂᐅᔪᓂ, ᐸᖕᒥᐅᓗᐊᖅᑐᓂ 
ᐊᖏᕐᕋᐅᔪᓂ, ᐊᔪᖅᓴᕐᓂᕐᒧᑦ, ᐅᐃᕆᓯᒪᓂᐅᔪᓄᑦ, ᐊᒻᒪ ᐃᓱᒪᒧᑦ ᐋᓐᓂᐊᖃᕐᓇᕐᓂᕐᒥ. 

 ᐃᑲᔪᖅᑕᐅᕕᖕᒥ ᐊᕕᒃᑐᖅᓯᒪᓂᐅᔪᒥ ᒪᓕᒐᓕᕆᔨᒃᑯᓐᓂ ᓄᓇᕗᒻᒥ ᐊᐅᓚᑦᑎᕗᑦ 
7−ᓂ ᐃᑲᔪᖅᑕᐅᕕᖕᓂ (ᑕᑯᒃᓴᐅᑎᑕᐅᓂᐅᔪᖅ 1) ᓄᑖᖑᔪᒥ ᐅᒃᑯᐃᓛᖅᑐᒥ ᓯᑎᐱᕆ 
2021−ᒥ. ᐅᑯᐊ ᐃᒡᓗᕐᔪᐊᑦ ᐃᒡᓗᖃᖅᑎᑦᑎᕗᑦ ᐊᓄᓪᓚᒃᓯᖅᑐᓂ 
ᐃᖅᑲᖅᑐᖅᑕᐅᓚᐅᙱᓐᓂᖏᓐᓂ (ᑕᐃᒃᑯᐊ ᐃᖅᑲᖅᑐᒐᒃᓴᐅᔪᑦ ᐱᕋᔭᓚᐅᖅᑐᓂ 
ᑎᒍᔭᐅᓯᒪᔪᓂ ᐅᑕᖅᑭᑎᓪᓗᒋᑦ ᐃᖅᑲᖅᑐᖅᑕᐅᓂᐊᕐᓂᖓᓂ) ᐊᒻᒪᓗ ᐊᓄᓪᓚᒃᓯᖅᑐᑦ 
ᖃᓄᐃᓕᔭᐅᔾᔪᑦ ᐊᓄᓪᓚᒃᓯᕐᓂᐅᔪᒥ ᓇᐃᓐᓂᖅᓴᐅᔪᒥ ᐊᕐᒡᕋᒍᓄᑦ ᒪᕐᕉᖕᓄᑦ. ᐊᓄᓪᓚᒃᓯᖅᑐᑦ 
ᖃᓄᐃᓕᔭᐅᓂᐅᔪᓂᑦ ᐊᕐᕌᒍᓂ ᒪᕐᕉᖕᓄᑦ ᐅᖓᑖᓄᓪᓗ ᐊᐅᓪᓚᖅᑎᑕᐅᓲᖑᕗᑦ 
ᒐᕙᒪᑐᖃᒃᑯᓐᓄᑦ ᐊᓄᓪᓚᒃᓰᕕᐅᔪᓄᑦ. ᐅᖃᐅᓯᐅᓪᓗᓂ ᑲᓇᑕᒥ ᑭᓪᓕᓯᓂᐊᖅᑎᒃᑯᓐᓂ, 
2014–15−ᒥ ᐊᑯᓐᓂᖓᓂ ᐊᒻᒪ 2018–19−ᒧᑦ ᑮᓇᐅᔭᓕᕆᓂᕐᒧᑦ ᐊᕐᕌᒍᖏᓐᓂ, 
ᑎᒍᔭᐅᓂᐅᔪᑦ ᐃᓐᓇᕐᓄᑦ ᑎᒍᔭᐅᓯᒪᔪᓂ ᓄᓇᕗᒻᒥ ᐊᓄᓪᓚᒃᓰᕕᓂᑦ ᐃᒡᓗᕐᔪᐊᓂᑦ 
ᐅᓄᖅᓯᒋᐊᓚᐅᖅᐳᖅ 1,064−ᒥ 1,475−ᒧᑦ ᐊᕐᕌᒍᑕᒫᑦ. 

 ᐱᓇᓱᐊᖅᑕᖅ ᐃᑲᔪᖅᑕᐅᕕᒃ ᐊᕕᒃᑐᖅᓯᒪᓂᐅᔪᒥ ᑐᖓᓂᖃᕐᓂᕐᒥ ᐊᒻᒪ 
ᐃᒃᐱᒍᓱᑦᑎᐊᖅᑐᒥ ᐃᖅᑲᓇᐃᔭᕐᕕᐅᓗᓂ ᐃᒃᐱᒍᓱᑦᑎᐊᖅᑐᒥ ᐃᓄᐃᑦ ᐃᓅᖃᑎᒌᖑᔪᓄᑦ 
ᐱᓐᓇᕆᔭᐅᔪᓂ, ᑭᒡᒐᖅᑐᐃᓗᓂ ᐃᓄᖕᓂ ᓄᓇᕗᒻᒥ, ᐃᑲᔪᖅᓱᐃᓗᓂ ᐃᓄᓕᒫᓄᑦ 
ᐊᑦᑕᕐᓇᔾᔭᐃᖅᓯᒪᓂᐅᔪᒥ, ᐊᒻᒪ ᐊᑐᐃᓐᓇᖃᖅᑎᑦᑎᓗᓂ ᐃᓱᒪᑐᓂᕐᒥ, ᐃᓕᖅᑯᓯᒧᑦ 
ᐊᑑᑎᓕᖕᒥ ᐱᓕᕆᐊᖑᓂᐅᔪᓂ ᓄᓇᕗᒻᒥᐅᓄᑦ ᒪᓕᒐᐅᔪᓂ ᓱᕋᐃᓯᒪᔪᓄᑦ. 
ᐊᕕᒃᑐᖅᓯᒪᓂᐅᔫᑉ ᑮᓇᐅᔭᐃᑦ ᐊᑐᖅᑐᒃᓴᖏᑦ 2020–21 ᑮᓇᐅᔭᓕᕆᓂᕐᒧᑦ ᐊᕐᕌᒍᖓᓂ 
$37.8 ᒥᓕᐊᓐ−ᖑᓚᐅᖅᐳᑦ (30%−ᐸᓗᖕᒥ ᒪᓕᒐᓕᕆᔨᒃᑯᓐᓄᑦ ᑲᑎᓪᓗᒍ ᑮᓇᐅᔭᐃᑦ 
ᐊᑐᖅᑐᒃᓴᖏᓐᓂᑦ

   ᑕᑯᒃᓴᐅᑎᑕᐅᓂᐅᔪᖅ 1—ᓄᓇᕗᒻᒥ ᐊᓄᓪᓚᒃᓰᕖᑦ  

 ᓇᐅᑦᑎᖅᓱᖅᑕᐅᑦᑎᐊᖅᓯᒪᔪᒥ 
  

  ᐅᑕᖅᑭᕕᒃ ᐃᒡᓗᒋᔭᐅᔪᑦ 
 

 

ᐅᖃᐅᓯᒃᓴᖅ: "ᓇᐅᑦᑎᖅᓱᖅᑕᐅᑦᑎᐊᕐᓂᖓ” ᐅᖃᐅᓯᖃᖅᐳᖅ ᐃᒡᓗᕐᔪᐊᑉ ᓇᐅᑦᑎᖅᓱᖅᑕᐅᑦᑎᐊᕐᓂᖓᑕ ᐊᖏᓂᖓᓂ ᓇᓗᓇᐃᖅᑕᐅᓂᖓᓂ (ᓴᓇᔭᐅᓯᒪᓂᖓᓂ). 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 
* ᐋᖅᑭᒋᐊᕐᕕᒃ ᐃᑲᔪᖅᑕᐅᕝᕕᒃ ᒪᒥᓴᕐᕕᒃ ᐃᓄᖃᕐᓂᐊᖅᐳᖅ ᑕᒪᐃᓐᓂ ᐊᓄᓪᓚᒃᓯᖅᑐᓂ ᒫᓐᓇᐅᔪᒥ ᕿᑭᖅᑖᓗᖕᒥ ᐃᑲᔪᖅᑕᐅᕝᕕᖕᒦᑦᑐᓂ. 

** ᖁᕐᓗᖅᑑᒥ ᐃᓚᕗᑦ ᐱᓕᕆᕝᕕᒃ ᐊᑦᑎᓛᖓᓂ ᓇᐅᑦᑎᖅᓱᖅᑕᐅᑦᑎᐊᕐᓂᖓᓂ ᐃᒡᓗᕐᔪᐊᖑᕗᖅ ᐊᐅᓚᑕᐅᓲᖑᔪᒥ ᐅᑕᖅᑭᕕᒃ ᐃᒡᓗᒋᔭᐅᔪᒥ. ᐅᑕᖅᑭᕕᒃ ᓄᓇᓕᖕᓂ ᑐᔪᕐᒥᕕᐅᔪᖅ 
ᐅᑕᖅᑭᕕᐅᕗᖅ ᐃᒡᓗᒋᔭᐅᓪᓗᓂ ᐱᔨᑦᑎᕋᖅᑐᒥ ᓅᑉᐸᓪᓕᐊᓂᐅᔪᒥ ᐃᓕᔭᐅᓯᒪᓂᖓᓂ ᐊᓄᓪᓚᒃᓯᖅᑐᓄᑦ ᐃᓱᖓᓐᓂ ᖃᓄᐃᓕᔭᐅᓂᐅᔪᓂᑦ. ᑕᒪᒃᑭᑦ ᐃᒡᓗᕐᔪᐊᑦ 
ᑕᐅᑐᒃᑕᑐᐊᖃᑲᐃᓐᓇᖅᐳᑦ ᓄᓇᓕᖕᓄᑦ ᐅᑎᖅᐸᓪᓕᐅᔪᓄᑦ. 
ᓇᑭᙶᕐᓂᖓ:  ᑐᙵᕕᖃᖅᑐᒥ ᑐᓴᒐᒃᓴᐅᔪᓂ ᓄᓇᕗᒻᒥ ᒪᓕᒐᓕᕆᔨᒃᑯᓐᓂ 

 

 
Alberta Saskatchewan Manitoba 

ᓇᐅᑦᑎᖅᓱᖅᑕᐅᑦᑎᐊᕐᓂᖓᓂ: ᐊᑦᑎᓛᖓᓂ 
ᐃᒡᓖᑦ: 15 

ᐅᑕᖅᑭᕕᒃ ᓄᓇᓕᖕᓂ 
ᑐᔪᕐᒥᕕᐅᔪᖅ (ᐃᓐᓇᕐᓄᑦ 

  

Northwest 
Territories 

Kugluktuk 

Nunavut 

Rankin Inlet 

ᓇᐅᑦᑎᖅᓱᖅᑕᐅᑦᑎᐊᕐᓂᖓᓂ: ᐊᑦᑎᓛᖓᓂ ᐊᒻᒪ 
ᐊᑯᓐᓂᖓᓂ ᐃᒡᓖᑦ: 66 

ᓇᐅᑦᑎᖅᓱᖅᑕᐅᑦᑎᐊᕐᓂᖓᓂ: 
ᖃᔅᓯᒐᓚᖕᓂ−ᑭᒡᓕᓕᒃ ᐃᒡᓖᑦ: 12 

ᓇᐅᑦᑎᖅᓱᖅᑕᐅᑦᑎᐊᕐᓂᖓᓂ: ᐊᑦᑎᓛᖓᓂ  
ᐃᒡᓖᑦ: 48 

ᕿᑭᖅᑖᓗᖕᒥ ᐃᑲᔪᖅᑕᐅᕝᕕᒃ 
(ᐃᖃᓗᐃᑦ, ᐃᓐᓇᕐᓄᑦ ᐊᖑᑎᓄᑦ) 

ᐃᓱᒪᖅᓱᙱᑦᑐᒃᑯᕕᒃ ᒪᒃᑯᒃᑐᓄᑦ ᐃᒡᓗᕐᔪᐊᖅ 
(ᐃᖃᓗᐃᑦ, ᐊᕐᓇᓄᑦ ᐊᖑᑎᓄᓪᓗ ᒪᒃᑯᒃᑐᑦ) 

ᒪᑭᒋᐊᕐᕕᒃ (ᐃᓐᓇᕐᓄᑦ ᐊᖑᑎᓄᑦ) 

ᓇᐅᑦᑎᖅᓱᖅᑕᐅᑦᑎᐊᕐᓂᖓ

ᓂ: ᐊᑯᓐᓂᖓᓂ ᐃᒡᓖᑦ: 48 

ᑲᖏᖅᖠᓂᕐᒥ ᒪᒥᓴᕐᕕᒃ (ᐃᓐᓇᕐᓄᑦ 
ᐊᖑᑎᓄᑦ) 

ᐅᑕᖅᑭᕕᒃ ᓄᓇᓕᖕᓂ ᑐᔪᕐᒥᕕᐅᔪᖅ 
(ᐃᓐᓇᕐᓄᑦ ᐊᖑᑎᓄᑦ)**  

ᓇᐅᑦᑎᖅᓱᖅᑕᐅᑦᑎᐊᕐᓂᖓᓂ: ᐊᑯᓐᓂᖓᓂ 
ᐊᒻᒪ ᖁᑦᑎᓛᖓᓂ ᐃᒡᓖᑦ: 107 

ᐋᖅᑭᒋᐊᕐᕕᒃ ᐃᑲᔪᖅᑕᐅᕝᕕᒃ ᒪᒥᓴᕐᕕᒃ 
(ᒪᑐᐃᓛᖅᑐᖅ ᐃᖃᓗᖕᓂ ᐅᑭᐊᒃᓵᒥ 
2021)* 

ᓄᓇᕗᒻᒥ ᐊᕐᓇᓄᑦ ᐃᑲᔪᖅᑕᐅᕝᕕᒃ 
(ᐃᓐᓇᕐᓄᑦ ᐊᕐᓇᓄᑦ) 

ᓇᐅᑦᑎᖅᓱᖅᑕᐅᑦᑎᐊᕐᓂᖓᓂ: ᐊᑯᓐᓂᖓᓂ  
ᐃᒡᓖᑦ: 12 

ᓇᐅᑦᑎᖅᓱᖅᑕᐅᑦᑎᐊᕐᓂᖓᓂ: ᐊᑦᑎᓛᖓᓂ 
ᐃᒡᓖᑦ: 12 

Greenland 

Iqaluit 

Quebec 

ᐱᓕᕆᐊᒃᓴᖏᑦ ᐊᒻᒪ 
ᑲᒪᒋᔭᒃᓴᖏᑦ 

 1988−ᒥ ᓄᓇᕗᒻᒥ ᐃᑲᔪᖅᑕᐅᕕᒃ ᒪᓕᒐᖓ ᐋᖅᑭᒃᓱᐃᕗᖅ ᑲᒪᒋᔭᒃᓴᖏᓐᓂ 
ᐃᑲᔪᖅᑕᐅᕕᐅᑉ ᐊᕕᒃᑐᖅᓯᒪᓂᖓᓂ. ᐊᕕᒃᑐᖅᓯᒪᓂᐅᔪᑦ ᑲᒪᒋᔭᖃᖅᐳᑦ ᑐᓂᓯᓂᕐᒥ 
ᐃᓐᓇᕐᓄᑦ ᐊᓄᓪᓚᒃᓰᕕᖕᓂ ᐱᔨᑦᑎᕋᕐᓂᐅᔪᒥ ᐊᒻᒪᓗ ᓄᓇᓕᖕᓂ  ᐃᑲᔪᖅᑕᐅᕕᖕᓂ 
ᐱᓕᕆᐊᖑᔪᓂ ᓄᓇᕗᓕᒫᒥ. ᑲᒪᒋᔭᖃᕆᕗᖅ ᑎᒍᔭᐅᓯᒪᔪᓄᑦ ᒪᒃᑯᒃᑐᓄᑦ ᐱᕋᔭᖕᓂᕐᒧᑦ 
ᒪᓕᒐᓕᕆᓂᐅᔪᒥ ᒪᓕᒐᖓ ᓐᓂ ᐊᒻᒪᓗ ᓄᓇᕗᒻᒥ ᐃᓅᓱᒃᑐᓄᑦ ᐱᕋᔭᒃᐸᒃᑐᓄᑦ  ᒪᓕᒐᖓᓐᓂ. 

ᓇᓂᓚᐅᖅᑕᑦᑎᓐᓂ 
2015−ᒥ 
ᑮᓇᐅᔭᓕᐊᕆᕙᒃᑕᓄᑦ 
ᖃᐅᔨᓴᖅᑕᐅᒻᒪᕆᖕᓂᖏᓐ
ᓂ 

 ᐅᓇ ᑮᓇᐅᔭᓕᐊᕆᕙᒃᑕᓄᑦ ᖃᐅᔨᓴᖅᑕᐅᒻᒪᕆᖕᓂᖏᓐᓂᑦ 
ᖃᐅᔨᒋᐊᒃᑲᓐᓂᓚᐅᖅᐳᖅ ᐊᑐᖁᔭᐅᓂᐅᓚᐅᖅᑐᓂ ᒫᔾᔨ 2015−ᒥ ᐅᓂᒃᑳᓕᐊᖑᔪᒥ 
ᑮᓇᐅᔭᓕᐊᖑᕙᒃᑐᓂ ᖃᐅᔨᓴᖅᑎᒻᒪᕆᖕᒧᑦ ᑲᓇᑕᒥ, ᐃᑲᔪᖅᑕᐅᕕᒃ ᓄᓇᕗᒻᒥ—
ᒪᓕᒐᓕᕆᔨᒃᑯᓐᓂ. ᑕᐃᑲᓂ ᑮᓇᐅᔭᓕᐊᕆᕙᒃᑕᓂᑦ ᖃᐅᔨᓴᖅᑕᐅᒻᒪᕆᖕᓂᖏᓐᓂ, 
ᓇᓂᓯᓚᐅᖅᐳᒍᑦ ᐱᓕᕆᕝᕕᒃ ᑐᓂᓯᓚᐅᙱᓐᓂᖓᓂ ᐊᓄᓪᓚᒃᓯᖅᑐᓂᑦ 
ᐃᓅᓯᖃᓕᖅᑎᑕᐅᑦᑎᐊᕋᓱᐊᕐᓂᖏᓐᓂ  ᐊᒻᒪᓗ ᐅᑎᖅᐸᓪᓕᐊᓂᐊᕐᓂᖓᓂ ᓄᓇᓕᖕᓄᑦ 
ᐱᔨᑦᑎᕋᕐᓂᐅᔪᓂ ᐱᔭᕆᐊᖃᖅᑎᑕᐅᓚᐅᖅᑐᓂ ᑐᓂᓯᓂᕐᒧᑦ. ᓇᓂᓯᓚᐅᕆᕗᒍᑦ 
ᑭᐅᓯᒪᙱᓐᓂᖓᓐᓂ ᑲᒪᒋᔭᕆᐊᖃᖅᑕᒥᓂᑦ ᓇᓗᓇᐃᖅᓯᓂᕐᒧᑦ ᐊᑦᑕᓇᙱᑦᑐᒥ ᐊᒻᒪ 
ᓇᐅᑦᑎᖅᓱᖅᑕᐅᑦᑎᐊᖅᑐᒥ ᐊᐅᓚᑕᐅᓂᖓᓂ ᕿᑭᖅᑖᓗᖕᒥ ᐃᑲᔪᖅᑕᐅᕝᕕᖕᒥ ᐊᒻᒪᓗ 
ᑲᖏᖅᖠᓂᕐᒥ ᒪᒥᓴᕐᕕᖕᒥ. 

ᑕᐅᑐᒃᑕᑐᐊᖃᑲᐃᓐᓇᕐᓂᐅᔪᖅ ᑮᓇᐅᔭᓕᐊᕆᕙᒃᑕᓄᑦ ᖃᐅᔨᓴᖅᑕᐅᒻᒪᕆᖕᓂᖏᓐᓂ 

 ᐅᓇ ᑮᓇᐅᔭᓕᐊᕆᕙᒃᑕᓄᑦ ᖃᐅᔨᓴᖅᑕᐅᒻᒪᕆᖕᓂᖏᑦ 
ᑕᐅᑐᒃᑕᑐᐊᖃᑲᐃᓐᓇᓚᐅᖅᐳᖅ ᒪᓕᒐᓕᕆᔨᒃᑯᑦ ᓈᒻᒪᒃᑐᓂ ᐃᖏᕐᕋᓂᖃᓚᐅᕐᒪᖔᑦ 
ᓂᕈᐊᖅᑕᐅᓯᒪᔪᓂ ᐊᑐᖁᔭᐅᓇᔭᖅᑐᓂ ᐊᒻᒪ ᑕᑯᔭᐅᓂᐅᔪᓂ ᐱᓕᕆᐊᖑᓚᐅᖅᑐᓂ 
2015−ᒥ ᑮᓇᐅᔭᓕᐊᕆᕙᒃᑕᓄᑦ ᖃᐅᔨᓴᖅᑕᐅᒻᒪᕆᖕᓂᖏᓐᓂ ᐅᓂᒃᑳᓕᐊᖓᓂ 
ᐃᑲᔪᖅᑕᐅᕕᖕᓄᑦ ᓄᓇᕗᒻᒥ ᐊᒻᒪᓗ ᐃᓚᖃᓚᐅᖅᐳᖅ ᐊᐅᓚᑦᑎᓂᕐᒥ ᐊᓄᓪᓚᒃᓯᖅᑐᓄᑦ 
ᐃᓅᓯᖃᓕᖅᑎᑕᐅᑦᑎᐊᕋᓱᐊᕐᓂᕐᒥ ᐊᒻᒪᓗ ᐊᐅᓚᑕᐅᓂᖓᓂ ᐃᑲᔪᖅᑕᐅᕕᖕᒥ 
ᐃᒡᓗᖁᑎᖏᓐᓂ 

 ᐅᓇ ᑮᓇᐅᔭᓕᐊᕆᕙᒃᑕᓄᑦ ᖃᐅᔨᓴᖅᑕᐅᒻᒪᕆᖕᓂᖏᑦ ᐱᒻᒪᕆᐅᕗᖅ ᑐᓂᓯᓂᕐᒥ 
ᐱᓕᕆᐊᖑᔪᓂ ᐊᒻᒪ ᐃᑲᔪᖅᓱᐃᓂᐅᔪᓂ ᐊᓄᓪᓚᒃᓯᖅᑐᓄᑦ ᐊᑦᑕᓇᙱᑦᑐᒥ ᐊᒻᒪ 
ᓇᐅᑦᑎᖅᓱᖅᑕᐅᑦᑎᐊᖅᑐᒥ ᐊᕙᑎᐅᔪᒥ ᐃᑲᔪᓲᖑᕗᖅ ᖁᕝᕙᖅᓴᐃᓂᕐᒥ ᒪᒥᓴᕐᓂᖏᓐᓂ ᐊᒻᒪ 
ᐅᑎᖅᐸᓪᓕᐊᑦᑎᐊᕐᓂᖓᓐᓄᑦ ᓄᓇᓕᖏᓐᓄᑦ. 

  



4    | ᐅᓂᒃᑳᓕᐊᑦ ᑮᓇᐅᔭᓕᐊᖑᕙᒃᑐᓂ ᖃᐅᔨᓴᖅᑎᒻᒪᕆᒃ ᑲᓇᑕᒥ ᓄᓇᕗᒻᒥ ᒪᓕᒐᓕᐅᖅᑎᓄᑦ —2021 

 

 

 ᐊᑐᖁᔭᐅᓇᔭᖅᑐᑦ ᓄᑖᖑᔪᓂ ᐊᑲᐅᙱᓕᐅᕈᑕᐅᔪᓂ ᓇᓗᓇᐃᖅᑕᐅᔪᓂ 
ᑕᒪᑐᒪᓂ ᖃᐅᔨᒋᐊᒃᑲᓐᓂᕐᓂᐅᔪᒥ ᑮᓇᐅᔭᓕᐊᕆᕙᒃᑕᓄᑦ ᖃᐅᔨᓴᖅᑕᐅᒻᒪᕆᖕᓂᖏᓐᓂ 
ᑐᓂᔭᐅᕗᑦ ᑕᐃᑲᓂᓗᒃᑖᖅ ᐅᓂᒃᑳᓕᐊᒥ. ᐊᑐᖁᔭᐅᓇᔭᖅᑐᓄᑦ 2015−ᒥ 
ᑭᐅᔭᐅᓯᒪᙱᑦᑐᓂ ᐱᓕᕆᕝᕕᖕᒥ ᐅᖃᐅᓯᐅᕗᑦ ᑎᑎᕋᖅᓯᒪᔪᑦ ᐊᕕᓐᓂᖓᓂ 105–
106−ᒧᑦ. ᐅᓂᒃᑳᕆᒃᑲᓐᓂᕐᓂᐅᔪᑦ ᑮᓇᐅᔭᓕᐊᕆᕙᒃᑕᓄᑦ ᖃᐅᔨᓴᖅᑕᐅᒻᒪᕆᖕᓂᖏᓐᓂ 
ᐱᔾᔪᑎᓕᒃ ᑐᕌᖅᑕᐅᓇᓱᐊᖅᑐᓄᑦ ᐊᖏᓂᖓᓂ, ᑐᕌᒐᕆᔭᖓᓂ, ᐊᒻᒪ ᓈᒻᒪᒋᔭᐅᔪᑦ 
ᐅᕙᓃᑉᐳᑦ ᑮᓇᐅᔭᓕᐊᕆᕙᒃᑕᑦ ᖃᐅᔨᓴᖅᑕᐅᒻᒪᕆᖕᓂᖏᓐᓂ ᐱᔾᔪᑎᓕᒃ ᐃᓱᐊᓂ 
ᐆᒪᙵᑦ ᐅᓂᒃᑳᓕᐊᒥᑦ (ᑕᑯᒍᒃ ᒪᒃᐱᖅᑐᒐᑦ 37–40). 

ᓇᓂᔭᐅᓂᐅᔪᑦ, ᐊᑐᖁᔭᐅᓇᔭᖅᑐᑦ ᐊᒻᒪ ᑭᐅᓂᐅᔪᑦ 

ᑕᒪᐃᑎᒍᑦ ᐅᖃᐅᓯᒃᓴᖅ 

 ᑕᒪᐃᑎᒍᑦ, ᓇᓂᓯᓚᐅᖅᐳᒍᑦ ᒪᓕᒐᓕᕆᔨᒃᑯᑦ ᐊᖏᐸᓗᒃᑐᒥ ᐱᓕᕆᐊᒃᓴᖃᖅᐳᑦ 
ᐊᐅᓚᑦᑎᓂᕐᒥ ᐊᓄᓪᓚᒃᓯᖅᑐᓄᑦ ᐋᖅᑭᒋᐊᖅᑕᐅᓇᓱᐊᕐᓂᖏᓐᓂ ᐊᒻᒪ ᐊᐅᓚᑦᑎᓂᕐᒧᑦ 
ᐃᑲᔪᖅᑕᐅᕕᖕᓂ ᐃᒡᓗᕐᔪᐊᓂ. ᑎᑎᕋᓚᐅᖅᐳᒍᑦ ᐃᖏᕐᕋᓂᕆᔭᖏᓐᓂ ᐃᓚᖏᓐᓂ 
ᐃᓂᐅᔪᓄᑦ, ᓲᕐᓗ ᐊᖏᒡᓕᒋᐊᖅᑐᒥ ᐃᓐᓄᒍᓐᓇᕐᓂᖓᓂ ᐃᒡᓗᖃᖅᑎᑦᑎᓂᕐᒧᑦ ᐊᖑᑎᓄᑦ 
ᐊᓄᓪᓚᒃᓯᖅᑐᓄᑦ. ᑭᓯᐊᓂ, ᑕᒪᕐᒥᒐᓚᑦ ᐊᑲᐅᙱᓕᐅᕈᑕᐅᔪᑦ ᓇᓂᔭᐅᔪᑦ ᐅᕙᓂ 
ᑮᓇᐅᔭᓕᐊᖑᔪᓄᑦ ᖃᐅᔨᓴᖅᑕᐅᓂᑯᓂ ᓴᖅᑭᑕᐅᓚᐅᖅᐳᑦ ᑕᑯᔭᐅᓂᐅᔪᓂ ᐊᒻᒪ 
ᐊᑐᖁᔭᐅᓇᔭᖅᑐᓂ 2015−ᒥ ᑮᓇᐅᔭᓕᐊᖑᔪᓄᑦ ᖃᐅᔨᓴᖅᑕᐅᓂᑯᓄᑦ. ᐱᓕᕆᕝᕕᐅᑉ 
ᐱᓕᕆᓂᖓ ᑕᒪᒃᑭᐅᒪᔪᒥ ᑭᐅᓂᕐᒧᑦ ᐅᑯᓂᖓ ᐱᓕᕆᐊᖑᓚᐅᙱᑦᑐᓄᑦ ᓱᓕ 
ᐊᑲᐅᙱᓕᐅᕈᑕᐅᔪᓂ ᐃᖏᕐᕋᐃᓐᓇᖅᐳᖅ. 

 ᐊᓯᖏᓐᓂ ᐃᖏᕐᕋᓂᐅᔪᒥ ᓵᙵᔪᓂ ᐱᓕᕆᕝᕕᖕᒥ, ᓇᓂᓯᓚᐅᖅᐳᒍᑦ ᐃᓐᓇᕐᓄᑦ 
ᑎᒍᔭᐅᓯᒪᔪᑦ ᓇᐅᑦᑎᖅᓱᖅᑕᐅᑦᑎᐊᖅᓯᒪᔪᒥ ᑎᒍᔭᐅᓯᒪᓂᕐᒥ ᐃᒡᓗᕐᔪᐊᓂ 
ᑕᐃᒪᐃᖏᓐᓇᖅᑐᒥ ᐱᕙᓚᐅᙱᓚᑦ  ᑎᒍᔭᐅᓯᒪᔪᓄᑦ ᐊᐅᓚᑕᐅᓂᖓᓄᑦ 
ᐱᔨᑦᑎᕋᕐᓂᐅᔪᒥ. ᖄᒃᑲᓐᓂᐊᒍᑦ, ᐱᓕᕆᕝᕕᒃ ᐊᒃᓱᕈᖅᐸᓚᐅᖅᐳᑦ ᑐᓂᓯᓂᕐᒥ ᐅᑯᓂᖓ 
ᐊᓄᓪᓚᒃᓯᖅᑐᓂ ᐊᑐᐃᓐᓇᖃᕐᓂᖏᓐᓂ ᐊᔾᔨᒌᙱᕈᓘᔭᖅᑐᓂ ᐱᓕᕆᐊᖑᔪᓂ ᐊᒻᒪ 
ᐱᔨᑦᑎᕋᕐᓂᐅᔪᓂ, ᐃᒡᓗᕐᔪᐊᓄᑦ, ᐱᔭᕆᐊᓕᖕᓂ ᐃᑲᔪᖅᓱᐃᓂᕐᒧᑦ ᐊᓄᓪᓚᒃᓯᖅᑐᓄᑦ 
ᐃᓅᓯᖃᓕᖅᑎᑕᐅᑦᑎᐊᕋᓱᐊᕐᓂᖏᓐᓂ ᐊᒻᒪ ᖃᖓᒃᑲᓐᓂᕐᒥ ᐅᑎᖅᐸᓪᓕᐊᓂᐊᕐᓂᖓᓂ 
ᓄᓇᓕᖕᓄᑦ. ᐅᓇ ᐃᓚᖃᓚᐅᖅᐳᖅ ᐊᑐᐃᓐᓇᖃᕐᓂᖏᓐᓂ ᐃᓱᒪᒧᑦ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᔨᑦᑎᕋᕐᓂᐅᔪᒥ. 

 ᐱᓕᕆᕝᕕᒃ ᐃᖏᕐᕋᓂᖃᓚᐅᖅᐳᖅ ᑕᒻᒪᖅᓯᒪᔪᓐᓃᖅᑎᑦᑎᓪᓗᑎᒃ ᐱᔾᔪᑕᐅᔪᓄᑦ 
ᐸᖕᒥᐅᕐᓂᐅᓗᐊᖅᑐᓂ ᐊᒻᒪ ᐱᐅᙱᑦᑐᓂ ᐃᒡᓗᖃᖅᑎᑕᐅᓂᖏᓐᓂ ᖃᓄᐃᓕᖓᓂᐅᔪᓂ 
ᕿᑭᖅᑖᓗᖕᒥ ᐃᑲᔪᖅᑕᐅᕝᕕᖕᒥ. ᑭᓯᐊᓂ, ᐃᓐᓄᒍᓐᓇᕐᓂᖓᓂ ᓄᓇᕗᒻᒥ ᐊᕐᓇᓄᑦ 
ᐃᑲᔪᖅᑕᐅᕝᕕᖓᓂ ᓈᒻᒪᓚᐅᙱᓚᖅ ᐱᔭᕆᐊᓕᖏᓐᓂ ᐊᒻᒪ ᐃᓂᒃᓴᑭᓗᐊᓚᐅᖅᐳᖅ 
ᓈᒻᒪᒃᑐᒥ ᑐᓂᓯᓂᕐᒥ ᐃᓅᓯᖃᓕᖅᑎᑕᐅᑦᑎᐊᕋᓱᐊᕐᓂᖏᓐᓂ, ᑕᓪᓕᒪᑦ ᐃᒡᓗᕐᔪᐊᖑᔪᑦ 
ᐱᓕᕆᓚᐅᖅᐳᑦ ᐃᑭᑦᑐᒧᑦ ᐱᓕᒻᒪᒃᓴᓂᐅᔪᓂ ᐊᒻᒪ ᑐᐊᕕᕐᓇᖅᑐᒥ 
ᐊᓂᔭᕆᐊᖃᓯᑳᓪᓚᒃᑯᑎᒃ ᐱᔭᕆᐅᖅᓴᓂᕐᒥ ᐱᔭᕆᐊᖃᕐᓂᖏᓐᓂ ᑕᐃᑲᓂ 2020–21−ᒥ 
ᑮᓇᐅᔭᓕᕆᓂᕐᒧᑦ ᐊᕐᕌᒍᒥ. 

 ᒪᓕᒐᓕᕆᔨᒃᑯᑦ ᐊᑐᓕᖅᑎᑦᑎᓚᐅᖅᐳᑦ ᓄᑖᒥ ᑐᕌᒐᕆᓂᐊᖅᑕᖓᓂ   
ᐊᕕᒃᑐᖅᓯᒪᓂᐅᔪᒥ ᐊᓯᖏᓐᓂ ᐊᓄᓪᓚᒃᓯᖅᑐᓄᑦ. ᑭᓯᐊᓂ, ᐃᖅᑲᓇᐃᔭᖅᑎᐅᔪᑦ 
ᐱᓕᒻᒪᒃᓴᖅᓯᒪᓚᐅᙱᓚᑦ ᐃᓕᓯᓂᕐᒥ ᐊᒻᒪ ᓇᐅᑦᑎᖅᓱᕐᓂᕐᒥ ᐊᓄᓪᓚᒃᓯᖅᑐᓂ 
ᐊᕕᒃᑐᖅᓯᒪᓂᐅᔪᒥ ᐊᓯᖏᓐᓂ ᐊᓄᓪᓚᒃᓯᖅᑐᓄᑦ. ᓈᒻᒪᒃᑐᓂ ᐱᓕᕆᔾᔪᓯᖃᕈᑎᒃ, 
ᐱᓕᒻᒪᒃᓴᖅᓯᒪᓂᕐᒥ, ᐊᐅᓚᑦᑎᓂᕐᒥ, ᐊᒻᒪ ᑲᒪᑦᑎᐊᕐᓂᖓ ᐱᒻᒪᕆᐅᕗᑦ ᓇᓗᓇᐃᖅᓯᓂᕐᒥ 
ᐊᕕᒃᑐᖅᓯᒪᓂᐅᔪᒥ ᐊᓯᖏᓐᓂ ᐊᓄᓪᓚᒃᓯᖅᑐᓄᑦ ᐃᓕᔭᐅᓂᐅᔪᒥ ᓈᒻᒪᑦᑎᐊᕐᓂᖓᓂ 
ᐊᒻᒪᓗ ᐊᓄᓪᓚᒃᓯᖅᑐᑦ ᐊᐅᓚᑕᐅᑦᑎᐊᕐᓗᑎᒃ ᐊᑦᑕᓇᔾᔭᐃᖅᓯᒪᓗᑎᒃ ᐊᒻᒪ 
ᐊᕕᒃᑐᖅᓯᒪᓂᐅᔪᒥ ᐊᓯᖏᓐᓂ ᐊᓄᓪᓚᒃᓯᖅᑐᓄᑦ ᕿᓚᒻᒥᐅᓛᖑᔪᒥ ᐱᔪᓐᓇᕐᓂᐅᔪᒥ. 

 ᖁᑦᑏᓐᓇᐅᔭᖅᑐᓂ ᐃᓐᓄᒃᓯᒪᙱᓐᓂᐅᔪᓂ ᐅᓄᕐᓂᐅᔪᓂ ᐱᓪᓚᕆᐅᔪᓂ 
ᐃᖅᑲᓇᐃᔭᖅᑎᓄᑦ ᐃᓂᐅᔪᓄᑦ ᐊᒃᑐᐃᓂᖃᓲᖑᕗᖅ ᐱᓕᕆᕝᕕᐅᑉ ᐱᔪᓐᓇᕐᓂᖓᓂ 
ᐊᐅᓚᑦᑎᓂᕐᒥ ᐃᑲᔪᖅᑕᐅᕕᖕᓂ ᐃᒡᓗᕐᔪᐊᓂ ᐊᒻᒪᓗ ᓇᓗᓇᐃᖅᓯᓂᕐᒥ 
ᐊᑦᑕᓇᔾᔭᐃᖅᓯᓯᒪᓂᕐᒥ ᐊᓄᓪᓚᒃᓯᖅᑐᓄᑦ ᐊᒻᒪ ᐃᖅᑲᓇᐃᔭᖅᑎᐅᔪᓄᑦ. ᐃᑲᔪᖅᑕᐅᕕᖕᒥ 
ᐊᕕᒃᑐᖅᓯᒪᓂᐅᔪᖅ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐸᕐᓇᐅᑎᖃᓚᐅᙱᓚᑦ ᑭᐅᓂᕐᒧᑦ 
ᐊᒃᓱᕈᕈᑕᐅᔪᓂ ᐃᖅᑲᓇᐃᔭᖅᑎᑖᕐᓂᕐᒥ ᐊᒻᒪ ᐸᐸᑦᑏᓐᓇᕐᓂᕐᒧᑦ 

ᐊᐅᓚᑦᑎᓂᖅ ᐊᓄᓪᓚᒃᓯᖅᑐᓄᑦ ᐃᓅᓯᖃᓕᖅᑎᑕᐅᑦᑎᐊᕋᓱᐊᕐᓂᕐᒥ 

ᒪᓕᒐᓕᕆᔨᒃᑯᑦ ᑐᓂᓯᓚᐅᙱᓚᖅ ᑎᒍᔭᐅᓯᒪᔪᓄᑦ ᐊᐅᓚᑕᐅᓂᖓᓂ ᐱᔨᑦᑎᕋᕐᓂᐅᔪᒥ ᐱᓕᕆᐊᓕᖕᒥ ᐃᑲᔪᕐᓂᕐᒧᑦ 
ᐃᓅᓯᖃᓕᖅᑎᑕᐅᑦᑎᐊᕋᓱᐊᕐᓂᖓᓂ ᐊᓄᓪᓚᒃᓯᖅᑐᓂ ᐃᓅᓯᖃᓕᖅᑎᑕᐅᑦᑎᐊᕋᓱᐊᕐᓂᖏᓐᓂ ᐊᓄᓪᓚᒃᓯᖅᑐᓄᑦ 

ᓇᓂᓚᐅᖅᑕᕗᑦ 

 ᓇᓂᓯᓚᐅᖅᐳᒍᑦ ᑕᐃᒪᙵᓂ 2015−ᒥ ᑮᓇᐅᔭᓕᐊᕆᕙᒃᑕᓄᑦ 
ᖃᐅᔨᓴᖅᑕᐅᒻᒪᕆᖕᓂᖏᓐᓂ, ᐱᐅᓯᒋᐊᕐᓂᖃᓚᐅᙱᓐᓂᖓᓂ ᐱᓕᕆᐊᖑᔪᒥ 
ᐊᐅᓚᑕᐅᓂᖓᓂ ᐱᔨᑦᑎᕋᕐᓂᐅᔪᒥ ᑐᓂᔭᐅᕙᒃᑐᓂ ᐊᓄᓪᓚᒃᓯᖅᑐᓄᑦ. ᓇᓂᓯᓚᐅᕆᕗᒍᑦ 
ᐊᓄᓪᓚᒃᓯᖅᑐᓄᑦ ᐱᔭᕆᐊᓕᖏᓐᓂ ᖃᐅᔨᓴᐃᓂᐅᔪᒥ, ᐱᓕᕆᐊᖑᔪᒥ ᐊᐅᓚᑕᐅᓂᖓᓂ 
ᐸᕐᓇᐅᑎᓂ, ᐊᒻᒪ ᐊᓂᔪᓐᓇᖅᓯᓂᖓᓂ ᐸᕐᓇᐅᑎᑦ ᐱᔭᕇᖅᑕᐅᓚᐅᙱᑉᐳᑦ 
ᑕᒪᒃᑭᒐᓚᖕᓄᑦ ᐊᓄᓪᓚᒃᓯᖅᑐᓄᑦ ᑎᑎᖅᑲᓂ ᑐᖅᑯᖅᑕᐅᕙᓪᓕᐊᔪᓂ ᕿᒥᕐᕈᓚᐅᖅᑕᑦᑎᓐᓂ. 
ᓱᓕᒃᑲᓐᓂᖅ, ᒪᓕᒐᓕᕆᔨᒃᑯᑦ ᐱᖃᓚᐅᙱᓚᑦ ᑕᐃᒪᐃᒐᔪᒃᑐᒥ ᐋᖅᑭᒃᓯᒪᓂᐅᔪᒥᐊᑐᒐᒃᓴᓂ 
ᐋᖅᑭᒃᑕᐅᓯᒪᔪᓂ ᐊᒻᒪᓗ ᐊᑐᖅᑕᐅᕙᒃᑐᓂ ᒥᐊᓂᕆᓂᕐᒧᑦ ᐱᓕᕆᐊᖑᔪᒥ ᐊᒻᒪ 
ᐃᖅᑲᓇᐃᔭᖅᑎᐅᔪᑦ ᑐᓂᔭᐅᓯᒪᓚᐅᙱᓚᑦ ᐱᓪᓚᕆᐅᔪᒥ ᐱᓕᕆᐊᖑᔪᒥ ᐊᐅᓚᑕᐅᓂᖓᓂ 
ᐱᓕᒻᒪᒃᓴᐃᓂᐅᔪᒥ.  ᐱᓕᕆᕝᕕᒃ ᐱᓕᕆᕙᓪᓕᐊᓚᐅᖅᐳᑦ ᑭᐅᓂᕐᒥ ᐅᑯᓂᖓ 
ᐊᑲᐅᙱᓕᐅᕈᑕᐅᔪᓄᑦ. 

 ᖃᐅᔨᓴᐃᓂᐅᔪᖅ ᐃᑲᔪᖅᓱᐃᔪᒥ ᐆᒪᙵᑦ ᓇᓂᔭᐅᓂᐅᔪᒥ ᐅᖃᐅᓯᖃᖅᐳᖅ ᐅᑯᓂᖓ 
ᐅᖃᐅᓯᐅᔪᓂ: 

• ᐱᑕᖃᙱᓗᐊᕐᓂᖓᓂ ᐊᓄᓪᓚᒃᓯᖅᑐᓄᑦ ᐱᓕᕆᐊᓕᖏᓐᓂ ᖃᐅᔨᓴᐃᓂᐅᔪᓂ, 
ᑎᒍᔭᐅᓯᒪᔪᓄᑦ ᐊᐅᓚᑕᐅᓂᖓᓄᑦ ᐸᕐᓇᐅᑎᓂᑦ, ᐊᒻᒪ 
ᐊᓂᑎᑕᐅᓂᐊᕐᓂᖓᓂ ᐸᕐᓇᐅᑎᓂᑦ 

• ᐱᓕᕆᐊᖑᔪᒥ ᐊᐅᓚᑕᐅᓂᕐᒧᑦ ᐊᑐᒐᒃᓴᓂ ᐋᖅᑭᒃᑕᐅᓯᒪᓂᖃᙱᑦᑐᖅ ᐊᒻᒪᓗ 
ᐊᔪᕆᖅᓱᐃᓂᖃᕐᓇᓂ ᐅᕝᕙᓘᓐᓃᑦ ᐱᓕᒻᒪᒃᓴᐃᓂᐅᔪᒥ ᑐᓂᔭᐅᔪᖃᕋᓂ 

ᖃᓄᐃᒻᒪᑦ ᐅᓇ 
ᓇᓂᔭᐅᓂᐅᔪᖅ 
ᐊᑑᑎᖃᖅᐸ 

 ᐅᓇ ᓇᓂᔭᐅᓂᐅᔪᖅ ᐊᑑᑎᖃᖅᐳᖅ ᐱᓕᕆᐊᖑᔪᒥ ᐊᐅᓚᑕᐅᓂᖓᓂ 
ᐱᔨᑦᑎᕋᕐᓂᐅᔪᒥ ᐃᑲᔪᓲᖑᖕᒪᑦ ᐊᓄᓪᓚᒃᓯᖅᑐᓂᑦ ᐱᓂᖏᓐᓂ 
ᐃᓅᓯᖃᓕᖅᑎᑕᐅᑦᑎᐊᕋᓱᐊᕐᓂᖓᓂ  ᐱᔭᕆᐊᓕᖏᓐᓂ ᑎᒍᔭᐅᓯᒪᑎᓪᓗᒋᑦ ᐊᒻᒪᓗ 
ᐃᑲᔪᕐᓂᕐᒧᑦ ᐅᑎᖅᐸᓪᓕᐊᓂᖏᓐᓂ ᓄᓇᓕᖏᓐᓄᑦ ᐊᓂᑎᑕᐅᒍᑎᒃ. 

ᑎᑎᕋᖅᑕᐅᓯᒪᓂᖓ 

 ᐅᖃᐅᓯᐅᓪᓗᓂ ᐃᑲᔪᖅᑕᐅᕕᒃ ᐊᕕᒃᑐᖅᓯᒪᓂᐅᔫᑉ ᑐᕌᒐᖏᓐᓂ, ᐊᓄᓪᓚᒃᓯᖅᑐᑦ 
ᐃᓯᖅᑎᑕᐅᒑᖓᒥᒃ ᐊᓄᓪᓚᒃᓰᕕᖕᒧᑦ, ᐱᓪᓗᐊᖅᐳᑦ ᐱᓕᕆᐊᖑᔪᒥ ᐊᐅᓚᑕᐅᓂᖓᓂ 
ᐱᔨᑦᑎᕋᕐᓂᐅᔪᒥ ᑕᐃᑲᓃᓐᓂᖓᓂ ᐊᒻᒪᓗ ᐊᓂᑎᑕᐅᓚᐅᖅᑳᕋᑎᒃ ᓯᕗᓂᑦᑎᐊᖓᓂ. ᐅᑯᐊ 
ᐱᔨᑦᑎᕋᕐᓂᐅᔪᑦ ᑐᕌᖓᕗᑦ ᐃᑲᔪᕐᓂᕐᒥ ᓇᓗᓇᐃᖅᓯᓂᕐᒥ ᐊᒻᒪ ᑭᐅᓂᕐᒥ 
ᐱᔭᕆᐊᖃᖅᑕᓕᒫᖏᓐᓂ, ᐋᓐᓂᐊᖃᕐᓇᕐᓂᕐᒧᑦ ᐊᑲᐅᙱᓕᐅᕈᑕᐅᔪᓂ, ᐊᒻᒪ ᐃᓱᒪᒧᑦ 
ᐋᓐᓂᐊᖃᕐᓇᒥ ᐊᒃᓱᕈᕈᑕᐅᔪᓂ ᐱᓯᒪᑐᐃᓐᓇᕆᐊᖃᖅᑕᒥᓂᑦ ᐊᒻᒪᓗ ᐃᑲᔪᖅᓱᐃᓂᕐᒥ 
ᐊᓂᑎᑕᐅᓂᖓᓂ ᐅᑎᕐᓂᖓᓄᑦ ᓄᓇᓕᖓᓐᓄᑦ (ᑕᑯᒃᓴᐅᑎᑕᐅᔪᖅ 2). 

ᐊᑐᖁᔭᐅᓇᔭᖅᑐᑦ 

 ᐊᑐᖁᓇᔭᖅᑕᕗᑦ ᐅᕙᓂ ᐃᓂᐅᔪᒥ ᖃᐅᔨᓴᖅᑕᐅᓂᖓᓂ ᑕᑯᒃᓴᐅᕗᑦ 
ᑎᑎᕋᖅᓯᒪᔪᑦ ᐊᕕᓐᓂᖓᓂ 26−ᒥ ᐊᒻᒪ 105–106.

ᑕᑯᒃᓴᐅᑎᑕᐅᓂᐅᔪᖅ 2—ᖃᔅᓯᒐᓚᖕᓂ ᐱᓕᕆᓂᐅᔪᓂ ᐃᓚᓕᐅᔾᔭᐅᕗᑦ ᐃᑲᔪᖅᑕᐅᕕᒃ ᐊᕕᒃᑐᖅᓯᒪᓂᐅᔫᑉ ᐱᓕᕆᐊᖑᔪᒥ ᐊᐅᓚᑕᐅᓂᖓᓂ ᐆᒃᑐᕋᐅᑎᐅᔪᒥ 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

    
    
    
    
    
    
    
    
    
    
    
    
    
    
    
    
    
    
       
ᓇᑭᙶᕐᓂᖓ: ᑐᙵᕕᖃᖅᑐᖅ ᐃᑲᔪᖅᑕᐅᕕᖕᒥ ᐊᕕᒃᑐᖅᓯᒪᓂᐅᔪᓂ ᑐᕌᒋᕆᔭᖏᓐᓂ 

 

ᐊᓂᑎᑕᐅᓂᖓ
ᓂ  ᐸᕐᓇᐅᑎ 

ᐊᓄᓪᓚᒃᓯᖅᑐᖅ 
ᐃᓯᖅᑎᑕᐅᔪᖅ 
ᐃᒡᓗᕐᔪᐊᒧᑦ 

 

ᐊᓄᓪᓚᒃᓯᖅᑐᖅ 
ᐊᓂᑎᑕᐅᔪᖅ 

 

ᑎᒍᔭᐅᓯᒪᔪᓄᑦ 
ᐊᐅᓚᑕᐅᓂᖓᓄᑦ 

ᐸᕐᓇᐅᑎ 

ᐊᖏᓂᖅᓴᐅᔪᒥ 
ᐃᓱᒪᒧᑦ 

ᐋᓐᓂᐊᖃᕐᓇᙱᑦᑐ
ᓕᕆᓂᕐᒧᑦ 

ᖃᐅᔨᓴᖅᑕᐅᓂᖓ 

ᐃᓅᓯᖃᓕᖅᑎᑕᐅᑦᑎ
ᐊᕋᓱᐊᕐᓂᖏᓐᓂ 

ᐱᓕᕆᐊᖑᔪᑦ ᐊᒻᒪ 
ᐃᓱᒪᒧᑦ 

ᐋᓐᓂᐊᖃᕐᓇᙱᑦᑐ
ᓕᕆᓂᕐᒧᑦ 

ᐱᔨᑦᑎᕋᕐᓂᐅᔪᑦ 

ᐊᓄᓪᓚᖅᓯᖅᑐᒧ
ᑦ 
ᐱᔭᕆᐊᓕᖏᓐᓂ 
ᖃᐅᔨᓴᐃᓂᖅ 

ᐃᒻᒥᒡᓂᕐᓂᕐᒧᑦ ᐊᒻᒪ  
ᓇᐅᑦᑎᖅᓱᖅᑕᐅᑦᑎ

ᐊᕐᓂᖓᓂ 
ᐅᓗᕆᐊᓇᕐᓂᖓᓂ 
ᖃᐅᔨᓴᖅᑕᐅᓂᖅ 

ᐊᓂᑎᑕᐅᓂᖓᓂ ᐸᕐᓇᐅᑎ—ᓴᖅᑭᑎᑕᐅᔪᖅ 
ᐃᑲᔪᕐᓂᕐᒧᑦ ᐊᓄᓪᓚᒃᓯᖅᑐᒥ 
ᐅᑎᖅᐸᓪᓕᐊᓂᐊᕐᓂᖓᓂ ᓄᓇᓕᖕᓄᑦ   

ᐊᓄᓪᓚᒃᓯᖅᑐᒧᑦ ᐱᔭᕆᐊᓕᖏᓐᓂ ᖃᐅᔨᓴᐃᓂᖅ—
ᐱᔭᕇᖅᑕᐅᔪᖅ ᐊᓄᓪᓚᒃᓯᖅᑐᖅ ᐃᓯᖅᑎᑕᐅᒐᒥ ᐃᒡᓗᕐᔪᐊᕐᒧᑦ 
ᐃᑲᔪᕐᓂᕐᒧᑦ ᐃᓱᒪᓕᐅᕆᓂᕐᒥ ᓇᓕᐊᖕᓄᑦ 
ᐱᓕᕆᐊᖑᔪᓄᑦ ᐊᒻᒪ ᐱᔨᑦᑎᕋᕐᓂᐅᔪᓄᑦ 
ᐃᑲᔪᕋᔭᕐᓂᖓᓂ ᐃᓅᓯᖃᓕᖅᑎᑕᐅᑦᑎᐊᕋᓱᐊᕐᓂᖏᓐᓂ 

ᐊᖏᓂᖅᓴᐅᔪᒥ ᖃᐅᔨᓴᖅᑕᐅᓂᖓᓂ ᐃᓱᒪᒧᑦ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᑲᐅᙱᓕᐅᕈᑕᐅᔪᓄᑦ 
ᐅᓗᕆᐊᓇᕐᓂᖓᑕ ᐃᒻᒥᓃᕐᓂᕐᒧᑦ ᐅᖓᑖᓄᑦ—
ᐱᔭᕇᖅᑕᐅᔪᖅ ᐊᓄᓪᓚᒃᓯᖅᑐᖅ ᐃᓯᖅᑎᑕᐅᒐᒥ ᐃᒡᓗᕐᔪᐊᕐᒧᑦ 

ᓯᕗᓪᓕᖅᐹᒥ ᖃᐅᔨᓴᖅᑕᐅᓂᖓᓂ ᐃᒻᒥᓃᕐᓂᕐᒧᑦ ᐊᒻᒪ  
ᓇᐅᑦᑎᖅᓱᖅᑕᐅᑦᑎᐊᕐᓂᖓᓂ ᐅᓗᕆᐊᓇᕐᓂᖓᓂ— 
ᐱᔭᕇᖅᑕᐅᔪᖅ ᐊᓄᓪᓚᒃᓯᖅᑐᖅ ᐃᓯᖅᑎᑕᐅᒐᒥ ᐃᒡᓗᕐᔪᐊᕐᒧᑦ 

ᐱᓕᕆᐊᖑᔪᑦ ᐊᒻᒪ ᐱᔨᑦᑎᕋᕐᓂᐅᔪᑦ—ᑐᓂᔭᐅᓲᑦ 
ᐃᑲᔪᖅᓱᐃᓂᕐᒥ ᐊᓄᓪᓚᒃᓯᖅᑐᒥ 
ᐃᓅᓯᖃᓕᖅᑎᑕᐅᑦᑎᐊᕋᓱᐊᕐᓂᖏᓐᓂ 

ᑎᒍᔭᐅᓯᒪᔪᓄᑦ ᐊᐅᓚᑕᐅᓂᖓᓄᑦ ᐸᕐᓇᐅᑎ—
ᐸᕐᓇᒃᑕᐅᓲᖅ ᑎᑎᕋᖅᐸᓪᓕᐊᓂᕐᒥ ᓇᖕᒥᓂᖅ 
ᑐᕌᒐᒃᓴᐅᔪᓂ ᐊᒻᒪ ᖃᓄᐃᑦᑑᓂᖏᓐᓂ ᐱᓕᕆᐊᖑᔪᓂ 
ᐊᒻᒪ ᐱᔨᑦᑎᕋᕐᓂᕐᓂ ᐊᓄᓪᓚᒃᓯᖅᑐᖅ ᐱᓪᓚᕐᓂᖓᓂ 

ᖃᐅᔨᓴᐃᓂᐅᔪᑦ 
ᐃᑲᔪᖅᓱᐃᓂᕐᒥ ᐆᒥᖓ 
ᓇᓂᔭᐅᓂᖓᓂ 

ᐱᑕᖃᙱᓗᐊᕐᓂᖓᓂ ᐊᓄᓪᓚᒃᓯᖅᑐᓄᑦ ᐱᓕᕆᐊᖏᓐᓂ ᖃᐅᔨᓴᐃᓂᐅᔪᓂ, 
ᑎᒍᔭᐅᓯᒪᔪᓄᑦ ᐊᐅᓚᑕᐅᓂᖓᓄᑦ ᐸᕐᓇᐅᑎᓂᑦ, ᐊᒻᒪ ᐊᓂᑎᑕᐅᓂᐊᕐᓂᖓᓂ 
ᐸᕐᓇᐅᑎᓂᑦ 

 2015−ᒥ ᑮᓇᐅᔭᓕᐊᕆᕙᒃᑕᓂᑦ ᖃᐅᔨᓴᖅᑕᐅᒻᒪᕆᖕᓂᖏᓐᓂ, 
ᕿᒥᕐᕈᐊᓚᐅᖅᐳᒍᑦ ᐱᓕᕆᐊᖑᔪᒥ ᐊᐅᓚᑕᐅᓂᖓᓂ ᐱᔨᑦᑎᕋᕐᓂᐅᔪᓂ ᕿᑭᖅᑖᓗᖕᒥ 
ᐃᑲᔪᖅᑕᐅᕝᕕᖕᒥ ᐊᒻᒪᓗ ᑲᖏᖅᖠᓂᕐᒥ ᒪᒥᓴᕐᕕᖕᒥ. ᓲᕐᓗ, ᐸᕐᓇᐅᑎᑦ ᐊᔪᕆᖅᓱᐃᓂᖏᓐᓂ 
ᐊᓄᓪᓚᒃᓯᖅᑐᓄᑦ’ ᐃᓅᓯᖃᓕᖅᑎᑕᐅᑦᑎᐊᕋᓱᐊᕐᓂᖏᓐᓂ ᐱᔭᕇᖅᑕᐅᓯᒪᓚᐅᙱᓚᑦ, 
ᐊᒻᒪ ᐸᕐᓇᐅᑎᑦ ᐱᕙᓪᓕᐊᑎᑕᐅᓯᒪᓚᐅᙱᓚᑦ ᐅᑎᖅᑎᑕᐅᓂᖏᓐᓄᑦ ᓄᓇᓕᖏᓐᓄᑦ 
ᐊᒻᒪᓗ ᐃᑲᔪᕐᓂᕐᒧᑦ ᐅᑎᑦᑎᐊᕈᓐᓇᕐᓂᖏᓐᓄᑦ ᓄᓇᓕᖕᓄᑦ. ᐅᕙᓂ 
ᖃᐅᔨᒋᐊᒃᑲᓐᓂᕐᓂᐅᔪᒥ ᑮᓇᐅᔭᓕᐊᕆᕙᒃᑕᓄᑦ ᖃᐅᔨᓴᖅᑕᐅᒻᒪᕆᖕᓂᖏᓐᓂ, 
ᕿᒥᕐᕈᐊᓚᐅᖅᐳᒍᑦ ᐱᓕᕆᐊᖑᔪᒥ ᐊᐅᓚᑕᐅᓂᖓᓂ ᐱᔨᑦᑎᕋᕐᓂᕐᓂ ᑎᓴᒪᐅᔪᓂ 
ᐃᓐᓇᕐᓄᑦ ᓇᐅᑦᑎᖅᓱᖅᑕᐅᑦᑎᐊᕐᓂᖓᓂ ᑎᒍᔭᐅᓯᒪᓂᕐᒥ ᐃᒡᓗᕐᔪᐊᖑᔪᓂ ᐊᒻᒪ 
ᓇᓂᓰᓐᓇᖅᐳᒍᑦ ᓴᙲᓐᓂᐅᔪᓂ ᐊᒻᒪ ᐃᓚᑰᓂᐅᔪᓂ ᖃᓄᖅ ᐅᑯᐊ ᐱᔨᑦᑎᕋᕐᓂᐅᔪᑦ 
ᑐᓂᔭᐅᕙᖕᓂᖏᓐᓂ (ᑕᑯᒃᓴᐅᑎᑕᐅᓂᐅᔪᖅ 3). ᓇᓂᓯᓚᐅᖅᐳᒍᑦ ᕿᑭᖅᑖᓗᖕᒥ, 
ᒪᑭᒋᐊᕐᕕᒃ, ᐊᒻᒪ ᑲᖏᖅᖠᓂᕐᒥ ᐃᒡᓗᕐᔪᐊᑦ, ᐱᓕᕆᐊᖑᔪᒥ ᐊᐅᓚᑕᐅᓂᖓᓂ 
ᐃᖅᑲᓇᐃᔭᖅᑎᖏᑦ ᐱᔭᕇᖅᓯᕙᙱᓚᑦ ᐱᔭᕆᐊᓕᖕᓂ ᖃᐅᔨᓴᐃᓂᐅᔪᓂ, ᐱᓕᕆᐊᖑᔪᒥ 
ᐊᐅᓚᑕᐅᓂᖓᓂ ᐸᕐᓇᐅᑎᓂ, ᐅᕝᕙᓘᓐᓃᑦ ᐊᓂᑎᑕᐅᓂᐊᕐᓂᖓᓂ ᐸᕐᓇᐅᑎᓂ 
ᑕᒪᒃᑭᒐᓚᖕᓄᑦ ᑎᑎᖅᑲᖁᑕᐅᔪᓂ ᕿᒥᕐᕈᐊᓚᐅᖅᑕᑦᑎᓐᓂ. ᑭᓯᐊᓂ, ᐱᔭᕆᐊᓕᖕᓂ 
ᖃᐅᔨᓴᐃᓂᐅᔪᓂ ᐊᒻᒪ ᑎᒍᔭᐅᓯᒪᔪᓄᑦ ᐊᐅᓚᑕᐅᓂᖓᓄᑦ ᐸᕐᓇᐅᑎᑦ 
ᐱᔭᕇᖅᑕᐅᕙᓚᐅᖅᐳᑦ ᑕᒪᒃᑭᒐᓚᖕᓄᑦ ᑎᑎᖅᑲᖁᑕᐅᔪᓄᑦ 
ᕿᒥᕐᕈᐊᓚᐅᖅᑕᑦᑎᓐᓂᓄᓇᕗᒻᒥ ᐊᕐᓇᓄᑦ ᐃᑲᔪᖅᑕᐅᕝᕕᖕᒥ. 

ᑕᑯᒃᓴᐅᑎᑕᐅᓂᐅᔪᖅ 3—ᒪᓕᒐᓕᕆᔨᒃᑯᑦ ᑕᐃᒪᐃᒐᔪᒃᑐᒥ ᐱᔭᕇᖅᓯᕙᓚᐅᙱᓚᑦ ᐱᒻᒪᕆᐅᔪᓂ ᑎᒍᔭᐅᓯᒪᔪᓄᑦ ᐊᐅᓚᑕᐅᓂᖓᓄᑦ 
ᐱᓕᕆᐊᒃᓴᐅᔪᓂ 

ᐃᒡᓗᕐᔪᐊᖅ 
ᐱᔭᕆᐊᓕᖏᓐᓂ ᖃᐅᔨᓴᐃᓂᕐᒧᑦ 

ᐱᓕᕆᐊᖑᔪᑦ 
d d 

ᐱᓕᕆᐊᖑᔪᒥ ᐊᐅᓚᑕᐅᓂᖓᓂ ᐸᕐᓇᐅᑎᒥ 
ᓴᖅᑭᑕᐅᔪᑦ 

d 
ᕿᑭᖅᑖᓗᖕᒥ ᐃᑲᔪᖅᑕᐅᕝᕕᒃ* 

4−ᓂ 17−ᓄᑦ (24%) 1−ᒥ 17−ᓄᑦ (6%) 
ᒪᑭᒋᐊᕐᕕᒃ* 

ᑲᖏᖅᖠᓂᕐᒥ ᒪᒥᓴᕐᕕᒃ 2−ᓂ 9−ᓄᑦ (22%) 2−ᓂ 9−ᓄᑦ (22%) 

ᓄᓇᕗᒻᒥ ᐊᕐᓇᓄᑦ ᐃᑲᔪᖅᑕᐅᕝᕕᑦ 
 5−ᓂ 5−ᓄᑦ (100%) 4−ᓂ 5−ᓄᑦ (80%) 

* ᐊᓄᓪᓚᒃᓯᖅᑕᐅᔪᑦ ᐊᒻᒪᓗ ᓇᓗᓇᐃᖅᑕᐅᓂᖓᓂ ᖃᐅᔨᓴᖅᑕᐅᓂᑯᓂ ᑎᑎᕋᖅᓯᒪᔪᓂ ᕿᑭᖅᑖᓗᖕᒥ ᐃᑲᔪᖅᑕᐅᕝᕕᖕᒥ ᐊᒻᒪᓗ ᒪᑭᒋᐊᕐᕕᒃ ᐃᒡᓗᕐᔪᐊᖓᓂ. 
ᓇᓂᔭᐅᓂᐅᔪᑦ ᐅᑯᓄᖓ ᐃᒡᓗᕐᔪᐊᖑᔪᓄᑦ ᑕᐃᒪᐃᓐᓂᖓᓄᑦ ᐅᓂᒃᑳᕆᔭᐅᕗᑦ ᑲᑎᙵᓪᓗᑎᒃ. 

 ᑎᒍᔭᐅᓚᐅᖅᑐᒥ ᑕᑯᓚᐅᖅᐳᒍᑦ ᐆᒃᑑᑎᐅᔪᓂ ᐊᓄᓪᓚᒃᓯᖅᑐᓂ 
ᑎᒍᔭᐅᓯᒪᓚᐅᖅᑐᓂ ᖃᔅᓯᒐᓚᖕᓄᑦ ᑕᖅᑭᓄᑦ ᕿᑭᖅᑖᓗᖕᒥ ᐊᒻᒪ ᑲᖏᖅᖠᓂᕐᒥ 
ᐊᓄᓪᓚᒃᓰᕕᖕᓄᑦ ᐱᓚᐅᙱᑦᑎᐊᖅᑐᓂ ᐱᓕᕆᐊᖑᔪᒥ ᐊᐅᓚᑕᐅᓂᖓᓂ 
ᐱᔨᑦᑎᕋᕐᓂᐅᔪᒥ. ᐅᓇ ᐃᓚᖃᖅᐳᖅ ᐊᓄᓪᓚᒃᓯᖅᑐᑦ ᐃᖅᑲᖅᑐᒐᒃᓴᐅᓚᐅᖅᑐᓂ 
ᐅᕝᕙᓘᓐᓃᑦ ᐸᓯᔭᐅᔪᓂ ᐋᓐᓂᖅᓯᕆᓂᕐᒧᑦ ᐱᓂᕐᓗᖕᓂᐅᔪᒥ. ᓲᕐᓗ, ᐊᑕᐅᓯᕐᒧᑦ 
ᐊᓄᓪᓚᒃᓯᖅᑐᒧᑦ ᑕᖅᑭᓄᑦ ᑕᓪᓕᒪᓄᑦ ᐊᓄᓪᓚᒃᓯᕐᓂᐅᔪᒥ ᕿᑭᖅᑖᓗᖕᒥ 
ᐊᓄᓪᓚᒃᓰᕕᐅᔪᒧᑦ, ᐊᒻᒪᓗ ᐊᓯᐊᓂ ᐊᓄᓪᓚᒃᓯᖅᑐᒧᑦ ᑲᖏᖅᖠᓂᕐᒥ ᐊᓄᓪᓚᒃᓰᕕᖓᓂ 
ᑕᖅᑭᑦ−9 ᐅᖓᑖᓂ, ᑎᑎᕋᖅᓯᒪᓂᖃᓚᐅᙱᓚᖅ ᐱᔭᕆᐊᓕᖏᓐᓂ ᖃᐅᔨᓴᐃᓂᐅᔪᒥ 
ᐅᕝᕙᓘᓐᓃᑦ ᐱᓕᕆᐊᖑᔪᒥ ᐊᐅᓚᑕᐅᓂᖓᓂ ᐸᕐᓇᐅᑎᒥᒃ, ᐅᕝᕙᓘᓐᓃᑦ ᑕᖅᑭᑕᒫᒥ 
ᐃᖏᕐᕋᓂᕆᔭᖓᓂ  ᐅᓂᒃᑳᕆᓂᐅᔪᒥ ᐊᓄᓪᓚᒃᓯᕐᓂᕆᔭᖏᓐᓂ. 

 2015−ᒥ, ᓇᓂᓯᓚᐅᖅᐳᒍᑦ ᑭᒡᓕᓕᖕᓂ ᐸᕐᓇᒃᓯᒪᓂᐅᔪᓂ ᐊᓂᑎᑕᐅᓂᖏᓐᓂ 
ᐊᓄᓪᓚᒃᓯᖅᑐᓂ ᕿᑭᖅᑖᓗᖕᒥ ᐃᑲᔪᖅᑕᐅᕝᕕᖕᒥ  ᐊᒻᒪᓗ ᑲᖏᖅᖠᓂᕐᒥ ᒪᒥᓴᕐᕕᖕᒥ 
ᐃᒡᓗᕐᔪᐊᒥ. ᐊᓂᑎᑕᐅᓂᖏᓐᓂ ᐸᕐᓇᐃᓂᖅ ᐱᒻᒪᕆᐅᕗᖅ ᑐᕌᖓᓂᖃᕐᒪᑦ ᐃᑲᔪᕐᓂᕐᒧᑦ 
ᐊᓄᓪᓚᒃᓯᖅᑐᓂ ᐅᑎᖅᐸᓪᓕᐊᓂᖏᓐᓂ ᓄᓇᓕᖏᓐᓄᑦ . ᐅᕙᓂ ᖃᐅᔨᒋᐊᒃᑲᓐᓂᕐᓂᐅᔪᒥ 
ᑮᓇᐅᔭᓕᐊᕆᕙᒃᑕᓄᑦ ᖃᐅᔨᓴᖅᑕᐅᒻᒪᕆᖕᓂᖏᓐᓂ, ᓇᓂᓰᓐᓇᓚᐅᖅᐳᒍᑦ 
ᐊᓂᑎᑕᐅᓂᖏᓐᓂ ᐸᕐᓇᐃᓂᖅ ᑭᒡᓕᖃᕐᓂᖃᓚᐅᖅᐳᑦ ᑕᐃᑲᓂ ᑎᓴᒪᓂ ᐃᒡᓗᕐᔪᐊᓂ 
ᖃᐅᔨᓴᓚᐅᖅᑕᑦᑎᓐᓂ. ᓇᓂᓯᓚᐅᖅᐳᒍᑦ ᐃᓚᖏᑦ ᐊᓂᑎᑕᐅᓂᖏᓐᓂ ᐸᕐᓇᐃᓂᖅ 
ᐱᓕᕆᐊᖑᓚᐅᖅᐳᑦ 9−ᓂ 16−ᖑᔪᓂ ᐃᖅᑲᖅᑐᖅᑕᐅᓯᒪᔪᓄᑦ ᐊᓄᓪᓚᒃᓯᖅᑐᓄᑦ 
ᑎᑎᖅᑲᖁᑕᐅᔪᓄᑦ ᕿᒥᕐᕈᐊᓚᐅᖅᑕᑦᑎᓐᓂ. ᑕᒪᒃᑭᒐᓚᖕᓂ ᖃᓄᐃᓐᓂᐅᔪᓄᑦ, ᐅᓇ 
ᑭᒡᓕᖃᓚᐅᖅᐳᖅ ᑎᑎᕋᖅᑕᐅᕙᓪᓕᐊᓂᖓᓂ ᐊᓄᓪᓚᒃᓯᖅᑐᑦ ᐊᖏᕐᕋᖃᕋᔭᕐᓂᖓᓂ 
ᐊᓂᑎᑕᐅᕌᓂᒃᐸᑕ. 

ᒫᓐᓇᓕᓴᐅᔪᓂ ᖃᓄᐃᓕᐅᕐᓂᐅᔪᓂ ᐱᓕᕆᐊᖑᔪᓂ ᐱᕙᓪᓕᐊᑎᑦᑎᓂᕐᒧᑦ 
ᑎᒍᔭᐅᓯᒪᔪᓄᑦ ᐊᐅᓚᑕᐅᓂᖓᓄᑦ ᐊᑐᒐᒃᓴᐃᑦ ᐋᖅᑭᒃᑕᐅᓯᒪᓂᖏᑎᒍᑦ ᐊᒻᒪ 
ᐱᓕᒻᒪᒃᓴᐃᓂᖅ 

 2015−ᒥ ᑮᓇᐅᔭᓕᐊᕆᕙᒃᑕᓄᑦ ᖃᐅᔨᓴᖅᑕᐅᒻᒪᕆᖕᓂᖏᓐᓂ, ᓇᓂᓯᓚᐅᖅᐳᒍᑦ 
ᐃᓚᑰᓂᐅᔪᓂ ᐱᓕᕆᐊᖑᔪᒥ ᐊᐅᓚᑕᐅᓂᖓᓂ ᐱᓕᒻᒪᒃᓴᐃᓂᐅᔪᒥ. ᐅᕙᓂ 
ᖃᐅᔨᒋᐊᒃᑲᓐᓂᕐᓂᐅᔪᒥ ᑮᓇᐅᔭᓕᐊᕆᕙᒃᑕᓄᑦ ᖃᐅᔨᓴᖅᑕᐅᒻᒪᕆᖕᓂᖏᓐᓂ, 
ᓇᓂᓯᓚᐅᙱᓚᒍᑦ ᐱᐅᓯᒋᐊᕐᓂᐅᔪᓂ. ᓲᕐᓗ, ᓇᓂᓯᓚᐅᖅᐳᒍᑦ 

• ᐱᓪᓚᕆᐅᔪᒥ ᐱᓕᕆᐊᖑᔪᒥ ᐊᐅᓚᑕᐅᓂᖓᓂ ᐱᓕᒻᒪᒃᓴᕐᓂᕐᒥ 
ᐱᔭᕆᐊᖃᖅᑎᑕᐅᓚᐅᙱᓚᖅ ᐅᕝᕙᓘᓐᓃᑦ ᑐᓂᔭᐅᓪᓗᑎᒃ ᐃᑲᔪᖅᑕᐅᕕᖕᒥ 
ᐊᕕᒃᑐᖅᓯᒪᓂᐅᔪᒥ ᐃᖅᑲᓇᐃᔭᖅᑎᐅᔪᓄᑦ ᐱᓕᕆᐊᖑᔪᒥ ᐊᐅᓚᑕᐅᓂᖓᓂ 
ᐱᓕᕆᕙᒃᑐᓂ 

•  ᑭᒡᓕᖃᓚᐅᖅᐳᖅ ᐃᖅᑲᓇᐃᔮᒧᑦ ᐊᓯᖓᓐᓂ ᒪᓕᒃᓴᕐᓂᐅᔪᒥ ᐊᒻᒪ 
ᐱᓪᓚᕆᐅᙱᑦᑐᒥ ᐃᖅᑲᓇᐃᔮᖓᓂ ᐱᓕᒻᒪᒃᓴᕐᓂᕐᒥ  

• ᐱᓕᒻᒪᒃᓴᕐᓂᕐᒧᑦ ᐊᑐᒐᒥᒃ ᐅᕝᕙᓘᓐᓃᑦ ᐃᓕᓐᓂᐊᕈᑕᐅᔪᒥ ᐅᖃᓕᒫᒐᕐᒥ 
ᐱᓕᕆᐊᖑᔪᒥ ᐊᐅᓚᑕᐅᓂᖓᓂ ᐊᑐᐃᓐᓇᐅᔪᖃᓚᐅᙱᓚᖅ 
ᐃᖅᑲᓇᐃᔭᖅᑎᓄᑦ. 

 ᓇᓂᓯᓚᐅᕆᕗᒍᑦ ᐱᓕᕆᕝᕕᒃ ᓇᓗᓇᐃᖅᓯᓚᐅᙱᓚᑦ ᐱᓕᕆᐊᖑᔪᒥ 
ᐊᐅᓚᑕᐅᓂᖓᓂ ᐊᑐᒐᒃᓴᐃᑦ ᐋᖅᑭᒃᑕᐅᓯᒪᓂᖏᑎᒍᑦ ᐃᖅᑲᓇᐃᔭᖅᑎᓄᑦ ᐅᕝᕙᓘᓐᓃᑦ 
ᑐᓂᓯᓗᑎᒃ ᐱᓕᕆᔾᔪᑕᐅᒐᔪᒃᑐᓂ ᐊᒻᒪ ᐱᔭᕇᖅᓯᒪᔭᕆᐊᖃᕐᓂᖓᓄᑦ ᐊᑯᓂᐅᓂᖓᓂ 
ᐱᔭᕇᖅᓯᓂᕐᒧᑦ ᐱᒻᒪᕆᐅᔪᓂ ᐱᓕᕆᐊᖑᔪᒥ ᐊᐅᓚᑕᐅᓂᖓᓂ ᐱᓕᕆᐊᒃᓴᐅᔪᓂ. ᓲᕐᓗ, 
ᐃᖅᑲᓇᐃᔭᖅᑎᓄᑦ ᐱᔭᕆᐊᖃᖅᑎᑕᐅᓚᐅᖅᐳᑦ ᐸᕐᓇᐃᓂᕐᒧᑦ ᐊᓂᑎᑕᐅᓂᐊᕐᓂᖏᓐᓄᑦ 

ᐸᕐᓇᐅᑎᓂᑦ, ᑭᓯᐊᓂ ᐱᓕᕆᕝᕕᒃ ᐋᖅᑭᒃᓯᓚᐅᙱᓚᑦ ᐱᔭᕆᐊᖃᕐᓂᐅᔪᓂ ᐊᑦᑎᓛᖓᓂ 
ᐃᓗᓕᖃᖅᑐᒥ ᐃᓗᐊᓃᓪᓗᐊᖅᑐᓂ ᐊᑦᑎᓛᖓᓂ ᐸᕐᓇᐅᑎᓂᑦ ᐅᕝᕙᓘᓐᓃᑦ 
ᐱᔭᕇᖅᓯᒪᔭᕆᐊᖃᕐᓂᖏᓐᓂ. 

 ᐱᓕᕆᕝᕕᒃ ᐱᓕᕆᓚᐅᖅᐳᑦ ᐃᓚᖏᓐᓂ ᖃᓄᐃᓕᐅᕐᓂᐅᔪᓂ ᐱᔾᔪᑎᖃᖅᑐᓂ 
ᐱᓕᕆᐊᖑᔪᒥ ᐊᐅᓚᑕᐅᓂᖓᓂ. ᐊᒻᒪᓗᑦᑕᐅᖅ, ᐅᒃᑐᐱᕆ  2019−ᒥ, ᐱᓕᕆᕝᕕᒃ 
ᓴᖅᑭᑎᑦᑎᓚᐅᖅᐳᑦ ᐱᓕᕆᐊᖑᔪᒥ ᐊᐅᓚᑕᐅᓂᖓᓂ ᑲᑎᒪᔨᕋᓛᖑᔪᒥ 
ᐊᔾᔨᒌᓕᖅᑎᑦᑎᓇᓱᐊᕐᓂᐅᔪᒥ ᑐᕌᒐᖏᓐᓂ ᐱᓕᕆᐊᖑᔪᒥ ᐊᐅᓚᑕᐅᓂᖓᓂ. ᐃᓱᐊᓂ 
ᑮᓇᐅᔭᓕᐊᕆᕙᒃᑕᓄᑦ ᖃᐅᔨᓴᖅᑕᐅᒻᒪᕆᖕᓂᖏᓐᓂ ᐱᓕᕆᓂᑦᑎᓐᓂ, ᑲᑎᒪᔨᕋᓛᑦ 
ᑎᑎᕋᖅᑕᐅᒋᐊᙵᕈᑎᓕᐅᓚᐅᖅᐳᑦ ᓄᑖᓂ ᑕᑕᑎᕆᐊᓕᖕᓂ ᑲᑎᖅᓱᐃᓂᕐᒧᑦ ᑐᓴᒐᒃᓴᓂ 
ᐊᓄᓪᓚᒃᓯᖅᑐᓄᑦ ᐃᓅᖃᑎᒌᖕᓂᖏᓐᓂ ᐊᑐᖅᐸᓚᐅᖅᑕᖏᓐᓂ ᐊᒻᒪᓗ ᖃᐅᔨᓴᐃᓂᕐᒥ 
ᐱᔭᕆᐊᓕᖏᓐᓂ. ᐅᑯᐊ ᓄᑖᑦ ᑕᑕᑎᕆᐊᓖᑦ ᐃᓚᖃᓚᐅᖅᐳᑦ ᑐᙵᕕᐅᔪᓂ ᐃᓄᐃᑦ 
ᖃᐅᔨᒪᔭᑐᖃᖏᓐᓂ (ᐃᓛᒃ, ᐱᖅᑯᓯᑐᖃᖅᑎᒍᑦ ᐃᓄᖕᓂ ᖃᐅᔨᒪᔭᐅᓂᐅᔪᓂ ᐊᒻᒪ 
ᐱᓐᓇᕆᔭᐅᔪᓂ). ᐊᔾᔨᒌᓕᖅᑎᑦᑎᓯᒪᔪᓂ ᐃᓗᐃᑦᑐᓕᐅᕈᑦ ᑎᒍᔭᐅᓯᒪᔪᓄᑦ 
ᐊᐅᓚᑕᐅᓂᖓᓄᑦ ᐸᕐᓇᐅᑎᓄᑦ ᐊᒻᒪ ᐊᓂᔪᓐᓇᖅᓯᓂᖓᓂ ᐸᕐᓇᐅᑎᑦ 
ᐱᕙᓪᓕᐊᑎᑕᐅᕙᓪᓕᐊᓚᐅᖅᐳᑦ. ᐱᓕᕆᕝᕕᒃ ᐱᕙᓪᓕᐊᑎᑦᑎᓚᐅᕆᕗᑦ ᓄᑖᒥ ᑐᓴᒐᒃᓴᓂ 
ᐊᐅᓚᑕᐅᓂᖓᓂ ᐱᓕᕆᔾᔪᓯᐅᔪᒥ (SharePoint) ᓂᕆᐅᒋᔭᐅᔪᒥ ᑐᓂᓯᔪᓐᓇᕐᓂᖓᓂ 
ᐊᔪᕐᓇᙱᓐᓂᖅᓴᐅᔪᒥ ᐊᑐᐃᓐᓇᖃᕐᓂᖏᓐᓂ ᑎᒍᔭᐅᓯᒪᔪᓄᑦ ᐊᐅᓚᑕᐅᓂᖓᓄᑦ 
ᑎᑎᖅᑲᖁᑕᐅᔪᓂ ᐊᒻᒪᓗ ᐃᑲᔪᕐᓂᕐᒧᑦ ᐋᖅᑭᒃᓱᐃᓂᕐᒥ ᓄᑖᙳᕆᐊᖅᑎᑦᑎᓂᐅᔪᓂ 
ᑎᒍᔭᐅᒃᑲᓐᓂᕐᓂᐅᔪᓂ, ᓅᑕᐅᓂᖏᓐᓂ, ᐊᒻᒪ ᐊᓂᑎᑕᐅᓂᖏᓐᓂ ᓄᓇᓕᖕᓄᑦ. 
ᐱᓕᕆᔾᔪᓯᐅᔪᖅ ᐋᖅᑭᒃᑕᐅᓯᒪᓚᐅᖅᐳᖅ ᐊᑐᓕᖅᑎᑕᐅᓛᕐᓂᖓᓂ ᔪᓚᐃ 2021−ᒥ. 
ᑲᑎᒪᔨᕋᓛᑦ ᐱᕙᓪᓕᐊᑎᑦᑎᓚᐅᕆᕗᑦ ᑎᒍᔭᐅᓯᒪᔪᓄᑦ ᐊᐅᓚᑕᐅᓂᖓᓄᑦ ᐊᑐᒐᕐᒥ 
ᒪᓕᒃᑕᐅᓇᔭᖅᑐᒥ ᐱᓕᒻᒪᒃᓴᐃᓂᕐᒧᑦ ᐊᑐᒐᕐᒥ ᐊᒻᒪ ᑎᒍᔭᐅᓯᒪᔪᓄᑦ ᐊᐅᓚᑕᐅᓂᖓᓄᑦ 
ᐱᓕᒻᒪᒃᓴᓂᐅᔪᒥ. 

 ᐃᑲᔪᖅᑕᐅᕕᖕᒥ ᐊᖓᔪᖅᑳᕆᔭᐅᔪᑦ ᐅᔾᔨᕆᓚᐅᖅᐳᑦ ᐊᑕᐅᓯᐅᔪᒥ ᐊᒃᓱᕈᕐᓂᐅᔪᒥ 
ᑐᓂᓯᓂᕐᒥ ᑎᒍᔭᐅᓯᒪᔪᓄᑦ ᐊᐅᓚᑕᐅᓂᖓᓄᑦ ᐱᔨᑦᑎᕋᕐᓂᐅᔪᒥ ᐱᑕᖃᙱᓗᐊᕐᓂᖓᓂ 
ᑐᑭᓯᓇᑦᑎᐊᖅᑐᓂ ᑐᑭᓕᐊᖑᔪᓂ ᐊᑐᕐᓂᖃᐅᑎᐅᔪᓂ ᐊᒻᒪ ᑲᒪᒋᔭᒃᓴᖏᓐᓂ 
ᓇᓗᓇᐃᖅᓯᓂᕐᒧᑦ ᑎᒍᔭᐅᓯᒪᔪᓄᑦ ᐊᐅᓚᑕᐅᓂᖓᓄᑦ ᐱᔨᑦᑎᕋᕐᓂᐅᔪᑦ ᑐᓂᔭᐅᓂᖏᓐᓂ. 
ᐃᓱᐊᓄᐊᖅᐸᓪᓕᐊᓕᖅᑎᓪᓗᑕ ᑮᓇᐅᔭᓕᐊᕆᕙᒃᑕᓄᑦ ᖃᐅᔨᓴᖅᑕᐅᒻᒪᕆᖕᓂᖏᓐᓂ, 
ᐃᑲᔪᖅᑕᐅᕕᖕᒥ ᑲᒪᔨᐅᔪᑦ ᐱᓚᐅᖅᐳᑦ ᑲᒪᒋᔭᖃᕐᓂᕐᒥ ᓇᓗᓇᐃᖅᓯᓂᕐᒧᑦ ᑎᒍᔭᐅᓯᒪᔪᓄᑦ 
ᐊᐅᓚᑕᐅᓂᖓᓄᑦ ᐱᔨᑦᑎᕋᕐᓂᐅᔪᓂ ᑐᓂᔭᐅᓂᖏᓐᓂ. ᐱᓕᕆᕝᕕᖕᒥ ᐊᖓᔪᖅᑳᖑᓂᐅᔪᑦ 
ᐅᕙᑦᑎᓐᓂ ᐅᖃᐅᔾᔨᓚᐅᖅᐳᑦ ᐅᑯᐊ ᓄᑖᖑᔪᑦ ᑐᓴᒐᒃᓴᓄᑦ ᐊᐅᓚᑕᐅᓂᖏᓐᓂ 
ᐱᓕᕆᔾᔪᓯᐅᔪᑦ ᐊᒻᒪ ᑎᒍᔭᐅᓯᒪᔪᓄᑦ ᐊᐅᓚᑕᐅᓂᖓᓄᑦ ᐊᑐᐊᒐᖓᓐᓂ. 

 ᐊᑐᖁᔭᐅᓇᔭᖅᑐᖅ. ᒪᓕᒐᓕᕆᔨᒃᑯᑦ ᐱᕙᓪᓕᐊᑎᑦᑎᓪᓗᐊᖅᐳᑦ ᐱᓕᕆᐊᖑᔪᒥ 
ᐊᐅᓚᑕᐅᓂᖓᓂ ᐊᑐᒐᒃᓴᓂᑦ ᐋᖅᑭᒃᑕᐅᓯᒪᓂᖏᑎᒍᑦ ᐊᒻᒪᓗ ᐱᓕᕆᐊᖑᔪᒥ 
ᐊᐅᓚᑕᐅᓂᖓᓂ ᐊᑐᒐᒥᒃ ᐊᒻᒪ ᐱᔾᔪᑎᓕᖕᓂ ᐊᔪᕆᖅᓱᐃᓂᐅᔪᒥ ᐃᖅᑲᓇᐃᔭᖅᑎᓄᑦ. 
ᐱᓪᓚᕆᙳᖅᑎᑦᑎᓪᓗᐊᕆᕗᑦ ᐱᓕᕆᐊᖑᔪᒥ ᐊᐅᓚᑕᐅᓂᖓᓂ ᐱᓕᒻᒪᒃᓴᕐᓂᕐᒥ 
ᐱᔭᕆᐊᖃᕐᓂᐅᔪᒥ ᐃᑲᔪᖅᑕᐅᕕᖕᒧᑦ ᐊᕕᒃᑐᖅᓯᒪᓂᐅᔫᑉ ᐃᖅᑲᓇᐃᔭᖅᑎᓄᑦ 
ᐱᓕᕆᕙᒃᑐᓄᑦ ᐱᓕᕆᐊᖑᔪᒥ ᐊᐅᓚᑕᐅᓂᖓᓂ ᐊᒻᒪᓗ ᓇᓗᓇᐃᖅᓯᓗᑎᒃ ᐅᓇ 
ᐱᓕᒻᒪᒃᓴᕐᓂᖅ ᑐᓂᔭᐅᓂᖓᓂ ᐃᖅᑲᓇᐃᔭᖅᑎᓄᑦ. 

ᐱᓕᕆᕝᕕᒃᐅᑉ ᑭᐅᓂᖓ. ᐊᖏᖃᑎᒋᔭᐅᔪᖅ. ᒪᓕᒐᓕᕆᔨᒃᑯᑦ ᓴᖅᑭᑎᑦᑎᓚᐅᖅᐳᑦ 
ᑎᒍᔭᐅᓯᒪᔪᓄᑦ ᐊᐅᓚᑕᐅᓂᖓᓄᑦ ᐱᓕᕆᔪᓂ ᑲᑎᙵᓂᐅᔪᒥ ᐅᒃᑐᐱᕆ 2019−ᒥ 
ᕿᒥᕐᕈᓂᕐᒧᑦ ᐊᒻᒪ ᐊᔾᔨᒌᓕᖅᑎᑦᑎᓂᕐᒧᑦ ᐊᑐᖅᑕᐅᕙᒃᑐᓂ ᑕᒪᒃᑭᓂ ᐃᑲᔪᖅᑕᐅᕕᖕᓂ 
ᐃᒡᓗᕐᔪᐊᓂ. 

ᐅᓇ ᐱᓕᕆᓂᐅᔪᖅ ᐃᓚᖃᕆᕗᖅ ᐱᓕᒻᒪᒃᓴᐃᓂᕐᒥ ᐊᑐᐊᒐᒥ 
ᐱᕙᓪᓕᐊᑎᑕᐅᓂᐊᖅᑐᒥ ᐊᒻᒪ ᐊᑐᖅᑕᐅᕙᒡᓗᓂ ᐱᓕᒻᒪᒃᓴᐃᓂᕐᒧᑦ ᑕᒪᒃᑭᓂ 
ᐃᖅᑲᓇᐃᔭᖅᑎᐅᔪᓂ, ᑕᒪᒃᑭᑦ ᐱᑕᖃᖅᐸᒌᖅᑐᓂ ᐊᒻᒪ ᓄᑖᖑᔪᓄᑦ. ᓂᕆᐅᒋᔭᐅᕗᖅ 
ᐅᓇ ᐊᑐᐊᒐᒃᓴᖅ ᐱᔭᕇᖅᑕᐅᓂᐊᕐᓂᖓᓂ ᒫᔾᔨ 2022−ᒥ. ᐱᓕᒻᒪᒃᓴᐃᓂᖅ 
ᐱᓕᕆᐊᖑᓂᐊᖅᐳᖅ ᒪᓕᒃᑐᒥ ᐱᔭᕇᖅᑕᐅᓂᖓᓂ ᐊᑐᐊᒐᕐᒥ. 

ᐊᓄᓪᓚᒃᓯᖅᑐᑦ ᑕᐃᒪᐃᖏᓐᓇᖅᑐᒥ ᐊᑐᐃᓐᓇᖃᙱᓚᑦ ᐃᓅᓯᖃᖅᑎᑕᐅᑦᑎᐊᕋᓱᐊᕐᓂᖓᓂ ᐱᓕᕆᐊᖑᔪᓂ 
ᐅᕝᕙᓘᓐᓃᑦ ᐃᓱᒪᒧᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᔨᑦᑎᕋᕐᓂᐅᔪᒥ 

ᓇᓂᓚᐅᖅᑕᕗᑦ 

 ᓇᓂᓯᓚᐅᖅᐳᒍᑦ ᑕᐃᒪᙵᓂ 2015−ᒥ ᑮᓇᐅᔭᓕᐊᕆᕙᒃᑕᓄᑦ 
ᖃᐅᔨᓴᖅᑕᐅᒻᒪᕆᖕᓂᖏᓐᓂ, ᐱᐅᓯᒋᐊᕐᓂᖃᓚᐅᙱᓐᓂᖓᓂ 
ᐃᓅᓯᖃᓕᖅᑎᑕᐅᑦᑎᐊᕋᓱᐊᕐᓂᖓᓂ  ᐱᓕᕆᐊᖑᔪᓄᑦ. ᓲᕐᓗ, ᐃᓚᖏᑦ ᐱᓕᕆᐊᖑᔪᑦ 
ᓄᑖᙳᕆᐊᖅᑎᑕᐅᓚᐅᖅᐳᑦ 2020−ᒥ. ᒪᓕᒐᓕᕆᔨᒃᑯᑦ ᓴᖅᑭᑎᑦᑎᓚᐅᕆᕗᑦ ᐃᓚᖏᓐᓂ 
ᐃᓕᖅᑯᓯᒧᑦ ᐊᑑᑎᓕᖕᓂ ᐃᓅᓯᖃᓕᖅᑎᑕᐅᑦᑎᐊᕋᓱᐊᕐᓂᖏᓐᓂ ᐱᓕᕆᐊᖑᔪᓂ. ᑭᓯᐊᓂ, 
ᓇᓂᓯᓚᐅᖅᐳᒍᑦ ᐃᓐᓇᕐᓂ ᐊᓄᓪᓚᒃᓯᖅᑐᑦ ᓱᓕ ᑕᐃᒪᐃᒐᔪᒃᑐᒥ ᐊᑐᐃᓐᓇᖃᙱᓚᑦ 
ᐅᑯᓄᖓ ᐱᓕᕆᐊᖑᔪᓄᑦ. ᓇᓂᓯᓚᐅᕆᕗᒍᑦ ᐱᓕᕆᕝᕕᒃ ᖃᐅᔨᓴᐃᓚᐅᙱᓚᑦ 
ᐱᔭᕆᐊᓕᖕᓂ ᐊᓄᓪᓚᒃᓯᖅᑐᓄᑦ ᐊᒻᒪᓗ ᐱᕙᓪᓕᐊᑎᑦᑎᓯᒪᙱᖦᖢᑎᒃ ᑕᒪᐃᑎᒍᑦ 
ᐸᕐᓇᐅᑎᒥ ᑐᓂᓯᓂᕐᒥ ᐃᓅᓯᖃᓕᖅᑎᑕᐅᑦᑎᐊᕋᓱᐊᕐᓂᖏᓐᓂ ᐱᓕᕆᐊᖑᔪᓄᑦ. 
ᓇᓂᓯᓚᐅᕆᕗᒍᑦ ᐃᓚᑰᓂᖃᕐᓂᖓᓂ ᐊᓄᓪᓚᒃᓯᖅᑐᓄᑦ ᐊᑐᐃᓐᓇᖃᕐᓂᖏᓐᓂ ᐃᓱᒪᒧᑦ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᔨᑦᑎᕋᕐᓂᕐᒧᑦ ᓇᐅᑦᑎᖅᓱᖅᑕᐅᑦᑎᐊᖅᓯᒪᔪᒥ 
ᑎᒍᔭᐅᓯᒪᓂᕐᒥ ᐃᒡᓗᕐᔪᐊᓄᑦ. 

 ᖃᐅᔨᓴᐃᓂᐅᔪᖅ ᐃᑲᔪᖅᓱᐃᔪᒥ ᐆᒥᖓ ᓇᓂᓯᓂᐅᔪᒥ ᐅᖃᐅᓯᖃᖅᐳᖅ ᐅᑯᓂᖓ 
ᐅᖃᐅᓯᐅᓂᐅᔪᓂ: 

• ᑭᒡᓕᓕᖕᒥ ᐃᓅᓯᖃᓕᖅᑎᑕᐅᑦᑎᐊᕋᓱᐊᕐᓂᖓᓂ  ᐱᓕᕆᐊᖑᔪᓂ 
ᐊᑐᐃᓐᓇᐅᔪᑦ 

• ᐊᒥᓱᐊᓗᖕᓂ ᐃᓚᑰᓂᐅᔪᓂ ᐃᓱᒪᒧᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᐱᔨᑦᑎᕋᕐᓂᐅᔪᓂ ᑐᓂᔭᐅᕙᒃᑐᑦ ᐊᓄᓪᓚᒃᓯᖅᑐᓄᑦ 

ᖃᓄᐃᒻᒪᑦ ᐅᓇ 
ᓇᓂᔭᐅᔪᖅ ᐊᑑᑎᖃᖅᐸ 

 ᐅᓇ ᓇᓂᔭᐅᔪᖅ ᐊᑑᑎᖃᖅᐳᖅ ᐃᓅᓯᖃᓕᖅᑎᑕᐅᑦᑎᐊᕋᓱᐊᕐᓂᖓᓂ  
ᐱᓕᕆᐊᖑᔪᑦ ᐊᒻᒪ ᐃᓱᒪᒧᑦ ᐋᓐᓂᐊᖃᕐᓇᒥ ᐱᔨᑦᑎᕋᕐᓂᐅᔪᓂ ᑐᕌᖓᖕᒪᑕ ᑭᐅᓂᕐᒧᑦ 
ᐊᑖᓃᑦᑐᒥ ᐱᔾᔪᑕᐅᔪᓂ ᑐᕌᖅᑎᑦᑎᓲᖑᔪᓂ ᐊᓄᓪᓚᒃᓯᖅᑐᓂᑦ ᑎᒍᔭᐅᓂᕐᒧᑦ, ᐊᒻᒪᓗ 
ᒥᒃᖠᒋᐊᖅᑎᑦᑎᓂᕐᒧᑦ ᐱᕋᔭᒃᑲᓐᓂᑐᐃᓐᓇᕆᐊᖃᕐᓂᖏᓐᓂ. ᐅᑯᐊ ᐱᓕᕆᐊᖑᔪᑦ ᐊᒻᒪ 
ᐱᔨᑦᑎᕋᕐᓂᐅᔪᑦ ᐱᐅᓯᒋᐊᖅᑎᑦᑎᔪᓐᓇᖅᐳᑦ ᑕᒪᐃᑎᒍᑦ ᐊᓄᓪᓚᒃᓯᖅᑐᓄᑦ 
ᖃᓄᐃᙱᑦᑎᐊᕐᓂᖏᓐᓂ ᐊᒻᒪᓗ ᐃᑲᔪᕐᓗᓂ ᐸᕐᓇᒃᐸᓪᓕᐊᓂᕐᒧᑦ ᐱᓕᕆᑦᑎᐊᖅᑐᒥ 
ᐅᑎᖅᐸᓪᓕᐊᑎᑕᐅᓂᖓᓂ ᓄᓇᓕᖕᓄᑦ ᐊᓂᑎᑕᐅᓚᐅᖅᑎᓪᓗᒋᑦ. 

ᐊᑐᖁᔭᐅᓇᔭᖅᑐᑦ 

 ᐊᑐᖁᔭᐅᓇᔭᖅᑐᕗᑦ ᐅᕙᓂ ᖃᐅᔨᓴᖅᑕᐅᓂᐅᔪᒥ ᓴᖅᑭᑉᐳᑦ ᑎᑎᕋᖅᓯᒪᔪᑦ 
ᐊᕕᓐᓂᖓᓂ 40, 51, 52, ᐊᒻᒪ 105–106−ᒥ 



12    | ᐅᓂᒃᑳᓕᐊᑦ ᑮᓇᐅᔭᓕᐊᖑᕙᒃᑐᓂ ᖃᐅᔨᓴᖅᑎᒻᒪᕆᒃ ᑲᓇᑕᒥ ᓄᓇᕗᒻᒥ ᒪᓕᒐᓕᐅᖅᑎᓄᑦ —2021 

 

 

ᖃᐅᔨᓴᐃᓂᐅᔪᑦ 
ᐃᑲᔪᖅᓱᐃᓂᕐᒥ ᐆᒥᖓ 
ᓇᓂᔭᐅᓂᖓᓂ 

ᑭᒡᓕᓕᖕᒥ ᐃᓅᓯᖃᓕᖅᑎᑕᐅᑦᑎᐊᕋᓱᐊᕐᓂᖓᓂ  ᐱᓕᕆᐊᖑᔪᓂ ᐊᑐᐃᓐᓇᐅᔪᑦ 

 2015−ᒥ ᑮᓇᐅᔭᓕᐊᕆᕙᒃᑕᓄᑦ ᖃᐅᔨᓴᖅᑕᐅᒻᒪᕆᖕᓂᖏᓐᓂ, ᓇᓂᓯᓚᐅᖅᐳᒍᑦ 
ᐊᓄᓪᓚᒃᓯᖅᑐᑦ ᕿᑭᖅᑖᓗᖕᒥ ᐃᑲᔪᖅᑕᐅᕝᕕᖕᒥ ᐊᒻᒪᓗ ᑲᖏᖅᖠᓂᕐᒥ ᒪᒥᓴᕐᕕᖓᓂ 
ᓈᒻᒪᒃᑐᒥ ᐊᑐᐃᓐᓇᖃᙱᓚᑦ ᐃᓅᓯᖃᓕᖅᑎᑕᐅᑦᑎᐊᕋᓱᐊᕐᓂᖓᓂ  ᐱᓕᕆᐊᖑᔪᓂ. 
ᒪᓕᒐᓕᕆᔨᒃᑯᑦ ᖃᐅᔨᓴᐃᓯᒪᙱᓚᑦ ᐊᓄᓪᓚᒃᓯᖅᑐᓂ ᐱᔭᕆᐊᓕᖏᓐᓂ 
ᐅᖃᐅᔾᔨᔪᓐᓇᕐᓂᕐᒧᑦ ᐃᓅᓯᖃᓕᖅᑎᑕᐅᑦᑎᐊᕋᓱᐊᕐᓂᖓᓂ  ᐱᓕᕆᐊᖑᔪᓂ, ᐊᒻᒪᓗ  
ᑕᒪᐃᑎᒍᑦ ᐸᕐᓇᐅᑎᖃᓚᐅᙱᓚᑦ ᑐᓂᓯᓂᕐᒧᑦ ᐃᓅᓯᖃᓕᖅᑎᑕᐅᑦᑎᐊᕋᓱᐊᕐᓂᖓᓂ  
ᐱᓕᕆᐊᖑᔪᓂ. ᐅᕙᓂ ᖃᐅᔨᒋᐊᒃᑲᓐᓂᕐᓂᐅᔪᒥ ᑮᓇᐅᔭᓕᐊᕆᕙᒃᑕᓄᑦ 
ᖃᐅᔨᓴᖅᑕᐅᒻᒪᕆᖕᓂᖏᓐᓂ, ᕿᒥᕐᕈᐊᓚᐅᖅᐳᒍᑦ ᐊᑐᐃᓐᓇᖃᕐᓂᖓᓂ 
ᐱᓕᕆᐊᖑᓂᐅᔪᓄᑦ ᑕᒪᒃᑭᓂ ᓇᐅᑦᑎᖅᓱᑦᑎᐊᖅᓯᒪᓂᐅᔪᓂ ᐃᓐᓇᕐᓄᑦ ᑎᒍᔭᐅᓯᒪᓂᕐᒥ 
ᐃᒡᓗᕐᔪᐊᓂ ᐊᒻᒪᓗ ᓇᓂᓯᓚᐅᖅᐳᒍᑦ ᑭᒡᓕᓕᖕᓂ ᐱᐅᓯᒋᐊᕐᓂᐅᔪᓂ. 

 ᓇᓂᓯᓚᐅᖅᐳᒍᑦ ᐃᓐᓇᕐᓄᑦ ᐊᖑᑎᓄᑦ ᐊᓄᓪᓚᒃᓯᖅᑐᓄᑦ 
ᐊᑐᐃᓐᓇᖃᐃᓐᓇᓚᐅᙱᓚᑦ ᐱᒻᒪᕆᐅᔪᓄᑦ ᐃᓅᓯᖃᓕᖅᑎᑕᐅᑦᑎᐊᕋᓱᐊᕐᓂᖓᓂ  
ᐱᓕᕆᐊᖑᔪᓂ, ᓲᕐᓗ ᓂᙵᐅᒪᓂᕐᒧᑦ ᐊᐅᓚᑦᑎᓂᕐᒥ ᐊᒻᒪ ᐋᖓᔮᕐᓇᖅᑐᓂ 
ᐊᑐᓗᐊᖃᑦᑕᕐᓂᕐᒧᑦ ᒪᒥᓴᕐᓂᐅᔪᒥ. ᓲᕐᓗ, ᑲᖏᖅᖠᓂᕐᒥ ᐃᒡᓗᕐᔪᐊᕐᒥ, ᐅᑯᐊ ᐱᓕᕆᐊᖑᔪᑦ 
ᐊᑐᐃᓐᓇᐅᑎᑕᐅᓚᐅᖅᐳᑦ ᒪᕐᕈᐃᑐᐃᓐᓇᖅᑐᒥ ᐊᕐᕌᒍᒥ. ᑕᐃᒪᐃᓐᓂᖓᓄᑦ, ᒪᓕᒃᑐᒥ 
ᖃᖓ ᐊᓄᓪᓚᒃᓯᖅᑐᑦ ᐃᒡᓗᕐᔪᐊᕐᒦᓐᓂᖏᓐᓂ, ᐱᓕᕆᐊᖑᔪᑦ 
ᐊᑐᐃᓐᓇᐅᙱᑐᐃᓐᓇᕆᐊᖃᖅᐳᖅ ᑕᐃᒃᑯᓄᖓ. ᓂᙵᐅᒪᓂᕐᒧᑦ ᐊᐅᓚᑦᑎᔪᓐᓇᕐᓂᖓᓂ 
ᐊᒻᒪ ᐋᖓᔮᕐᓇᖅᑐᓗᐊᖃᑦᑕᕐᓂᖓᓄᑦ ᒪᒥᓴᕐᓂᕐᒧᑦ ᐱᓕᕆᐊᖑᔪᓂ 
ᐊᑐᐃᓐᓇᐅᑎᑕᐅᓚᐅᖅᐳᑦ ᕿᑭᖅᑖᓗᖕᒥ ᐊᒻᒪ ᒪᑭᒋᐊᕐᕕᖕᒥ ᐃᒡᓗᕐᔪᐊᓂ, ᑭᓯᐊᓂ 
ᐱᓕᕆᐊᖑᔪᓄᑦ ᐃᓚᑰᓂᖃᓚᐅᖅᐳᖅ. ᓲᕐᓗ, ᓂᙵᐅᒪᓂᕐᒧᑦ ᐊᐅᓚᑦᑎᓂᕐᒥ ᐱᓕᕆᐊᖑᔪᒥ 
ᐊᑐᐃᓐᓇᐅᑎᑕᐅᓚᐅᙱᓚᑦ ᑕᖅᑭᓄᑦ 6−ᓂ 2018−ᒥ. ᐃᓗᓕᖓ ᓂᙵᐅᒪᓂᕐᒧᑦ 
ᐊᐅᓚᑦᑎᔪᓐᓇᕐᓂᖓᓂ ᐱᓕᕆᐊᖑᔪᒥ ᓄᑖᙳᕆᐊᖅᑎᑕᐅᓚᐅᖅᐳᖅ 2020−ᒥ. 
ᑕᐃᑲᓂᑦᑕᐃᓐᓇᖅ ᐃᒡᓗᕐᔪᐊᖑᔪᓂ, ᒪᕐᕈᖓᓂ ᐅᐃᕆᓯᒪᓂᕐᓄᑦ ᒪᒥᓴᕐᓂᕐᒧᑦ ᐱᓕᕆᐊᖑᔪᒥ 
ᐊᑐᐃᓐᓇᐅᑎᑕᐅᓚᐅᕆᕗᖅ. ᓇᓂᓯᓚᐅᕆᕗᒍᑦ ᓇᓕᐊᑐᐃᓐᓇᓂ 
ᓇᐅᑦᑎᖅᓱᖅᑕᐅᑦᑎᐊᖅᓯᒪᔪᒥ ᑎᒍᔭᐅᓯᒪᓂᕐᒥ ᐃᒡᓗᕐᔪᐊᓄᑦ ᐃᓐᓇᕐᓄᑦ ᐊᖑᑎᓄᑦ 
ᐊᓄᓪᓚᒃᓯᖅᑐᓄᑦ ᐊᑐᐃᓐᓇᖃᖅᑎᑦᑎᓚᐅᙱᓚᑦ ᖁᓄᔪᓐᓂᐊᖅᑎᐅᔪᓄᑦ 
ᐃᓅᓯᖃᓕᖅᑎᑕᐅᑦᑎᐊᕋᓱᐊᕐᓂᖏᓐᓂ ᐱᓕᕆᐊᖑᔪᒥ. 

 ᓇᓂᓯᓚᐅᖅᐳᒍᑦ ᐊᑐᐃᓐᓇᖃᕐᓂᖓᓂ ᐃᓕᓐᓂᐊᕐᓂᕐᒧᑦ ᐱᓕᕆᐊᖑᔪᓂ 
ᐊᑐᐃᓐᓇᐅᔪᓄᑦ ᐊᖑᑎᓄᑦ ᐊᓄᓪᓚᒃᓯᖅᑐᓄᑦ ᑕᐃᒪᐃᖏᓐᓇᓚᐅᙱᓚᑦ ᐃᒡᓗᕐᔪᐊᓂ. 
ᓲᕐᓗ, ᑎᑎᕋᕈᓐᓇᕐᓂᕐᒧᑦ ᐅᖃᓕᒫᕈᓐᓇᕐᓂᕐᒧᑦ ᐊᒻᒪ ᓯᕗᓂᐊᓂ−ᐱᓕᕆᐊᖑᔪᓄᑦ 
ᐃᓕᓐᓂᐊᖅᑎᑕᐅᓂᐅᔪᒥ ᑐᓂᔭᐅᓚᐅᖅᐳᑦ ᑲᖏᖅᖠᓂᕐᒥ ᐊᒻᒪ ᒪᑭᒋᐊᕐᕕᒃ ᐃᒡᓗᕐᔪᐊᓂ. 
ᑭᓯᐊᓂ, ᐊᓄᓪᓚᒃᓯᖅᑐᓄᑦ ᕿᑭᖅᑖᓗᖕᒥ ᐃᒡᓗᕐᔪᐊᒥ ᐊᑐᐃᓐᓇᐅᑎᑕᐅᓚᐅᙱᓚᑦ 
ᐅᑯᓂᖓ ᐱᓕᕆᐊᖑᔪᓂ. ᐊᔾᔨᐸᓗᐊᓂ, ᑲᖏᖅᖠᓂᕐᒥ ᐃᒡᓗᕐᔪᐊᒥ, ᐊᓄᓪᓚᒃᓯᖅᑐᑦ 
ᐱᓕᕆᔪᓐᓇᓚᐅᖅᐳᑦ ᖁᑦᑎᒃᑐᒥ ᐃᓕᓐᓂᐊᕐᕕᖕᒥ ᐱᔭᕇᕈᑕᐅᓇᓱᐊᖅᑐᓄᑦ ᓄᓇᕗᒻᒥ 
ᐅᑭᐅᖅᑕᖅᑐᒥ ᓯᓚᑦᑐᖅᓴᕐᕕᖓᒍᑦ ᖃᕋᓴᐅᔭᑎᒍᑦ ᐃᓐᓇᕐᓄᑦ ᖁᑦᑎᒃᑐᒥ ᐃᓕᓐᓂᐊᕐᕕᖕᒥ 
ᐱᓕᕆᐊᖑᔪᒥ. ᑭᓯᐊᓂ, ᐅᓇ ᐱᓕᕆᐊᖑᔪᖅ ᐊᑐᐃᓐᓇᐅᑎᑕᐅᓚᐅᙱᓚᖅ ᐊᓯᖏᓐᓂ 
ᐃᒡᓗᕐᔪᐊᓂ. 

 ᓇᓂᓯᓚᐅᖅᐳᒍᑦ ᐱᒻᒪᕆᐅᔪᓂ ᐃᓚᑰᓂᖃᐅᓚᐅᖅᐳᖅ ᐱᓕᕆᐊᖑᔪᓂ 
ᐊᑐᐃᓐᓇᐅᔪᓂ ᓄᓇᕗᒻᒥ ᐊᕐᓇᓄᑦ ᐃᑲᔪᖅᑕᐅᕝᕕᖓᓐᓂ. ᓲᕐᓗ, ᓂᙵᐅᒪᓂᕐᒧᑦ 
ᐊᐅᓚᑦᑎᔪᓐᓇᕐᓂᖓᓂ ᐱᓕᕆᐊᖑᔪᒥ ᐊᑐᐃᓐᓇᐅᓚᐅᙱᓚᖅ ᐊᒻᒪᓗ 
ᐋᖓᔮᕐᓇᖅᑐᓗᐊᖃᑦᑕᕐᓂᖓᓄᑦ ᒪᒥᓴᕐᓂᕐᒧᑦ ᐱᓕᕆᐊᖑᔪᒥ ᐊᑐᐃᓐᓇᐅᑎᑕᐅᓚᐅᖅᐳᖅ 
ᕿᓚᒥᑯᓗᒃ.  ᐃᒡᓗᕐᔪᐊᖅ ᐊᑐᐃᓐᓇᖃᖅᑎᑦᑎᓚᐅᙱᓚᑦ ᐃᓕᓐᓂᐊᕐᓂᕐᒧᑦ 
ᐱᓕᕆᐊᖑᔪᓂᑦ, ᑐᑭᖃᖅᑐᒥ ᐊᕐᓇᐃᑦ ᐊᓄᓪᓚᒃᓯᖅᑐᑦ ᖁᕝᕙᕆᐊᖅᑎᑦᑎᔪᓐᓇᙱᓚᑦ 
ᐃᓕᓐᓂᐊᕐᓂᕐᒧᑦ ᐊᔪᙱᓐᓂᖏᓐᓂ ᐅᕝᕙᓘᓐᓃᑦ ᐱᐅᓯᒋᐊᖅᑎᑦᑎᓗᑎᒃ 
ᐱᕕᒃᓴᖃᕈᓐᓇᕐᓂᖏᓐᓂ ᐃᖅᑲᓇᐃᔮᖅᑖᕈᓐᓇᕐᓂᕐᒧᑦ. 

 2015−ᒥ, ᓇᓂᓯᓚᐅᖅᐳᒍᑦ ᐊᔾᔨᒌᙱᕈᓘᔭᖅᑐᓂ ᐃᓕᖅᑯᓯᒧᑦ ᐱᓕᕆᐊᖑᔪᓂ 
ᐊᑐᐃᓐᓇᐅᑎᑕᐅᓂᖏᓐᓂ ᐊᓄᓪᓚᒃᓯᖅᑐᓄᑦ ᕿᑭᖅᑖᓗᖕᒥ ᐊᒻᒪ ᑲᖏᖅᖠᓂᕐᒥ 
ᐃᒡᓗᕐᔪᐊᖑᔪᓂ. ᐅᕙᓂ ᖃᐅᔨᒋᐊᒃᑲᓐᓂᕐᓂᐅᔪᒥ ᑮᓇᐅᔭᓕᐊᕆᕙᒃᑕᓄᑦ 
ᖃᐅᔨᓴᖅᑕᐅᒻᒪᕆᖕᓂᖏᓐᓂ, ᓇᓂᓯᓚᐅᖅᐳᒍᑦ ᐃᖅᑲᓇᐃᔭᖅᑎᑦ ᐱᒋᐊᖅᑎᑦᑎᓚᐅᖅᐳᑦ 
ᐃᓚᖏᓐᓂ ᓄᑖᖑᔪᓂ ᐃᓕᖅᑯᓯᒧᑦ ᐊᑑᑎᓕᖕᓂ ᐃᓅᓯᖃᓕᖅᑎᑕᐅᑦᑎᐊᕋᓱᐊᕐᓂᖓᓂ  
ᐱᓕᕆᐊᖑᓂᐅᔪᓂ, ᓲᕐᓗ ᐱᓕᒻᒪᒃᓴᕐᓂᖅ ᐃᓕᓐᓂᐊᕐᓂᐅᔪᒥ ᐱᓕᕆᐊᖑᔪᒥ. 
ᐊᑐᐃᓐᓇᐅᑎᑕᐅᔪᑦ ᑎᓴᒪᓄᑦ ᓇᐅᑦᑎᖅᓱᖅᑕᐅᑦᑎᐊᖅᓯᒪᔪᒥ ᑎᒍᔭᐅᓯᒪᓂᕐᒥ ᐃᒡᓗᕐᔪᐊᓄᑦ 
ᐃᓐᓇᕐᓄᑦ, ᐅᓇ ᐱᓕᕆᐊᖑᔪᖅ ᐱᕙᓪᓕᐊᑎᑕᐅᓚᐅᖅᐳᖅ ᓄᓇᕗᒻᒥ ᐊᓄᓪᓚᒃᓯᖅᑐᓄᑦ ᐊᒻᒪᓗ 
ᑕᐅᑐᒃᑕᑐᐊᖃᑲᐃᓐᓇᖅᖢᓂ ᐃᓄᖕᓄᑦ 
ᐃᓅᖃᑎᒌᖑᔪᓄᑦ ᐱᓐᓇᕆᔭᐅᔪᓂ, ᐋᔩᖃᑎᒌᖕᓂᕐᒧᑦ ᐸᕐᓇᒍᑕᐅᔪᓂ, ᐊᒻᒪᓗ ᐊᐃᑉᐸᕇᕐᓂᕐᒧᑦ 
ᐱᕈᖅᓴᐃᓂᐅᔪᒥ. ᐊᑖᑕᑦᑎᐊᕙᐅᓂᖅᓴᒥ, ᐅᐃᑦᑎᐊᕙᐅᓂᖅᓴᒥ ᐱᓕᕆᐊᖑᔪᖅ 
ᐊᑐᐃᓐᓇᐅᑎᑕᐅᔪᒥ ᑲᖏᖅᖠᓂᕐᒥ ᐃᒡᓗᕐᔪᐊᖓᓂ ᐆᒃᑑᑎᒃᑲᓐᓂᐅᕗᖅ ᐃᓕᖅᑯᓯᒧᑦ 
ᐊᑑᑎᓕᖕᒥ  ᐃᓅᓯᖃᓕᖅᑎᑕᐅᑦᑎᐊᕋᓱᐊᕐᓂᖓᓂ  ᐱᓕᕆᓂᐅᔪᒥ ᐊᑐᐃᓐᓇᐅᑎᑕᐅᔪᒥ 
ᐱᓕᕆᕝᕕᖕᒥ. ᓇᓂᓯᓚᐅᖅᐳᒍᑦ, ᐱᑕᖃᙱᓗᐊᕐᓂᖓᓂ ᐃᓐᓄᒍᓐᓇᕐᓂᖓᓂ, ᐃᒡᓗᕐᔪᐊᑦ 
ᐊᒃᓱᕈᕐᓂᖃᓚᐅᖅᐳᑦ ᐊᑐᐃᓐᓇᖃᖅᑎᑦᑎᓂᕐᒥ ᐅᑯᓂᖓ ᐱᓕᕆᐊᖑᔪᓂ ᐃᖏᕐᕋᐃᓐᓇᖅᑐᒥ 
ᐱᓕᕆᓂᐅᔪᒥ. 

 ᓇᓂᓯᓚᐅᖅᐳᒍᑦ ᐃᓅᓯᖃᓕᖅᑎᑕᐅᑦᑎᐊᕋᓱᐊᕐᓂᖓᓂ  ᐱᓕᕆᓂᐅᔪᒥ ᑎᓴᒪᐅᔪᓂ 
ᐃᓐᓇᕐᓄᑦ ᓇᐅᑦᑎᖅᓱᑦᑎᐊᖅᑕᐅᓯᒪᔪᓄᑦ ᑎᒍᔭᐅᓯᒪᓂᕐᒥ ᐃᒡᓗᕐᔪᐊᖑᔪᓂ ᑐᓂᔭᐅᕙᖕᓂᖏᓐᓂ 
ᖃᓪᓗᓈᑎᑑᖓᔪᒥ ᐊᒻᒪᓗ ᐃᓄᒃᑎᑑᙱᑦᑐᖅ, ᓯᕗᓪᓕᐅᔪᒥ ᐅᖃᐅᓯᕆᔭᐅᓂᐅᔪᒥ 
ᑕᒪᒃᑭᒐᓚᖕᓄᑦ ᐊᓄᓪᓚᒃᓯᖅᑐᓄᑦ. 

 ᓇᓂᓯᓚᐅᕆᕗᒍᑦ ᐊᔾᔨᒌᙱᕈᓘᔭᖅᑐᓂ ᐱᓕᕆᐊᖑᔪᓂ ᐊᒻᒪ ᐱᔨᑦᑎᕋᕐᓂᕐᒧᑦ 
ᐊᑐᐃᓐᓇᐅᓚᐅᖅᐳᑦ ᐃᓱᒪᖅᓱᙱᑦᑐᒃᑯᕕᒃ ᒪᒃᑯᒃᑐᓄᑦ ᐃᒡᓗᕐᔪᐊᒥ. 

 2015-ᒥ ᑮᓇᐅᔭᓕᐊᕆᕙᒃᑕᓄᑦ ᖃᐅᔨᓴᖅᑕᐅᒻᒪᕆᖕᓂᖏᓐᓂ, ᐃᒪᐃᖁᔨᓇᔭᖅᐳᒍᑦ 
ᐱᓕᕆᕝᕕᒃ ᓇᓗᓇᐃᖅᓯᓂᖏᓐᓂ ᐱᔭᕆᐊᖃᕐᓂᐅᔪᓂ ᐊᒻᒪ ᐅᓗᕆᐊᓇᕐᓂᐅᔪᓂ 
ᐊᓄᓪᓚᒃᓯᖅᑐᓄᑦ ᐃᓄᒋᐊᖕᓂᖏᓐᓂ. ᐅᓇ ᖃᐅᔨᓴᐃᓂᐅᔪᖅ ᐃᑲᔪᕈᓐᓇᕋᔭᓚᐅᖅᐳᖅ 
ᐃᓱᒪᓕᐅᕆᓂᕐᒥ ᐱᓕᕆᐊᖑᓂᐅᔪᖅ ᐊᑐᐃᓐᓇᖃᖅᑎᑕᖏᓐᓂ ᑐᑭᓕᐊᕐᓂᖃᕐᒪᖔᑦ 
ᑕᐃᒃᑯᓄᖓ ᐱᔭᕆᐊᖃᖅᑐᓂ ᐊᒻᒪᓗ ᓇᓗᓇᐃᖅᓯᓗᓂ ᐃᓚᑰᓂᐅᔪᓂ ᐱᓕᕆᐊᖑᔪᓂ. 
ᐃᓚᒋᔭᐅᓪᓗᓂ ᐆᒪᙵᑦ ᖃᐅᔨᒋᐊᒃᑲᓐᓂᕐᓂᐅᔪᒥ ᑮᓇᐅᔭᓕᐊᕆᕙᒃᑕᓄᑦ 
ᖃᐅᔨᓴᖅᑕᐅᒻᒪᕆᖕᓂᖏᓐᓂ, ᓇᓂᓯᓚᐅᖅᐳᒍᑦ ᐱᓕᕆᕝᕕᒃ ᐱᓕᕆᓚᐅᙱᓐᓂᖏᓐᓂ ᐆᒥᖓ 
ᖃᐅᔨᓴᐃᓂᐅᔪᒥ. 

 ᐱᓕᕆᕝᕕᒃ ᓱᓕ ᑕᒪᐃᑎᒍᑦ ᐸᕐᓇᐅᑎᖃᓚᐅᙱᓚᖅ ᑐᓂᓯᓂᕐᒧᑦ 
ᐃᓅᓯᖃᓕᖅᑎᑕᐅᑦᑎᐊᕋᓱᐊᕐᓂᖓᓂ  ᐱᓕᕆᐊᖑᔪᓂ, ᐊᒻᒪᓗ ᓈᒻᒪᒃᑐᓂ ᑐᕌᖓᓂᖃᖅᑐᓂ 
ᐃᖅᑲᓇᐃᔭᖅᑎᖃᓚᐅᙱᓚᑦ ᐸᕐᓇᐃᓂᕐᒧᑦ ᐊᒻᒪ ᑐᓂᓯᓂᕐᒧᑦ ᐅᑯᓂᖓ ᐱᓕᕆᐊᖑᔪᓂ. 
ᑕᐃᒪᐃᓐᓂᖓᓄᑦ, ᐊᑐᒐᔪᓚᐅᖅᐳᑦ ᐊᓄᓪᓚᒃᓰᕕᖕᒥ ᐱᓕᕆᐊᖑᔪᓂᑦ ᐱᓕᕆᔨᐅᔪᓂ 
ᑐᓂᓯᓂᖏᓐᓂ ᐱᓕᕆᐊᖑᔪᓂ, ᐊᒻᒪᓗ ᐅᑯᐊ ᓴᓇᔨᐅᔪᑦ ᖃᐃᖁᔭᐅᔪᓐᓇᖅᐳᑦ ᐱᓕᕆᓂᕐᒧᑦ 
ᓯᕗᓪᓕᖅᐹᖑᔪᓂ ᐱᓕᕆᐊᒃᓴᖏᓐᓂ. ᑕᑯᓚᐅᕆᕗᒍᑦ ᑕᒪᒃᑭᑦ ᐃᖅᑲᓇᐃᔭᖅᑎᓂᑦ ᑐᓂᓯᔪᓂ 

ᐱᓕᕆᐊᖑᔪᓂ ᐱᓚᐅᙱᓚᑦ ᐱᓕᒻᒪᒃᓴᕐᓂᕐᒥ ᐅᖃᐅᓯᐅᔪᒥ ᐱᓕᕆᐊᖑᔪᒥ ᐅᕝᕙᓘᓐᓃᑦ 
ᐱᓕᕆᐊᖑᔪᒧᑦ ᐃᓕᓐᓂᐊᖅᑎᑦᑎᓂᐅᔪᒥ ᐊᒻᒪᓗ ᐃᓕᑦᑎᓂᕐᒧᑦ ᐸᕐᓇᒍᑕᐅᔪᓂ. ᓱᓕᒃᑲᓐᓂᖅ, 
ᐱᓕᕆᕝᕕᒃ ᑐᕌᖓᔪᒥ ᑮᓇᐅᔭᓄᑦ ᐊᑐᖅᑐᒃᓴᖃᓚᐅᙱᓚᑦ 
ᐃᓅᓯᖃᓕᖅᑎᑕᐅᑦᑎᐊᕋᓱᐊᕐᓂᖓᓂ  ᐱᓕᕆᐊᖑᔪᓄᑦ. ᐃᓚᖏᓐᓂ 
ᐊᖏᒡᓕᒋᐊᖅᑕᐅᓂᐅᔪᓂ ᐃᓐᓄᒍᓐᓇᕐᓂᖓᓂ ᐱᓕᕆᐊᖑᓚᐅᖅᐳᑦ 2020−ᒥ. ᐱᓕᕆᕝᕕᒃ 
ᐊᖏᖅᑕᐅᓂᖃᓚᐅᖅᐳᑦ ᒪᕐᕉᖕᓄᑦ ᓄᑖᖑᔪᓄᑦ ᐱᓕᕆᐊᖑᓂᐅᔪᓄᑦ ᐃᓂᐅᔪᓄᑦ 
ᐋᖅᑭᒋᐊᕐᕕᒃ ᐃᑲᔪᖅᑕᐅᕕᖕᒥ ᒪᒥᓴᕐᕕᐅᔪᒥ.  ᓄᓇᕗᒻᒥ ᐊᕐᓇᓄᑦ ᐃᑲᔪᖅᑕᐅᕝᕕᖕᒥ, ᓄᑖᒥ 
ᐊᓄᓪᓚᒃᓰᕕᖕᒥ ᐊᐅᓚᑦᑎᔨᒻᒪᕆᓄᑦ ᑐᒡᓕᖓᓄᑦ ᐊᐅᓚᑕᐅᓂᖓᓂ ᐊᒻᒪ ᐱᓕᕆᐊᖑᔪᓄᑦ 
ᐃᓂᐅᔪᒥ ᐃᖅᑲᓇᐃᔭᖅᑎᑖᓚᐅᖅᐳᖅ ᐊᐅᓚᑦᑎᓂᕐᒥ ᑎᒍᔭᐅᓯᒪᔪᓄᑦ ᐊᐅᓚᑕᐅᓂᖓᓄᑦ 
ᐊᒻᒪ ᐱᓕᕆᐊᖑᔪᓂ. 

 ᐊᑐᖁᔭᐅᓇᔭᖅᑐᖅ. ᒪᓕᒐᓕᕆᔨᒃᑯᑦ ᑐᓂᓯᓪᓗᐊᖅᐳᑦ ᐃᑲᔪᕈᑎᒃᓴᓂ 
ᐱᔭᕆᐊᓕᖏᓐᓂ ᐸᕐᓇᐃᓂᕐᒧᑦ ᐊᒻᒪ ᑐᓂᓯᓂᕐᒥ ᐃᓅᓯᖃᓕᖅᑎᑕᐅᑦᑎᐊᕋᓱᐊᕐᓂᖓᓂ  
ᐱᓕᕆᐊᖑᓂᐅᔪᓂ ᐊᓄᓪᓚᒃᓯᖅᑐᓄᑦ, ᐊᒻᒪ ᑐᓂᓯᓪᓗᐊᖅᐳᑦ ᐱᓕᒻᒪᒃᓴᕐᓂᕐᒥ 
ᐃᖅᑲᓇᐃᔭᖅᑎᓄᑦ ᑐᓂᓯᕙᒃᑐᓂ ᐱᓕᕆᐊᖑᓂᐅᔪᓂ. 

ᐱᓕᕆᕝᕕᐅᑉ ᑭᐅᓂᖓ. ᐊᖏᖃᑎᒋᔭᐅᔪᖅ. ᒪᓕᒐᓕᕆᔨᒃᑯᑦ ᐊᖏᕐᓂᖃᕐᓂᐊᖅᐳᑦ 
ᐱᕙᓪᓕᐊᑎᑦᑎᓂᕐᒥ ᐱᓕᕆᐊᖑᓂᐅᔪᒥ ᐸᕐᓇᒍᑎᒧᑦ ᐃᑲᔪᖅᑕᐅᕕᖕᓂ ᐊᕕᒃᑐᖅᓯᒪᓂᐅᔪᒥ. 

ᐱᓕᕆᕝᕕᒃ ᕿᓂᕆᕗᖅ ᐱᓕᕆᖃᑎᖃᕐᓂᕐᒥ ᒐᕙᒪᑐᖃᒃᑯᓐᓂ ᐱᓕᕆᖃᑕᐅᔪᓂ ᐱᕈᖅᓴᐃᓂᕐᒧᑦ 
ᐱᓕᕆᑦᑎᐊᕈᓐᓇᖅᑐᒥ ᐃᓅᓯᖃᓕᖅᑎᑕᐅᑦᑎᐊᕋᓱᐊᕐᓂᖏᓐᓂ ᐱᓕᕆᐊᖑᔪᒥ ᑐᓂᔭᐅᕌᓂᒃᑐᓂ 
ᐃᓚᖏᓐᓄᑦ ᐱᓕᕆᕝᕕᐅᑉ ᒐᕙᒪᑐᖃᒃᑯᑎᒍᑦ ᐊᒻᒪ ᓄᓇᕗᒻᒥ ᐱᓕᕆᔾᔪᔾᔭᐅᕙᒃᑐᓄᑦ ᐅᕘᓇ 
ᑕᒪᒃᑭᖅᖢᑎᒃ ᐊᖏᖃᑎᒌᒃᑐᓂ ᐊᖏᕈᑕᐅᔪᒥ 

ᐱᓕᕆᕝᕕᒃ ᐸᕐᓇᒃᐳᑦ ᐊᑐᐃᓐᓇᖃᖅᑎᑦᑎᓂᕐᒥ ᐱᓕᒻᒪᒃᓴᐃᓂᕐᒥ−ᐱᓕᒻᒪᒃᓴᐃᔨᐅᔪᒥ 
ᐃᖅᑲᓇᐃᔭᖅᑎᓄᑦ ᑲᒪᒋᔭᖃᖅᑐᓂ ᐅᕝᕙᓘᓐᓃᑦ ᑐᓂᓯᔪᓂ ᐱᓕᕆᐊᖑᓂᐅᔪᓂ. 

ᐊᒥᓱᐊᓗᖕᓂ ᐃᓚᑰᓂᐅᔪᓂ ᐃᓱᒪᒧᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᐱᔨᑦᑎᕋᕐᓂᐅᔪᓂ ᑐᓂᔭᐅᕙᒃᑐᑦ ᐊᓄᓪᓚᒃᓯᖅᑐᓄᑦ 

 2015−ᒥ ᑮᓇᐅᔭᓕᐊᕆᕙᒃᑕᓄᑦ ᖃᐅᔨᓴᖅᑕᐅᒻᒪᕆᖕᓂᖏᓐᓂ, ᓇᓂᓯᓚᐅᖅᐳᒍᑦ 
ᕿᑭᖅᑖᓗᖕᒥ ᐃᑲᔪᖅᑕᐅᕝᕕᒃ  ᐊᒻᒪᓗ ᑲᖏᖅᖠᓂᕐᒥ ᒪᒥᓴᕐᕕᒃ ᖃᔅᓯᐊᕐᔪᖕᓂ 
ᐃᖅᑲᓇᐃᔭᖅᑎᐅᔪᓂ ᑐᓂᓯᔪᓐᓇᖅᑐᓂ ᐃᓅᓯᓕᕆᓂᐅᔪᒥ ᐅᕝᕙᓘᓐᓃᑦ ᐊᓯᖏᓐᓂ 
ᐱᔨᑦᑎᕋᕐᓂᕐᓂ ᐊᓄᓪᓚᒃᓯᖅᑐᓄᑦ. ᓇᓂᓯᓚᐅᕆᕗᒍᑦ ᑕᒪᕐᒥᒐᓚᑦ ᐃᓐᓇᐃᑦ ᐊᓄᓪᓚᒃᓯᖅᑐᑦ 
ᓇᓗᓇᐃᖅᑕᐅᓚᐅᖅᑐᓂ ᐱᔭᕆᐊᖃᕐᓂᖏᓐᓂ ᐃᓱᒪᒧᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᐱᔨᑦᑎᕋᕐᓂᕐᒥ ᐱᓚᐅᙱᓐᓂᖏᓐᓂ. ᖃᐅᔨᒋᐊᒃᑲᓐᓂᕐᓂᐅᔪᒥ ᑮᓇᐅᔭᓕᐊᕆᕙᒃᑕᓄᑦ 
ᖃᐅᔨᓴᖅᑕᐅᒻᒪᕆᖕᓂᖏᓐᓂ, ᓇᓂᓯᓚᐅᖅᐳᒍᑦ ᐃᓐᓄᒍᓐᓇᕐᓂᖓᓂ 
ᑭᒡᓕᖃᖅᑎᑕᐅᖏᓐᓇᖅᐳᖅ ᐊᒻᒪᓗ ᐃᓚᑰᓂᖃᐃᓐᓇᖅᐳᖅ ᐊᒻᒪ ᓈᒻᒪᙱᓐᓂᐅᔪᓂ 
ᑭᒡᓕᐅᔪᒥ ᐃᓱᒪᒧᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᔨᑦᑎᕋᕐᓂᕐᒧᑦ ᑐᓂᔭᐅᔪᓂ 
ᐊᓄᓪᓚᒃᓯᖅᑐᓄᑦ. 

 ᐊᖏᐸᓗᒃᑐᒥ ᐃᓚᖓᓐᓂ ᐊᓄᓪᓚᒃᓯᖅᑐᓄᑦ ᓄᓇᕗᒻᒥ ᐊᓄᓪᓚᒃᓰᕕᖕᓂ 
ᐃᒡᓗᕐᔪᐊᓂᑦ ᐃᓱᒪᒧᑦ ᐋᓐᓂᐊᖃᕐᓇᒥ ᐊᒻᒪ ᐅᐃᕆᓯᒪᓂᐅᔪᓂ ᐊᒃᓱᕈᕐᓂᖃᕐᓂᖏᓐᓂ. 
ᑭᓯᐊᓂ, ᒪᕐᕈᑐᐃᓐᓇᕐᓂ−ᐃᒡᓘᑉ ᐃᓗᐊᓂ ᐃᓱᒪᒧᑦ ᐋᓐᓂᐊᖃᕐᓇᒥ ᐃᓂᐅᔪᓂ—ᐊᑕᐅᓯᖅ 
ᐃᑲᔪᖅᓱᐃᓂᕐᒧᑦ ᐊᓄᓪᓚᒃᓯᖅᑐᓂ ᕿᑭᖅᑖᓗᖕᒥ ᐃᑲᔪᖅᑕᐅᕝᕕᖓᓂ ᐊᒻᒪᓗ ᒪᑭᒋᐊᕐᕕᒃ 
ᐃᒡᓗᕐᔪᐊᖓᓂ ᐊᒻᒪ ᐊᑕᐅᓯᖅ ᐃᓱᒪᖅᓱᙱᑦᑐᒃᑯᕕᒃ ᒪᒃᑯᒃᑐᓄᑦ ᐃᒡᓗᕐᔪᐊᖓᓐᓂ. 
ᑕᐃᒪᙵᓂ 2016−ᒥ, ᐃᓂᐅᔪᖅ ᐃᑲᔪᖅᓱᐃᔪᓂ  ᐊᓄᓪᓚᒃᓯᖅᑐᓄᑦ ᕿᑭᖅᑖᓗᖕᒥ ᐊᒻᒪᓗ 
ᒪᑭᒋᐊᕐᕕᖕᒥ ᐃᒡᓗᕐᔪᐊᓂ ᐃᓐᓄᖅᓯᒪᕗᖅ ᐊᕐᕌᒍᒥ ᑐᖔᓂ. 2020−ᒥ, ᐱᓕᕆᕝᕕᒃ 
ᐃᖅᑲᓇᐃᔭᖅᑎᑦᑎᓚᐅᖅᐳᑦ ᐃᓱᒪᒧᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐃᓗᐊᖅᓴᐃᔨᒥᒃ ᐅᓪᓘᑉ 



|    15 ᖃᐅᔨᒋᐊᒃᑲᓐᓂᕐᓂᕐᒧᑦ ᑮᓇᐅᔭᓕᐊᖑᕙᒃᑐᓂ ᖃᐅᔨᓴᖅᑕᐅᒻᒪᕆᖕᓂᖏᓐᓂ ᐃᑲᔪᖅᑕᐅᕕᖕᓂ ᓄᓇᕗᒻᒥ - ᒪᓕᒐᓕᕆᔨᒃᑯᓐᓂ 

 

 

ᐃᓚᐃᓐᓇᖓᓂ ᐃᑲᔪᖅᓱᐃᓂᕐᒧᑦ ᐊᓄᓪᓚᒃᓯᖅᑐᓄᑦ ᑕᒪᒃᑭᓂ ᕿᑭᖅᑖᓗᖕᒥ ᐊᒻᒪᓗ 
ᒪᑭᒋᐊᕐᕕᒃ ᐃᒡᓗᕐᔪᐊᓂ. ᑲᖏᖅᖠᓂᕐᒥ ᒪᒥᓴᕐᕕᖓᓂ, ᒪᕐᕉᖕᓂ ᐃᓄᐃᑦ ᐱᓕᕆᐊᖑᔪᒥ 
ᐃᓅᓯᓕᕆᔨᐅᔪᓂ/ᐱᓕᕆᔨᐅᔪᓂ ᐃᖅᑲᓇᐃᔭᖅᑎᐅᔪᓂ. ᑭᓯᐊᓂ, ᑐᕌᖓᓂᓕᖕᓂ ᐃᓱᒪᒧᑦ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐃᓂᖃᙱᓚᑦ ᑲᖏᖅᖠᓂᕐᒥ ᒪᒥᓴᕐᕕᕐᒥ ᐅᕝᕙᓘᓐᓃᑦ 
ᓄᓇᕗᒻᒥ ᐊᕐᓇᓄᑦ ᐃᑲᔪᖅᑕᐅᕝᕕᖕᒥ. ᐅᖃᐅᔾᔭᐅᓚᐅᖅᐳᒍᑦ ᐃᓄᒃ ᐃᑲᔪᖅᓱᐃᔪᖅ 
ᐃᓅᓱᒃᑐᓄᑦ ᐃᒡᓗᕐᔪᐊᖓᓂ ᑐᓂᓯᖃᑦᑕᓕᓚᐅᖅᐳᖅ ᐊᕐᓇᓄᑦ ᐃᒡᓗᕐᔪᐊᖓᓂ 2020−ᒥ. 
ᐅᐃᕆᓯᒪᓂᕐᓄᑦ ᐃᑲᔪᖅᓱᐃᓂᕐᒧᑦ ᐱᔨᑦᑎᕋᕐᓂᖃᓚᐅᙱᓚᑦ ᓇᓕᐊᑐᐃᓐᓇᓂ ᐃᒡᓗᕐᔪᐊᓂ 
ᑭᓯᐊᓂ ᐃᓅᓱᒃᑐᓄᑦ ᐃᒡᓗᕐᔪᐊᕐᒥ. 

 2015−ᒥ, ᐃᒪᐃᖁᔨᓚᐅᖅᐳᒍᑦ ᐱᓕᕆᕝᕕᒃ ᕿᒥᕐᕈᓂᖏᓐᓂ ᐊᒻᒪᓗ 
ᐅᓄᖅᓯᒋᐊᖅᓯᓂᖏᓐᓂ ᐃᓐᓄᒍᓐᓇᕐᓂᖏᓐᓂ, ᐱᔭᕆᐊᖃᕈᑎᒃ, ᓇᓗᓇᐃᖅᓯᓂᕐᒧᑦ 
ᐊᓄᓪᓚᒃᓯᖅᑐᑦ ᐱᔭᕆᐊᖃᖅᑐᓂ ᐃᓱᒪᒧᑦ ᐋᓐᓂᐊᖃᕐᓇᒥ ᐱᔨᑦᑎᕋᕐᓂᕐᓂ 
ᐊᑐᐃᓐᓇᖃᕐᓂᖏᓐᓄᑦ. ᖃᖓᒃᑲᓐᓂᕐᒥ ᖃᐅᔨᒋᐊᒃᑲᓐᓂᕐᓂᐅᔪᒥ ᑮᓇᐅᔭᓕᐊᕆᕙᒃᑕᓄᑦ 
ᖃᐅᔨᓴᖅᑕᐅᒻᒪᕆᖕᓂᖏᓐᓂ, ᐱᓕᕆᕝᕕᒃ ᑎᓕᐅᕆᓚᐅᖅᐳᑦ ᓯᕗᓪᓕᖅᐸᐅᔪᒥ 
ᕿᒥᕐᕈᔭᐅᓂᖓᓂ ᐃᓱᒪᒧᑦ ᐋᓐᓂᐊᖃᕐᓇᒥ ᐱᔨᑦᑎᕋᕐᓂᕐᓂ, ᑭᓯᐊᓂ 
ᐱᓕᕆᑐᐃᓐᓇᓚᐅᖅᐳᖅ ᕿᑭᖅᑖᓗᖕᒥ ᐊᒻᒪ ᒪᑭᒋᐊᕐᕕᖕᒥ ᐃᒡᓗᕐᔪᐊᕐᓂ. ᕿᒥᕐᕈᔭᐅᓂᖓ 
ᓇᓗᓇᐃᖅᓯᓚᐅᖅᐳᖅ ᐊᖏᐸᓗᒃᑐᓂ ᐃᓚᑰᓂᐅᔪᓂ ᐃᓱᒪᒧᑦ ᐋᓐᓂᐊᖃᕐᓇᒥ 
ᐱᔨᑦᑎᕋᕐᓂᕐᓂ ᐊᓄᓪᓚᒃᓯᖅᑐᓄᑦ. ᓇᓂᓯᓚᐅᖅᐳᒍᑦ ᐱᓕᕆᕝᕕᒃ 
ᐃᓚᒋᐊᖅᓯᓚᐅᙱᓐᓂᖓᓂ ᓄᑖᖑᔪᓂ ᐃᓱᒪᒧᑦ ᐋᓐᓂᐊᖃᕐᓇᒥ ᐃᓂᐅᔪᓂ ᑕᐃᒪᙵᓂ 
2006−ᒥ. ᐃᓱᒪᒋᔭᑦᑎᓐᓂ, ᑕᐃᒪᐃᑦᑐᑦ ᐃᓂᐅᔪᑦ ᐱᔭᕆᐊᖃᖅᐳᑦ ᑐᓂᓯᓂᕐᒥ 
ᐊᓄᓪᓚᒃᓯᖅᑐᓂ ᐃᓅᓕᓴᖅᑕᐅᖏᓐᓇᕐᓂᐅᔪᒥ, ᐃᓅᓯᓕᕆᓂᐅᔪᒥ, ᐊᒻᒪ ᐃᑲᔪᖅᓱᐃᓂᐅᔪᒥ 
ᑭᐅᔪᓐᓇᕐᓂᕐᒧᑦ ᐃᓱᒪᒧᑦ ᐋᓐᓂᐊᖃᕐᓇᒥ ᐱᔭᕆᐊᖃᖅᑕᖏᓐᓂ. 

 ᑲᓇᑕᒥ ᐃᓱᒪᒧᑦ ᐋᓐᓂᐊᖃᕐᓇᒥ ᐸᕐᓇᒍᑎᐅᔪᖅ ᐃᑲᔪᖅᑕᐅᕕᖕᓄᑦ ᑲᓇᑕᒥ: 
ᒐᕙᒪᑐᖃᒃᑯᓐᓂ‑ᑲᓇᑕᐅᑉ ᐊᕕᒃᑐᖅᓯᒪᓂᖓᓂ‑ᓄᓇᕗᒻᒥ ᐱᓕᕆᖃᑎᒌᖕᓂᐅᔪᒥ 
ᓇᓗᓇᐃᖅᓯᒃᑲᓐᓂᖅᐳᖅ ᐱᒻᒪᕆᐅᓂᖓᓂ ᖃᐅᔨᓵᓕᓂᐅᔪᒥ ᐃᓱᒪᒧᑦ ᐋᓐᓂᐊᖃᕐᓇᒥ 
ᐊᒃᓱᕈᕐᓂᐅᔪᓂ ᐊᓄᓪᓚᒃᓯᖅᑐᓄᑦ ᑎᑭᒃᑳᖓᒥᒃ ᐃᑲᔪᖅᑕᐅᕝᕕᖕᒧᑦ. ᐅᓇ 
ᐱᓕᕆᐊᕆᔭᐅᓪᓗᐊᖅᐳᖅ ᐅᕘᓇ 

• ᓯᕗᓪᓕᖅᐹᒥ ᖃᐅᔨᓴᐃᓂᐅᔪᒥ ᐃᒻᒥᓃᑐᐃᓐᓇᕆᐊᓕᖕᒧᑦ ᐅᓗᕆᐊᓇᕐᓂᖓᓂ 

• ᐊᖏᓂᖅᓴᐅᔪᒥ ᐃᓱᒪᒧᑦ ᐋᓐᓂᐊᖃᕐᓇᒥ ᖃᐅᔨᓴᐃᓂᐅᔪᒥ ᐊᐱᖅᓱᖅᑕᐅᓂᐅᔪᒥ 
ᓇᓗᓇᐃᖅᓯᓂᕐᒧᑦ ᐊᑲᐅᙱᓕᐅᕈᑕᐅᔪᓂ ᐅᖓᑖᓄᑦ ᐅᓗᕆᐊᓇᕐᓂᐅᔪᒥ 
ᐃᒻᒥᓃᕐᓂᕐᒧᑦ  

ᑐᕌᕈᑕᐅᔪᓂ ᐱᓕᕆᕝᕕᐅᑉ ᐃᑲᔪᖅᑕᐅᕕᒃ ᐊᕕᒃᑐᖅᓯᒪᓂᐅᔪᓂ ᐱᔭᕆᐊᖃᖅᑎᑦᑎᓂᐅᔪᒥ 
ᓇᐅᑦᑎᖅᓱᖅᑕᐅᔭᕆᐊᖃᕐᓂᖓᓂ ᓇᐃᓴᐅᓯᕆᓂᕐᒧᑦ ᖃᐅᔨᓴᕐᓂᐅᔪᒥ ᐃᓯᖅᑎᑕᐅᑎᓪᓗᒋᑦ 
ᐃᓱᒪᓕᐅᕆᓂᕐᒧᑦ ᐊᓄᓪᓚᒃᓯᖅᑐᑦ ᐃᓂᖃᖅᑎᑕᐅᓇᔭᕐᓂᖏᓐᓂ ᐃᒡᓗᕐᔪᐊᑉ ᐃᓗᐊᓂ. 
ᓇᓂᓯᓚᐅᖅᐳᒍᑦ ᓯᕗᓪᓕᖅᐹᒥ ᖃᐅᔨᓴᕐᓂᐅᔪᒥ ᐃᒻᒥᓃᕐᓂᕐᒧᑦ ᐅᓗᕆᐊᓇᕐᓂᐅᔪᒥ 
ᖃᐅᔨᓴᕐᓂᐅᔪᒥ ᓇᐅᑦᑎᖅᓱᖅᑕᐅᔭᕆᐊᖃᕐᓂᖓᓂ ᓇᐃᓴᐅᓯᕆᓂᐅᔪᒥ  

 ᐱᓕᕆᐊᖑᐃᓐᓇᖅᐸᓚᐅᙱᓚᑦ. ᐃᓯᖅᑎᑕᐅᓂᐅᔪᓄᑦ ᑎᑎᖅᑲᖁᑕᐅᔪᓄᑦ 
ᕿᒥᕐᕈᓚᐅᖅᑕᑦᑎᓐᓂ ᑕᓪᓕᒪᓂ ᓇᐅᑦᑎᖅᓱᖅᑕᐅᑦᑎᐊᖅᓯᒪᔪᒥ ᑎᒍᔭᐅᓯᒪᓂᕐᒥ ᐃᒡᓗᕐᔪᐊᓂ, 
ᐱᔭᕇᖅᑕᐅᓂᖓᓂ ᐅᓄᕐᓂᖓ ᐊᔾᔨᒌᙱᓐᓂᖃᓚᐅᖅᐳᑦ 55%−ᒥ 80%−ᒧᑦ. 

 ᓇᓂᓯᓚᐅᖅᐳᒍᑦ ᐊᖏᓂᖅᓴᐅᔪᒥ ᐃᓱᒪᒧᑦ ᐋᓐᓂᐊᖃᕐᓇᒥ ᖃᐅᔨᓴᕐᓂᐅᔪᒥ 
ᐊᐱᖅᓱᖅᑕᐅᓂᐅᔪᑦ ᐱᓕᕆᐊᖑᓚᐅᖅᐳᑦ ᐊᓄᓪᓚᒃᓯᖅᑐᑦ ᐃᓯᕋᒥᒃ ᕿᑭᖅᑖᓗᖕᒥ, ᒪᑭᒋᐊᕐᕕᒃ, 
ᐃᓅᓱᒃᑐᓄᑦ, ᐊᒻᒪ ᐊᕐᓇᓄᑦ ᐃᒡᓗᕐᔪᐊᖏᓐᓄᑦ. ᑭᓯᐊᓂ, ᐱᓕᕆᐊᖑᓚᐅᖅᐳᑦ ᑲᖏᖅᖠᓂᕐᒥ 
ᐃᒡᓗᕐᔪᐊᖓᓂ 2019−ᒥᑐᐊᖅ ᐊᒻᒪ 2020 ᐱᒋᐊᕐᓂᖓᓂ. 

 ᐃᓅᓱᒃᑐᓂ ᐃᒡᓗᕐᔪᐊᖓᓂ, ᐃᓱᒪᒧᑦ ᐋᓐᓂᐊᖃᕐᓇᒥ ᐊᒻᒪ ᖃᓄᐃᙱᑦᑎᐊᕐᓂᕐᒧᑦ 
ᖃᐅᔨᓴᖅᑎᐅᔪᒥ ᖃᐅᔨᓴᓚᐅᖅᐳᖅ ᐊᓄᓪᓚᒃᓯᖅᑐᓂᑦ ᐃᓱᒪᒧᑦ ᐋᓐᓂᐊᖃᕐᓇᒥ ᐊᒃᓱᕈᕈᑕᐅᔪᓂ 
ᐊᑐᖅᖢᑎᒃ ᖃᐅᔨᓴᕐᓂᐅᔪᒥ ᐱᓕᕆᔾᔪᑕᐅᔪᒥ (ᐊᐱᖅᓱᕐᓂᐅᔪᓂ) ᐋᖅᑭᒃᓱᖅᑕᐅᓯᒪᔪᓄᑦ 
ᐃᓅᓱᒃᑐᓄᑦ ᐃᓄᖕᓄᑦ. ᐊᓯᐊᓂ ᐃᒡᓗᕐᔪᐊᓂ, ᐃᓗᐊᖅᓴᐃᔩᑦ ᐱᓕᕆᓚᐅᖅᐳᑦ ᐃᓱᒪᒧᑦ 
ᐋᓐᓂᐊᖃᕐᓇᒥ ᖃᐅᔨᓴᕐᓂᐅᔪᒥ ᐊᑐᖅᖢᑎᒃ ᖃᐅᔨᓴᕐᓂᐅᔪᒥ ᐱᓕᕆᔾᔪᑕᐅᔪᒥ. 
ᓇᓕᐊᑐᐃᓐᓇᐃᑦ ᐱᓕᕆᔾᔪᑏᑦ ᐋᖅᑭᒃᓱᖅᑕᐅᓯᒪᓚᐅᙱᓚᑦ ᐃᓄᖕᓄᑦ ᐊᓄᓪᓚᒃᓯᖅᑐᓄᑦ. 
ᖄᒃᑲᓐᓂᐊᒍᑦ, ᐃᓗᐊᖅᓴᐃᔩᑦ ᑐᓂᔭᐅᓚᐅᙱᓚᑦ ᐊᑐᒐᒥᒃ ᐊᒻᒪᓗ ᐱᓕᒻᒪᒃᓴᖅᑕᐅᓚᐅᙱᓚᑦ 
ᐊᑐᕐᓂᕐᒥ  ᖃᐅᔨᓴᕐᓂᐅᔪᒥ ᐱᓕᕆᔾᔪᑕᐅᔪᒥ, ᐃᑲᔪᕋᔭᓚᐅᖅᑐᒥ ᓇᓗᓇᐃᖅᓯᓂᕐᒥ 
ᐊᓄᓪᓚᒃᓯᖅᑐᓄᑦ ᐃᓱᒪᒧᑦ ᐋᓐᓂᐊᖃᕐᓇᒥ ᐊᒃᓱᕈᕈᑕᐅᔪᓂ. ᓇᓂᓯᓚᐅᕆᕗᒍᑦ ᐱᓕᕆᕝᕕᒃ 
ᐋᖅᑭᒃᓯᓯᒪᓚᐅᙱᓚᑦ ᒪᓕᒋᐊᓕᖕᓂ ᖃᓄᖅ ᐱᓕᕆᓂᕐᒧᑦ ᐊᖏᓂᖅᓴᐅᔪᒥ ᖃᐅᔨᓴᕐᓂᐅᔪᒥ 
ᐊᒻᒪᓗ ᖃᓄᖅ ᖃᐅᔨᓴᕐᓂᐅᔪᒥ ᖃᓄᐃᓕᖓᓂᐅᔪᓂ ᐅᖃᐅᔾᔨᓇᔭᕐᓂᖓᓂ ᐊᓄᓪᓚᒃᓯᖅᑐᒧᑦ 
ᐱᓕᕆᐊᖑᔪᒥ ᐊᐅᓚᑕᐅᓂᖓᓂ ᐊᒻᒪᓗ ᐃᓱᒪᒧᑦ ᐋᓐᓂᐊᖃᕐᓇᒥ ᐃᑲᔪᖅᓱᐃᓂᐅᔪᓂ. 

 ᖃᐅᔨᓴᐃᓂᕐᒥ ᐊᒻᒪ ᓱᖅᑯᐃᖅᑕᐅᓂᖓᓂ ᓇᓗᓇᖅᑐᓂ ᐃᓱᒪᒧᑦ ᐋᓐᓂᐊᕐᓂᐅᔪᓂ, 
ᐱᔭᕆᐊᖃᕌᖓᑕ, ᐱᓕᕆᐊᖑᔭᕆᐊᖃᖅᐳᑦ ᐱᔪᓐᓇᑦᑎᐊᖅᑐᓂ ᐃᓱᒪᓗᒃᑐᓄᑦ ᓂᐊᖁᓕᕆᔨᒥᒃ 
ᐅᕝᕙᓘᓐᓃᑦ ᐃᓱᒪᓕᕆᔨᐅᔪᓂᑦ  ᐱᓕᕆᕝᕕᒃ ᐃᓱᒪᓗᒃᑐᓄᑦ ᓂᐊᖁᓕᕆᔨᒥ ᐅᕝᕙᓘᓐᓃᑦ 
ᐃᓱᒪᓗᕆᔨᒥ ᐃᖅᑲᓇᐃᔭᖅᑎᖃᓚᐅᙱᓚᑦ, ᐱᓕᕆᖃᑎᖃᖅᐸᒃᐳᑦ ᓄᓇᕗᒻᒥ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᖏᓐᓂ ᑐᓂᓯᓂᕐᒧᑦ ᖃᐅᔨᓴᐃᓂᐅᔪᒥ ᐱᔨᑦᑎᕋᕐᓂᕐᒧᑦ ᐃᓐᓇᕐᓄᑦ 
ᐊᓄᓪᓚᒃᓯᖅᑐᓄᑦ ᓇᓗᓇᖅᑐᓂ ᐱᔭᕆᐊᖃᕐᓂᖃᖅᑐᓂ ᐃᖃᓗᖕᓂ ᐃᒡᓗᕐᔪᐊᖏᓐᓂ. 2016−ᒥ 
ᕕᕈᐊᕆ 2020−ᒧᑦ, ᐊᓄᓪᓚᒃᓯᖅᑐᑦ ᐃᖃᓗᖕᓂ ᖃᐅᔨᓴᖅᑕᐅᕙᓚᐅᖅᐳᑦ ᑲᑎᙵᓂᐅᔪᓂ 
ᐃᓱᒪᓗᒃᑐᓄᑦ ᓂᐊᖁᓕᕆᔨᓂᑦ ᑐᓂᔭᐅᔪᓂ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ. ᑲᑎᙵᓂᐅᔪᑦ 
ᐊᑕᐅᓯᐊᖅᑐᒥ ᑕᖅᑭᒥ ᐅᐸᒃᐸᓚᐅᖅᐳᑦ ᑐᓂᓯᓂᕐᒥ ᐱᔨᑦᑎᕋᕐᓂᕐᒥ ᓄᓇᓕᖕᒥᐅᑕᓄᑦ. 
ᑲᑎᙵᓂᐅᔪᑦ ᐃᑲᕐᕋᓂ ᑎᓴᒪᓂ ᑕᑯᓂᕐᒧᑦ ᐊᓄᓪᓚᒃᓯᖅᑐᓂᑦ ᕿᑭᖅᑖᓗᖕᒥ, ᒪᑭᒋᐊᕐᕕᒃ, ᐊᒻᒪ 
ᐊᕐᓇᓄᑦ ᐃᒡᓗᕐᔪᐊᖏᓐᓂ. 

 ᐱᒋᐊᖅᑐᒥ ᒫᔾᔨ 2020−ᒥ, ᖃᓄᐃᓐᓂᐅᔪᒥ ᑯᕉᓇ ᖁᐱᕐᕈᐃᑦ ᐊᐃᑦᑐᐃᓐᓇᖅᑐᑦ  
ᐋᓐᓂᐊᕐᓇᖅ (ᓄᕙᒡᔪᐊᕐᓇᖅ-19) ᐊᒥᓱᓄᑦ ᖃᓂᒻᒪᓐᓇᐅᔪᒥ, ᐃᓱᒪᓗᒃᑐᓄᑦ ᓂᐊᖁᓕᕆᔨᑦ 
ᓄᖅᑲᓚᐅᖅᐳᑦ ᐳᓚᕋᕐᓂᖏᓐᓂ ᐃᖃᓗᖕᓄᑦ ᐊᒻᒪ ᐊᓯᔾᔨᖅᖢᑎᒃ ᖃᕋᓴᐅᔭᑎᒍᑦ 
ᐅᖃᖃᑎᖃᕐᓂᐅᔪᓂ. ᑭᓯᐊᓂ, ᐱᔾᔪᑎᖃᖅᑐᒥ ᐃᑲᔪᕈᑎᒃᓴᓂ ᑭᒡᓕᖃᖅᑎᑕᐅᓂᐅᔪᓂ, 
ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ ᐅᑯᓂᖓ ᖃᕋᓴᐅᔭᑎᒍᑦ−ᐅᖃᖃᑎᖃᕐᓂᐅᔪᓂ 
ᐊᑐᐃᓐᓇᐅᑎᑦᑎᑐᐃᓐᓇᓕᓚᐅᖅᐳᑦ ᓄᓇᓕᖕᒥᐅᑕᓄᑦ ᑭᓯᐊᓂ ᐊᓄᓪᓚᒃᓯᖅᑐᓅᙱᑦᑐᖅ 
ᐃᖃᓗᖕᓂ. ᑕᐃᒪᐃᓐᓂᖓᓄᑦ, ᐊᓄᓪᓚᒃᓯᖅᑐᑦ ᐃᖃᓗᖕᓂ ᖃᐅᔨᓴᖅᑕᐅᔭᕆᐊᓕᖕᓂ ᐊᒻᒪ 
ᓱᖅᑯᐃᖅᑕᐅᓂᖏᓐᓂ ᓇᓗᓇᖅᑐᒥ ᐃᓱᒪᒧᑦ ᐋᓐᓂᐊᕐᓂᐅᔪᒥ ᐱᓚᐅᙱᓚᑦ. ᒫᔾᔨ 2021−ᒥ, 
ᐅᑯᐊ ᖃᐅᔨᓴᐃᓂᐅᔪᑦ ᓱᓕ ᐱᓕᕆᐊᖑᓚᐅᙱᓚᑦ ᐊᓄᓪᓚᒃᓯᖅᑐᓄᑦ ᑎᒍᔭᐅᓯᒪᔪᓂ 
ᐃᓐᓇᕐᓄᑦ ᐃᑲᔪᖅᑕᐅᕕᖕᓂ  ᐃᖃᓗᖕᓂ. ᓇᓂᓯᓚᐅᖅᐳᒍᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 
ᐊᐅᓚᑦᑎᖃᑦᑕᕐᓂᖏᓐᓂ ᓱᕈᓯᕐᓄᑦ ᐋᓐᓂᐊᕕᖕᓄᑦ ᖃᓪᓗᓈᑦ ᓄᓇᖓᓐᓂ ᑲᓇᑕᒥ 
ᖃᐅᔨᓴᐃᓂᖃᕐᓂᕐᒧᑦ ᐃᓅᓱᒃᑐᓄᑦ ᐊᓄᓪᓚᒃᓯᖅᑐᓄᑦ ᐊᒻᒪᓗ ᑖᒃᑯᐊ ᖃᐅᔨᓴᐃᓂᐅᔪᑦ 
ᐱᓕᕆᐊᖑᐃᓐᓇᓚᐅᖅᐳᑦ ᒫᔾᔨ 2020 ᐅᖓᑖᓄᑦ. 

1

 ᓇᓂᓯᓚᐅᕆᕗᒍᑦ ᐃᓱᒪᓗᒃᑐᓄᑦ ᓂᐊᖁᓕᕆᓂᕐᒥ ᖃᐅᔨᓴᐃᓂᐅᔪᓂ 
ᐊᑐᐃᓐᓇᐅᔪᖃᓚᐅᙱᓚᖅ ᐊᓄᓪᓚᒃᓯᖅᑐᓄᑦ ᑲᖏᖅᖠᓂᕐᒥ ᐃᒡᓗᕐᔪᐊᖓᓂ. ᐅᓇ 
ᑐᑭᖃᖅᐳᖅ ᐊᓄᓪᓚᒃᓯᖅᑐᑦ ᓇᓗᓇᖅᑐᓂ ᐱᔭᕆᐊᖃᕐᓂᖃᖅᑐᓄᑦ 
ᖃᐅᔨᓴᖅᑕᐅᓚᐅᙱᓚᑦ ᐊᒻᒪ ᓱᖅᑯᐃᖅᑕᐅᓇᑎᒃ. 

                                                      
ᑯᕉᓇ ᖁᐱᕐᕈᐃᑦ ᐊᐃᑦᑐᐃᓐᓇᖅᑐᑦ  ᐋᓐᓂᐊᕐᓇᖅ (ᓄᕙᒡᔪᐊᕐᓇᖅ-19)—ᐋᓐᓂᐊᕐᓇᖅ ᐱᑎᑕᐅᔪᒥ ᐱᕐᔪᐊᖑᔪᒥ ᐊᓂᖅᑎᕆᓂᕐᒧᑦ ᓇᓗᓇᐃᖅᓯᔾᔪᑎ 1ᑯᕉᓇ ᖁᐱᕐᕈᐃᑦ ᐊᐃᑦᑐᐃᓐᓇᖅᑐᑦ  
2 (SARS-CoV-2). 

 ᐊᑐᖁᔭᐅᓇᔭᖅᑐᖅ. ᒪᓕᒐᓕᕆᔨᒃᑯᑦ ᓇᓗᓇᐃᖅᓯᓪᓗᐊᖅᐳᑦ 

• ᐃᒻᒥᓃᕐᓂᕐᒧᑦ ᐊᒻᒪᓗ ᓇᐅᑦᑎᖅᓱᖅᑕᐅᑦᑎᐊᕆᐊᓕᖕᒥ ᐅᓗᕆᐊᓇᕐᓂᖓᓂ 
ᖃᐅᔨᓴᕐᓂᐅᔪᒥ ᐊᓄᓪᓚᒃᓯᖅᑐᒥᑦ ᐱᓕᕆᐊᖑᓗᓂ ᐃᓯᖅᑎᑕᐅᒍᑎᒃ ᐃᒡᓗᕐᔪᐊᒧᑦ 

• ᐊᖏᓂᖅᓴᐅᔪᒥ ᖃᐅᔨᓴᕐᓂᐅᔪᒥ ᑕᒪᒃᑭᓂ ᐊᓄᓪᓚᒃᓯᖅᑐᓄᑦ ᓇᓗᓇᐃᖅᓯᓂᕐᒧᑦ 
ᑕᐃᒃᑯᓂᖓ ᐃᓱᒪᒧᑦ ᐋᓐᓂᐊᖃᕐᓇᒥ ᐅᕝᕙᓘᓐᓃᑦ ᐅᐃᕆᓯᒪᓂᕐᓄᑦ ᐊᒃᓱᕈᕈᑎᓕᖕᓂ 
ᐅᖃᐅᔾᔨᓂᕐᒧᑦ ᐊᓄᓪᓚᒃᓯᖅᑐᒧᑦ ᐃᓕᔭᐅᓂᖓᓂ, ᐱᓕᕆᐊᖑᓂᐅᔪᓂ, 
ᐃᓅᓯᓕᕆᓂᐅᔪᓂ, ᐊᒻᒪᓗ ᐊᓯᖏᓐᓂ ᐃᓱᒪᒧᑦ ᐋᓐᓂᐊᖃᕐᓇᒥ ᐃᑲᔪᖅᓱᐃᓂᐅᔪᓂ  

• ᐊᓄᓪᓚᒃᓯᖅᑐᑦ ᐱᔭᕆᐊᖃᖅᑐᓂ ᐅᓂᒃᑳᕆᓯᒪᒃᑲᓐᓂᖅᑐᓂ ᖃᐅᔨᓴᐃᓂᐅᔪᓂ ᐊᒻᒪᓗ 
ᓱᖅᑯᐃᖅᑕᐅᓂᖓᓂ ᓇᓗᓇᖅᑐᓂ ᐃᓱᒪᒧᑦ ᐋᓐᓂᐊᕐᓂᐅᔪᓂ ᑐᓂᔭᐅᓂᖏᓐᓂ 
ᐅᑯᓂᖓ ᖃᐅᔨᓴᐃᓂᐅᔪᓂ 

ᐱᓕᕆᕝᕕᐅᑉ ᑭᐅᓂᖓ. ᐊᖏᖃᑎᒋᔭᐅᔪᖅ. ᐃᒻᒥᓃᕐᓂᕐᒧᑦ ᐅᓗᕆᐊᓇᕐᓂᖓᓂ ᖃᐅᔨᓴᐃᓂᐅᔪᑦ 
ᐊᒻᒪᓗ ᓇᐅᑦᑎᖅᓱᖅᑕᐅᑦᑎᐊᕐᓂᖏᓐᓂ ᖃᐅᔨᓴᐃᓂᐅᔪᑦ ᐃᓕᒃᑯᐊᖓᓂ ᐃᓚᒋᔭᐅᓪᓗᐊᖅᐳᖅ 
ᐃᑲᔪᖅᑕᐅᕕᖕᓂ ᐊᕕᒃᑐᖅᓯᒪᓂᐅᔪᒥ  ᐱᓕᕆᕙᖕᓂᖓᓂ ᑕᒪᒃᑭᓄᑦ ᓄᑖᖑᔪᓂ 
ᐊᓄᓪᓚᒃᓯᖅᑕᐅᓕᓵᖅᑐᓄᑦ. 

ᐊᐃᑦᑖᖑᒐᓗᐊᖅ, ᑎᑎᕋᖅᑕᐅᕙᓪᓕᐊᓂᖏᓐᓂ, ᐃᓚᖃᖅᑐᒥ ᕿᑎᖅᐸᓯᐊᓂ 
ᑐᖅᑯᖅᑕᐅᓂᐅᔪᓂ ᐃᓂᐅᔪᓂ, ᑕᐃᒪᐃᑦᑎᐊᖅᑎᑕᐅᓯᒪᙱᓚᑦ. ᐅᓇ ᑐᓂᓯᓂᖃᖅᐳᖅ 
ᐊᒃᓱᕈᕐᓂᐅᔪᓂ ᓇᓂᓯᓇᓱᖕᓂᕐᒧᑦ ᐊᒻᒪ ᓇᓗᓇᐃᖅᓯᓂᖓᓂ ᐊᑐᓕᖅᑎᑕᐅᓂᖓᓂ ᐆᒥᖓ 
ᐱᓕᕆᓂᐅᔪᒥ ᐱᓕᕆᖃᑎᖃᖅᑎᓪᓗᒋᑦ ᑎᑎᕋᕐᕕᖕᒥ ᑮᓇᐅᔭᓕᐊᕆᕙᒃᑕᓄᑦ 
ᖃᐅᔨᓴᖅᑕᐅᒻᒪᕆᖕᓂᖏᓐᓂ ᑲᓇᑕᒥ ᐅᕙᓂᓗᒃᑖᖅ ᐱᓕᕆᓂᐅᔪᒥ. 

ᒪᓕᒐᓕᕆᔨᒃᑯᑦ ᐊᖏᖅᓯᒪᓂᖃᖅᐳᑦ ᕿᓂᕐᓂᖏᓐᓂ ᐅᑯᓂᖓ ᑐᓴᒐᒃᓴᐅᔪᓂ ᐊᒻᒪᓗ 
ᐱᐅᓂᖅᓴᐅᔪᓂ ᐱᓕᕆᔾᔪᑎᖃᕐᓂᐊᖅᐳᑦ ᑕᐃᒪᐃᑦᑐᓐᓇᕐᓂᕐᒧᑦ ᑕᒪᓐᓇ ᐃᖏᕐᕋᐃᓐᓇᖅᑐᖅ 
ᐱᓕᕆᓂᐅᔪᖅ ᐱᔾᔪᑎᓕᒃ ᐋᖅᑭᒃᓱᖅᑕᐅᓯᒪᔪᒥ ᐊᑲᐅᔪᒧᑦ ᑐᓴᒐᒃᓴᓂ ᐊᐅᓚᑕᐅᓂᖓᓂ 
ᐱᓕᕆᔾᔪᓯᐅᔪᒥ ᐃᓂᒋᔭᖓᓂ ᐊᒻᒪ ᐃᑲᔪᖅᑕᐅᕕᖕᓂ ᖃᐅᔨᓴᖅᑕᐅᓂᑯᓂ ᑎᑎᕋᖅᓯᒪᔪᓂᒃ 
ᑐᖅᑯᖅᑎᕆᓂᕐᒥ ᐱᔭᕇᖅᑕᐅᒃᐸᑦ. 

 ᐊᑐᖁᔭᐅᓇᔭᖅᑐᖅ. ᒪᓕᒐᓕᕆᔨᒃᑯᑦ ᑐᓂᓯᓪᓗᐊᖅᐳᑦ ᐃᓅᓯᓕᕆᓂᐅᔪᒥ ᐊᒻᒪ 
ᐊᓯᖏᓐᓂ ᐃᓱᒪᒧᑦ ᐋᓐᓂᐊᖃᕐᓇᒥ ᐃᑲᔪᖅᓱᐃᓂᐅᔪᓂ ᐊᓄᓪᓚᒃᓯᖅᑐᓄᑦ ᐃᓱᒪᒧᑦ 
ᐋᓐᓂᐊᖃᖅᑐᓂ ᐊᒻᒪ ᐅᐃᕆᓯᒪᓂᕐᓄᑦ ᐊᒃᓱᕈᕈᑎᖃᖅᑐᓂ ᐸᖅᑭᔭᐅᔪᓂ ᐊᒻᒪ ᑎᒍᔭᐅᓯᒪᔪᓂᑦ. 
ᐅᑯᐊ ᐱᔨᑦᑎᕋᕐᓃᑦ ᑐᓂᔭᐅᓪᓗᐊᖅᐳᑦ ᐱᔪᓐᓇᑦᑎᐊᖅᑐᓂ ᐃᓱᒪᒧᑦ ᐋᓐᓂᐊᖃᕐᓇᒥ 
ᖃᐅᔨᒪᔨᕐᔪᐊᖑᔪᓄᑦ. 

ᐱᓕᕆᕝᕕᐅᑉ ᑭᐅᓂᖓ. ᐊᖏᖃᑎᒋᔭᐅᔪᖅ. ᒪᓕᒐᓕᕆᔨᒃᑯᑦ ᐱᓕᕆᓂᖃᖅᓯᒪᕗᑦ 
ᐃᖅᑲᓇᐃᔭᖅᑎᑖᕐᓂᕐᒥ ᑐᕌᖓᓂᓕᖕᒥ ᐃᓱᒪᒧᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐃᓗᐊᖅᓴᐃᔨᒥᒃ 
ᐃᖃᓗᖕᓂ, ᐊᒻᒪᓗ ᐱᓕᕆᕝᕕᒃ ᕿᓃᓐᓇᕐᓂᐊᖅᐳᑦ ᐊᒥᓱᒃᑲᓐᓂᕐᓂ ᐱᓕᕆᓂᐅᔪᓂ 
ᐊᖏᒡᓕᒋᐊᖅᓯᓂᕐᒧᑦ ᐃᓱᒪᒧᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐃᑲᔪᖅᓱᐃᓂᐅᔪᓂ ᒫᓐᓇᐅᔪᒥ 
ᐊᑐᐃᓐᓇᐅᑎᑕᐅᔪᓂ ᑐᑭᓕᐊᕐᓂᖃᖅᑐᒥ ᐆᒥᖓ ᐊᑐᖁᔭᐅᓇᔭᖅᑐᒥ. 

ᒪᓕᒐᓕᕆᔨᒃᑯᑦ ᐱᓕᕆᖃᑎᖃᕐᓂᐊᖅᐳᖅ ᐃᖅᑲᓇᐃᔭᖃᑎᒥᓂᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ 
ᓇᓗᓇᐃᖅᓯᓂᕐᒧᑦ ᐊᒻᒪ ᑭᐅᓂᕐᒧᒃ ᐃᓚᑰᓂᐅᔪᓂ ᐃᓱᒪᒧᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᐱᔨᑦᑎᕋᕐᓂᕐᒧᑦ ᐊᓄᓪᓚᒃᓯᖅᑐᓄᑦ. 

ᐱᓕᕆᕝᕕᐅᑉ ᐊᐅᓚᑕᐅᓂᖓ ᐊᒻᒪ ᑲᒪᑦᑎᐊᙱᓐᓂᖓ ᐊᕕᒃᑐᖅᓯᒪᓂᐅᔪᒥ ᐊᓯᖏᓐᓂ ᐊᓄᓪᓚᒃᓯᖅᑐᓄᑦ 
ᐅᓗᕆᐊᓇᕋᓱᒋᔭᐅᓪᓗᑎᒃ ᐃᒻᒥᓄᑦ ᐊᓯᖏᓐᓄᓪᓗ ᓈᒻᒪᓚᐅᙱᓚᖅ 

ᓇᓂᓚᐅᖅᑕᕗᑦ 

 ᓇᓂᓯᓚᐅᖅᐳᒍᑦ ᑕᐃᒪᙵᓂ 2015−ᒥ ᑮᓇᐅᔭᓕᐊᕆᕙᒃᑕᓄᑦ 
ᖃᐅᔨᓴᖅᑕᐅᒻᒪᕆᖕᓂᖏᓐᓂ, ᒪᓕᒐᓕᕆᔨᒃᑯᑦ ᐊᑐᓕᓚᐅᖅᐳᑦ ᓄᑖᒥ 
ᑐᕌᒐᕆᔭᐅᔪᒥᐊᕕᒃᑐᖅᓯᒪᓂᐅᔪᒥ ᑐᕌᖅᑕᐅᓇᓱᐊᕐᓂᖃᖅᑐᒥ ᐊᓄᓪᓚᒃᓯᖅᑐᓄᑦ 
ᐊᕕᒃᑐᖅᓯᒪᓂᐅᔪᒥ ᕿᓚᒻᒥᐅᓛᖑᔪᒥ ᐱᔪᓐᓇᕐᓂᖓᓂ. ᑭᓯᐊᓂ, ᐱᓕᕆᕝᕕᒃ ᑐᓂᓯᓚᐅᙱᓚᑦ 
ᐃᖅᑲᓇᐃᔭᖅᑎᓂᑦ ᐱᓪᓚᕆᐅᔪᓂ ᐱᓕᕆᔾᔪᓯᐅᔪᓂ  ᖃᓄᖅ ᐃᓕᓯᓂᕐᒥ ᐊᒻᒪ 
ᓇᐅᑦᑎᖅᓱᕐᓂᕐᒥ ᐊᓄᓪᓚᒃᓯᖅᑐᒥ ᐊᕕᒃᑐᖅᓯᒪᓂᐅᔪᒥ ᐊᓯᖏᓐᓂ ᐊᓄᓪᓚᒃᓯᖅᑐᓄᑦ 
ᐅᓗᕆᐊᓇᕋᓱᒋᔭᐅᓪᓗᑎᒃ ᐃᒻᒥᓄᑦ ᐊᓯᖏᓐᓄᓪᓗ ᐅᕝᕙᓘᓐᓃᑦ ᓈᒻᒪᒃᑐᒥ ᑲᒪᒋᔭᖃᕐᓗᑎᒃ 
ᐊᓄᓪᓚᒃᓯᖅᑐᓂᑦ ᐃᓕᔭᐅᔪᓂᑦ ᐊᕕᒃᑐᖅᓯᒪᓂᐅᔪᒥ ᐊᓯᖏᓐᓂ ᐊᓄᓪᓚᒃᓯᖅᑐᓄᑦ 
ᐅᓗᕆᐊᓇᕋᓱᒋᔭᐅᓪᓗᑎᒃ ᐃᒻᒥᓄᑦ ᐊᓯᖏᓐᓄᓪᓗ. 

 ᖃᐅᔨᓴᐃᓂᐅᔪᑦ ᐃᑲᔪᖅᓱᐃᔪᒥ ᐆᒥᖓ ᓇᓂᓯᓂᐅᔪᒥ ᐅᖃᐅᓯᖃᖅᐳᖅ ᐅᑯᓂᖓ 
ᐅᖃᐅᓯᐅᓂᐅᔪᓂ: 

• ᓈᒻᒪᙱᓐᓂᐅᔪᑦ ᐊᐅᓚᑕᐅᓂᖓᓂ ᐊᒻᒪ ᑲᒪᑦᑎᐊᙱᓐᓂᐅᔪᓂ ᐊᓪᓚᕝᕕᓕᕆᓂᕐᒧᑦ  
ᐊᕕᒃᑐᖅᓯᒪᓂᐅᔪᒥ 

ᖃᓄᐃᒻᒪᑦ ᐅᓇ 
ᓇᓂᔭᐅᓂᐅᔪᖅ 
ᐊᑑᑎᖃᖅᐸ 

 ᐅᓇ ᓇᓂᔭᐅᓂᐅᔪᖅ ᐊᑑᑎᖃᖅᐳᖅ ᐃᓕᓯᒪᔭᐅᓂᐅᔪᒥ ᐊᕕᒃᑐᖅᓯᒪᓂᐅᔪᒥ 
ᐊᓯᖏᓐᓂ ᐊᓄᓪᓚᒃᓯᖅᑐᓄᑦ ᐅᓗᕆᐊᓇᖅᑎᑦᑎᔪᓐᓇᖅᐳᖅ ᐊᓄᓪᓚᒃᓯᖅᑐᒧᑦ ᐃᓱᒪᒥ ᐊᒻᒪ 
ᑎᒥᒧᑦ ᐋᓐᓂᐊᖃᕐᓇᙱᓐᓂᖓᓄᑦ. ᓈᒻᒪᒃᑐᓂ ᐱᓕᕆᔾᔪᓯᐅᔪᓂᑦ, ᐱᓕᒻᒪᒃᓴᕐᓂᖅ, 
ᐊᐅᓚᑦᑎᓂᕐᒥ, ᐊᒻᒪ ᑭᑭᑕᐅᓂᐅᔪᓂ ᐱᒻᒪᕆᐅᕗᑦ  ᓇᓗᓇᐃᖅᓯᓂᕐᒧᑦ ᐊᕕᒃᑐᖅᓯᒪᓂᐅᔪᒥ 
ᐊᓯᖏᓐᓂ ᐊᓄᓪᓚᒃᓯᖅᑐᓄᑦ ᐃᓕᔭᐅᓂᐅᔪᑦ ᓈᒻᒪᖕᓂᖏᓐᓂ, ᐊᒻᒪᓗ ᐊᓄᓪᓚᒃᓯᖅᑐᑦ 
ᐊᐅᓚᑕᐅᓂᖏᓐᓂ ᐊᑦᑕᓇᙱᑦᑐᒥ ᐊᒻᒪᓗ ᑕᐃᑲᓃᓪᓗᑎᒃ ᐊᕕᒃᑐᖅᓯᒪᓂᐅᔪᒥ 
ᐊᓯᖏᓐᓂ ᐊᓄᓪᓚᒃᓯᖅᑐᓄᑦ ᓇᐃᓛᖑᔪᒥ ᐱᔪᓐᓇᕐᓂᐅᔪᒥ. 

ᑎᑎᕋᖅᑕᐅᓯᒪᓂᖓ 

 ᐊᕕᒃᑐᖅᓯᒪᓂᐅᔪᒥ ᐊᓯᖏᓐᓂ ᐊᓄᓪᓚᒃᓯᖅᑐᓄᑦ ᐅᐸᒃᑕᐅᑦᑕᐃᓕᒪᓂᐅᕗᖅ 
ᐃᓄᖕᒥ ᑕᒪᐃᑎᒍᑦ ᐊᓄᓪᓚᒃᓯᖅᑐᓄᑦ ᐃᓄᒋᐊᖕᓂᐅᔪᓂ. “ᐃᓂᖅᑎᕆᓂᐅᔪᒥ 
ᐊᕕᒃᑐᖅᓯᒪᓂᐅᔪᒥ ᐊᓯᖏᓐᓂ ᐊᓄᓪᓚᒃᓯᖅᑐᓄᑦ” ᐅᖃᐅᓯᖃᖅᐳᖅ 
ᐅᐸᒃᑕᐅᑦᑕᐃᓕᒪᓂᐅᔪᒥ ᐊᓄᓪᓚᒃᓯᖅᑐᓂ ᐃᓂᖅᑎᕆᓂᐅᓗᓂ. “ᐊᕕᒃᑐᖅᓯᒪᓂᐅᔪᒥ 
ᐊᓯᖏᓐᓂ ᐊᓄᓪᓚᒃᓯᖅᑐᓄᑦ ᐅᓗᕆᐊᓇᕋᓱᒋᔭᐅᓪᓗᑎᒃ ᐃᒻᒥᓄᑦ ᐊᓯᖏᓐᓄᓪᓗ” 
ᐊᑐᖅᑕᐅᓲᖑᕗᖅ ᕿᓚᒻᒥᐅᔪᒥ ᐊᓄᓪᓚᒃᓯᖅᑐᓂ ᕿᒪᒃᓯᓯᒪᓚᐅᑲᖕᓂᖏᓐᓂ ᑕᒪᐃᑎᒍᑦ 
ᐃᓄᒋᐊᖕᓂᐅᔪᓂ ᐃᒻᒥᓄᑦ ᓴᐳᔾᔨᓯᒪᓂᐅᔪᒧᑦ, ᐃᓚᖃᖅᑐᒥ ᓴᐳᔾᔭᐅᓯᒪᓂᖏᓐᓂ 
ᓯᕘᕋᓵᕆᓂᐅᔪᓂ ᐊᓯᖏᓐᓂ ᐊᓄᓪᓚᒃᓯᖅᑐᓄᑦ ᐅᕝᕙᓘᓐᓃᑦ ᐅᓗᕆᐊᓇᕐᓂᖓᓂ 
ᐃᒻᒥᓂᒃ−ᐱᒋᐊᕐᓂᐊᕐᓂᖓᓂ. ᐊᓄᓪᓚᒃᓯᖅᑐᑦ ᐃᓕᔭᐅᔪᓐᓇᕆᕗᑦ ᐊᕕᒃᑐᖅᓯᒪᓂᐅᔪᒥ 
ᐊᓯᖏᓐᓂ ᐊᓄᓪᓚᒃᓯᖅᑐᓄᑦ ᐅᓗᕆᐊᓇᕋᓱᒋᔭᐅᓪᓗᑎᒃ ᐃᒻᒥᓄᑦ ᐊᓯᖏᓐᓄᓪᓗ 
ᐅᓗᕆᐊᓇᖅᑎᑦᑎᖕᒪᑕ ᓇᐅᑦᑎᖅᓱᖅᑕᐅᑦᑎᐊᕆᐊᓕᖕᒥ ᐊᓄᓪᓚᒃᓰᕕᖕᒥ ᐅᕝᕙᓘᓐᓃᑦ 
ᐊᑦᑕᓇᙱᓐᓂᖓᓂ ᐊᓄᓪᓚᒃᓯᖅᑐᓄᑦ ᐅᕝᕙᓘᓐᓃᑦ ᐃᖅᑲᓇᐃᔭᖅᑎᓄᑦ. 

 ᔪᓚᐃ 2019−ᒥ, ᐱᓕᕆᕝᕕᒃ ᐊᑐᖃᑦᑕᕈᓐᓃᓚᐅᖅᐳᑦ ᐃᓂᖅᑎᕆᓂᐅᔪᒥ 
ᐊᕕᒃᑐᖅᓯᒪᓂᐅᔪᒥ ᐊᓯᖏᓐᓂ ᐊᓄᓪᓚᒃᓯᖅᑐᓄᑦ ᐊᒻᒪᓗ, ᑕᐃᒪᙵᓂ, 
ᐊᑐᖅᓯᒪᑐᐃᓐᓇᖅᐳᑦ ᐋᖅᑭᒋᐊᖅᓯᒪᔪᒥ, ᐊᓯᐊᒎᖅᑐᒥ ᑐᕌᒐᐅᔪᒥ ᐊᕕᒃᑐᖅᓯᒪᓂᐅᔪᒥ 
ᐊᓯᖏᓐᓂ ᐊᓄᓪᓚᒃᓯᖅᑐᓄᑦ ᐅᓗᕆᐊᓇᕋᓱᒋᔭᐅᓪᓗᑎᒃ ᐃᒻᒥᓄᑦ ᐊᓯᖏᓐᓄᓪᓗ. ᐅᓇ 
ᐋᖅᑭᒋᐊᖅᑕᐅᓯᒪᔪᒥ ᑐᕌᒐᐅᔪᒥ ᐃᓚᐅᑎᑦᑎᕗᖅ ᐃᓚᐅᑎᑦᑎᓂᐅᔪᒥ ᐊᒻᒪ ᐃᑲᔪᖅᓱᐃᓂᕐᒥ 
ᐊᓄᓪᓚᒃᓯᖅᑐᓄᑦ ᑕᐃᑲᓃᑎᓪᓗᒋᑦ ᐊᕕᒃᑐᖅᓯᒪᓂᐅᔪᒥ ᐊᓯᖏᓐᓂ ᐊᓄᓪᓚᒃᓯᖅᑐᓄᑦ 
ᐊᒻᒪᓗ ᑕᐃᑲᓃᑎᑕᐅᓪᓗᑎᒃ ᐊᕕᒃᑐᖅᓯᒪᓂᐅᔪᒥ ᐊᓯᖏᓐᓂ ᐊᓄᓪᓚᒃᓯᖅᑐᓄᑦ 
ᕿᓚᒻᒥᐅᓛᖑᔪᒥ ᐊᔪᕐᓇᙱᓐᓂᖓᓂ. ᐱᓕᕆᕝᕕᒃ ᓴᖅᑭᑎᑦᑎᓯᒪᕗᖅ ᒪᓕᒋᐊᓕᖕᒥ 
ᐱᓕᒻᒪᒃᓴᕐᓂᕐᒥ ᐃᖅᑲᓇᐃᔭᖅᑎᖏᓐᓄᑦ, ᐃᓚᖃᖅᑐᒥ ᓄᓇᕗᒻᒥ ᒪᒥᓴᕐᓂᕐᒧᑦ ᐊᒻᒪᓗ 
ᐃᓕᑦᑎᖃᑎᒌᖕᓂᐅᔪᒥ ᖃᓄᐃᙱᑦᑎᐊᖅᑐᒧᑦ ᐋᔩᖃᑎᒌᖕᓂᐅᔪᒥ ᐊᒻᒪᓗ 
ᐱᓕᕆᖃᑎᒌᖕᓂᕐᒥ (NUHALT) ᐊᒻᒪᓗ ᐃᓱᒪᒧᑦ ᐋᓐᓂᐊᖃᕐᓇᒥ ᓯᕗᓪᓕᖅᐹᒥ 
ᐃᑲᔪᖅᑕᐅᓂᐅᔪᒥ. ᑕᒪᒃᑭᑦ ᑐᕌᖓᓂᖃᖅᐳᑦ ᐱᐅᓂᖅᓴᐅᔪᒥ ᑐᓂᓯᓂᕐᒥ ᐃᖅᑲᓇᐃᔭᖅᑎᓂᑦ 
ᐱᓕᕆᑎᓪᓗᒋᑦ ᐊᓄᓪᓚᒃᓯᖅᑐᓂ ᐊᕕᒃᑐᖅᓯᒪᓂᐅᔪᒥ ᐊᓯᖏᓐᓂ ᐊᓄᓪᓚᒃᓯᖅᑐᓄᑦ 
ᐅᓗᕆᐊᓇᕋᓱᒋᔭᐅᓪᓗᑎᒃ ᐃᒻᒥᓄᑦ ᐊᓯᖏᓐᓄᓪᓗ. 

 ᑕᐃᔅᓱᒪᓂ ᑮᓇᐅᔭᓕᐊᕆᕙᒃᑕᓄᑦ ᖃᐅᔨᓴᖅᑕᐅᒻᒪᕆᖕᓂᖏᓐᓂ, ᑎᓴᒪᑦ ᐃᒡᓗᕐᔪᐊᑦ 
ᐊᑐᓚᐅᖅᐳᑦ ᐋᖅᑭᒋᐊᖅᑕᐅᓯᒪᔪᓂ ᑐᕌᒐᕆᔭᐅᔪᒥ ᐊᕕᒃᑐᖅᓯᒪᓂᐅᔪᒥ ᐊᓯᖏᓐᓂ 
ᐊᓄᓪᓚᒃᓯᖅᑐᓄᑦ ᐅᓗᕆᐊᓇᕋᓱᒋᔭᐅᓪᓗᑎᒃ ᐃᒻᒥᓄᑦ ᐊᓯᖏᓐᓄᓪᓗ: 

• ᕿᑭᖅᑖᓗᖕᒥ ᐃᑲᔪᖅᑕᐅᕝᕕᒃ  

• ᑲᖏᖅᖠᓂᕐᒥ ᒪᒥᓴᕐᕕᒃ 

• ᓄᓇᕗᒻᒥ ᐊᕐᓇᓄᑦ ᐃᑲᔪᖅᑕᐅᕝᕕᑦ 

• ᐃᓱᒪᖅᓱᙱᑦᑐᒃᑯᕕᒃ ᒪᒃᑯᒃᑐᓄᑦ ᐃᒡᓗᕐᔪᐊᖅ  

ᐱᒋᐊᖅᖢᓂ ᒫᔾᔨ 2020−ᒥ, ᐱᔾᔪᑎᖃᖅᑐᒥ ᓄᕙᒡᔪᐊᕐᓇᖅ-19−ᒥ ᐊᒥᓱᓄᑦ 
ᖃᓂᒪᓐᓇᐅᔪᒥ, ᐊᕕᒃᑐᖅᓯᒪᔪᒥ ᐊᓯᖏᓐᓂ ᐊᓄᓪᓚᒃᓯᖅᑐᓄᑦ ᐃᒡᓗᕈᓯᐅᔪᑦ 
ᐊᑐᖅᑕᐅᓚᐅᖅᐳᑦ ᐅᐸᒃᑕᐅᑦᑕᐃᓕᓂᐅᔪᒥ ᐊᓄᓪᓚᒃᓯᖅᑐᑦ ᐃᓯᖅᑎᑕᐅᑎᓪᓗᒋᑦ 
ᐃᒡᓗᕐᔪᐊᒧᑦ ᒪᓕᖕᓂᕐᒧᑦ ᓄᓇᕗᒻᒥ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪ 
ᐊᑦᑕᓇᔾᔭᐃᖅᓯᒪᓂᕐᒧᑦ ᐊᑐᖁᔭᐅᔪᒥ. ᐅᓇ ᑐᑭᖃᖅᐳᖅ ᐊᓄᓪᓚᒃᓯᖅᑐᓄᑦ 
ᐃᒡᓗᕈᓯᐅᔪᑦ ᐊᑐᐃᓐᓇᐅᙱᓚᐅᑲᖕᓂᖏᓐᓂ ᐊᕕᒃᑐᖅᓯᒪᓂᐅᔪᒥ ᐊᓯᖏᓐᓂ 
ᐊᓄᓪᓚᒃᓯᖅᑐᓄᑦ ᐱᔾᔪᑕᐅᔪᓄᑦ. 

ᐊᑐᖁᔭᐅᓇᔭᖅᑐᑦ 

 ᐊᑐᖁᔭᐅᓇᔭᖅᑕᕗᑦ ᐅᕙᓂ ᐃᓂᐅᔪᒥ ᖃᐅᔨᓴᖅᑕᐅᓂᐅᔪᒥ ᓴᖅᑭᔮᖅᐳᑦ 
ᑎᑎᕋᖅᓯᒪᔪᑦ ᐊᕕᓐᓂᖓᓂ 65 ᐊᒻᒪ 66−ᒥ. 

ᖃᐅᔨᓴᐃᓂᐅᔪᑦ 
ᐃᑲᔪᖅᓱᐃᓂᕐᒥ ᐆᒥᖓ 
ᓇᓂᔭᐅᓂᖓᓂ 

ᓈᒻᒪᙱᓐᓂᐅᔪᑦ ᐊᐅᓚᑕᐅᓂᖓᓂ ᐊᒻᒪ ᑲᒪᑦᑎᐊᙱᓐᓂᐅᔪᓂ 
ᐊᓪᓚᕝᕕᓕᕆᓂᕐᒧᑦ  ᐊᕕᒃᑐᖅᓯᒪᓂᐅᔪᒥ 

 2015-ᒥ ᑮᓇᐅᔭᓕᐊᕆᕙᒃᑕᓄᑦ ᖃᐅᔨᓴᖅᑕᐅᒻᒪᕆᖕᓂᖏᓐᓂ, ᓇᓂᓯᓚᐅᖅᐳᒍᑦ 
ᐱᓕᕆᕝᕕᒃ ᒪᓕᓚᐅᙱᓐᓂᖏᓐᓂ ᑕᒪᐃᓐᓂ ᒪᓕᒋᐊᓕᖕᓂ ᐃᓕᓯᓂᕐᒧᑦ ᐊᒻᒪ 
ᑲᒪᒋᔭᖃᕐᓂᕐᒧᑦ ᐊᓄᓪᓚᒃᓯᖅᑐᓂ ᐊᕕᒃᑐᖅᓯᒪᓂᐅᔪᒥ ᐊᓯᖏᓐᓂ ᐊᓄᓪᓚᒃᓯᖅᑐᓄᑦ. ᐅᕙᓂ 
ᖃᐅᔨᒋᐊᒃᑲᓐᓂᕐᓂᐅᔪᒥ ᑮᓇᐅᔭᓕᐊᕆᕙᒃᑕᓄᑦ ᖃᐅᔨᓴᖅᑕᐅᒻᒪᕆᖕᓂᖏᓐᓂ, 
ᓇᓂᓯᓚᐅᖅᐳᒍᑦ, ᐱᓕᕆᕝᕕᒃ ᐋᖅᑭᒃᓯᒋᐊᖅᓯᒪᒐᓗᐊᖅᑎᓪᓗᒋᑦ ᑐᕌᒐᖓᓐᓂ 
ᐊᕕᒃᑐᖅᓯᒪᓂᐅᔪᒥ ᐊᓯᖏᓐᓂ ᐊᓄᓪᓚᒃᓯᖅᑐᓄᑦ, ᐱᐅᓯᒋᐊᕐᓂᖃᓚᐅᙱᓚᖅ ᖃᓄᖅ 
ᐊᕕᒃᑐᖅᓯᒪᓂᐅᔪᒥ ᐊᓯᖏᓐᓂ ᐊᓄᓪᓚᒃᓯᖅᑐᓄᑦ ᐊᐅᓚᑕᐅᕙᖕᓂᖓᓂ. 

 ᓇᓂᓯᓚᐅᖅᐳᒍᑦ ᐱᓕᕆᕝᕕᒃ ᐱᓪᓚᕆᐅᔪᓂ ᒪᓕᒋᐊᓕᖃᓚᐅᙱᓚᑦ, 
ᐱᓕᕆᔾᔪᓯᐅᔪᓂ, ᐅᕝᕙᓘᓐᓃᑦ ᐱᓕᒻᒪᒃᓴᕐᓂᕐᓂ ᐃᓕᓯᓂᕐᒥ ᐊᒻᒪ ᑲᒪᒋᔭᖃᕐᓂᕐᒥ 
ᐊᓄᓪᓚᒃᓯᖅᑐᓂᑦ ᐊᕕᒃᑐᖅᓯᒪᓂᐅᔪᒥ ᐊᓯᖏᓐᓂ ᐊᓄᓪᓚᒃᓯᖅᑐᓄᑦ 
ᐅᓗᕆᐊᓇᕋᓱᒋᔭᐅᓪᓗᑎᒃ ᐃᒻᒥᓄᑦ ᐊᓯᖏᓐᓄᓪᓗ. ᔫᓂ 2019−ᒥ, ᓄᑖᒥ ᓄᓇᕗᒻᒥ 
ᐃᑲᔪᖅᑕᐅᕕᒃ ᒪᓕᒐᕐᒥ  ᖄᖏᖅᑕᐅᓚᐅᖅᐳᖅ ᓄᓇᕗᒻᒥ ᒪᓕᒐᓕᐅᖅᑎᒃᑯᓐᓂ, ᑭᓯᐊᓂ ᓱᓕ 
ᐊᑐᓕᖅᑎᑕᐅᙱᑦᑐᖅ. ᐱᓕᕆᕝᕕᖕᒥ ᐱᓕᕆᔨᒻᒪᕆᐅᔪᑦ ᐅᕙᑦᑎᓐᓂ ᐅᖃᐅᔾᔨᓚᐅᖅᐳᑦ 
ᒪᓕᒐᖅ ᐊᑐᓕᕈᓂ, ᐱᖁᔭᑦ, ᑎᓕᐅᕈᑕᐅᔪᑦ, ᐊᒻᒪ ᐃᓕᓯᒪᐃᓐᓇᕐᓂᐊᖅᑐᓂ ᑎᑎᕋᖅᓯᒪᔪᑦ 
ᑎᓕᐅᕈᑕᐅᔪᑦ ᐱᕙᓪᓕᐊᑎᑕᐅᓂᐊᖅᐳᑦ ᐋᖅᑭᒃᓯᓪᓚᕆᖕᓂᖏᓐᓂ ᐱᓕᕆᕝᕕᐅᑉ 
ᐋᖅᑭᒋᐊᖅᑕᐅᔪᒥ ᑐᕌᒐᖓᓂ ᐊᕕᒃᑐᖅᓯᒪᓂᐅᔪᒥ ᐊᓯᖏᓐᓂ ᐊᓄᓪᓚᒃᓯᖅᑐᓄᑦ. 

 2019−ᒥ, ᐱᓕᕆᕝᕕᒃ ᓴᖅᑭᑎᑦᑎᓚᐅᖅᐳᖅ ᓄᑖᖑᔪᒥ ᑕᑕᑎᕆᐊᓕᖕᒥ 
ᐃᖅᑲᓇᐃᔭᖅᑎᓄᑦ ᑎᑎᕋᖅᐸᓪᓕᐊᓂᕐᒧᑦ ᐱᔾᔪᑕᐅᔪᓂ ᐊᓄᓪᓚᒃᓯᖅᑐᒧᑦ 
ᐃᓕᔭᐅᓚᐅᕐᓂᖓᓂ ᐊᕕᒃᑐᖅᓯᒪᓂᐅᔪᒥ ᐊᓯᖏᓐᓂ ᐊᓄᓪᓚᒃᓯᖅᑐᓄᑦ 
ᐅᓗᕆᐊᓇᕋᓱᒋᔭᐅᓪᓗᑎᒃ ᐃᒻᒥᓄᑦ ᐊᓯᖏᓐᓄᓪᓗ. ᑕᑕᑎᕆᐊᓕᒃ ᐊᑐᖅᑕᐅᓚᐅᖅᐳᖅ 
ᑕᒪᐃᓐᓂ ᑎᓴᒪᓂ ᐃᒡᓗᕐᔪᐊᖑᔪᓂ ᐊᖏᓚᐅᖅᑐᒥ ᐊᕕᒃᑐᖅᓯᒪᔪᒥ ᐊᓯᖏᓐᓂ 
ᐊᓄᓪᓚᒃᓯᖅᑐᓄᑦ ᐃᓕᔭᐅᓂᖓᓂ ᐊᒻᒪᓗ ᖃᔅᓯᒧᐊᖅᑎᓪᓗᒍ ᐊᓄᓪᓚᒃᓯᖅᑐᒧᑦ 
ᐃᓯᓚᐅᕐᓂᖓᓂ ᐊᕕᒃᑐᖅᓯᒪᓂᐅᔪᒥ ᐊᓯᖏᓐᓂ ᐊᓄᓪᓚᒃᓯᖅᑐᓄᑦ. ᐃᓕᔭᐅᓯᒪᓂᐅᔪᒥ 
ᐃᓱᒪᓕᐊᖑᔪᖅ ᕿᒥᕐᕈᔭᐅᔭᕆᐊᖃᓚᐅᖅᐳᖅ ᐃᑲᕐᕋᑦ 24−ᑕᒫᑦ ᐊᓄᓪᓚᒃᓯᖅᑐᖅ 
ᐃᓕᓴᐃᓐᓇᔾᔮᙱᒻᒪᑦ ᐊᕕᒃᑐᖅᓯᒪᓂᐅᔪᒥ ᐊᓯᖏᓐᓂ ᐊᓄᓪᓚᒃᓯᖅᑐᓄᑦ ᐊᑯᓂᐅᓂᖅᓴᒥ 
ᐱᔭᕆᐊᓕᒃ. 

 ᖃᐅᔨᓴᓚᐅᖅᐳᒍᑦ 36−ᓂ ᐊᕕᒃᑐᖅᓯᒪᓂᐅᔪᒥ ᐊᓯᖏᓐᓂ ᐊᓄᓪᓚᒃᓯᖅᑐᓄᑦ 
ᐅᓗᕆᐊᓇᕋᓱᒋᔭᐅᓪᓗᑎᒃ ᐃᒻᒥᓄᑦ ᐊᓯᖏᓐᓄᓪᓗ ᐃᓕᓯᒪᓂᐅᔪᓂ (ᐃᓚᖃᖅᑐᒥ ᑲᑎᓪᓗᒍ 
11−ᓂ ᐊᓄᓪᓚᒃᓯᖅᑐᓂᑦ) ᑕᐃᑲᓂᓗᒃᑖᖅ ᑎᓴᒪᓂ ᐃᒡᓗᕐᔪᐊᓂ ᐊᕕᒃᑐᖅᓯᒪᓂᐅᔪᒥ 
ᐊᓯᖏᓐᓂ ᐊᓄᓪᓚᒃᓯᖅᑐᓄᑦ ᐅᓗᕆᐊᓇᕋᓱᒋᔭᐅᓪᓗᑎᒃ ᐃᒻᒥᓄᑦ ᐊᓯᖏᓐᓄᓪᓗ 
ᐊᑐᖅᑕᐅᕙᖕᓂᖏᓐᓂ. ᕿᒥᕐᕈᓚᐅᖅᐳᒍᑦ ᓄᑖᖑᔪᓂ ᑕᑕᑎᕆᐊᓖᑦ ᐱᔭᕇᖅᓯᒪᖕᒪᖔᑕ, 
ᕿᒥᕐᕈᔭᐅᓂᖓᓂ ᐅᓪᓗᖏᑦ ᐅᔾᔨᕆᔭᐅᓚᐅᖅᐳᑦ, ᐊᒻᒪ ᕿᒥᕐᕈᔭᐅᓂᖏᓐᓂ 
ᐱᓕᕆᐊᖑᓚᐅᖅᐳᑦ ᐱᔭᕆᐊᖃᕐᓂᐅᔪᒥ. ᕿᒥᕐᕈᓚᐅᕆᕗᒍᑦ ᖃᓄᖅ ᐊᑯᓂᐅᑎᒋᔪᒥ 
ᐊᓄᓪᓚᒃᓯᖅᑐᑦ ᐃᓗᐊᓃᓚᐅᕐᓂᖏᓐᓂ ᐊᕕᒃᑐᖅᓯᒪᓂᐅᔪᒥ ᐊᓯᖏᓐᓂ ᐊᓄᓪᓚᒃᓯᖅᑐᓄᑦ 
ᐅᓗᕆᐊᓇᕋᓱᒋᔭᐅᓪᓗᑎᒃ ᐃᒻᒥᓄᑦ ᐊᓯᖏᓐᓄᓪᓗ. ᐅᑯᓂᖓ ᓇᓂᓯᓚᐅᖅᐳᒍᑦ: 

• 13−ᑐᐃᓐᓇᓂ 36−ᖑᔪᓂ ᐃᓕᔭᐅᓂᐅᔪᓂ ᐊᕕᒃᑐᖅᓯᒪᓂᐅᔪᒥ ᐊᓯᖏᓐᓂ 
ᐊᓄᓪᓚᒃᓯᖅᑐᓄᑦ ᐅᓗᕆᐊᓇᕋᓱᒋᔭᐅᓪᓗᑎᒃ ᐃᒻᒥᓄᑦ ᐊᓯᖏᓐᓄᓪᓗ 

ᑕᑕᑎᕆᐊᓕᖃᓚᐅᖅᐳᑦ ᑎᑎᖅᑲᓄᑦ ᑐᖅᑯᖅᑕᐅᓯᒪᔪᓄᑦ. ᑕᒪᕐᒥᒃ 13−ᖑᔪᑦ 
ᐱᔾᔪᑎᒃᓴᖃᓚᐅᖅᐳᑦ ᐃᓕᔭᐅᓂᖓᓂ ᐊᒻᒪᓗ ᕿᒥᕐᕈᔭᐅᓂᖓᓂ ᐅᓪᓗᖓᓂ 
ᓇᓗᓇᐃᖅᑕᐅᓯᒪᓪᓗᑎᒃ ᑕᑕᑎᕆᐊᓕᖕᒥ. ᑭᓯᐊᓂ, ᒪᕐᕉᐃᓐᓈᒃ 13−ᖑᔪᓂ 
ᐃᓕᔭᐅᔪᓂ. 

• 36−ᖑᔪᓂ  ᐃᓕᔭᐅᔪᓂ ᐊᕕᒃᑐᖅᓯᒪᓂᐅᔪᒥ ᐊᓯᖏᓐᓂ ᐊᓄᓪᓚᒃᓯᖅᑐᓄᑦ 
ᐅᓗᕆᐊᓇᕋᓱᒋᔭᐅᓪᓗᑎᒃ ᐃᒻᒥᓄᑦ ᐊᓯᖏᓐᓄᓪᓗ ᐊᑯᓂᐅᓂᖅᓴᐅᔪᒥ, 
ᑕᒪᕐᒥᒐᓚᐃᑦ ᐅᓪᓗᓄᑦ ᒪᕐᕉᖕᓄᑦ ᐅᓄᙱᓐᓂᖅᓴᐅᓚᐅᖅᐳᑦ. ᐱᓗᐊᖅᑐᒥ, 17 
(47%) ᐊᕕᒃᑐᖅᓯᒪᓂᐅᔪᒥ ᐊᓯᖏᓐᓂ ᐊᓄᓪᓚᒃᓯᖅᑐᓄᑦ ᐃᓕᓯᒪᓂᐅᔪᑦ ᐅᓪᓗᕐᒥ 
ᐊᑕᐅᓯᕐᒥ ᒥᑭᓐᓂᖅᓴᐅᔪᒥ, ᖁᓕᐅᔪᑦ (28%) ᐃᓕᔭᐅᓂᐅᓚᐅᖅᐳᑦ ᐅᓪᓗᕐᒧᑦ 
ᐊᑕᐅᓯᕐᒧᑦ ᒥᑭᓐᓂᖅᓴᐅᔪᒥᓪᓘᓐᓃᑦ ᑭᓯᐊᓂ ᒥᑭᓐᓂᖅᓴᐅᔪᒥ ᐅᓪᓗᓄᑦ ᒪᕐᕉᖕᓄᑦ. 
ᐊᒥᐊᒃᑯᖓ 9−ᖑᔪᑦ ᐃᓕᔭᐅᓂᐅᔪᑦ ᕿᑎᐊᓃᓚᐅᖅᐳᑦ ᐅᓪᓗᓂ ᒪᕐᕉᖕᓂ ᑕᓪᓕᒪᓄᑦ 
ᑕᑭᓂᖓᓂ. 

 ᐱᓕᕆᕝᕕᒃ ᐱᓕᕆᓚᐅᙱᓚᖅ ᑲᒪᒋᔭᖃᕐᓂᕐᒥ ᑎᑎᕋᖅᐸᓪᓕᐊᔭᕆᐊᖃᕐᓂᖓᓂ 
ᐱᔭᕆᐊᖃᕐᓂᐅᔪᓂ ᐊᕕᒃᑐᖅᓯᒪᓂᐅᔪᒥ ᐊᓯᖏᓐᓂ ᐊᓄᓪᓚᒃᓯᖅᑐᓄᑦ 
ᐅᓗᕆᐊᓇᕋᓱᒋᔭᐅᓪᓗᑎᒃ ᐃᒻᒥᓄᑦ ᐊᓯᖏᓐᓄᓪᓗ ᑭᐅᒪᔭᐅᓂᖏᓐᓂ, ᑕᒪᒃᑭᓄᑦ 
ᓯᕗᓪᓕᖅᐹᒥ ᐊᒻᒪ ᐃᖏᕐᕋᐃᓐᓇᖅᑐᒥ ᐃᓕᔭᐅᓂᐅᔪᓄᑦ. ᑭᐅᓂᕐᒧᑦ 2015−ᒥ 
ᑮᓇᐅᔭᓕᐊᕆᕙᒃᑕᓄᑦ ᖃᐅᔨᓴᖅᑕᐅᒻᒪᕆᖕᓂᖏᓐᓂ, ᐱᓕᕆᕝᕕᒃ ᓇᓗᓇᐃᖅᓯᓚᐅᖅᐳᑦ 
ᓴᖅᑭᑎᑦᑎᓛᕐᓂᖏᓐᓂ ᒪᓕᑦᑎᐊᕐᓂᕐᒧᑦ−ᐊᒻᒪ ᑲᒪᒋᔭᖃᕐᓂᕐᒧᑦ−ᐱᔾᔪᑎᓕᖕᒥ ᐃᓂᐅᔪᒥ 
ᐃᑲᔪᖅᑕᐅᕕᒃ ᐊᕕᒃᑐᖅᓯᒪᓂᐅᔪᓂ. ᐃᖅᑲᓇᐃᔭᖅᑎᓄᑦ ᐃᓚᒋᔭᐅᔪᖅ ᐅᕙᓂ ᐃᓂᐅᔪᒥ 
ᑲᒪᒋᔭᖃᕋᔭᖅᐳᖅ ᐊᕕᒃᑐᖅᓯᒪᓂᐅᔪᒥ ᐊᓯᖏᓐᓂ ᐊᓄᓪᓚᒃᓯᖅᑐᓄᑦ. ᓇᓂᓯᓚᐅᖅᐳᒍᑦ 
ᐱᓕᕆᕝᕕᒃ ᓴᖅᑭᑎᑦᑎᓚᐅᙱᓚᑦ ᐆᒥᖓ ᐃᓂᐅᔪᒥ (ᑕᑯᒍᒃ ᑎᑎᕋᖅᓯᒪᔪᑦ ᐊᕕᓐᓂᖓᓂ 
103). ᓇᓂᓯᓚᐅᕆᕗᒍᑦ ᐃᒡᓗᕐᔪᐊᒥ-ᑭᒡᓕᐅᔪᒥ ᖃᐅᔨᓴᖅᑕᐅᓂᑯᓂ ᑎᑎᕋᖅᓯᒪᓂᐅᔪᖅ 
ᐊᑐᖅᑕᐅᓂᖓᓂ ᐊᕕᒃᑐᖅᓯᒪᓂᐅᔪᒥ ᐊᓯᖏᓐᓂ ᐊᓄᓪᓚᒃᓯᖅᑐᓄᑦ 
ᐅᓗᕆᐊᓇᕋᓱᒋᔭᐅᓪᓗᑎᒃ ᐃᒻᒥᓄᑦ ᐊᓯᖏᓐᓄᓪᓗ ᑲᑎᖅᓱᖅᑕᐅᓚᐅᙱᓚᑦ ᐊᑕᐅᓯᕐᒥ 
ᐃᓂᐅᔪᒥ ᐊᒻᒪᓗ ᐊᔪᕐᓇᙱᑦᑐᒥ ᐊᑐᐃᓐᓇᐅᓚᐅᙱᓚᖅ, ᑭᒡᓕᖃᖅᑎᑦᑎᓚᐅᖅᑐᒥ 
ᐱᓕᕆᕝᕕᐅᑉ ᐱᔪᓐᓇᕐᓂᖓᓂ ᑲᑎᖅᓱᐃᓂᖓᓂ ᖃᐅᔨᓴᖅᑕᐅᓂᑯᓂ ᑎᑎᕋᖅᓯᒪᓂᐅᔪᓂ 
ᐊᒻᒪᓗ ᖃᐅᔨᓴᕐᓂᕐᒧᑦ ᐊᕕᒃᑐᖅᓯᒪᓂᐅᔪᒥ ᐊᓯᖏᓐᓂ ᐊᓄᓪᓚᒃᓯᖅᑐᓄᑦ ᐱᓕᕆᕝᕕᐅᑉ 
ᑭᒡᓕᖓᓂ. 

 ᐊᑐᖁᔭᐅᓇᔭᖅᑐᖅ. ᒪᓕᒐᓕᕆᔨᒃᑯᑦ ᐃᕐᙲᓐᓇᑲᐅᑎᒋ ᓴᖅᑭᑎᑦᑎᓪᓗᐊᖅᐳᑦ 
ᐊᒻᒪᓗ ᐊᑐᓕᖅᑎᑦᑎᓗᓂ ᐱᓪᓚᕆᐅᔪᓂ ᐱᓕᕆᔾᔪᓯᐅᔪᓂ ᐋᖅᑭᒋᐊᖅᑕᐅᓯᒪᔪᒥ ᑐᕌᒐᖓᓂ 
ᐊᕕᒃᑐᖅᓯᒪᓂᐅᔪᒥ ᐊᓯᖏᓐᓂ ᐊᓄᓪᓚᒃᓯᖅᑐᓄᑦ. ᐅᓇ ᐃᓚᖃᓪᓗᐊᖅᐳᖅ ᐱᓕᕆᔾᔪᓯᐅᔪᓂ 
ᓇᐅᑦᑎᖅᓱᕐᓂᕐᒧᑦ ᐊᒻᒪ ᑲᒪᒋᔭᖃᕐᓂᐅᔪᒥ, ᓇᓗᓇᐃᖅᓯᓗᓂ ᐱᔭᕆᐊᓕᖕᓂ 
ᑎᑎᕋᖅᑕᐅᕙᓪᓕᐊᓂᐅᔪᓂ ᐱᔭᕇᖅᑕᐅᓂᖏᓐᓂ ᐊᓄᓪᓚᒃᓯᖅᑐᒥ ᐃᓕᔭᐅᒑᖓᑦ 
ᐊᕕᒃᑐᖅᓯᒪᓂᐅᔪᒥ ᐊᓯᖏᓐᓂ ᐊᓄᓪᓚᒃᓯᖅᑐᓄᑦ ᐅᓗᕆᐊᓇᕋᓱᒋᔭᐅᓪᓗᑎᒃ ᐃᒻᒥᓄᑦ 
ᐊᓯᖏᓐᓄᓪᓗ, ᐊᒻᒪᓗ ᕿᒥᕐᕈᔭᐅᒐᔪᖕᓂᖓᓂ ᐃᓕᓯᒪᓂᐅᔪᑦ ᐱᔭᕇᖅᑕᐅᓗᑎᒃ ᐊᒻᒪᓗ 
ᑎᑎᕋᖅᑕᐅᕙᓪᓕᐊᓗᑎᒃ. 

ᐱᓕᕆᕝᕕᐅᑉ ᑭᐅᓂᖓ. ᐊᖏᖃᑎᒋᔭᐅᔪᖅ. 2019-ᒥ ᓄᓇᕗᒻᒥ ᐃᑲᔪᖅᑕᐅᕕᖕᓂ 
ᒪᓕᒐᖓ ᐅᓂᒃᑳᖅᓯᒪᑦᑎᐊᖅᑐᒥ ᐊᒻᒪ ᐱᐅᓂᖅᐹᒥ−ᐊᑐᖅᑕᐅᕙᒃᑐᓂ 
ᐋᖅᑭᒃᑕᐅᓯᒪᔪᓂ ᑎᑎᕋᖅᑕᐅᓯᒪᓂᖃᖅᐳᖅ ᐊᑐᖅᑕᐅᓂᖓᓂ ᐊᒻᒪ ᑲᒪᑦᑎᐊᕐᓂᖓᓂ 
ᐊᕕᒃᑐᖅᓯᒪᓂᐅᔪᒥ ᐊᓯᖏᓐᓂ ᐊᓄᓪᓚᒃᓯᖅᑐᓄᑦ. ᐊᕕᒃᑐᖅᓯᒪᓂᐅᔪᖅ 
ᐱᓕᕆᕙᓪᓕᐊᑎᓪᓗᒋᑦ ᐱᔭᕆᐊᓕᖕᓂ ᑎᓕᐅᕈᑕᐅᔪᓂ ᐊᒻᒪ ᑐᕌᒋᕆᔭᖏᓐᓂ, 
ᐋᖅᑭᒃᑕᐅᓯᒪᔪᑦ ᑎᑎᕋᖅᑕᐅᓯᒪᓂᖏᓐᓂ ᓄᑖᒥ ᒪᓕᒐᕐᒥ ᐊᑐᖅᑕᐅᕗᑦ 
ᐊᑐᖅᑕᐅᕙᖕᓂᐊᕐᓂᖓᓂ ᐊᐅᓚᑕᐅᓂᖓᓄᑦ. 

ᒪᓕᒐᖅ ᐃᓚᖃᕆᕗᖅ ᐋᖅᑭᒃᑕᐅᓯᒪᓂᖓᓂ ᑎᑎᕋᖅᑕᐅᓯᒪᓂᖏᓐᓂ ᐊᒻᒪ  
ᑲᒪᑦᑎᐊᙱᓐᓂᖏᓐᓄᑦ ᐃᒻᒥᒃᑰᖅᑐᒥ ᖃᐅᔨᓴᐃᓂᐅᔪᒥ. ᒪᓕᒐᓕᕆᔨᒃᑯᑦ ᓂᕆᐅᒃᐳᑦ 
ᐆᒥᖓ ᒪᓕᒐᐅᔪᒥ ᐊᑐᓕᖅᑎᑕᐅᓂᐊᕐᓂᖓᓂ ᐊᕐᕌᒎᑉ ᐃᓗᐊᓂ. 

ᐱᓕᕆᕝᕕᒃ  ᒫᓐᓇᐅᔪᒥ ᐱᓕᕆᕙᓪᓕᐊᕗᖅ ᐱᓕᕆᓂᐅᔪᒥ ᓴᖅᑭᑎᑦᑎᓂᕐᒥ ᐃᒻᒥᒃᑰᖅᑐᒥ 
ᖃᐅᔨᓴᐃᓂᐅᔪᒥ ᑎᑎᕋᕐᕕᖕᒥ ᑲᒪᒋᔭᖃᕐᓂᐊᖅᑐᒥ ᐆᒥᖓ ᐱᓕᕆᓂᐅᔪᒥ. 

 ᐊᑐᖁᔭᐅᓇᔭᖅᑐᖅ. ᒪᓕᒐᓕᕆᔨᒃᑯᑦ ᓇᓗᓇᐃᖅᓯᓪᓗᐊᖅᐳᑦ ᑐᓴᒐᒃᓴᐃᑦ 
ᐊᑐᖅᑕᐅᓂᖓᓂ ᐊᕕᒃᑐᖅᓯᒪᓂᐅᔪᒥ ᐊᓯᖏᓐᓂ ᐊᓄᓪᓚᒃᓯᖅᑐᓄᑦ 
ᐅᓗᕆᐊᓇᕋᓱᒋᔭᐅᓪᓗᑎᒃ ᐃᒻᒥᓄᑦ ᐊᓯᖏᓐᓄᓪᓗ ᕿᑎᖅᐸᓯᐊᓂ ᐃᓂᖃᕐᓗᑎᒃ ᐊᒻᒪᓗ 
ᐊᑐᐃᓐᓇᐅᓗᑎᒃ ᐊᐅᓚᑦᑎᓂᕐᒧᑦ ᑲᒪᒋᔭᖃᕐᓂᐅᔪᒥ ᐊᒻᒪ ᐅᓂᒃᑳᕆᓂᐅᔪᒥ 
ᐊᕕᒃᑐᖅᓯᒪᓂᐅᔪᒥ ᐊᓯᖏᓐᓂ ᐊᓄᓪᓚᒃᓯᖅᑐᓄᑦ ᐅᓗᕆᐊᓇᕋᓱᒋᔭᐅᓪᓗᑎᒃ ᐃᒻᒥᓄᑦ 
ᐊᓯᖏᓐᓄᓪᓗ ᐃᒡᓗᕐᔪᐊᓂ ᐊᑐᖅᑕᐅᕙᒃᑐᓂ. 

ᐱᓕᕆᕝᕕᐅᑉ ᑭᐅᓂᖓ. ᐊᖏᖃᑎᒋᔭᐅᔪᖅ. ᒪᓕᒐᓕᕆᔨᒃᑯᑦ ᐱᓕᕆᖃᑎᖃᕐᓂᐊᖅᐳᑦ 
ᐃᒡᓗᕐᔪᐊᓂ ᐊᐅᓚᑦᑎᔨᐅᔪᓂ ᕿᑎᖅᐸᓯᐊᓄᐊᖅᑎᑦᑎᓂᕐᒧᑦ ᐊᒻᒪ 
ᐊᐅᓚᑕᐅᑦᑎᐊᕐᓂᖅᓴᐅᓂᖓᓂ ᐊᕕᒃᑐᖅᓯᒪᓂᐅᔪᒥ ᐊᓯᖏᓐᓂ ᐊᓄᓪᓚᒃᓯᖅᑐᓄᑦ 
ᑐᓴᒐᒃᓴᖏᓐᓂ. 

ᐱᔭᕇᖅᑕᐅᓂᖓᓂ ᓄᑖᖑᔪᒥ ᑎᒍᔭᐅᓯᒪᔪᓄᑦ ᐊᐅᓚᑕᐅᓂᖓᓄᑦ ᐊᑐᒐᒃᓴᒥ ᐊᒻᒪ 
ᐱᓕᒻᒪᒃᓴᐃᓂᕐᒥ, ᐊᐅᓚᑦᑎᔨᐅᔪᑦ ᐱᓂᐊᖅᐳᑦ ᑕᐃᒪᐃᖏᓐᓇᖅᑐᒥ ᐊᒻᒪ 
ᐊᑑᑎᖃᑦᑎᐊᖅᑐᒥ ᑐᕌᒐᕆᔭᐅᔪᓂ ᐊᒻᒪ ᐱᓕᒻᒪᒃᓴᐃᓂᕐᒥ ᖃᓄᖅ ᐊᑐᓕᖅᑎᑦᑎᓂᕐᒥ 
ᐊᑐᒐᒃᓴᓂ ᐋᖅᑭᒃᑕᐅᓯᒪᓂᖏᑎᒍᑦ ᑐᓴᒐᒃᓴᓂ ᑲᑎᖅᓱᖅᑕᐅᓂᖏᓐᓂ ᐊᒻᒪ 
ᑐᖅᑯᖅᑕᐅᓂᖏᓐᓂ. 

ᐱᓕᕆᕝᕕᒃ ᐃᒃᐱᒍᓱᒃᑎᓪᓗᒍ ᐃᖏᕐᕋᓂᖃᖅᓯᒪᓂᖏᓐᓂ ᒥᒃᖠᒋᐊᕐᓂᐅᔪᒥ 
ᐊᕕᒃᑐᖅᓯᒪᓂᐅᔪᒥ ᐊᓯᖏᓐᓂ ᐊᓄᓪᓚᒃᓯᖅᑐᓄᑦ, ᐅᓇ ᐊᕕᒃᑐᖅᓯᒪᓂᐅᔪᒥ ᐊᓯᖏᓐᓂ 
ᐊᓄᓪᓚᒃᓯᖅᑐᓄᑦ ᑭᒡᓕᖃᖅᑎᑕᐅᒃᑲᓐᓂᓪᓗᐊᖅᐳᖅ  ᐱᓕᕆᕝᕕᒃ 
ᐱᔪᓐᓇᕐᓂᖃᓕᑐᐊᖅᐸᑕ ᓈᒻᒪᒃᑐᒥ ᐃᒡᓗᖃᖅᑎᑦᑎᓂᕐᒥ ᐊᒻᒪ ᐊᕕᒃᑐᐃᓂᕐᒥ 
ᐊᖏᓛᖑᔪᒥ-ᓇᐅᑦᑎᖅᓱᖅᑕᐅᑦᑎᐊᕐᓂᖓ ᐱᓕᕆᔾᔪᔾᑕᐅᕙᒃᑐᓂ ᕿᑎᖅᐸᓯᐊᓂ-
ᓇᐅᑦᑎᖅᓱᖅᑕᐅᑦᑎᐊᕐᓂᖓ ᐱᓕᕆᔾᔪᔾᔭᐅᕙᒃᑐᓂ. ᐅᓇ 

ᖃᓄᐃᓕᖓᓂᐅᔪᒥ ᐱᐅᓯᒋᐊᕐᓂᐊᖅᐳᖅ ᒪᑐᐃᖅᑕᐅᒃᐸᑦ ᐋᖅᑭᒋᐊᕐᕕᒃ ᐃᑲᔪᖅᑕᐅᕕᒃ 
ᒪᒥᓴᕐᕕᖕᒥ ᐃᒡᓗᕐᔪᐊᖓᓂ. ᐃᑲᔪᖅᑕᐅᕕᖕᓂ ᑎᓕᐅᕈᑕᐅᔪᑦ ᐊᒻᒪ ᑐᕌᒐᕆᔭᐅᔪᑦ 
ᑕᐃᒃᑯᓄᖓ ᐃᒡᓗᕐᔪᐊᖑᔪᓄᑦ ᐊᕕᒃᑐᖅᓯᒪᓂᖃᕈᓐᓇᖅᑐᑦ ᐊᓯᖏᓐᓂ ᐊᓄᓪᓚᒃᓯᖅᑐᓄᑦ 
ᐱᓕᕆᔾᔪᔾᔭᐅᕙᒃᑐᓂ ᓄᑖᙳᕆᐊᖅᑎᑕᐅᓂᐊᖅᐳᑦ  2021−ᒥ ᓇᓗᓇᐃᖅᓯᓂᕐᒧᑦ 
ᒪᓕᒐᖅ ᒪᓕᒃᑕᐅᓂᖓᓂ ᑕᐃᒪᐃᖏᓐᓇᖅᑐᒥ ᑕᒪᒃᑭᓂ ᐃᒡᓗᕐᔪᐊᓂ. 

ᐊᐅᓚᑕᐅᓂᖓᓂ ᐃᑲᔪᖅᑕᐅᕕᖕᒥ ᐃᒡᓗᖁᑎᖏᓐᓂ 

ᐃᖏᕐᕋᓂᖃᓚᐅᖅᐳᑦ ᑭᐅᔭᐅᓂᖓ ᐃᓄᖃᕈᓐᓇᕐᓂᖓᑕ ᐊᑲᐅᙱᓕᐅᕈᑕᐅᔪᓄᑦ  

ᓇᓂᓚᐅᖅᑕᕗᑦ 

 ᒪᓕᒐᓕᕆᔨᒃᑯᑦ ᒪᑐᐃᖅᓯᓚᐅᖅᐳᑦ ᓄᑖᒥ ᐃᑲᔪᖅᑕᐅᕝᕕᖕᒥ ᐃᒡᓗᕐᔪᐊᒥ 2015−ᒥ. 
ᒪᕐᕈᖓᓂ ᓄᑖᒥᒃ ᐃᒡᓗᕐᔪᐊᒥ ᒪᑐᐃᖅᑐᒃᓴᐅᑕᐅᔪᖃᖅᐳᖅ ᓯᑎᐱᕆ 2021−ᒥ. ᐅᑯᐊ 
ᐃᒡᓗᕐᔪᐊᑦ ᑭᐅᓂᖅᐳᑦ ᐸᖕᒥᐅᓗᐊᕐᓂᐅᔪᒥ ᐊᒻᒪ ᐊᓯᖏᓐᓂ 
ᐃᓐᓄᒍᓐᓇᕐᓂᖓᓂ−ᐱᔾᔪᑎᓕᖕᓂ ᐊᑲᐅᙱᓕᐅᕈᑕᐅᔪᓄᑦ ᓴᖅᑭᓚᐅᖅᑕᑦᑎᓐᓂ 2015-ᒥ 
ᑮᓇᐅᔭᓕᐊᕆᕙᒃᑕᓄᑦ ᖃᐅᔨᓴᖅᑕᐅᒻᒪᕆᖕᓂᖏᓐᓂ. ᑭᓯᐊᓂ, ᑕᐃᑲᓂ 
ᖃᐅᔨᒋᐊᒃᑲᓐᓂᕐᓂᐅᔪᒥ ᑮᓇᐅᔭᓕᐊᕆᕙᒃᑕᓄᑦ ᖃᐅᔨᓴᖅᑕᐅᒻᒪᕆᖕᓂᖏᓐᓂ, 
ᓇᓂᓯᓚᐅᖅᐳᒍᑦ ᓄᓇᕗᒻᒥ ᐊᕐᓇᓄᑦ ᐃᑲᔪᖅᑕᐅᕝᕕᑦ ᓵᙵᓂᖃᕐᓂᖏᓐᓂ ᐊᒃᓱᕈᕐᓂᐅᔪᓂ 
ᐃᒡᓗᖃᖅᑎᑦᑎᓂᕐᒥ ᐅᓄᕐᓂᐅᔪᓂ ᐊᓄᓪᓚᒃᓯᖅᑐᓂ ᐃᓯᖅᑎᑕᐅᔪᓄᑦ ᐃᒡᓗᕐᔪᐊᓄᑦ. ᐅᓇ 
ᐱᑎᑦᑎᓚᐅᖅᐳᖅ ᐊᕐᓇᓂ ᐊᓄᓪᓚᒃᓯᖅᑐᓂ ᐊᔾᔨᒌᙱᑦᑐᓂ ᓇᐅᑦᑎᖅᓱᖅᑕᐅᑦᑎᐊᕐᓂᖓᓂ 
ᓇᐃᓴᐅᑎᖃᕐᓂᐅᔪᓂ ᑲᑎᙵᑎᑕᐅᓂᖏᓐᓂ ᐱᔪᓐᓇᕐᓂᖃᙱᓐᓂᖏᓐᓄᑦ ᐊᕕᒃᑐᖅᓯᒪᓂᕐᒧᑦ 
ᐃᒡᓗᖃᖅᑎᑕᐅᓂᖏᓐᓂ. 

 ᖃᐅᔨᓴᐃᓂᐅᔪᖅ ᐃᑲᔪᖅᓱᐃᔪᒥ ᐅᑯᓇᓂ ᓇᓂᔭᐅᓂᐅᔪᓂ ᐅᖃᐅᓯᖃᖅᐳᖅ 
ᐅᑯᓂᖓ: 

• ᐊᖏᒡᓕᒋᐊᖅᑐᒥ ᐃᓄᖃᕈᓐᓇᕐᓂᖓᑕ ᐃᒡᓗᖃᖅᑎᑦᑎᓂᕐᒥ ᐊᖑᑎᓂ 
ᐊᓄᓪᓚᒃᓯᖅᑐᓄᑦ  ᑭᓯᐊᓂ ᐱᑕᖃᙱᓗᐊᖅᐳᖅ ᐃᓄᖃᕈᓐᓇᕐᓂᖓᑕ ᐊᕐᓇᓄᑦ 
ᐊᓄᓪᓚᒃᓯᖅᑐᓄᑦ 

ᖃᓄᐃᒻᒪᑦ ᐅᓇ 
ᓇᓂᔭᐅᓂᐅᔪᖅ 
ᐊᑑᑎᖃᖅᐸ 

 ᐅᓇ ᓇᓂᔭᐅᓂᐅᔪᖅ ᐊᑑᑎᖃᖅᐳᖅ ᓈᒻᒪᒃᑐᒥ ᐃᓐᓄᒍᓐᓇᕐᓂᖓᓂ ᐃᒡᓗᕐᔪᐊᓂ, 
ᐊᓄᓪᓚᒃᓯᖅᑐᑦ ᐃᒡᓗᖃᖅᑎᑕᐅᔪᓐᓇᕋᔭᙱᒻᒪᑕ ᒪᓕᒡᓗᒍ ᑐᓂᔭᐅᓯᒪᓂᖓᓂ 
ᓇᐅᑦᑎᖅᓱᖅᑕᐅᔭᕆᐊᖃᕐᓂᖓᓂ ᓇᐃᓴᐅᓯᕆᓂᐅᔪᓂ, ᐅᕝᕙᓘᓐᓃᑦ 
ᐸᖕᒥᐅᓗᐊᕐᓂᖃᕈᓐᓇᖅᐳᖅ, ᑕᒪᒃᑭᑦ ᐃᓕᓯᔪᓐᓇᖅᑐᒥ ᐃᖅᑲᓇᐃᔭᖅᑎᓂᑦ ᐊᒻᒪ 
ᐊᓄᓪᓚᒃᓯᖅᑐᓂᑦ ᐅᓗᕆᐊᓇᖅᑐᒦᑎᑦᑎᔪᓐᓇᖅᑐᓂᒃ. ᐸᖕᒥᐅᓗᐊᕐᓂᐅᔪᒥ 
ᑕᑯᒃᓴᐅᑎᑦᑎᒃᑲᓐᓂᕈᓐᓇᖅᐳᖅ ᐅᓗᕆᐊᓇᕐᓂᒃᑲᓂᐅᔪᒥ ᑐᐊᕕᕐᓇᕐᓂᐅᔪᓂ ᐊᒻᒪᓗ 
ᖃᓄᐃᓕᐅᕐᓂᐅᔪᓂ, ᓲᕐᓗ ᓄᕙᒡᔪᐊᕐᓇᖅ-19 ᐊᒥᓱᓄᑦ ᖃᓂᒻᒪᓐᓇᐅᔪᒥ. 
ᐃᓂᒃᓴᖃᙱᓗᐊᕐᓂᐅᔪᒥ ᑭᒡᓕᖃᖅᑎᑦᑎᔪᓐᓇᕆᕗᖅ ᖃᓄᐃᑦᑑᓂᖓᓂ 
ᐃᓅᓯᖃᓕᖅᑎᑕᐅᑦᑎᐊᕋᓱᐊᕐᓂᖓᓂ  ᐱᓕᕆᐊᖑᓂᐅᔪᓂ ᐊᒻᒪᓗ ᐱᔨᑦᑎᕋᕐᓂᕐᓂ 
ᐊᑐᐃᓐᓇᐅᔪᓄᑦ ᐊᓄᓪᓚᒃᓯᖅᑐᓄᑦ. 

ᐊᑐᖁᔭᐅᓇᔭᖅᑐᖅ 

 ᐊᑐᖁᔭᓇᔭᖅᑕᕗᑦ ᐅᕙᓂ ᐃᓂᐅᔪᒥ ᕿᒥᕐᕈᔭᐅᓂᖓᓂ ᓴᖅᑭᑉᐳᖅ ᑎᑎᕋᖅᓯᒪᔪᑦ 
ᐊᕕᓐᓂᖓᓂ 78−ᒥ. 

ᖃᐅᔨᓴᐃᓂᐅᔪᑦ 
ᐃᑲᔪᖅᓱᐃᓂᕐᒥ ᐆᒥᖓ 
ᓇᓂᔭᐅᓂᖓᓂ 

ᐊᖏᒡᓕᒋᐊᖅᑐᒥ ᐃᓄᖃᕈᓐᓇᕐᓂᖓᑕ ᐃᒡᓗᖃᖅᑎᑦᑎᓂᕐᒥ ᐊᖑᑎᓂ 
ᐊᓄᓪᓚᒃᓯᖅᑐᓄᑦ  ᑭᓯᐊᓂ ᐱᑕᖃᙱᓗᐊᖅᐳᖅ ᐃᓄᖃᕈᓐᓇᕐᓂᖓᑕ ᐊᕐᓇᓄᑦ 
ᐊᓄᓪᓚᒃᓯᖅᑐᓄᑦ 

 2015-ᒥ ᑮᓇᐅᔭᓕᐊᕆᕙᒃᑕᓄᑦ ᖃᐅᔨᓴᖅᑕᐅᒻᒪᕆᖕᓂᖏᓐᓂ, ᓇᓂᓯᓚᐅᖅᐳᒍᑦ 
ᐸᖕᒥᐅᓗᐊᕐᓂᖓᓂ ᕿᑭᖅᑖᓗᖕᒥ ᐃᑲᔪᖅᑕᐅᕝᕕᖕᒥ, ᐊᒻᒪᓗ ᑕᒪᕐᒥᒃ ᐊᓄᓪᓚᒃᓯᖅᑐᑦ 
ᐃᒡᓗᖃᖅᑎᑕᐅᓚᐅᙱᓚᑦ ᒪᓕᒡᓗᓂ ᑐᓂᔭᐅᓯᒪᓂᖓᓂ ᓇᐅᑦᑎᖅᓱᖅᑕᐅᔭᕆᐊᖃᕐᓂᖓᓂ 
ᓇᐃᓴᐅᓯᕆᓂᐅᔪᓂ. ᕿᑭᖅᑖᓗᖕᒥ ᐃᑲᔪᖅᑕᐅᕝᕕᒃ  ᐃᒡᓗᕐᔪᐊᑐᐊᖑᓚᐅᖅᐳᖅ ᓄᓇᕗᒻᒥ 
ᑎᒍᒥᐊᖅᑐᓂ ᐊᖏᓛᖑᔪᒥ-ᓇᐅᑦᑎᖅᓱᖅᑕᐅᑦᑎᐊᕐᓂᖓᓂ ᐃᓐᓇᕐᓄᑦ ᐊᖑᑎᓄᑦ 
ᐊᓄᓪᓚᒃᓯᖅᑐᓄᑦ, ᐊᒻᒪᓗ ᐱᔪᓐᓇᕐᓂᖓᓂ ᐃᒡᓗᖃᖅᑎᑦᑎᓂᕐᒥ ᐅᑯᓂᖓ ᐊᓄᓪᓚᒃᓯᖅᑐᓄᑦ 
ᑭᒡᓕᖃᕐᔪᐊᓚᐅᖅᐳᖅ. ᐱᓕᕆᐊᕆᔭᐅᔪᓂ ᐃᓂᒃᓴᖓᓂ ᑭᒡᓕᖃᕐᔪᐊᓚᐅᕆᕗᖅ ᐃᒡᓗᕐᔪᐊᒥ. 
ᐅᕙᓂ ᖃᐅᔨᒋᐊᒃᑲᓐᓂᕐᓂᐅᔪᒥ ᑮᓇᐅᔭᓕᐊᕆᕙᒃᑕᓄᑦ ᖃᐅᔨᓴᖅᑕᐅᒻᒪᕆᖕᓂᖏᓐᓂ, 
ᓇᓂᓯᓚᐅᖅᐳᒍᑦ ᐱᓕᕆᕝᕕᒃ ᐃᖏᕐᕋᓂᖃᖅᓯᒪᒐᓚᒃᐳᑦ ᑭᐅᓂᕐᒥ ᐸᖕᒥᐅᓗᐊᕐᓂᐅᔪᒥ 
ᕿᑭᖅᑖᓗᖕᒥ ᐃᒡᓗᕐᔪᐊᒥ ᒪᑐᐃᖅᓯᓂᕐᒥ ᒪᑭᒋᐊᕐᕕᒃ ᐃᒡᓗᕐᔪᐊᖓᓂ 2015−ᒥ, ᒥᑭᓛᖑᔪᒥ-
ᓇᐅᑦᑎᖅᓱᖅᑕᐅᑦᑎᐊᕐᓂᖓ ᐃᒡᓗᕐᔪᐊᖅ ᑎᒍᒥᐊᕈᓐᓇᖅᑐᓂ 48−ᓂ ᐊᓄᓪᓚᒃᓯᖅᑐᓂᑦ. 

 ᐃᖏᕐᕋᓂᒃᑲᓐᓂᕐᓂᐅᔪᒥ ᓂᕆᐅᒋᔭᐅᕗᖅ ᒪᑐᐃᖅᑕᐅᓂᖓᓂ ᓄᑖᖑᔪᒥ 
ᐋᖅᑭᒋᐊᕐᕕᒃ ᐃᑲᔪᖅᑕᐅᕕᒃ ᒪᒥᓴᕐᕕᒃ ᐃᒡᓗᕐᔪᐊᒥᑦ ᓯᑎᐱᕆ 2021−ᒥ. ᐅᓇ ᐃᒡᓗᕐᔪᐊᖅ 
ᐃᓂᒃᓴᖃᕐᓂᐊᖅᐳᖅ ᑎᑭᐅᒪᔪᒧᑦ 54−ᓄᑦ ᐊᑯᓐᓂᖓᓂ-ᓇᐅᑦᑎᖅᓱᖅᑕᐅᑦᑎᐊᕐᓂᖓᓂ 
ᐊᓄᓪᓚᒃᓯᖅᑐᓄᑦ ᐊᒻᒪᓗ 38−ᓂ ᐊᖏᓛᖓᓂ-ᓇᐅᑦᑎᖅᓱᖅᑕᐅᑦᑎᐊᕐᓂᖓᓂ 
ᐊᓄᓪᓚᒃᓯᖅᑐᓄᑦ. ᓄᑖᖅ ᐃᒡᓗᕐᔪᐊᖅ 15−ᓂ ᐃᒡᓗᕈᓯᖃᕐᓂᐊᖅᐳᖅ ᐊᓄᓪᓚᒃᓯᖅᑐᓄᑦ 
ᓇᓗᓇᖅᑐᓂ ᐱᔭᕆᐊᖃᕐᓂᖃᖅᑐᓄᑦ. ᓯᕗᓂᐊᓂ ᒪᑐᐃᖅᑕᐅᓂᖓᓂ ᐆᒥᖓ ᓄᑖᖑᔪᒥ 
ᐃᒡᓗᕐᔪᐊᒥ, ᐱᓕᕆᕝᕕᒃ ᐱᓕᕆᓂᖃᓚᐅᖅᐳᖅ ᐸᖕᒥᐅᓗᐊᕐᓂᖓᓂ ᕿᑭᖅᑖᓗᖕᒥ 
ᐃᑲᔪᖅᑕᐅᕝᕕᖕᒥ  ᓅᑎᕆᕙᒃᖢᑎᒃ ᐊᓄᓪᓚᒃᓯᖅᑐᓂᑦ ᐊᓯᖏᓐᓄᑦ ᐱᔪᓐᓇᕐᓂᖃᕐᓂᐅᔪᓄᑦ. 

 2016−ᒥ, ᐱᔭᕆᐊᓕᖕᓂ ᖃᐅᔨᓴᐃᓂᐅᔪᒥ ᐱᓕᕆᐊᖑᓚᐅᖅᐳᖅ ᐱᓕᕆᕝᕕᖕᒧᑦ 
ᓇᓗᓇᐃᖅᓯᔪᒥ 2029−ᒥ, ᐱᓕᕆᕝᕕᒃ ᐱᔭᕆᐊᖃᕋᔭᖅᑐᒥ ᑲᑎᓪᓗᒍ 250−ᓂ ᐃᒡᓕᓂᑦ 
ᑭᐅᓂᕐᒧᑦ ᐱᔭᕆᐊᖃᕐᓂᖏᓐᓂ ᐃᓐᓇᕐᓄᑦ ᐊᖑᑎᓄᑦ ᐊᓄᓪᓚᒃᓯᖅᑐᓄᑦ. 
ᓇᑉᐸᖅᑎᕆᔭᐅᓂᖓᓂ ᓄᑖᖑᔪᒥ ᐋᖅᑭᒋᐊᕐᕕᒃ ᐃᑲᔪᖅᑕᐅᕕᒃ ᒪᒥᓴᕐᕕᒃ ᐃᒡᓗᕐᔪᐊᒥ, 
ᐱᓕᕆᕝᕕᒃ ᐱᔪᓐᓇᕐᓂᖃᕐᓂᐊᖅᐳᖅ ᐃᓂᒃᓴᖃᕐᓂᖓᓂ 230−ᓂ ᐊᖑᑎᓂᑦ 
ᐊᓄᓪᓚᒃᓯᖅᑐᓂᑦ ᑕᐃᑲᓂ ᐊᔾᔨᒌᙱᑦᑐᓂ ᐃᓐᓇᕐᓄᑦ ᐊᖑᑎᓄᑦ ᐃᒡᓗᖁᑎᖏᓐᓂ, 
ᐃᓚᖃᖅᑐᒥ ᐅᑕᖅᑭᕕᒃ ᐃᒡᓗᒋᔭᐅᔪᓂᑦ. 

 ᐋᖅᑭᒋᐊᕐᕕᒃ ᐃᑲᔪᖅᑕᐅᕕᒃ ᒪᒥᓴᕐᕕᒃ ᐃᒡᓗᕐᔪᐊᖓ ᐃᓚᖃᖅᐳᖅ ᐃᓂᒃᓴᐅᔪᓂ 
ᐱᓕᕆᐊᖑᓂᐅᔪᓄᑦ. ᕿᑭᖅᑖᓗᖕᒥ ᐃᑲᔪᖅᑕᐅᕝᕕᒃ  ᓄᑖᙳᕆᐊᖅᑎᑕᐅᔪᒃᓴᐅᑕᐅᕗᖅ 
ᑐᓂᓯᓂᕐᒥ ᐱᓕᕆᐊᖑᓂᐅᔪᓂ ᐃᓂᒃᓴᒥ ᐃᓚᒋᐊᖅᓯᓂᕐᒧᑦ ᐱᓕᕆᐊᖑᓂᐅᔪᓂ ᐃᓂᐅᔪᓂ 
ᐋᖅᑭᒋᐊᕐᕕᒃ ᐃᑲᔪᖅᑕᐅᕕᒃ ᒪᒥᓴᕐᕕᒃ ᐃᒡᓗᕐᔪᐊᖓᓂ. ᖄᒃᑲᓐᓂᐊᓂ, ᐅᔾᔨᕆᓚᐅᖅᐳᒍᑦ 
ᓴᓇᔭᐅᓯᒪᓂᖓᓂ ᐃᒡᓗᕐᔪᐊᒥ ᐅᖃᐅᔾᔨᖅᑕᐅᓚᐅᕐᓂᖓᓂ ᐃᓄᑐᖃᕐᓄᑦ ᑲᑎᒪᔨᕋᓛᖑᔪᓂ 
ᐊᒻᒪᓗ ᓴᓇᓯᒪᕗᖅ ᐃᓚᓕᐅᔾᔨᓂᕐᒧᑦ ᐃᓄᖕᓄᑦ ᐃᓅᖃᑎᒌᖑᔪᓄᑦ ᐱᓐᓇᕆᔭᐅᔪᓂᑦ. 

 ᓇᓂᓯᓚᐅᖅᐳᒍᑦ, ᐱᔾᔪᑎᖃᖅᑐᒥ ᐃᓐᓄᒍᓐᓇᕐᓂᖓᓂ ᓄᓇᕗᒻᒥ ᐊᕐᓇᐃᑦ 
ᑎᒍᔭᐅᓯᒪᕝᕕᐊᓂ ᓈᒻᒪᓚᐅᙱᓚᑦ ᐅᐊᑦᓯᔨᖏᑦ ᐱᓕᕆᐊᕆᔭᕆᐊᓕᖏᓪᓗ ᑕᐅᑐᒃᖢᒋᑦ. 
ᑎᓴᒪᓂᒃ ᐃᒡᓕᖅᑖᖅᑎᑕᐅᒃᑲᓐᓂᓚᐅᕋᓗᐊᖅᐳᑦ ᑕᐃᒪᙵᑦ ᐅᒃᑯᐃᓚᐅᖅᑎᓪᓗᒍ, 
ᐱᓕᕆᕝᕕᖓᑕ ᖃᐅᔨᓯᒪᔭᖏᑦ ᒪᓕᒃᖢᒋᑦ, ᑎᒍᔭᐅᓯᒪᕝᕕᒃ ᐊᐅᓚᓂᖃᕋᔪᒃᐳᖅ 

ᐃᓐᓄᒍᓐᓇᕐᓂᖓᓂ ᐃᓂᒃᓴᖃᓪᓚᑦᑖᖃᑦᑕᙱᖦᖢᑎᒡᓗ ᐱᓕᕆᕝᕕᒋᔪᓐᓇᖅᑕᒥᓂᒃ. ᐊᒻᒪᓗ, 
ᐊᕐᓇᐃᑦ ᑕᒪᕐᒥᒃ ᑎᒍᔭᐅᓯᒪᔪᑦ ᑲᑎᙵᑎᑕᐅᓚᐅᖅᐳᑦ 
ᓇᐅᑦᑎᖅᓱᖅᑎᖃᑦᑎᐊᙱᒃᑲᓗᐊᖅᐸ,ᑕ  ᐅᓗᕆᐊᕈᓐᓇᖅᖢᓂ ᐃᖅᑲᓇᐃᔭᖅᑎᓄᑦ ᐊᒻᒪ 
ᐊᓄᓪᓚᒃᓯᖅᑐᓄᑦ. 

 ᐱᑕᖃᙱᓗᐊᕐᓂᖓᓂ ᐃᓐᓄᒍᓐᓇᕐᓂᖓᓂ ᐊᕐᓇᓄᑦ ᐃᒡᓗᕐᔪᐊᖑᔪᒥ 
ᐱᑎᑦᑎᓚᐅᖅᐳᖅ ᖄᒃᑲᓐᓂᐊᓂ ᐊᒃᓱᕈᕈᑕᐅᔪᓂ ᐃᓕᓯᓂᕐᒥ ᐊᓄᓪᓚᒃᓯᖅᑐᓂ 
ᐊᕕᒃᑐᖅᓯᒪᓂᐅᔪᒥ ᐊᓯᖏᓐᓂ ᐊᓄᓪᓚᒃᓯᖅᑐᓄᑦ ᐅᓗᕆᐊᓇᕋᓱᒋᔭᐅᓪᓗᑎᒃ ᐃᒻᒥᓄᑦ 
ᐊᓯᖏᓐᓄᓪᓗ. ᐃᒡᓗᕐᔪᐊᖅ ᒪᕐᕉᖕᓂ ᐊᕕᒃᑐᖅᓯᒪᓂᐅᔪᒥ ᐊᓯᖏᓐᓂ ᐊᓄᓪᓚᒃᓯᖅᑐᓄᑦ 
ᐃᒡᓗᕈᓯᖃᖅᐳᑦ. ᑕᐃᒪᙵᓂ ᒫᔾᔨ 2020−ᒥ 
ᐱᔾᔪᑎᖃᖅᑐᒥ ᓄᕙᒡᔪᐊᕐᓇᖅ-19 ᐊᒥᓱᓄᑦ ᖃᓂᒻᒪᓐᓇᐅᔪᒥ, ᐊᑕᐅᓯᖅ ᐃᒡᓗᕈᓯᐅᔪᖅ 
ᐊᑐᖅᑕᐅᓚᐅᖅᐳᖅ ᐅᐸᒃᑕᐅᑦᑕᐃᓕᒪᑎᑦᑎᓂᕐᒧᑦ ᓄᑖᖑᔪᓂ ᐊᓄᓪᓚᒃᓯᖅᑐᓂ 
ᐃᓯᖅᑎᑕᐅᔪᓄᑦ ᐃᒡᓗᕐᔪᐊᒧᑦ. ᐅᑯᐊ ᐃᒡᓗᕈᓯᐅᔪᑦ ᐃᓄᖃᖅᑎᓪᓗᒋᑦ, ᐃᖅᑲᓇᐃᔭᖅᑏᑦ 
ᐊᕕᒃᑐᖅᓯᒪᔪᓐᓇᓚᐅᙱᓚᑦ ᐊᓄᓪᓚᒃᓯᖅᑐᓂ. 

 ᓇᓂᓯᓚᐅᕆᕗᒍᑦ, ᐱᔾᔪᑎᖃᖅᑐᒥ ᐃᓂᒃᓴᒥ ᑭᒡᓕᖃᕐᓂᐅᔪᒥ, ᐊᓄᓪᓚᒃᓯᖅᑐᑦ 
ᐃᖅᑲᖅᑐᖅᑕᐅᖅᑳᕋᓂ ᑎᒍᔭᐅᓯᒪᔪᓄᑦ ᐃᒡᓗᖃᖅᑎᑕᐅᓚᐅᖅᐳᑦ ᑕᐃᒃᑯᓄᖓ 
ᐊᓄᓪᓚᒃᓯᖅᑐᓄᑦ ᖃᓄᐃᓕᔭᐅᓂᐅᔪᓂᑦ ᑕᒪᒃᑭᓂ ᓇᐅᑦᑎᖅᓱᑦᑎᐊᖅᑕᐅᓯᒪᔪᓄᑦ 
ᐃᒡᓗᕐᔪᐊᓂ, ᒪᓕᒐᕐᓂᑦ ᓯᖁᒥᑦᑎᔪᒥ ᐱᓕᕆᕝᕕᐅᑉ ᑐᕌᕈᑎᖏᓐᓂ. 

 ᐊᑐᖁᔭᐅᓇᔭᖅᑐᖅ. ᒪᓕᒐᓕᕆᔨᒃᑯᑦ ᕿᒥᕐᕈᓪᓗᐊᖅᐳᑦ ᐊᒻᒪ ᐋᖅᑭᒋᐊᖅᓯᓗᑎᒃ 
ᐊᑐᖅᑕᐅᓂᖓᓂ ᐱᑕᖃᖅᐸᒌᖅᑐᓂ ᐃᒡᓗᕐᔪᐊᓂ ᐊᖏᒡᓕᒋᐊᖅᑎᑦᑎᓂᕐᒧᑦ ᐃᓂᐅᔪᓂ 
ᐊᒻᒪᓗ ᑭᐅᑦᑎᐊᕈᓐᓇᕐᓂᖅᓴᐅᓗᑎᒃ ᐃᕐᙲᓐᓇᑲᐅᑎᒋᒥ ᐃᒡᓗᖃᖅᑎᑕᐅᓂᖏᓐᓂ ᐊᒻᒪ 
ᐱᓕᕆᐊᖑᓂᐅᔪᓂ ᐱᔭᐅᔭᕆᐊᓕᖕᓂ ᐊᖑᑎᓄᑦ ᐊᒻᒪ ᐊᕐᓇᓄᑦ ᐊᓄᓪᓚᒃᓯᖅᑐᓄᑦ. ᐅᓇ 
ᐃᓚᖃᓪᓗᐊᖅᐳᖅ ᐃᓂᐅᔪᒥ ᐊᓄᓪᓚᒃᓯᖅᑐᓄᑦ ᐃᖅᑲᖅᑐᖅᑕᐅᖅᑳᕋᓂ ᑎᒍᔭᐅᓯᒪᔪᓄᑦ 
ᐊᒻᒪᓗ ᑕᐃᒃᑯᓄᖓ ᐊᓄᓪᓚᒃᓯᖅᑐᓄᑦ ᖃᓄᐃᓕᔭᐅᓂᐅᔪᓂᑦ. 

ᐱᓕᕆᕝᕕᐅᑉ ᑭᐅᓂᖓ. ᐊᖏᖃᑎᒋᔭᐅᔪᖅ. ᐃᑲᔪᖅᑕᐅᕕᖕᓂ ᐊᕕᒃᑐᖅᓯᒪᓂᐅᔪᒥ  
ᓇᐅᑦᑎᖅᓱᖅᓯᒪᕗᖅ ᐊᑐᖅᑕᐅᓂᖓᓂ ᒫᓐᓇᐅᔪᒥ ᓄᓇᓖᑦ ᐊᑐᖅᐸᒃᑕᖏᑦ 
ᐊᐅᓚᔪᓐᓇᖁᓪᓗᒋᑦ ᐱᔪᓐᓇᕐᓂᖓᓂ ᒪᓕᒐᓕᕆᔨᒃᑯᑦ ᐃᒡᓗᖁᑎᖏᓐᓂ ᐊᒻᒪ 
ᐊᑑᑎᖃᑦᑎᐊᖅᑐᒥ ᐊᑐᖅᑕᐅᕙᖕᓂᖏᓐᓂ. ᐊᔾᔨᒌᙱᑦᑐᓂ ᓂᕈᐊᒐᒃᓴᐅᔪᓂ 
ᐃᓱᒪᒃᓴᖅᓯᐅᕆᔭᐅᕗᑦ, ᐱᖃᕆᐊᖃᕋᔭᖅᑐᒥ, ᒥᑭᓛᖓᓂ, ᐊᖏᐸᓗᒃᑐᒥ 
ᓄᑖᙳᕆᐊᖅᑎᑕᐅᓂᖓᓂ. 

ᐃᓚᒋᔭᐅᓗᓂ ᐆᒥᖓ ᐱᓕᕆᓂᐅᔪᒥ, ᐱᓕᕆᕝᕕᒃ ᐃᓚᐅᑎᑦᑎᓂᐊᖅᐳᖅ ᐃᓗᐊᒍᑦ 
ᐱᓕᕆᖃᑎᒌᖕᓂᐅᔪᓂ ᐱᓕᕆᓂᕐᒧᑦ ᐱᔭᕆᐊᓕᖏᓐᓂ ᖃᐅᔨᓴᐃᓂᕐᒧᑦ ᐱᓕᕆᐊᖑᔪᓄᑦ 
ᐊᒻᒪ ᐱᕙᓪᓕᐊᑎᑦᑎᓗᓂ ᓂᕈᐊᒐᒃᓴᐅᔪᓂ ᐱᑎᑦᑎᓇᔭᖅᑐᒥ ᐱᔭᕆᐊᓕᖕᓂ 
ᐱᕈᖅᐹᓪᓕᕐᓂᖓᓂ ᐅᕙᓂ ᐃᓂᐅᔪᒥ. ᓂᕆᐅᒋᔭᐅᔪᒥ ᐱᔭᕇᖅᑕᐅᓂᖓᓂ ᐅᓪᓗᖓᓂ 
ᐆᒧᖓ ᐱᓕᕆᓂᐅᔪᒥ ᐅᑭᐊᒃᓵᒥ 2021−ᒥ. 

ᐱᓕᕆᕝᕕᒃ ᓵᙵᐃᓐᓇᓚᐅᖅᐳᑦ ᖁᑦᑎᒃᑐᒥ ᐃᖅᑲᓇᐃᔭᖅᑎᓄᑦ−ᐃᓄᖃᙱᓐᓂᐅᔪᓂ ᐅᓄᕐᓂᐅᔪᓂ ᐊᒻᒪᓗ 
ᐃᓱᒪᓕᐅᕆᔪᓐᓇᓚᐅᙱᓚᑦ ᐃᖅᑲᓇᐃᔭᖅᑎᖏᑦ ᑐᓂᔭᐅᓯᒪᖕᒪᖔᑕ ᓈᒻᒪᒃᑐᒥ ᐱᓕᒻᒪᒃᓴᐃᓂᐅᔪᒥ 

ᓇᓂᓚᐅᖅᑕᕗᑦ 

 ᐊᔾᔨᐸᓗᐊᓂ ᓇᓂᓚᐅᖅᑕᑦᑎᓐᓂ 2015−ᒥ, ᓇᓂᓯᓚᐅᖅᐳᒍᑦ ᐅᕙᓂ 
ᖃᐅᔨᒋᐊᒃᑲᓐᓂᕐᓂᐅᔪᒥ ᑮᓇᐅᔭᓕᐊᕆᕙᒃᑕᓄᑦ ᖃᐅᔨᓴᖅᑕᐅᒻᒪᕆᖕᓂᖏᓐᓂ ᑕᒪᒃᑭᑦ 
ᐃᒡᓗᕐᔪᐊᑦ ᖁᑦᑎᒃᑐᒥ ᐃᖅᑲᓇᐃᔭᖅᑎᓄᑦ-ᐃᓄᖃᙱᓐᓂᐅᔪᓂ ᐅᓄᕐᓂᐅᔪᓂ 

ᐱᓪᓚᕆᐅᔪᓄᑦ ᐃᓂᐅᔪᓄᑦ, ᐊᒻᒪᓗ ᑕᐃᒪᐃᓐᓂᖓᓄᑦ, ᒪᓕᒐᓕᕆᔨᒃᑯᑦ ᐊᑐᒐᔪᒃᐳᑦ 
ᐃᑲᕐᕋᖏᓐᓂ ᖄᖏᐅᑎᓂᐅᔪᓂ ᐊᒻᒪᓗ ᐃᖅᑲᓇᐃᔭᓚᐅᑲᒃᑐᓂ ᐃᖅᑲᓇᐃᔭᖅᑎᓂ ᑭᐅᓂᕐᒧᑦ 
ᐃᖅᑲᓇᐃᔭᖅᑎᖁᑎᖃᕐᓂᕐᒧᑦ ᐱᔭᕆᐊᓕᖏᓐᓂ. ᓇᓂᓯᓚᐅᖅᐳᒍᑦ ᐱᓕᕆᕝᕕᒃ 
ᐃᓱᒪᓕᐅᕆᓯᒪᙱᓐᓂᖏᓐᓂ ᓈᒻᒪᒃᑐᒥ ᑭᒡᓕᐅᔪᒥ ᐃᑲᕐᕋᖏᑕ ᖄᖏᐅᑎᓂᐅᔪᒥ 
ᐅᕝᕙᓘᓐᓃᑦ ᓇᐅᑦᑎᖅᓱᖅᖢᓂ ᐊᑐᖅᑕᐅᓂᖓᓂ. ᐱᓕᕆᕝᕕᒃ ᐱᓕᕆᓂᖃᓚᐅᖅᐳᑦ 
ᐊᖏᒡᓕᒋᐊᖅᓯᓂᖓᓂ ᐱᓕᒻᒪᒃᓴᕐᓂᕐᒧᑦ ᐱᔪᓐᓇᕐᓂᖓᓂ, ᐱᓕᕆᕝᕕᒃ ᓈᒻᒪᒃᑐᒥ 
ᖃᐅᔨᓴᓚᐅᙱᓚᖅ ᐃᖅᑲᓇᐃᔭᖅᑎᓄᑦ ᐱᓕᒻᒪᒃᓴᕐᓂᕐᒧᑦ ᐅᓄᕐᓂᐅᔪᓂ, ᑐᑭᖃᖅᑐᒥ 
ᐱᔪᓐᓇᙱᓐᓂᑦᑎᓐᓂ ᓇᓚᐅᓯᒪᑦᑎᐊᖅᑐᒥ ᐊᔾᔨᙳᐊᒥ ᐱᓕᒻᒪᒃᓴᕐᓂᕐᒧᑦ 
ᐱᔭᕇᖅᓯᒪᓂᐅᔪᓄᑦ ᐅᓄᕐᓂᐅᔪᓂ ᐱᓕᕆᕝᕕᓕᒫᒧᑦ. ᑭᓯᐊᓂ ᐱᓕᕆᕝᕕᓕᒫᒧᑦ. 
ᓇᓂᓯᓚᐅᙱᓚᒍᑦ ᐱᐅᓯᒋᐊᕐᓂᐅᔪᓂ ᐅᕙᓂ ᐃᓂᐅᔪᒥ ᑕᐅᑐᒃᖢᒍ 2015−ᒥ 
ᑮᓇᐅᔭᓕᐊᕆᕙᒃᑕᓄᑦ ᖃᐅᔨᓴᖅᑕᐅᒻᒪᕆᖕᓂᖏᓐᓂ, ᐱᓕᕆᕝᕕᒃ ᐱᕙᓪᓕᐊᑎᑦᑎᓚᐅᖅᐳᖅ 
ᓄᑖᒥ ᖃᕆᓴᐅᔭᓕᕆᔾᔪᑎᒥᑦ ᐱᓕᕆᔾᔪᓯᐅᔪᒥ ᖃᐅᔨᓴᕈᓐᓇᕋᔭᖅᑐᒥ ᐃᖅᑲᓇᐃᔭᖅᑎᓄᑦ 
ᐱᓕᒻᒪᒃᓴᕐᓂᐅᔪᓂ ᐊᒻᒪᓗᑦᑕᐅᖅ ᐊᐅᓚᑦᑎᓗᓂ ᐊᒻᒪ ᖃᐅᔨᓴᕐᓗᓂ ᐃᑲᕐᕋᐃᑦ ᐅᖓᑖᓄᑦ 
ᐃᖅᑲᓇᐃᔭᕐᓂᐅᕙᒃᑐᓄᑦ. ᓇᓂᓯᓚᐅᖅᐳᒍᑦ ᑕᐃᒪᙵᓂ 2015−ᒥ ᑮᓇᐅᔭᓕᐊᕆᕙᒃᑕᓄᑦ 
ᖃᐅᔨᓴᖅᑕᐅᒻᒪᕆᖕᓂᖏᓐᓂ, ᐱᓕᕆᕝᕕᒃ ᐊᖏᒡᓕᒋᐊᖅᓯᓚᐅᖅᐳᑦ ᐃᓱᒪᒧᑦ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐃᑲᔪᖅᓱᐃᓂᐅᔪᓂ ᐃᖅᑲᓇᐃᔭᖅᑎᓄᑦ. 

 ᖃᐅᔨᓴᐃᓂᐅᔪᖅ ᐃᑲᔪᖅᓱᐃᔪᒥ ᐆᒥᖓ ᓇᓂᓯᓂᐅᔪᒥ ᐅᖃᐅᓯᖃᖅᐳᖅ ᐅᑯᓂᖓ 
ᐅᖃᐅᓯᐅᓂᐅᔪᓂ: 

• ᖁᑦᑎᒃᑐᒥ ᐃᖅᑲᓇᐃᔭᖅᑎᓄᑦ−ᐃᓄᖃᙱᓐᓂᐅᔪᓂ ᐅᓄᕐᓂᐅᔪᓂ ᐊᒻᒪᓗ 
ᐃᖅᑲᓇᐃᔭᖅᑐᓕᕆᔨᒃᑯᓐᓂ ᐸᕐᓇᐅᑎᖃᙱᓚᖅ 

• ᐃᓚᑰᓂᐅᔪᑦ ᑐᓴᒐᒃᓴᐅᔪᓂ ᐃᖅᑲᓇᐃᔭᖅᑎᓄᑦ ᐱᓕᒻᒪᒃᓴᐃᓂᐅᔪᓄᑦ 

• ᐊᖏᒡᓕᒋᐊᖅᑐᒥ ᐃᓱᒪᒧᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐃᑲᔪᖅᓱᐃᓂᐅᔪᓂ 
ᐃᖅᑲᓇᐃᔭᖅᑎᓄᑦ 

ᖃᓄᐃᒻᒪᑦ ᐅᓇ 
ᓇᓂᔭᐅᓂᐅᔪᖅ 
ᐊᑑᑎᖃᖅᐸ 

 ᐅᓇ ᓇᓂᔭᐅᓂᐅᔪᖅ ᐊᑑᑎᖃᖅᐳᖅ ᐱᓕᕆᕝᕕᒃ ᐊᑭᓖᔭᕆᐊᖃᕐᒪᑕ 
ᓇᓪᓕᐅᒃᑯᒫᕈᑎᓄᑦ ᑮᓇᐅᔭᑦ ᓴᓂᕐᕙᒃᑕᐅᕙᓪᓕᐊᔪᓄᑦ ᐃᑲᕐᕋᐅᑉ ᐅᖓᑖᓄᑦ ᐃᑲᕐᕋᓂ 
ᐃᖅᑲᓇᐃᔭᖅᑕᐅᔪᓄᑦ, ᐊᒻᒪᓗ ᐃᖅᑲᓇᐃᔭᖅᑎᐅᔪᑦ ᑕᖃᓗᐊᑐᐃᓐᓇᕆᐊᖃᖅᐳᑦ 
ᐃᖅᑲᓇᐃᔭᖃᑦᑕᕐᓂᕐᒧᑦ ᐊᒥᓱᓗᐊᓂ ᐃᑲᕐᕋᓂ. ᖄᒃᑲᓐᓂᐊᒍᑦ, ᓯᕗᓂᐊᓂ ᐱᓕᕆᔨᐅᔪᑦ 
ᐃᑲᔪᖅᑕᐅᕝᕕᖕᒥ ᐱᓕᕆᐊᖑᔪᓂ ᓴᓇᔨᐅᔪᑦ ᐱᓂᖅᓴᐅᔪᓐᓇᖅᐳᑦ ᐊᒃᓱᕈᓗᐊᕐᓂᐅᔪᒥ, 
ᑕᖃᓗᐊᕐᓂᕐᒧᑦ, ᐊᒻᒪ ᐃᓱᒪᒧᑦ ᐋᓐᓂᐊᖃᕐᓇᒥ ᐊᑲᐅᙱᓕᐅᕈᑕᐅᔪᓄᑦ, ᓲᕐᓗ ᓯᕘᕋᓂᕐᒧᑦ 
ᐊᒻᒪ ᓂᑲᓪᓗᖓᓂᕐᒧᑦ. ᐃᓱᒪᒧᑦ ᐋᓐᓂᐊᖃᕐᓇᒥ ᐃᑲᔪᖅᓱᐃᓂᖃᖅᖢᓂ ᐃᖅᑲᓇᐃᔭᖅᑎᓄᑦ 
ᐱᐅᓯᒋᐊᖅᑎᑦᑎᔪᓐᓇᖅᐳᖅ ᖃᓄᐃᙱᑦᑎᐊᕐᓂᖏᓐᓂ ᐊᒻᒪᓗ ᐱᐅᓯᒋᐊᖅᑎᑦᑎᓗᓂ 
ᐸᐸᑦᑎᔪᓐᓇᕐᓂᐅᔪᒥ. 

ᐊᑐᖁᔭᐅᓇᔭᖅᑐᑦ 

 ᐊᑐᖁᓇᔭᖅᑕᕗᑦ ᐅᕙᓂ ᐃᓂᐅᔪᒥ ᖃᐅᔨᓴᐃᓂᐅᔪᒥ ᓴᖅᑭᔮᖅᐳᑦ ᑎᑎᕋᖅᓯᒪᔪᑦ 
ᐊᕕᓐᓂᖓᓂ 90−ᒥ ᐊᒻᒪ 105–106−ᒧᑦ. 

ᖃᐅᔨᓴᐃᓂᐅᔪᑦ 
ᐃᑲᔪᖅᓱᐃᓂᕐᒥ ᐆᒥᖓ 
ᓇᓂᔭᐅᓂᖓᓂ 

ᖁᑦᑎᒃᑐᒥ ᐃᖅᑲᓇᐃᔭᖅᑎᓄᑦ−ᐃᓄᖃᙱᓐᓂᐅᔪᓂ ᐅᓄᕐᓂᐅᔪᓂ ᐊᒻᒪᓗ 
ᐃᖅᑲᓇᐃᔭᖅᑐᓕᕆᔨᒃᑯᓐᓂ ᐸᕐᓇᐅᑎᖃᙱᓚᖅ 

 2015-ᒥ ᑮᓇᐅᔭᓕᐊᕆᕙᒃᑕᓄᑦ ᖃᐅᔨᓴᖅᑕᐅᒻᒪᕆᖕᓂᖏᓐᓂᑦ, ᓇᓂᓯᓚᐅᖅᐳᒍᑦ 
ᐱᓕᕆᕝᕕᒃ ᐊᑐᕐᔪᐊᓲᖑᕗᑦ ᐃᑲᕐᕋᐅᑉ ᐅᖓᑖᓂ ᐊᒻᒪ ᐃᖅᑲᓇᐃᔭᓚᐅᑲᒃᑐᓂ 
ᐃᖅᑲᓇᐃᔭᖅᑎᓂᑦ ᑭᐅᓂᕐᒧᑦ ᐃᖅᑲᓇᐃᔭᖅᑎᖃᖅᑎᑕᐅᓂᕐᒥ ᐱᔭᕆᐊᓕᖏᓐᓂ ᕿᑭᖅᑖᓗᖕᒥ 
ᐃᑲᔪᖅᑕᐅᕝᕕᖕᒥ ᐊᒻᒪᓗ ᑲᖏᖅᖠᓂᕐᒥ ᒪᒥᓴᕐᕕᖕᒥ. ᐱᓕᕆᕝᕕᒃ ᓈᒻᒪᒃᑐᒥ 
ᓇᐅᑦᑎᖅᓱᖅᓯᒪᙱᓚᑦ ᐅᕝᕙᓘᓐᓃᑦ ᐊᐅᓚᑦᑎᓂᕐᒧᑦ ᐃᑲᕐᕋᐃᑦ ᐅᖓᑖᓄᑦ ᐊᑐᕐᓂᐅᔪᒥ 
ᐅᑯᓇᓂ ᐃᒡᓗᕐᔪᐊᖑᔪᓄᑦ. ᖃᐅᔨᒋᐊᒃᑲᓐᓂᕐᓂᐅᔪᒥ ᑮᓇᐅᔭᓕᐊᕆᕙᒃᑕᓄᑦ 
ᖃᐅᔨᓴᖅᑕᐅᒻᒪᕆᖕᓂᖏᓐᓂ, ᓇᓂᓯᓚᐅᖅᐳᒍᑦ ᐱᓕᕆᕝᕕᒃ ᐊᑐᐃᓐᓇᖅᐸᓚᐅᖅᐳᖅ 
ᐃᑲᕐᕋᖏᓐᓂ ᖄᖏᐅᑎᓂᐅᔪᓂ ᐊᒻᒪ ᐃᖅᑲᓇᐃᔭᓚᐅᑲᖕᓂᐅᔪᓄᑦ ᐃᖅᑲᓇᐃᔭᖅᑎᓂ 
ᑭᐅᔪᓐᓇᕐᓂᕐᒧᑦ ᐃᖅᑲᓇᐃᔭᖅᑎᖃᕐᓂᕐᒧᑦ ᐱᔭᕆᐊᓕᖏᓐᓂ ᑭᓯᐊᓂ ᓈᒻᒪᒃᑐᒥ 
ᓇᐅᑦᑎᖅᓱᖅᑕᐅᓚᐅᙱᓚᑦ ᐊᑐᖅᑕᐅᓂᖓᓂ ᐃᑲᕐᕋᖏᓐᓂ ᖄᖏᐅᑎᓂᐅᔪᓂ. 

 ᐅᕙᓂ ᑮᓇᐅᔭᓕᐊᕆᕙᒃᑕᓄᑦ ᖃᐅᔨᓴᖅᑕᐅᒻᒪᕆᖕᓂᖏᓐᓂ, ᕿᒥᕐᕈᐊᓚᐅᖅᐳᒍᑦ 
ᐃᖅᑲᓇᐃᔭᖅᑎᖃᕐᓂᕐᒧᑦ ᑕᒪᐃᓐᓂ ᐃᒡᓗᕐᔪᐊᖑᔪᓂ. ᓇᓂᓯᓚᐅᖅᐳᒍᑦ ᖁᑦᑎᒃᑐᒥ 
ᐃᖅᑲᓇᐃᔭᖅᑎᓄᑦ-ᐃᓄᖃᙱᓐᓂᐅᔪᓂ ᐅᓄᕐᓂᖃᓚᐅᖅᐳᑦ ᐱᓪᓚᕆᐅᔪᓂ ᐃᓂᐅᔪᓄᑦ 
(ᑕᑯᒃᓴᐅᑎᑕᐅᓂᐅᔪᖅ 4). ᑕᒪᐃᑎᒍᑦ ᐃᓄᖃᙱᓐᓂᐅᔪᒥ ᐅᓄᕐᓂᐅᔪᖅ ᐱᓕᕆᕝᕕᖕᒧᑦ 
28%−ᖑᓚᐅᖅᐳᖅ ᒫᔾᔨ 31, 2020−ᒥ. 2018−ᒥ ᐊᒻᒪᓗ 2020 ᐊᑯᓐᓂᖓᓂ, 
ᓇᑎᕐᒥᐅᑕᑦ-ᐃᖅᑲᓇᐃᔭᖅᑎᓄᑦ-ᐱᔾᔪᑎᓖᑦ ᐃᓂᐅᔪᑦ (ᓲᕐᓗ ᐃᖃᔪᖅᑕᐅᕝᕕᖕᒥ 
ᑎᒍᔭᐅᓯᒪᔪᓂ ᑲᒪᔨᐅᔪᑦ ᐊᒻᒪ ᑲᒪᔨᐅᔪᓄᑦ) ᖁᑦᑎᓛᖑᔪᒥ ᑕᐃᒪᐃᒐᔪᖕᓂᐅᔪᒥ 
ᐃᓄᖃᙱᓐᓂᐅᔪᒥ ᐅᓄᕐᓂᐅᔪᓂᑦ ᑕᒪᐃᓐᓂ ᐃᒡᓗᕐᔪᐊᖑᔪᓂ. ᐱᓕᕆᕝᕕᒃ ᐊᑐᓚᐅᖅᐳᖅ 
ᐱᓕᕆᓚᐅᑲᒃᑐᓂ ᐃᓂᐅᔪᓂᑦ, ᐃᑲᕐᕋᖏᑕ ᐅᖓᑖᓄᑦ ᐃᑲᕐᕋᐅᔪᓂ, ᐊᒻᒪ 
ᐃᖅᑲᓇᐃᔭᓚᐅᑲᒃᑐᓂ ᐃᖅᑲᓇᐃᔭᖅᑎᓂᑦ ᐃᓐᓄᒃᓯᓂᕐᒧᑦ ᐃᓄᖃᙱᑦᑐᓂ ᐃᓂᐅᔪᓂᑦ. 

ᑕᑯᒃᓴᐅᑎᑕᐅᓂᐅᔪᖅ 4—ᐃᓄᖃᙱᓐᓂᐅᔪᒥ ᐅᓄᕐᓂᐅᔪᓂᑦ ᖁᑦᑎᓚᐅᖅᐳᑦ ᐱᓪᓚᕆᐅᔪᓄᑦ ᐃᓂᐅᔪᓄᑦ 
ᕕᕈᐊᕆ 2018−ᒥ ᔪᓚᐃ 2020−ᒧᑦ 

ᐃᓂᐅᔪᖅ ᐊᕕᒃᑐᖅᓯᒪᓂᖓᓂ ᑕᐃᒪᐃᒐᔪᖕᓂᐅᔪᒥ 
ᐃᓄᖃᙱᓐᓂᐅᔪᒥ ᐅᓄᕐᓂᐅᔪᖅ 

ᐊᖓᔪᖅᑳᖑᔪᓄᑦ ᐊᐅᓚᑦᑎᓂᕐᒧᑦ (ᐊᓄᓪᓚᒃᓰᕕᖕᒥ 
ᐊᐅᓚᑦᑎᔨᒻᒪᕆᑦ) 

10% 

ᐊᖓᔪᖅᑳᖑᔪᓄᑦ ᐊᐅᓚᑦᑎᓂᕐᒧᑦ (ᐊᓄᓪᓚᒃᓰᕕᖕᒥ 
ᐊᐅᓚᑦᑎᔨᒻᒪᕆᑦ) 

24% 

ᓇᑎᕐᒥ ᐃᖅᑲᓇᐃᔭᖅᑎᓄᑦ ᑲᒪᔨᐅᔪᑦ 35% 

ᓇᑎᕐᒥ ᐃᖅᑲᓇᐃᔭᖅᑎᓄᑦ ᐃᑲᔪᖅᓱᐃᔨᐅᔪᑦ (ᓲᕐᓗ, 
ᐃᓗᐊᖅᓴᐃᔩᑦ) 

31% 

ᓇᑎᕐᒥ ᐃᖅᑲᓇᐃᔭᖅᑎᓄᑦ (ᐃᑲᔪᖅᑕᐅᕝᕕᖕᒥ ᑎᒍᔭᐅᓯᒪᔪᓂ 
ᑲᒪᔨᐅᔪᑦ ᐊᒻᒪ ᐃᑲᔪᖅᑕᐅᕝᕕᖕᒥ ᓴᓇᔨᐅᔪᑦ) 

27% 

 

 2016−ᒥ, ᐱᓕᕆᕝᕕᒃ ᖃᐅᔨᓴᓚᐅᖅᐳᑦ ᐃᖅᑲᓇᐃᔭᖅᑎᖃᕐᓂᕐᒧᑦ ᐱᔭᕆᐊᓕᖏᓐᓂ, 
ᑭᓯᐊᓂ ᑕᐃᒪᙵᓂ, ᓵᙵᓯᒪᕗᑦ ᐊᒃᓱᕈᕐᓂᐅᔪᓂ ᑭᐅᓂᕐᒧᑦ ᐅᑯᓂᖓ ᐱᔭᕆᐊᖃᕐᓂᐅᔪᓂ. 
ᐱᓕᕆᕝᕕᖕᒧᑦ ᐱᓕᕆᔨᒻᒪᕆᐅᔪᑦ ᓇᓗᓇᐃᖅᓯᓚᐅᖅᐳᑦ ᖃᔅᓯᒐᓚᖕᓂ ᐱᔾᔪᑕᐅᔪᓂ 
ᐊᒃᑐᐃᓂᖃᖅᑐᓂ ᐱᔪᓐᓇᕐᓂᖏᓐᓂ ᐱᓇᓱᐊᕐᓂᕐᒧᑦ ᐊᒻᒪ ᐸᐸᑦᑏᓐᓇᕐᓂᕐᒧᑦ 
ᐃᖅᑲᓇᐃᔭᖅᑎᓂᑦ. ᐅᑯᐊ ᐃᓚᖃᖅᐳᑦ 

• ᐊᑯᓂᐅᔪᒥ ᐃᖅᑲᓇᐃᔭᖅᑎᑖᕋᓱᐊᕐᓂᕐᒧᑦ ᐱᓕᕆᓂᐅᔪᓂ  

• ᐆᒃᑑᒪᔭᖃᑕᐅᔪᑦ ᐃᖅᑲᓇᐃᔮᖅᑖᕋᓱᐊᕐᓂᕐᒧᑦ ᓯᕗᓪᓕᐅᔾᔭᐅᑎᑕᐅᔪᑦ 

• ᐱᑕᖃᙱᓗᐊᕐᓂᖓᓂ ᐱᔪᓐᓇᖅᑐᓂ ᓂᕈᐊᒐᒃᓴᐅᔪᓂ 

• ᐱᑕᖃᙱᓗᐊᕐᓂᖓᓂ ᐃᖅᑲᓇᐃᔭᖅᑎᓄᑦ ᐃᒡᓗᒃᓴᖃᕐᓂᐅᔪᓂ 

• ᐊᔪᕈᑎᖃᕐᓂᐅᔪᒥ ᐃᖅᑲᓇᐃᔭᕐᓂᕐᒧᑦ ᖃᓄᐃᓕᖓᓂᐅᔪᓄᑦ ᐃᓗᐊᓂ 
ᐊᓄᓪᓚᒃᓰᕖᑦ ᐃᒡᓗᕐᔪᐊᖓᓂᑦ (ᑕᑯᒍᒃ ᑎᑎᕋᖅᓯᒪᔪᑦ ᐊᕕᓐᓂᖓᓂ 92) 

 ᓇᓂᓯᓚᐅᖅᐳᒍᑦ ᐱᓕᕆᕝᕕᒃ ᐃᖅᑲᓇᐃᔭᖅᑐᓕᕆᓂᕐᒧᑦ ᐸᕐᓇᐅᑎᖃᓚᐅᙱᓚᖅ 
ᑭᐅᓂᕐᒧᑦ ᐱᕐᔪᐊᖑᔪᓂ ᐃᖅᑲᓇᐃᔭᖅᑎᑖᕋᓱᐊᕐᓂᕐᒧᑦ ᐊᒃᓱᕈᕈᑕᐅᔪᓂ. ᑕᐃᒪᐃᑦᑐᒥ 
ᐸᕐᓇᐅᑎᒥ ᐱᔪᓐᓇᖅᑎᑦᑎᓇᔭᖅᐳᖅ ᐱᓕᕆᕝᕕᖕᒥ ᓇᓗᓇᐃᖅᓯᓂᕐᒥ ᐱᓕᕆᓂᐅᔪᓂ 
ᐊᑐᕆᐊᖃᖅᑕᒥᓂ ᐃᖅᑲᓇᐃᔭᖅᑎᑖᓂᕐᒧᑦ, ᐱᓕᒻᒪᒃᓴᐃᓂᕐᒧᑦ, ᐊᒻᒪ ᐸᐸᑦᑏᓐᓇᕐᓂᕐᒧᑦ 
ᐃᖅᑲᓇᐃᔭᖅᑎᓂᑦ. 

 ᐃᓚᖏᑦ ᐃᖅᑲᓇᐃᔭᖅᑎᑖᕐᓂᕐᒧᑦ ᐊᒻᒪ ᐸᐸᑦᑏᓐᓇᕐᓂᐅᔪᒥ ᐊᒃᓱᕈᕈᑕᐅᔪᑦ 
ᐱᓕᕆᕝᕕᒃ ᓵᙵᓚᐅᕐᓂᖓᓂ—ᓲᕐᓗ ᐱᑕᖃᙱᓗᐊᕐᓂᖓᓂ ᐃᖅᑲᓇᐃᔭᖅᑎᓄᑦ 
ᐃᒡᓗᖃᖅᑎᑦᑎᓂᐅᔪᒥ ᐊᒻᒪ ᐊᑯᓂᐅᔪᒥ ᐃᖅᑲᓇᐃᔭᖅᑎᑖᕋᓱᐊᕐᓂᕐᒧᑦ ᐱᓕᕆᓂᐅᔪᓂᑦ—
ᑕᒪᒃᑭᐅᒪᔪᒥ ᐊᐅᓚᑕᐅᓂᐅᔪᓐᓇᙱᓚᑦ. ᖄᖏᐅᑎᓂᕐᒥ ᐅᑯᓂᖓ ᐊᒃᓱᕈᕈᑕᐅᔪᓂ 
ᐱᔭᕆᐊᖃᖅᑎᑦᑎᓂᐊᖅᐳᖅ ᐱᓕᕆᕝᕕᖕᒥ ᐱᓕᕆᖃᑎᖃᕐᓂᕐᒥ ᐊᓯᖏᓐᓂ 
ᑲᑐᔾᔨᖃᑎᒡᒋᖑᔪᓂ, ᓲᕐᓗ ᓄᓇᕗᒻᒥ ᐃᖅᑲᓇᐃᔭᖅᑐᓕᕆᔨᒃᑯᓐᓂ, ᐊᐅᓚᑦᑎᕙᒃᑐᓂ 
ᐃᖅᑲᓇᐃᔭᖅᑎᑖᕋᓱᐊᕐᓂᕐᒧᑦ ᐱᓕᕆᓂᐅᔪᒥ ᐱᓕᕆᕝᕕᓄᑦ. 

 2020 ᐱᒋᐊᕐᓂᐸᓗᐊᓂ, ᐱᓕᕆᕝᕕᒃ ᐱᓕᕆᖃᑎᖃᓕᓚᐅᖅᐳᖅ ᐋᓪᒑᓐᑯᐃᓐ 
ᓯᓚᑦᑐᖅᓴᕐᕕᖓᓂ, ᐃᓂᖃᖅᑐᒥ ᐋᑐᕚ, ᐋᓐᑎᐊᕆᐅᒥ, ᐅᖃᐅᓯᖃᕐᓂᕐᒧᑦ ᓄᑖᖑᔪᒥ 
ᐱᓕᕆᐊᖑᔪᒥ ᑕᐃᔭᐅᔪᒥ ᓄᓇᓕᖕᓂ ᐊᒻᒪ ᒪᓕᒐᓕᕆᔨᒃᑯᑦ ᐱᔨᑦᑎᕋᕐᓂᕐᓂ 
ᐃᓱᓕᑦᑎᓂᐅᔪᒥ: ᐃᓄᖕᓂ ᐃᖃᔪᖅᑕᐅᕝᕕᖕᒥ ᑎᒍᔭᐅᓯᒪᔪᓂ ᑲᒪᔨᐅᔪᓂᑦ. ᐱᓕᕆᐊᖑᔪᖅ 
ᑭᖑᕙᕆᐊᖅᑕᐅᓚᐅᖅᑎᓪᓗᒍ ᐱᔾᔪᑎᖃᖅᑐᒥ ᓄᕙᒡᔪᐊᕐᓇᖅ-19 ᐊᒥᓱᓄᑦ ᖃᓂᒻᒪᓐᓇᐅᔪᒥ, 
ᐆᒃᑑᑎᐅᕗᖅ ᖃᓄᖅ ᐱᓕᕆᕝᕕᒃ ᐱᓕᕆᖃᑎᖃᕈᓐᓇᕐᓂᖏᓐᓂ ᑭᐅᓂᕐᒧᑦ 
ᐃᖅᑲᓇᐃᔭᖅᑎᑖᕐᓂᕐᒧᑦ ᐊᒃᓱᕈᕈᑕᐅᔪᓂ. 

 ᐊᔾᔨᐸᓗᐊᓂ 2015−ᒥ ᑮᓇᐅᔭᓕᐊᕆᕙᒃᑕᓄᑦ ᖃᐅᔨᓴᖅᑕᐅᒻᒪᕆᖕᓂᖏᓐᓄ, 
ᓇᓂᓯᓚᐅᖅᐳᒍᑦ ᐃᑲᕐᕋᖏᑕ ᐅᖓᑖᓄᑦ ᐅᓄᕐᓂᐅᔪᑦ ᖁᑦᑎᓚᐅᖅᐳᑦ. ᕿᑎᐊᓂ 2015–
16−ᒥ ᐊᒻᒪᓗ 2019–20−ᒧᑦ ᑮᓇᐅᔭᓕᕆᓂᕐᒧᑦ ᐊᕐᕌᒍᖏᓐᓂ, ᐱᓕᕆᕝᕕᒃ ᐊᑐᓚᐅᖅᐳᑦ 
$2 ᒥᓕᐊᓐᓂ ᐊᒻᒪ $3 ᒥᓕᐊᓐᓂ ᐊᑯᓐᓂᖓᓂ ᐊᕐᕌᒍᑕᒫᖅ ᐃᑲᕐᕋᖏᑕ ᐅᖓᑖᓄᑦ 
ᑕᒪᐃᓐᓄᑦ ᐃᒡᓗᕐᔪᐊᖑᔪᓄᑦ. ᐅᓇ ᑭᒡᒐᖅᑐᐃᕗᖅ 7%−ᐸᓗᖕᓂ ᑲᑎᓪᓗᒍ 
ᐊᑐᕈᓐᓇᖅᑕᒥᓂᑦ ᑮᓇᐅᔾᔭᒃᓴᓂᐅᔪᓄᑦ. 2015−ᒥ, ᐃᒪᐃᖁᔨᓚᐅᖅᐳᒍᑦ ᐱᓕᕆᕝᕕᒃ 
ᐃᓱᒪᓕᐅᕆᓂᖏᓐᓂ ᓈᒻᒪᒋᔭᐅᔪᒥ ᑭᒡᓕᐅᔪᒥ ᐃᑲᕐᕋᖏᑕ ᐅᖓᑖᓄᑦ ᐊᒻᒪ 
ᓇᐅᑦᑎᖅᓱᕐᓗᑎᒃ ᐊᑐᖅᑕᐅᓂᖓᓂ. ᓇᓂᓯᓚᐅᖅᐳᒍᑦ ᐅᓇ ᖃᐅᔨᓴᐃᓂᐅᔪᖅ 
ᐱᓕᕆᐊᖑᓚᐅᙱᓐᓂᖓᓂ. 2020−ᒥ, ᐱᓕᕆᕝᕕᒃ ᐊᑎᓕᐅᕆᓚᐅᖅᐳᑦ ᑳᓐᑐᕌᒃᒥ 
ᓄᑖᓄᑦ ᐊᕿᑦᑐᒥ ᐱᓕᕆᔾᔪᑎᒥᒃ ᐱᓕᕆᔾᔪᓯᐅᔪᒥ (InTime) ᐱᔪᓐᓇᖅᑎᑦᑎᓇᔭᖅᑐᒥ 
ᐊᐅᓚᑦᑎᓂᕐᒧᑦ ᐊᒻᒪ ᖃᐅᔨᓴᕐᓂᕐᒧᑦᒪᐃᖅᑲᓇᐃᔭᖅᑎᓂ ᐃᖅᑲᓇᐃᔭᕐᓂᖏᓐᓄᑦ ᐊᒻᒪ 
ᐃᑲᕐᕋᖏᓐᓂ ᖄᖏᐅᑎᓂᐅᔪᓂ. ᐱᓕᕆᔾᔪᓯᐅᔪᖅ ᐱᕙᓪᓕᐊᑎᑕᐅᕙᓪᓕᐊᓚᐅᖅᐳᖅ ᒫᔾᔨ 
31, 2021−ᒥ. 

 ᐊᑐᖁᔭᐅᓇᔭᖅᑐᖅ. ᒪᓕᒐᓕᕆᔨᒃᑯᑦ ᐱᕙᓪᓕᐊᑎᑦᑎᓪᓗᐊᖅᐳᑦ ᐊᒻᒪ 
ᐊᑐᓕᖅᑎᑦᑎᓗᑎᒃ ᓈᒪᔪᒥᒃ ᐃᖅᑲᓇᐃᔭᖅᑐᓕᕆᓂᕐᒧᑦ ᐸᕐᓇᐅᑎᒥᒃ ᓇᓗᓇᐃᖅᓯᔪᒥ 
ᐊᑐᕆᐊᓕᖕᓂ ᐃᖅᑲᓇᐃᔭᖅᑎᑖᕐᓂᕐᒧᑦ ᐊᒻᒪ ᐸᐸᑦᑏᓐᓇᕐᓂᕐᒧᑦ ᐃᑲᔪᖅᑕᐅᕕᐅᑉ 
ᐊᕕᒃᑐᖅᓯᒪᓂᐅᔫᑉ ᐃᖅᑲᓇᐃᔭᖅᑎᖏᓐᓂ ᐱᑕᖃᖅᐸᒌᖅᑐᓂ ᐊᒻᒪ ᓯᕗᓂᒃᓴᒥ 
ᐃᒡᓗᕐᔪᐊᖑᔪᓄᑦ. ᐸᕐᓇᐅᑎ ᐃᒪᐃᓪᓗᐊᖅᐳᖅ 

• ᓇᓗᓇᐃᖅᓯᓗᓂ ᐃᖅᑲᓇᐃᔭᖅᑎᓂᑦ ᐱᓕᕆᕝᕕᒃ ᐱᔭᕆᐊᓕᖏᓐᓂ 
ᐊᐅᓚᑦᑎᑦᑎᐊᕐᓂᕐᒧᑦ ᐃᒡᓗᕐᔪᐊᖏᓐᓂ ᐊᒻᒪᓗ ᐃᑲᔪᖅᓱᐃᓂᕐᒥ 
ᐊᓄᓪᓚᒃᓯᖅᑐᓂᑦ 

• ᐃᓚᖃᕐᓗᓂ ᒪᓕᒋᐊᓕᖕᓂ ᐱᓕᕆᕝᕕᒃ, ᐱᓕᕆᖃᑎᖃᖅᑐᓂ ᐱᓕᕆᖃᑕᐅᔪᓂ, 
ᐱᓕᕆᓂᐊᕐᓂᖏᓐᓂ ᐲᖅᓯᓂᕐᒧᑦ ᐊᒡᕕᐊᕈᑕᐅᔪᓂ ᐱᑎᑦᑎᑦᑕᐃᓕᒪᕙᒃᑐᓂ 
ᕿᓚᒻᒥᐅᔪᒥ ᐃᖅᑲᓇᐃᔮᖅᑎᑦᑎᓂᐅᔪᒥ ᐃᖅᑲᓇᐃᔭᖅᑎᓂᑦ 
ᐃᖅᑲᓇᐃᔭᐃᓐᓇᕐᓂᐊᖅᑐᓄᑦ  

ᐱᓕᕆᕝᕕᐅᑉ ᑭᐅᓂᖓ. ᐊᖏᖃᑎᒋᔭᐅᔪᖅ. ᐊᖏᐸᓗᒃᑐᒥ ᐃᓐᓄᒍᓐᓇᕐᓂᐅᔪᓂ 
ᐊᑲᐅᙱᓕᐅᕈᑎᖃᓚᐅᖅᐳᖅ ᑕᐃᑲᓂᓗᒃᑖᖅ ᒐᕙᒪᐅᔪᓂ ᐱᓕᕆᕝᕕᐅᔪᓂ, 
ᐃᒃᐱᒋᔭᐅᕐᔪᐊᖅᑐᓂ ᐃᓗᐊᓂ ᐃᑲᔪᖅᑕᐅᕕᖕᓂ ᐊᕕᒃᑐᖅᓯᒪᔪᒥ. 

ᐊᑐᕐᓂᕐᒥ ᐊᔾᔨᒌᙱᑦᑐᓂ ᐃᖅᑲᓇᐃᔭᖅᑐᓕᕆᓂᕐᒧᑦ ᐱᓕᕆᔾᔪᑕᐅᔪᓂ 
ᐊᑐᐃᓐᓇᐅᔪᓂ ᐊᕕᒃᑐᖅᓯᒪᓂᐅᔪᒧᑦ, ᐃᓚᖃᖅᑐᒥ ᓄᓇᕗᒻᒥ ᐃᓄᖕᓄᑦ 
ᐃᖅᑲᓇᐃᔭᖅᑎᐅᔪᓄᑦ ᖃᐅᔨᓴᐃᓂᐅᔪᒥ, ᒪᓕᒐᓕᕆᔨᒃᑯᑦ ᐱᓕᕆᖃᑎᖃᕐᓂᐊᖅᐳᑦ 
ᐃᖅᑲᓇᐃᔭᖅᑐᖁᑎᓕᕆᔨᒃᑯᓐᓂ ᐊᒻᒪ ᑮᓇᐅᔭᓕᕆᔨᒃᑯᓐᓂ ᐱᕙᓪᓕᐊᑎᑦᑎᓂᕐᒧᑦ 
ᐃᖅᑲᓇᐃᔭᖅᑐᓕᕆᓂᕐᒧᑦ ᐸᕐᓇᐅᑎᒥ ᐊᕕᒃᑐᖅᓯᒪᓂᐅᔪᒧᑦ. ᓂᕆᐅᒋᔭᐅᔪᒥ 
ᐱᔭᕇᖅᑕᐅᓂᖓᓄᑦ ᐅᓪᓗᖓᓂ ᐆᒧᖓ ᐱᓕᕆᓂᐅᔪᒥ ᐅᑭᐅᒃᓵᖅ 2022−ᖑᕗᖅ. 

ᐱᓕᕆᕝᕕᒃ ᓂᕆᐅᒃᐳᖅ ᒪᑐᐃᖅᓯᓂᐅᔪᒥ ᐱᐅᓛᖑᔪᒥ ᓄᑖᖑᔪᒥ ᐋᖅᑭᒋᐊᕐᕕᒃ 
ᐃᑲᔪᖅᑕᐅᕕᒃ ᒪᒥᓴᕐᕕᒃ ᐃᒡᓗᕐᔪᐊᖓᓂ ᓴᖅᑭᑎᑦᑎᓂᐊᕐᓂᖓᓂ ᐱᐅᓯᒋᐊᕐᔪᐊᖅᑐᒥ 
ᐃᖅᑲᓇᐃᔭᕐᓂᕐᒧᑦ ᐊᕙᑎᐅᔪᒥ ᐊᒻᒪᓗ ᐱᐅᔪᒥ ᐊᒃᑐᐃᓂᖃᕐᓂᐊᕐᓂᖓᓂ 
ᐃᖅᑲᓇᐃᔭᖅᑎᑖᕐᓂᕐᒧᑦ ᐊᒻᒪ ᐸᐸᑦᑏᓐᓇᕈᓐᓇᕐᓂᖏᓐᓂ. 

ᐃᓚᑰᓂᐅᔪᑦ ᑐᓴᒐᒃᓴᐅᔪᓂ ᐃᖅᑲᓇᐃᔭᖅᑎᓄᑦ ᐱᓕᒻᒪᒃᓴᐃᓂᐅᔪᓄᑦ 

 ᓇᓂᓯᓚᐅᖅᐳᒍᑦ ᐊᖏᒡᓕᒋᐊᖅᓯᓂᕐᒧᑦ ᐃᒡᓘᑉ−ᐃᓗᐊᓂ ᐱᓕᒻᒪᒃᓴᐃᓂᕐᒧᑦ 
ᐱᔪᓐᓇᕐᓂᖓᓂ, ᒥᒃᖠᒋᐊᖅᓯᓗᓂ ᐱᓕᒻᒪᒃᓴᕐᓂᕐᒧᑦ ᐊᑭᖏᓐᓂ, ᐊᒻᒪ ᐊᖏᒡᓕᒋᐊᖅᓯᓗᓂ 
ᐊᑐᐃᓐᓇᐅᓂᖓᓂ ᐱᓕᒻᒪᒃᓴᐃᓂᕐᒥ, ᐱᓕᕆᕝᕕᒃ ᒪᑐᐃᖅᓯᓚᐅᖅᐳᖅ ᑐᕌᖓᔪᒥ 
ᐱᓕᒻᒪᒃᓴᓂᕐᒧᑦ ᐃᒡᓗᕐᔪᐊᕐᒥ, ᓴᖅᑭᑎᑦᑎᓪᓗᑎᒃ ᒪᕐᕉᖕᓂ ᓄᑖᓂ ᐱᓕᒻᒪᒃᓴᐃᔨᐅᔪᓂ 
ᐃᓂᐅᔪᓂ, ᐊᒻᒪ ᐃᓐᓄᒃᓯᓪᓗᓂ ᐊᑕᐅᓯᕐᒥ ᐅᑯᓇᓂ ᐃᓂᐅᔪᓂ. ᐅᑯᐊ ᐃᓂᐅᔪᑦ 
ᖄᒃᑲᓐᓂᐅᕗᑦ ᐱᓕᒻᒪᒃᓴᐃᔨᐅᔪᓄᑦ ᐃᓂᐅᔪᒧᑦ ᓴᖅᑭᑎᑕᐅᓚᐅᖅᑐᒥ 2013−ᒥ. 2015−ᒥ 
ᑮᓇᐅᔭᓕᐊᕆᕙᒃᑕᓄᑦ ᖃᐅᔨᓴᖅᑕᐅᒻᒪᕆᖕᓂᖏᓐᓂ, ᓇᓂᓯᓚᐅᖅᐳᒍᑦ ᖃᓄᖅ ᐱᓕᕆᕝᕕᒃ 
ᖃᐅᔨᓴᖅᐸᖕᓂᖏᓐᓂ ᐃᖅᑲᓇᐃᔭᖅᑎᓄᑦ ᐱᓕᒻᒪᒃᓴᕐᓂᐅᔪᓂ ᕿᑭᖅᑖᓗᖕᒥ 
ᐃᑲᔪᖅᑕᐅᕝᕕᖕᒥ ᐊᒻᒪᓗ ᑲᖏᖅᖠᓂᕐᒥ ᒪᒥᓴᕐᕕᖕᒥ ᐱᔭᕇᖅᓯᒪᙱᓐᓂᖓᓂ. ᐅᕙᓂ 
ᖃᐅᔨᒋᐊᒃᑲᓐᓂᕐᓂᐅᔪᒥ ᑮᓇᐅᔭᓕᐊᕆᕙᒃᑕᓄᑦ ᖃᐅᔨᓴᖅᑕᐅᒻᒪᕆᖕᓂᖏᓐᓂ, 
ᓇᓂᓯᓚᐅᖅᐳᒍᑦ ᐃᓚᑰᓂᖃᕐᓂᖓᓂ ᖃᓄᖅ ᐱᓕᕆᕝᕕᒃ ᖃᐅᔨᓴᖅᐸᖕᓂᖏᓐᓂ 
ᐃᖅᑲᓇᐃᔭᖅᑎᓄᑦ ᐱᓕᒻᒪᒃᓴᕐᓂᐅᔪᓂ. ᑭᓯᐊᓂ ᐱᓕᕆᕝᕕᒃ ᓇᓗᓇᐃᖅᓯᓯᒪᕗᑦ ᒪᓕᒋᐊᓕᖕᓂ 
ᐱᓕᒻᒪᒃᓴᕐᓂᕐᓂ ᐃᖅᑲᓇᐃᔭᖅᑎᖏᓐᓂ ᐱᔭᕆᐊᖃᖅᑕᖏᓐᓂ, ᑕᒪᕐᒥᒐᓚᑦ ᑐᓴᒐᒃᓴᐅᔪᓂ 
ᐱᓕᒻᒪᒃᓴᕐᓂᕐᒧᑦ ᐱᔭᕇᖅᑕᐅᓂᖓᓂ ᐅᓄᕐᓂᐅᔪᑦ ᐊᕕᒃᑐᖅᓯᒪᓂᐅᓪᓗᑎᒃ ᐊᒻᒪ 
ᐃᒡᓗᖃᖅᑎᑕᐅᓪᓗᑎᒃ ᖃᔅᓯᒐᓚᖕᓂ ᐃᓂᐅᔪᓂᑦ. ᐱᓕᕆᕝᕕᖕᒥ ᐱᓕᕆᔨᒻᒪᕆᐅᔪᑦ 
ᐅᕙᑦᑎᓐᓂ ᐅᖃᐅᔾᔨᓚᐅᖅᐳᑦ ᑕᒪᒃᑭᑦ ᐃᖅᑲᓇᐃᔭᖅᑎᐅᔪᑦ ᐱᔭᕇᖅᓯᓯᒪᙱᓚᑦ 
ᒪᓕᒋᐊᓕᖕᒥ ᐱᓕᒻᒪᒃᓴᕐᓂᕐᓂ. ᑭᓯᐊᓂ, ᐱᔾᔪᑎᖃᖅᑐᒥ ᐃᓱᒫᓘᑕᐅᔪᓄᑦ ᐱᐅᓂᖓᓂ 
ᐱᓕᒻᒪᒃᓴᕐᓂᕐᒧᑦ ᖃᐅᔨᓴᖅᑕᐅᓂᑯᓂ ᑎᑎᕋᖅᓯᒪᓂᐅᔪᓂ ᐱᓕᕆᕝᕕᒃ ᐅᕙᑦᑎᓐᓄᑦ 
ᑐᓂᓚᐅᖅᑕᖏᓐᓂ, ᑲᑎᖅᓱᐃᔪᓐᓇᓚᐅᙱᓚᒍᑦ ᓇᓚᐅᑦᑎᐊᖅᑐᒥ ᐊᔾᔨᐅᔪᒥ 
ᐱᓕᒻᒪᒃᓴᕐᓂᕐᒧᑦ ᐱᔭᕇᖅᓯᓂᐅᔪᒥ ᐅᓄᕐᓂᐅᔪᓂᑦ ᐱᓕᕆᕝᕕᖕᒥ InTime ᐱᓕᕆᔾᔪᓯᐅᔪᖅ 
ᐱᓕᕆᕝᕕᒃ ᐊᑐᓕᖅᑎᑦᑎᓚᐅᕐᓂᖓᓂ ᐊᐅᓚᑦᑎᓂᕐᒧᑦ ᐊᒻᒪ ᖃᐅᔨᓴᕐᓂᕐᒧᑦ 
ᐃᖅᑲᓇᐃᔭᖅᑎᓂ ᐃᖅᑲᓇᐃᔭᕐᕕᒃᓴᖏᓐᓂ ᐊᒻᒪ ᐃᑲᕐᕋᖏᓐᓂ ᖄᖏᐅᑎᓂᐅᔪᓂ 
ᐸᕐᓇᒃᑕᐅᓯᒪᓚᐅᕆᕗᖅ ᐊᑐᖅᑕᐅᓛᓕᕐᓂᖓᓂ ᖃᐅᔨᓴᕐᓂᕐᒧᑦ ᐃᖅᑲᓇᐃᔭᖅᑎᓂ 
ᐱᓕᒻᒪᒃᓴᖅᑕᐅᓂᖏᓐᓂ. 

ᐅᓄᖅᓯᒋᐊᖅᑐᑦ ᐃᓱᒪᒧᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐃᑲᔪᖅᓱᐃᔨᑦ 
ᐃᖅᑲᓇᐃᔭᖅᑎᑦ 

 ᐱᓕᕆᕝᕕᐅᑉ ᒫᓐᓇᓕᓴᐅᓛᖑᔪᒥ ᖃᐅᔨᓴᖅᑕᐅᓂᖓᓂ ᐃᑲᔪᖅᑕᐅᕕᒃ 
ᐊᕕᒃᑐᖅᓯᒪᓂᐅᔫᑉ ᐃᖅᑲᓇᐃᔭᖅᑎᖏᓐᓂ (2016), ᓇᑉᐸᓪᓗᐊᖓᑕ ᐅᖓᒡᑕᓄᑦ 
ᑭᐅᔨᐅᔪᓂ (53%) ᐅᖃᓚᐅᖅᐳᖅ ᐃᓱᒪᓚᐅᕐᓂᖏᓐᓂ ᑕᒪᐃᑎᒍᑦ ᐊᒃᓱᕈᕐᓂᐅᔪᓂ 
ᐃᓚᒋᔭᐅᔪᒥ ᐃᖅᑲᓇᐃᔮᖓᓄᑦ ᐱᔾᔪᑎᖃᓚᐅᖅᐳᖅ ᐃᖅᑲᓇᐃᔭᖅᑎᓄᑦ ᐃᖅᑲᓇᐃᔭᖅᑎᓂᑦ 
ᐃᓇᖏᖅᑕᐅᓂᐅᕙᒃᑐᓂ ᐊᒻᒪᓗ ᐸᐸᑦᑏᓐᓇᕐᓂᕐᒧᑦ ᐊᑲᐅᙱᓕᐅᕈᑕᐅᔪᓄᑦ. 
ᐃᑲᔪᖅᑕᐅᕝᕕᖕᒥ ᑎᒍᔭᐅᓯᒪᔪᓂ ᑲᒪᔨᐅᔪᑦ ᑕᑯᖃᑦᑕᖅᓯᒪᕗᑦ ᖃᓄᐃᓐᓂᐅᔪᓂ 
ᐊᓄᓪᓚᒃᓯᖅᑐᑦ ᐃᒻᒥᓃᕋᓱᐊᕐᓂᖏᓐᓂ ᐅᕝᕙᓘᓐᓃᑦ ᐃᒻᒥᖕᓂᒃ ᐋᓐᓂᖅᑎᑦᑎᓪᓗᑎᒃ 
ᐅᕝᕙᓘᓐᓃᑦ ᐊᓯᖏᓐᓂ, ᐊᒻᒪ ᑖᒃᑯᐊ ᑎᒍᔭᐅᓯᒪᔪᓄᑦ ᐱᓕᕆᔨᐅᔪᑦ 
ᐊᑐᑐᐃᓐᓇᕆᐊᖃᖅᐳᑦ ᐅᓗᕆᐊᓇᕐᓂᐅᔪᓂ ᓇᖕᒥᓂᖅ ᐊᑦᑕᓇᔾᔭᐃᖅᓯᒪᓂᐅᔪᒥ. 
ᓴᖅᑭᔮᕐᕕᐅᒐᔪᖕᓂᕐᒥ ᐱᓂᕐᓗᖕᓂᐅᔪᓄᑦ ᑐᕌᖅᑎᑦᑎᔪᓐᓇᖅᐳᖅ ᓯᕘᕋᓂᕐᒧᑦ ᐊᒻᒪᓗ  
ᓂᑲᓪᓗᖓᓂᕐᒧᑦ ᐊᒻᒪᓗ ᓯᕗᓂᐊᓂ ᐱᓕᕆᔨᐅᔪᓄᑦ ᐃᖅᑲᓇᐃᔭᖅᑎᓄᑦ 
ᐱᔪᓐᓇᕐᓂᖅᓴᐅᓂᖏᓐᓂ ᐃᓱᒪᒧᑦ ᐋᓐᓂᐊᖃᕐᓇᒥ ᐊᑲᐅᙱᓕᐅᕈᑕᐅᔪᓄᑦ. 

 ᓇᓂᓯᓚᐅᖅᐳᒍᑦ ᐃᑲᔪᕐᓂᕐᒧᑦ ᐱᐅᓯᒋᐊᖅᑎᑦᑎᓂᕐᒧᑦ ᐃᖅᑲᓇᐃᔭᖅᑎᓄᑦ 
ᐸᐸᑦᑏᓐᓇᕐᓂᕐᒧᑦ ᐊᒻᒪ ᖃᓄᐃᙱᑦᑎᐊᕐᓂᐅᔪᒥ, ᐱᓕᕆᕝᕕᒃ ᐊᖏᒡᓕᒋᐊᖅᓯᓚᐅᖅᐳᖅ 
ᐃᓱᒪᒧᑦ ᐋᓐᓂᐊᖃᕐᓇᒥ ᐱᔨᑦᑎᕋᕐᓂᕐᓂ ᐃᖅᑲᓇᐃᔭᖅᑎᓄᑦ. 2020−ᕿᑎᖅᐸᓯᐊᓂ, 
ᐊᑎᓕᐅᕆᓚᐅᖅᐳᖅ ᑳᑦᑐᕌᖑᔪᒥ ᓯᓚᑖᓂ ᐱᔨᑦᑎᕋᕐᓂᐅᔪᒥ ᑐᓂᓯᔨᐅᔪᒥ ᐃᓱᒪᒧᑦ 
ᐋᓐᓂᐊᖃᕐᓇᒥ ᐱᔨᑦᑎᕋᕐᓂᕐᓂ ᐃᖅᑲᓇᐃᔭᖅᑎᓄᑦ. ᔪᓚᐃ 2020−ᒥ, ᐱᔨᑦᑎᕋᕐᓂᐅᔪᒥ 
ᑐᓂᓯᔨᐅᔪᖅ ᐊᑐᐃᓐᓇᖃᖅᑎᑦᑎᔪᒥ ᐱᓕᕆᓚᐅᖅᑎᓪᓗᒍ ᐊᐱᖅᓱᖅᑕᐅᓂᐅᔪᒥ 
ᐱᓂᕐᓗᖕᓂᐅᔪᓂ ᖃᓄᐃᓐᓂᖃᓚᐅᖅᑎᓪᓗᒍ ᐊᒻᒪ ᐊᑕᐅᓯᐅᖃᑎᖃᕐᓂᕐᒥ ᐃᓅᓯᓕᕆᓂᐅᔪᒥ 
ᐱᔪᒪᓂᕐᓄᑦ ᐃᖅᑲᓇᐃᔭᖅᑎᓄᑦ. ᐅᓇ ᓄᑖᖑᔪᖅ ᐃᓅᓯᓕᕆᓂᐅᔪᒥ ᐱᔨᑦᑎᕋᕐᓂᖅ 
ᐃᓚᒋᐊᕈᑕᐅᓚᐅᖅᐳᖅ ᐃᓅᓯᓕᕆᓂᐅᔪᒥ ᐊᑐᐃᓐᓇᐅᓚᐅᖅᑐᒥ ᐅᕘᓇ ᒐᕙᒪᒃᑯᑦ 
ᐃᖅᑲᓇᐃᔭᖅᑎᒧᑦ ᐊᒻᒪ ᐃᓚᒌᖑᔪᓄᑦ ᐃᑲᔪᖅᓱᐃᓂᐅᔪᒥ ᐱᓕᕆᐊᖑᔪᒥ. 

ᐱᓕᕆᕝᕕᒃ ᑕᑯᒃᓴᐅᑎᑦᑎᔪᓐᓇᓚᐅᙱᓚᑦ ᓴᐳᔾᔨᓯᒪᓂᖏᓐᓂ ᐊᑦᑕᓇᔾᔭᐃᖅᓯᒪᓂᐅᔪᒥ ᐊᒻᒪ 
ᓇᐅᑦᑎᖅᓱᖅᑕᐅᑦᑎᐊᕐᓂᖏᓐᓂ ᐊᓄᓪᓚᒃᓯᖅᑐᓄᑦ ᐊᒻᒪ ᐃᖅᑲᓇᐃᔭᖅᑎᐅᔪᓄᑦ 

ᓇᓂᓚᐅᖅᑕᕗᑦ 

 2015-ᒥ ᑮᓇᐅᔭᓕᐊᕆᕙᒃᑕᓄᑦ ᖃᐅᔨᓴᖅᑕᐅᒻᒪᕆᖕᓂᖏᓐᓂ, ᓇᓂᓯᓚᐅᖅᐳᒍᑦ 
ᓈᒻᒪᙱᓐᓂᐅᔪᓂ ᐊᓄᓪᓚᒃᓯᖅᑐᓄᑦ ᐃᒡᓗᕈᓯᖏᓐᓂ ᕿᓂᖅᓴᕐᓂᐅᔪᓂ, ᐃᑭᑦᑐᓄᑦ 
ᐱᔭᕆᐅᖅᓴᓂᐅᔪᓄᑦ ᐊᒻᒪ ᖃᐅᔨᓴᖅᑕᐅᓂᐅᔪᓄᑦ, ᐊᒻᒪ ᑐᐊᕕᕐᓇᖅᑐᒥ 
ᐊᓂᔭᕆᐊᖃᕐᓂᐅᔪᓄᑦ ᐱᔭᕆᐅᖅᓴᓂᐅᔪᓄᑦ ᕿᑭᖅᑖᓗᖕᒥ ᐃᑲᔪᖅᑕᐅᕝᕕᒃ  ᐊᒻᒪᓗ 
ᑲᖏᖅᖠᓂᕐᒥ ᒪᒥᓴᕐᕕᖓᓂ. ᐅᕙᓂ ᖃᐅᔨᒋᐊᒃᑲᓐᓂᕐᓂᐅᔪᒥ ᑮᓇᐅᔭᓕᐊᕆᕙᒃᑕᓄᑦ 
ᖃᐅᔨᓴᖅᑕᐅᒻᒪᕆᖕᓂᖏᓐᓂ, ᓇᓂᓯᓚᐅᖅᐳᒍᑦ ᐱᐅᓯᒋᐊᕐᓂᒐᓛᖕᓂ ᐅᑯᓇᓂ ᐃᓂᐅᔪᓄᑦ. 
ᓲᕐᓗ, ᕿᑭᖅᑖᓗᖕᒥ ᐃᑲᔪᖅᑕᐅᕝᕕᒃ —ᐃᓚᖃᖅᖢᓂ ᒪᑭᒋᐊᕐᕕᒃ ᐊᒻᒪ ᐅᑕᖅᑭᕕᒃ ᐃᒡᓗᕐᔪᐊᓂ—
ᐱᓕᕆᓚᐅᖅᐳᑦ ᐃᑭᑦᑐᒧᑦ ᐱᓕᒻᒪᒃᓴᓂᐅᔪᓂ ᑐᐊᕕᕐᓇᖅᑐᒥ ᐊᓂᔭᕆᐊᖃᓯᑳᓪᓚᒃᑯᑎᓂ 
ᐱᔭᕆᐊᖃᕐᓂᖓᓂ. ᑭᓯᐊᓂ, ᓇᓂᓯᓚᐅᖅᐳᒍᑦ ᒪᓕᒐᓕᕆᔨᒃᑯᑦ ᒪᓕᓚᐅᙱᓐᓂᖓᓐᓂ 
ᑎᓕᔭᐅᓂᐅᔪᓂ ᐊᓄᓪᓚᒃᓯᖅᑐᓄᑦ ᐃᒡᓗᕈᓯᖏᓐᓂ ᕿᓂᖅᓴᕐᓂᐅᔪᓂ ᑕᐃᒪᐃᒐᔪᖕᓂᐅᔪᒥ, 
ᐃᑭᑦᑐᓄᑦ ᐱᔭᕆᐅᖅᓴᓂᐅᔪᓄᑦ, ᐊᒻᒪᓗ ᑐᐊᕕᕐᓇᖅᑐᒥ ᐊᓂᔭᕆᐊᖃᕐᓂᐅᔪᓄᑦ 
ᐱᔭᕆᐅᖅᓴᓂᐅᔪᓄᑦ, ᐅᕝᕙᓘᓐᓃᑦ ᑎᑎᕋᖅᑕᐅᕙᓪᓕᐊᓂᖓᓂ ᖃᓄᖅ ᑭᐅᓂᖓᓂ 
ᓈᒻᒪᙱᓐᓂᐅᔪᓂ ᓇᓂᔭᐅᓚᐅᖅᑐᓄᑦ. ᓇᓂᓯᓚᐅᕆᕗᒍᑦ ᐱᓕᕆᕝᕕᒃ 
ᓇᐅᑦᑎᖅᓱᓚᐅᙱᓚᑦ ᒪᓕᑦᑎᐊᕋᓗᐊᕐᒪᖔᑕ ᑎᓕᐅᕈᑕᐅᔪᓂ ᖃᓄᖅ 
ᐱᓕᕆᓪᓗᐊᕐᓂᖏᓐᓂ ᐅᑯᓂᖓ ᖃᓄᐃᓕᐅᕐᓂᐅᔪᓂ. 

 ᖃᐅᔨᓴᐃᓂᐅᔪᖅ ᐃᑲᔪᖅᓱᐃᔪᒥ ᐆᒥᖓ ᓇᓂᓯᓂᐅᔪᒥ ᐅᖃᐅᓯᖃᖅᐳᖅ ᐅᑯᓂᖓ 
ᐅᖃᐅᓯᐅᔪᒥ: 

• ᐱᑕᖃᙱᓗᐊᕐᓂᖓᓂ ᒪᓕᑦᑎᐊᕐᓂᐅᔪᒥ ᑐᕌᕈᑕᐅᔪᓂ ᐊᓄᓪᓚᒃᓰᕕᐅᑉ 
ᐃᒡᓗᕈᓯᖏᓐᓂ ᖃᐅᔨᓴᖅᑕᐅᓂᖏᓐᓂ, ᐃᑭᑦᑐᒧᑦ ᐱᓕᒻᒪᒃᓴᓂᐅᔪᓂ ᐊᒻᒪ 
ᖃᐅᔨᓴᖅᑕᐅᓂᐅᔪᓂ, ᐊᒻᒪᓗ ᑐᐊᕕᕐᓇᖅᑐᒥ ᐊᓂᔭᕆᐊᖃᓯᑳᓪᓚᒃᑯᑎᒃ ᐊᒻᒪᓗ 
ᐃᑭᑦᑐᒧᑦ ᖃᐅᔨᓴᕐᓂᐅᔪᓄᑦ 

ᖃᓄᐃᒻᒪᑦ ᐅᓇ 
ᓇᓂᔭᐅᓂᐅᔪᖅ 
ᐊᑑᑎᖃᖅᐸ 

 ᐅᓇ ᓇᓂᔭᐅᓂᐅᔪᖅ ᐊᑑᑎᖃᖅᐳᖅ ᒪᓕᑦᑎᐊᕐᓂᐅᔪᒥ ᑎᓕᐅᕈᑕᐅᔪᓂ 
ᐊᓄᓪᓚᒃᓯᖅᑐᓄᑦ ᐃᒡᓗᕈᓯᖏᓐᓂ ᕿᓂᖅᓴᕐᓂᐅᔪᓂ, ᑐᐊᕕᕐᓇᖅᑐᒥ ᐊᓂᔭᕆᐊᖃᕐᓂᐅᔪᓄᑦ 
ᐱᔭᕆᐅᖅᓴᓂᐅᔪᓄᑦ, ᐃᑭᑦᑐᓄᑦ ᐱᔭᕆᐅᖅᓴᓂᐅᔪᓄᑦ, ᐊᒻᒪᓗ ᖃᐅᔨᓴᕐᓂᐅᔪᓂ, 
ᐊᑦᑕᓇᔾᔭᐃᖅᓯᒪᓂᐅᔪᒥ ᐊᒻᒪ ᓇᐅᑦᑎᖅᓱᖅᑕᐅᑦᑎᐊᕆᐊᓕᖕᒥ ᐊᓄᓪᓚᒃᓯᖅᑐᓄᑦ ᐊᒻᒪᓗ 

ᐃᖅᑲᓇᐃᔭᖅᑎᓄᑦ ᐅᓗᕆᐊᓇᕐᓂᐅᕗᖅ. ᒫᔾᔨ 2021−ᒥ, ᐃᑭᑦᑐᖃᓚᐅᖅᐳᖅ ᕿᑭᖅᑖᓗᖕᒥ 
ᐃᑲᔪᖅᑕᐅᕝᕕᖕᒥ . ᑕᐃᒪᐃᑦᑐᒥ ᖃᓄᐃᓐᓂᐅᔪᒥ ᓇᓗᓇᐃᖅᓯᒃᑲᓐᓂᖅᐳᖅ ᐱᒻᒪᕆᐅᓂᖓᓂ 
ᐱᓕᕆᓂᕐᒥ ᐊᒻᒪ ᑎᑎᕋᖅᐸᓪᓕᐊᓂᐅᔪᒥ ᐃᑭᑦᑐᒧᑦ ᐱᓕᒻᒪᒃᓴᓂᐅᔪᓂ ᐊᒻᒪ 
ᖃᐅᔨᓴᖅᑕᐅᓂᐅᔪᓂ. 

ᑎᑎᕋᖅᑕᐅᓯᒪᓂᖓ 

 ᐊᓄᓪᓚᒃᓯᖅᑐᓄᑦ ᐃᒡᓗᕈᓯᖏᓐᓂ ᕿᓂᖅᓴᕐᓂᐅᔪᓂ ᐱᓕᕆᐊᖑᕙᒃᐳᑦ 
ᓇᓗᓇᐃᖅᓯᓂᕐᒥ ᐊᓄᓪᓚᒃᓯᖅᑐᑦ ᑐᖅᑯᐃᙱᓐᓂᖏᓐᓂ ᐊᓄᓪᓚᒃᓯᖅᑐᓄᑦ ᐃᒡᓗᕈᓯᖏᓐᓂ 
ᐱᕋᔭᒃᑕᐅᓪᓗᓂ ᐃᓯᖅᑎᑕᐅᓂᑯᓂ ᐱᖁᑎᓂᑦ, ᓲᕐᓗ ᓴᕕᖕᓂ, ᖁᑭᐅᑎᓂᑦ, ᐊᒻᒪ 
ᐋᖓᔮᕐᓇᖅᑐᓂ, ᓴᖅᑭᑎᑦᑎᔪᓐᓇᖅᑐᒥ ᓇᐅᑦᑎᖅᓱᖅᑕᐅᑦᑎᐊᕆᐊᓕᖕᒥ 
ᐅᓗᕆᐊᓇᕐᓂᖓᓂ ᐃᖅᑲᓇᐃᔭᖅᑎᓄᑦ ᐊᒻᒪᓗ ᐊᓄᓪᓚᒃᓯᖅᑐᓄᑦ. ᐊᓄᓪᓚᒃᓯᖅᑐᓄᑦ 
ᐃᒡᓗᕈᓯᖏᓐᓂ ᕿᓂᖅᓴᕐᓂᐅᔪᑦ ᐱᓕᕆᐊᖑᔭᕆᐊᖃᕋᓗᐊᖅᐳᑦ ᓇᓗᓇᐃᖅᑕᐅᓯᒪᔪᒥ 
ᑕᐃᒪᐃᒐᔪᖕᓂᐅᔪᒥ, ᐋᖅᑭᒃᑕᐅᓯᒪᓂᐅᔪᒥ  ᐱᓕᕆᕝᕕᐅᑉ ᑎᓕᐅᕈᑎᖏᓐᓂ ᐅᕝᕙᓘᓐᓃᑦ 
ᐃᒡᓗᕐᔪᐊᑉ ᐱᔭᕇᖅᑕᐅᙱᑦᑐᓂ ᓱᓕ ᑎᓕᐅᕈᑕᐅᔪᓂ. 

ᐊᑐᖁᔭᐅᓇᔭᖅᑐᑦ 

 ᐊᑐᖁᔭᐅᓇᔭᖅᑕᕗᑦ ᐅᕙᓂ ᐃᓂᐅᔪᒥ ᖃᐅᔨᓴᖅᑕᐅᓂᐅᔪᒥ ᓴᖅᑭᔮᖅᐳᑦ 
ᑎᑎᕋᖅᓯᒪᔪᑦ ᐊᕕᓐᓂᖓᓂ 104–106−ᒥ. 

ᖃᐅᔨᓴᐃᓂᐅᔪᑦ 
ᐃᑲᔪᖅᓱᐃᓂᕐᒥ ᐆᒥᖓ 
ᓇᓂᔭᐅᓂᖓᓂ 

ᐱᑕᖃᙱᓗᐊᕐᓂᖓᓂ ᒪᓕᑦᑎᐊᕐᓂᐅᔪᒥ ᑐᕌᕈᑕᐅᔪᓂ ᐊᓄᓪᓚᒃᓰᕕᐅᑉ 
ᐃᒡᓗᕈᓯᖏᓐᓂ ᖃᐅᔨᓴᖅᑕᐅᓂᖏᓐᓂ, ᐃᑭᑦᑐᒧᑦ ᐱᓕᒻᒪᒃᓴᓂᐅᔪᓂ ᐊᒻᒪ 
ᖃᐅᔨᓴᖅᑕᐅᓂᐅᔪᓂ, ᐊᒻᒪᓗ ᑐᐊᕕᕐᓇᖅᑐᒥ ᐊᓂᔭᕆᐊᖃᓯᑳᓪᓚᒃᑯᑎᒃ ᐊᒻᒪ 
ᐃᑭᑦᑐᒧᑦ ᖃᐅᔨᓴᕐᓂᐅᔪᓄᑦ 

 2015-ᒥ ᑮᓇᐅᔭᓕᐊᕆᕙᒃᑕᓄᑦ ᖃᐅᔨᓴᖅᑕᐅᒻᒪᕆᖕᓂᖏᓐᓂ, ᓇᓂᓯᓚᐅᖅᐳᒍᑦ 
ᓈᒻᒪᙱᓐᓂᐅᔪᓂ ᐊᓄᓪᓚᒃᓯᖅᑐᓄᑦ ᐃᒡᓗᕈᓯᖏᓐᓂ ᕿᓂᖅᓴᕐᓂᐅᔪᓂ, ᐃᑭᑦᑐᓄᑦ 
ᐱᔭᕆᐅᖅᓴᓂᐅᔪᓄᑦ ᐊᒻᒪᓗ  ᑐᐊᕕᕐᓇᖅᑐᒥ ᐊᓂᔭᕆᐊᖃᕐᓂᐅᔪᓄᑦ, ᐊᒻᒪ ᐃᑭᑦᑐᒧᑦ 
ᖃᐅᔨᓴᕐᓂᐅᔪᓄᑦ ᕿᑭᖅᑖᓗᖕᒥ ᐃᑲᔪᖅᑕᐅᕝᕕᖕᒥ ᐊᒻᒪᓗ ᑲᖏᖅᖠᓂᕐᒥ ᒪᒥᓴᕐᕕᖓᓂ. 
ᐅᕙᓂ ᖃᐅᔨᒋᐊᒃᑲᓐᓂᕐᓂᐅᔪᒥ ᑮᓇᐅᔭᓕᐊᕆᕙᒃᑕᓄᑦ ᖃᐅᔨᓴᖅᑕᐅᒻᒪᕆᖕᓂᖏᓐᓂ, 
ᕿᒥᕐᕈᐊᓚᐅᖅᐳᒍᑦ ᐅᑯᓂᖓ ᐊᑲᐅᙱᓕᐅᕈᑕᐅᔪᓂᑦ ᑕᒪᒃᑭᓂ ᐃᒡᓗᕐᔪᐊᖑᔪᓂ ᐊᒻᒪ 
ᓇᓂᓯᓚᐅᖅᐳᒍᑦ 

• •ᐱᓕᕆᕝᕕᒃ ᐃᓚᑰᓂᖃᓚᐅᖅᐳᖅ ᑐᑭᓯᓇᑦᑎᐊᖅᑐᒥ ᐊᑐᕐᓂᖃᐅᑎᓂᑦ, 
ᑲᒪᒋᔭᒃᓴᓂ, ᐊᒻᒪ ᒥᐊᓂᕆᓂᐅᔪᒥ ᑭᐅᓂᕐᒧᑦ ᓈᒻᒪᙱᓐᓂᐅᔪᓂ 
ᓇᓗᓇᐃᖅᑕᐅᔪᓂ ᐃᑭᑦᑐᒧᑦ ᖃᐅᔨᓴᕐᓂᐅᔪᓂ ᐅᓂᒃᑳᓕᐊᓂᑦ 

• ᐅᑯᐊᑐᐊᖅ ᐱᓪᓗᑎᒃ ᐅᑕᖅᑭᕕᒃ ᓄᓇᓕᖕᓂ ᐊᖏᕐᕋᕆᔭᐅᓂᐅᔪᒥ, 
ᐃᖅᑲᓇᐃᔭᖅᑎᑦ ᐱᓕᕆᓚᐅᙱᓚᑦ ᐊᓄᓪᓚᒃᓯᖅᑐᓄᑦ ᐃᒡᓗᕈᓯᖏᓐᓂ 
ᕿᓂᖅᓴᕐᓂᐅᔪᓂ ᑕᐃᒪᐃᒐᔪᖕᓂᐅᔪᓂ ᐋᖅᑭᒃᑕᐅᓯᒪᓂᐅᔪᒥ ᐱᓕᕆᕝᕕᐅᑉ 
ᑎᓕᐅᕈᑎᖏᓐᓂ  

• ᐱᓪᓚᕆᐅᔪᒥ ᓇᐅᑦᑎᖅᓱᕐᓂᕐᒧᑦ ᐱᓕᕆᓂᐅᔪᒥ ᓇᓗᓇᐃᖅᓯᓂᕐᒧᑦ 
ᐊᓄᓪᓚᒃᓯᖅᑐᓄᑦ ᐃᒡᓗᕈᓯᖏᓐᓂ ᕿᓂᖅᓴᕐᓂᐅᔪᓂ ᐱᓕᕆᐊᖑᕙᖕᓂᖏᓐᓂ 
ᒪᓕᒃᖢᑎᒃ ᑕᐃᒪᐃᒐᔪᖕᓂᐅᔪᓂ ᐋᖅᑭᒃᑕᐅᓯᒪᓂᐅᔪᒥ ᐱᓕᕆᕝᕕᐅᑉ 
ᑎᓕᐅᕈᑎᖏᓐᓂ 

 ᓇᓂᓯᓚᐅᕆᕗᒍᑦ ᖃᓄᐃᓕᖓᓂᐅᔪᑦ ᐊᓄᓪᓚᒃᓯᖅᑐᓄᑦ ᐃᒡᓗᕈᓯᖏᓐᓂ 
ᕿᓂᖅᓴᕐᓂᐅᔪᓂ ᑎᑎᕋᐅᓯᐅᒐᔪᓚᐅᙱᓚᑦ. ᐅᓇ ᐊᔪᕐᓇᖅᑎᑦᑎᓚᐅᖅᐳᖅ ᖃᐅᔨᓴᐃᓂᕐᒥ 
ᐊᑐᖅᑕᐅᓂᐅᕙᒃᑐᓂ ᐱᔾᔪᑎᖃᖅᑐᒥ ᖃᓄᐃᑦᑑᓂᖏᓐᓂ ᐱᕋᔭᒃᑕᐅᓪᓗᓂ 
ᐃᓯᖅᑎᑕᐅᓂᑯᓂ ᓇᓂᔭᐅᓚᐅᖅᑐᓂ ᐊᓄᓪᓚᒃᓯᖅᑐᓄᑦ ᐃᒡᓗᕈᓯᖏᓐᓂ ᕿᓂᖅᓴᕐᓂᐅᔪᓂ 
ᐊᒻᒪᓗ ᖃᓄᖅ ᐃᓯᓚᐅᕐᓂᖏᓐᓂ ᐃᒡᓗᕐᔪᐊᒧᑦ. 

 ᐅᕙᓂ ᖃᐅᔨᒋᐊᒃᑲᓐᓂᕐᓂᐅᔪᒥ ᑮᓇᐅᔭᓕᐊᕆᕙᒃᑕᓄᑦ 
ᖃᐅᔨᓴᖅᑕᐅᒻᒪᕆᖕᓂᖏᓐᓂ, ᐊᐱᕆᓚᐅᖅᐳᒍᑦ 7−ᖑᔪᓂ ᐃᑲᔪᖅᑕᐅᕕᖕᓂ ᐅᕙᑦᑎᓐᓂ 
ᑐᓂᓯᓂᕐᒧᑦ ᑎᑎᕋᖅᑕᐅᕙᓪᓕᐊᓂᐅᔪᓂ (ᓲᕐᓗ, ᐃᑭᑦᑐᓄᑦ ᐱᔭᕆᐅᖅᓴᓂᐅᔪᓄᑦ 
ᐅᓂᒃᑳᓕᐊᓂ) ᑕᑯᒃᓴᐅᑎᑦᑎᓂᕐᒧᑦ ᐱᓕᕆᓚᐅᕐᓂᖏᓐᓂ ᐃᑭᑦᑐᒧᑦ ᐱᓕᒻᒪᒃᓴᓂᐅᔪᓂ 
ᐊᒻᒪᓗ ᑐᐊᕕᕐᓇᖅᑐᒥ ᐊᓂᔭᕆᐊᖃᓯᑳᓪᓚᒃᑯᑎᒃ ᑕᐃᒪᐃᒐᔪᖕᓂᖓᓂ ᐱᔭᕆᐊᖃᖅᑐᒥ 
(ᑎᓴᒪᐃᖅᓱᕐᓗᓂ ᐊᕐᕌᒍᒥ) 2018, 2019, 2020−ᒥ, ᐊᒻᒪ ᐱᓕᕆᓂᐅᔪᒥ ᔭᓄᐊᕆ 1−ᒥ 
ᒫᔾᔨ 31−ᒧ 2021. 

 ᐱᖓᓱᐃᓐᓇᓂ 7−ᖑᔪᓂ ᐃᒡᓗᕐᔪᐊᓂ (ᕿᑭᖅᑖᓗᖕᒥ, ᒪᑭᒋᐊᕐᕕᒃ, ᐊᒻᒪ ᐅᑕᖅᑭᕕᒃ 
ᐃᒡᓗᕐᔪᐊᖑᔪᓂ), ᐃᑭᑦᑐᓄᑦ ᐱᔭᕆᐅᖅᓴᓂᐅᔪᓄᑦ ᐊᒻᒪᓗ ᑐᐊᕕᕐᓇᖅᑐᒥ 
ᐊᓂᔭᕆᐊᖃᕐᓂᐅᔪᓄᑦ ᐱᓕᕆᐊᖑᓚᐅᖅᐳᑦ ᑕᐃᒪᐃᒐᔪᖕᓂᐅᔪᒥ (ᑕᖅᑭᓄᑦ ᐱᖓᓱᓄᑦ 
ᐊᓂᒍᕌᖓᑦ) ᒪᓕᒃᑐᒥ ᑐᕌᒐᕆᔭᐅᔪᓂ. ᐃᓅᓱᒃᑐᓄᑦ ᐃᒡᓗᕐᔪᐊᖓᓂ, ᐱᓕᕆᐊᖑᓚᐅᖅᐳᑦ 
ᐱᔭᕆᐊᖃᕐᓂᖓᓂ ᑭᓯᐊᓂ ᐊᑕᐅᓯᖅ ᐱᔭᕆᐅᖅᓴᓂᐅᔪᒥ ᑭᑭᑕᐅᔪᓂ ᐊᑐᓂ 2018−ᒥ 
ᐊᒻᒪ 2019−ᒥ. ᐊᓯᖏᓐᓂ ᐱᖓᓱᓂ ᐃᒡᓗᕐᔪᐊᖑᔪᓂ, ᐃᑭᑦᑐᒧᑦ ᐱᓕᒻᒪᒃᓴᓂᐅᔪᓂ ᐊᒻᒪ 
ᑐᐊᕕᕐᓇᖅᑐᒥ ᐊᓂᔭᕆᐊᖃᓯᑳᓪᓚᒃᑯᑎᒃ ᐱᓕᕆᐊᕆᔭᐅᓚᐳᖅ ᐃᓛᓐᓂᓚᐅᓱᖅ, ᐊᒻᒪ 
ᐃᓱᒫᓗᓚᐅᖅᐳᒍᑦ ᓇᓂᓯᓂᕐᒥ ᐊᖏᐸᓗᒃᑐᓂ ᐱᓕᕆᓂᐅᔪᓂ ᐊᑯᓂᐅᓂᖓᓂ ᐃᑭᑦᑐᒧᑦ 
ᐱᓕᒻᒪᒃᓴᓂᐅᔪᓂ ᐊᒻᒪ ᑐᐊᕕᕐᓇᖅᑐᒥ ᐊᓂᔭᕆᐊᖃᓯᑳᓪᓚᒃᑯᑎᓂᑦ 
ᐱᓕᕆᐊᖑᓚᐅᙱᓐᓂᖏᓐᓂ. ᓄᓇᕗᒻᒥ ᐊᕐᓇᓄᑦ ᐃᑲᔪᖅᑕᐅᕝᕕᑦ ᑭᓯᐊᓂ ᑐᓂᓯᓚᐅᖅᐳᑦ 
ᐃᑭᑦᑐᓄᑦ ᐱᔭᕆᐅᖅᓴᓂᐅᔪᓄᑦ ᐅᓂᒃᑳᓕᐊᓂ ᐊᑐᓂ ᑕᖅᑭᓄᑦ ᐱᖓᓱᓄᑦ ᐊᓂᒍᕌᖓᑦ 
2020–21−ᒥ ᑮᓇᐅᔭᓕᕆᓂᕐᒧᑦ ᐊᕐᕌᒍᒥ. ᐊᐱᕆᓚᐅᕆᕗᒍᑦ ᐊᕐᕌᒍᑕᒫᖅ ᐃᑭᑦᑐᒧᑦ 
ᖃᐅᔨᓴᕐᓂᐅᔪᒥ ᐅᓂᒃᑳᓕᐊᑦ  ᐊᑐᓂ ᐃᒡᓗᕐᔪᐊᒧᑦ 2016−ᒥ 2020−ᒧᑦ. ᐱᓚᐅᖅᐳᒍᑦ 
12−ᓂ 35−ᖑᔪᓂ ᓂᕆᐅᒋᔭᑦᑎᓐᓂ ᖃᐅᔨᓴᖅᑕᐅᓂᕐᓄᑦ ᐅᓂᒃᑳᓕᐊᖑᔪᓂ ᑕᐃᔅᓱᒧᖓ 
ᐱᓕᕆᓂᐅᓚᐅᖅᑐᒥ. ᐱᑕᖃᙱᓗᐊᕐᓂᖓᓂ ᐃᑭᑦᑐᒧᑦ ᖃᐅᔨᓴᕐᓂᐅᔪᓄᑦ 
ᑎᑎᕋᖅᑕᐅᕙᓪᓕᐊᓂᖓᓂ ᑐᑭᖃᖅᐳᖅ ᐱᓕᕆᕝᕕᒃ ᐅᒃᐱᕈᓱᖕᓂᖃᓚᐅᙱᓚᑦ ᐃᑭᑦᑐᒧᑦ 
ᖃᐅᔨᓴᕐᓂᐅᔪᓄᑦ ᐱᓕᕆᐊᖑᕙᖕᓂᖓᓂ ᐊᕐᕌᒍᑕᒫᒥ ᑐᙵᕕᓕᖕᒥ ᐅᕝᕙᓘᓐᓃᑦ 
ᐋᖅᑭᒍᑎᒃᓴᒥ ᖃᓄᐃᓕᐅᕐᓂᐅᔪᓂ ᐱᓕᕆᐊᖑᓂᖏᓐᓂ ᑭᐅᑲᐅᑎᒋᓂᕐᒧᑦ 
ᓇᓗᓇᐃᖅᑕᐅᔪᓂ ᐃᓚᑰᓂᐅᔪᓂᑦ. ᐋᖅᑭᒃᓯᓂᐅᔪᒥ ᖃᓄᐃᓕᐅᕐᓂᖃᕐᓇᓂ 
ᓴᖅᑭᑎᑦᑎᔪᓐᓇᖅᐳᖅ ᐊᑦᑕᓇᕐᓂᕐᒧᑦ ᐅᓗᕆᐊᓇᕐᓂᖓᓂ ᐊᓄᓪᓚᒃᓯᖅᑐᓄᑦ ᐊᒻᒪ 
ᐃᖅᑲᓇᐃᔭᖅᑎᓄᑦ. 

 ᑭᐅᓂᕐᒧᑦ 2015−ᒥ ᑮᓇᐅᔭᓕᐊᕆᕙᒃᑕᓄᑦ ᖃᐅᔨᓴᖅᑕᐅᒻᒪᕆᖕᓂᖏᓐᓂ, 
ᐱᓕᕆᕝᕕᒃ ᓇᓗᓇᐃᖅᓯᓚᐅᖅᐳᖅ ᓴᖅᑭᑎᑦᑎᓂᐊᕐᓂᖏᓐᓂ ᒪᓕᑦᑎᐊᕐᓂᕐᒧᑦ− ᐊᒻᒪ 
ᑭᑭᑕᐅᔪᓄᑦ−ᐱᔾᔪᑎᓕᖕᓂ ᐃᓂᐅᔪᒥ ᐃᓗᐊᓂ ᐃᑲᔪᖅᑕᐅᕕᒃ ᐊᕕᒃᑐᖅᓯᒪᓂᐅᔪᒥ, 
ᐅᑕᖅᑭᔪᒥ ᐃᖅᑲᓇᐃᔭᖅᑎᑖᕋᓱᐊᕐᓂᕐᒧᑦ ᖃᐅᔨᓴᐃᓂᐅᔪᒥ ᐊᒻᒪ ᐊᖏᖅᑕᐅᓂᖓᓂ. 
ᐃᖅᑲᓇᐃᔭᖅᑎᐅᔪᖅ ᐅᕙᓂ ᐃᓂᐅᔪᒥ ᐃᑲᔪᕐᓂᖃᕋᔭᖅᐳᖅ ᓇᐅᑦᑎᖅᓱᑦᑎᐊᕐᓂᕐᒥ 
ᒪᓕᑦᑎᐊᕐᓂᖓᓂ ᐊᑐᐊᒐᓂᑦ ᐊᒻᒪ ᐱᓕᕆᔾᔪᓯᐅᔪᓂ ᐊᒻᒪᓗ ᐱᓕᕆᕙᒡᓗᓂ 
ᖃᐅᔨᓴᐃᓂᐅᔪᓂ ᐱᔭᕆᐊᖃᕌᖓᑦ. ᓇᓂᓯᓚᐅᖅᐳᒍᑦ ᐱᓕᕆᕝᕕᒃ ᓱᓕ 

ᓴᖅᑭᑎᑦᑎᓚᐅᙱᓚᖅ ᐆᒥᖓ ᐃᓂᐅᔪᒥᒃ. ᐊᖓᔪᖅᑳᖑᓂᐅᔪᑦ ᐅᕙᑦᑎᓐᓂ 
ᐅᖃᐅᔾᔨᓚᐅᖅᐳᑦ SharePoint ᑐᓴᒐᒃᓴᓂ ᐊᐅᓚᑕᐅᓂᖓᓂ ᐱᓕᕆᔾᔪᓯᐅᔪᒥ 
ᐱᕙᓪᓕᐊᑎᑕᐅᔪᖅ ᑎᑎᕋᖅᐸᓪᓕᐊᓂᕐᒧᑦ ᑎᒍᔭᐅᓯᒪᔪᓄᑦ ᐊᐅᓚᑕᐅᓂᖓᓄᑦ 
ᐱᔨᑦᑎᕋᕐᓂᕐᒧᑦ ᓂᕆᐅᒋᔭᐅᒋᕗᖅ ᐱᔨᑦᑎᕋᕐᓂᐊᕐᓂᖓᓂ ᕿᑎᖅᐸᓯᐊᓂ ᐃᓕᓯᓂᐅᔪᒥ 
ᐃᑭᑦᑐᓄᑦ ᐊᑦᑕᓇᔾᔭᐃᖅᓯᒪᓂᕐᒧᑦ ᑐᓴᒐᒃᓴᐅᔪᓂ, ᓲᕐᓗ ᐃᑭᑦᑐᒧᑦ ᐱᓕᒻᒪᒃᓴᓂᐅᔪᓂ ᐊᒻᒪ 
ᑐᐊᕕᕐᓇᖅᑐᒥ ᐊᓂᔭᕆᐊᖃᓯᑳᓪᓚᒃᑯᑎᒃ ᐊᒻᒪ ᐃᑭᑦᑐᒧᑦ ᖃᐅᔨᓴᕐᓂᐅᔪᓄᑦ. ᐱᖃᕐᓗᓂ 
ᑕᐃᒪᐃᑦᑐᒥ ᑐᓴᒐᒃᓴᐅᔪᓂ ᐱᒻᒪᕆᐅᓂᐊᖅᐳᖅ ᓇᐅᑦᑎᖅᓱᕐᓂᕐᒧᑦ ᒪᓕᖕᓂᐅᔪᒥ 
ᐊᑐᐊᒐᓂᑦ ᐊᒻᒪ ᐱᓕᕆᔾᔪᓯᐅᔪᓄᑦ. 

 ᐊᑐᖁᔭᐅᓇᔭᖅᑐᖅ. ᒪᓕᒐᓕᕆᔨᒃᑯᑦ ᓇᓗᓇᐃᖅᓯᓪᓗᐊᖅᐳᑦ ᖃᓄᐃᓕᖓᓂᐅᔪᓂ 
ᐊᓄᓪᓚᒃᓯᖅᑐᓄᑦ ᐃᒡᓗᕈᓯᖏᓐᓂ ᕿᓂᖅᓴᕐᓂᐅᔪᓂ ᐊᒻᒪᓗ ᐃᑭᑦᑐᓄᑦ ᐱᔭᕆᐅᖅᓴᓂᐅᔪᓄᑦ 
ᑎᑎᕋᖅᑕᐅᕙᓪᓕᐊᓂᖏᓐᓂ ᐊᒻᒪᓗ ᐋᖅᑭᒍᑎᒃᓴᐅᔪᓂ ᖃᓄᐃᓕᐅᕐᓂᐅᔪᓂ 
ᐱᓕᕆᐊᖑᓂᖏᓐᓂ. ᓇᓗᓇᐃᖅᓯᓪᓗᐊᕆᕗᑦ ᑖᒃᑯᐊ ᐊᑐᕐᓂᖃᐅᑎᖏᑦ ᐊᒻᒪ ᑲᒪᒋᔭᒃᓴᖏᑦ 
ᑭᐅᓂᕐᒧᑦ ᖃᓄᐃᓕᖓᓂᐅᔪᓄᑦ ᐊᕐᕌᒍᑕᒫ ᐃᑭᑦᑐᓄᑦ ᖃᐅᔨᓴᕐᓂᐅᔪᓂ ᑐᑭᓯᓇᑦᑎᐊᖅᑐᒥ 
ᓇᓗᓇᐃᖅᑕᐅᓂᖏᓐᓂ, ᐊᒻᒪᓗ ᖃᓄᐃᓕᐅᕐᓂᐅᔪᓂ ᐱᓕᕆᐊᖑᔪᓂ ᑭᐅᓂᕐᒧᑦ ᐅᑯᓄᖓ 
ᖃᐅᔨᓴᖅᑕᐅᓂᐅᔪᓄᑦ ᑎᑎᕋᖅᑕᐅᖃᑦᑕᕐᓂᖏᓐᓂ. 

ᐱᓕᕆᕝᕕᐅᑉ ᑭᐅᓂᖓ. ᐊᖏᖃᑎᒋᔭᐅᔪᖅ. ᒪᓕᒐᓕᕆᔨᒃᑯᑦ ᐱᓕᕆᖃᑎᖃᕐᓂᐊᖅᐳᑦ 
ᐃᒡᓗᕐᔪᐊᓂ ᐱᓕᒻᒪᒃᓴᒃᑲᓐᓂᑦᑎᐊᕐᓂᕐᒧᑦ ᐊᐅᓚᑦᑎᔨᐅᔪᓂ ᖃᓄᖅ ᖃᐅᔨᓴᕐᓂᕐᒧᑦ 
ᐃᑭᑦᑐᒧᑦ ᐱᓕᒻᒪᒃᓴᓂᐅᔪᓂ ᐊᒻᒪ ᐃᒡᓗᕈᓯᕐᓂ ᕿᓂᖅᓴᕐᓂᐅᔪᓂ. ᐅᓇ 
ᐊᐅᓚᑕᐅᓂᐅᕗᖅ ᐱᓕᕆᕝᕕᒃ ᓇᓗᓇᐃᖅᓯᓯᒪᓂᖓᓂ ᐃᓚᒋᐊᖅᑕᐅᓂᖓᓂ 
ᐋᖅᑭᒃᑕᐅᓯᒪᔪᒧᑦ ᑐᓴᒐᒃᓴᓂ ᐊᐅᓚᑕᐅᓂᖓᓂ ᐱᓕᕆᔾᔪᓯᐅᔪᒥ ᐃᓂᒋᔭᒧᑦ ᒫᓐᓇᐅᔪᒥ 
ᐱᕙᓪᓕᐊᑎᑕᐅᔪᒥ. 

ᖄᒃᑲᓐᓂᐊᒍᑦ, ᐱᓕᕆᕝᕕᒃ ᐃᓕᓯᓂᐊᖅᐳᑦ ᐊᐅᓚᓐᓂᐅᔪᒥ ᓇᓗᓇᐃᖅᓯᓂᕐᒧᑦ ᓈᒻᒪᒃᑐᒥ 
ᖃᐅᔨᒋᐊᒃᑲᓐᓂᕐᓂᖓᓂ ᐃᓚᑰᓂᐅᔪᓂᑦ ᓇᓗᓇᐃᖅᑕᐅᔪᓄᑦ ᐅᑯᓇᓂ 
ᐱᓕᕆᓂᐅᔪᓄᑦ. 

ᓯᕗᒻᒧᐊᖕᓂᖅ 

 ᐱᓕᕆᓚᐅᖅᐳᒍᑦ ᐆᒥᖓ ᖃᐅᔨᒋᐊᒃᑲᓐᓂᕐᓂᐅᔪᒥ ᑮᓇᐅᔭᓕᐊᕆᕙᒃᑕᓄᑦ 
ᖃᐅᔨᓴᖅᑕᐅᒻᒪᕆᖕᓂᖏᓐᓂ ᖃᐅᔨᓴᐃᓂᕐᒧᑦ ᐃᖏᕐᕋᓂᐅᔪᓂ ᐱᓕᕆᐊᖑᔪᓄᑦ 
ᒪᓕᒐᓕᕆᔨᒃᑯᓐᓂ ᑭᐅᓂᕐᒧᑦ ᓈᒻᒪᙱᓐᓂᐅᔪᓂ ᑐᓂᓯᓂᕐᒧᑦ ᐃᑲᔪᖅᑕᐅᕕᖕᓂ 
ᐱᔨᑦᑎᕋᕐᓂᐅᔪᓂ ᓇᓗᓇᐃᓚᐅᖅᑕᑦᑎᓐᓂ 2015-ᒥ ᑮᓇᐅᔭᓕᐊᕆᕙᒃᑕᓄᑦ 
ᖃᐅᔨᓴᖅᑕᐅᒻᒪᕆᖕᓂᖏᓐᓂ. ᓇᓂᓯᓚᐅᖅᐳᒍᑦ ᐊᒥᓱᓂ ᐊᑲᐅᙱᓕᐅᕈᑕᐅᔪᑦ 
ᓇᓗᓇᐃᓚᐅᖅᑕᑦᑎᓐᓄᑦ 2015-ᒥ ᑮᓇᐅᔭᓕᐊᕆᕙᒃᑕᓄᑦ ᖃᐅᔨᓴᖅᑕᐅᒻᒪᕆᖕᓂᖏᓐᓂ 
ᓱᓕ ᐋᖅᑭᒃᑕᐅᓚᐅᙱᓚᑦ. ᐱᑕᖃᙱᓗᐊᕐᓂᖓᓂ ᐃᖏᕐᕋᓂᐅᔪᒥ ᐅᑯᓄᖓ 
ᐊᑲᐅᙱᓕᐅᕈᑕᐅᔪᓂᑦ ᐃᓱᒫᓗᖕᓇᐅᕗᖅ ᐱᓕᕆᓂᐅᔪᑦ ᓴᖅᑭᓚᐅᖅᑕᑦᑎᓐᓂ 
ᑐᕌᖓᓂᓕᖕᒥ ᐊᒃᑐᐃᓂᖃᕐᒪᑦ ᐃᓅᓯᖃᓕᖅᑎᑕᐅᑦᑎᐊᕋᓱᐊᕐᓂᖓᓂ  ᐊᓄᓪᓚᒃᓯᖅᑐᓄᑦ 
ᐊᒻᒪᓗ ᐋᓐᓂᐊᖃᕐᓇᙱᑦᑐᓕᕆᓂᕐᒥ ᐊᑦᑕᓇᔾᔭᐃᖅᓯᒪᓂᕐᒧᓪᓗ ᐊᓄᓪᓚᒃᓯᖅᑐᓄᑦ ᐊᒻᒪᓗ 
ᐃᖅᑲᓇᐃᔭᖅᑎᓄᑦ. ᖄᒃᑲᓐᓂᐊᒍᑦ ᓄᑖᖑᔪᓂ ᐊᑐᖁᔭᐅᓇᔭᖅᑐᓂᑦ ᐃᓚᐅᖃᑕᐅᔪᓂ 
ᐅᕙᓂ ᖃᐅᔨᒋᐊᒃᑲᓐᓂᕐᓂᐅᔪᒥ ᑮᓇᐅᔭᓕᐊᕆᕙᒃᑕᓄᑦ ᖃᐅᔨᓴᖅᑕᐅᒻᒪᕆᖕᓂᖏᓐᓂ, 
ᐱᓕᕆᕝᕕᒃ ᐱᓕᕆᓪᓗᐊᖅᐳᑦ ᐃᕐᙲᓐᓇᑲᐅᑎᒋ ᖃᓄᐃᓕᐅᕐᓂᐅᔪᒥ ᐅᑯᓄᖓ 2015−ᒥ 
ᐊᑐᖁᔭᐅᓇᔭᖅᑐᓂᑦ ᑭᐅᔭᐅᓯᒪᙱᑦᑐᓄᑦ: 

• ᐊᑐᖁᔭᐅᓇᔭᖅᑐᑦ ᐱᓕᕆᐊᖑᔪᒥ ᐊᐅᓚᑕᐅᓂᖓᓂ (ᑎᑎᕋᖅᓯᒪᔪᑦ 
ᐊᕕᓐᓂᖓᓂ 120−ᒥ ᐊᒻᒪ 124−ᒥ 2015−ᒥ ᐅᓂᒃᑳᓕᐊᖓᓂ) 

• ᐊᑐᖁᔭᐅᓇᔭᖅᑐᑦ ᐃᓅᓯᖃᓕᖅᑎᑕᐅᑦᑎᐊᕋᓱᐊᕐᓂᖓᓂ  ᐱᓕᕆᓂᐅᔪᒥ       
(ᑎᑎᕋᖅᓯᒪᔪᑦ ᐊᕕᓐᓂᖓᓂ 137−ᒥ 2015−ᒥ ᐅᓂᒃᑳᓕᐊᖓᓂ) 

• ᐊᑐᖁᔭᐅᓇᔭᖅᑐᖅ ᓇᐅᑦᑎᖅᓱᕐᓂᕐᒧᑦ ᐊᒻᒪ ᐊᐅᓚᑦᑎᓂᕐᒧᑦ ᐊᑐᕐᓂᐅᔪᒥ 
ᐃᑲᕐᕋᖏᑕ ᐅᖓᑖᓄᑦ (ᑎᑎᕋᖅᓯᒪᔪᑦ ᐊᕕᓐᓂᖓᓂ 100−ᒥ 2015−ᒥ 
ᐅᓂᒃᑳᓕᐊᖓᓂ) 

• ᐊᑐᖁᔭᐅᓇᔭᖅᑐᖅ ᐃᖅᑲᓇᐃᔭᖅᑎᓄᑦ ᐱᓕᒻᒪᒃᓴᕐᓂᖅ (ᑎᑎᕋᖅᓯᒪᔪᑦ 
ᐊᕕᓐᓂᖓᓂ 102−ᒥ 2015−ᒥ ᐅᓂᒃᑳᓕᐊᖓᓂ) 

• ᐊᑐᖁᔭᐅᓇᔭᖅᑐᑦ ᓴᐳᔾᔨᓯᒪᓂᕐᒥ ᐊᑦᑕᓇᔾᔭᐃᖅᓯᓯᒪᓂᖓᓂ ᐊᒻᒪ 
ᓇᐅᑦᑎᖅᓱᖅᑕᐅᑦᑎᐊᕆᐊᓕᖕᒥ ᐃᖅᑲᓇᐃᔭᖅᑎᓄᑦ ᐊᒻᒪᓗ ᐊᓄᓪᓚᒃᓯᖅᑐᓄᑦ 
(ᑎᑎᕋᖅᓯᒪᔪᑦ ᐊᕕᓐᓂᖓᓂ 58, 59, 66, ᐊᒻᒪ 87−ᒥ 2015−ᒥ 
ᐅᓂᒃᑳᓕᐊᖓᓂ) 

ᑕᒪᒃᑭᐅᒪᔪᒥ ᑎᑎᕋᖅᓯᒪᓂᐅᔪᓂ ᐅᑯᓂᖓ 2015−ᒥ ᐊᑐᖁᔭᐅᓇᔭᖅᑐᓂ 
ᓴᖅᑭᑕᐅᒃᑲᓐᓂᖅᐳᑦ ᐊᑕᔪᖓᓂ ᐆᒥᖓ ᐅᓂᒃᑳᓕᐊᒥ, ᐃᓚᖃᖅᑐᒥ ᐱᓕᕆᕝᕕᐅᑉ 
2021−ᒥ ᑭᐅᓂᖏᓐᓂ. 

 ᐱᓕᕆᕝᕕᒃ ᓇᓗᓇᐃᖅᓯᓪᓗᐊᖅᐳᑦ ᖃᓄᐃᓕᐅᕐᓂᐅᔪᓂ ᐱᓕᕆᓂᐊᕐᓂᖏᓐᓂ ᐊᒻᒪ 
ᖃᖓᐅᔪᒥ ᐃᓱᓕᕝᕕᒃᓴᖓᓂ ᑭᐅᓂᕐᒧᑦ ᑕᒪᒃᑭᓂ ᓄᑖᖑᔪᓂ ᐊᒻᒪ ᐱᓕᕆᐊᖑᓚᐅᙱᑦᑐᓄᑦ 
ᓱᓕ ᐊᑐᖁᔭᐅᓇᔭᖅᑐᓂᑦ. ᖃᓄᐃᓕᐅᕐᓂᐅᔪᓂ ᐸᕐᓇᐅᑎᑦ ᑐᑭᓯᓇᖅᓯᑎᑦᑎᓪᓗᐊᖅᐳᖅ 
ᓇᒥ ᐃᑲᔪᖅᓱᐃᓂᐅᔪᓂ ᐱᔭᕆᐊᖃᕐᓂᖏᓐᓂ ᐊᓯᖏᓐᓂ ᐱᓕᕆᕝᕕᐅᔪᓂ ᐊᒻᒪᓗ ᖃᓄᖅ 
ᐱᓕᕆᕝᕕᒃ ᑲᑐᔾᔨᖃᑎᒌᖕᓂᐊᕐᓂᖓᓂ ᐅᑯᓂᖓ ᐱᓕᕆᕝᕕᐅᔪᓂ ᑎᑭᐅᑎᓂᕐᒧᑦ 
ᐃᖏᕐᕋᓂᕆᔭᖏᓐᓂ. ᓴᙱᒃᑎᒋᐊᖅᓯᓂᕐᒥ ᓵᑕᐅᔪᓐᓇᕐᓂᐅᔪᒥ, ᑕᐃᒪᐃᒐᔪᒃᑐᒥ 
ᖃᖓᐅᓂᒃᑯᑦ ᐅᓂᒃᑳᓕᐊᓂᑦ ᐃᑲᔪᖅᑕᐅᕕᒃ ᐊᕕᒃᑐᖅᓯᒪᓂᐅᔫᑉ ᐃᖏᕐᕋᓂᖓᓂ 
ᐊᑐᓕᖅᑎᑦᑎᓂᕐᒧᑦ ᐊᑐᖁᔭᐅᓇᔭᖅᑐᓂᑦ ᐅᕙᙵᑦ ᖃᐅᔨᒋᐊᒃᑲᓐᓂᕐᓂᐅᔪᒥ 
ᑮᓇᐅᔭᓕᐊᕆᕙᒃᑕᓄᑦ ᖃᐅᔨᓴᖅᑕᐅᒻᒪᕆᖕᓂᖏᓐᓂ ᐊᒻᒪᓗ ᑕᐃᒃᑯᐊ ᓱᓕ 
ᐱᓕᕆᐊᕆᔭᐅᓚᐅᙱᑦᑐᑦ 2015−ᒥ ᐸᕐᓇᒃᑕᐅᓪᓗᐊᖅᐳᑦ ᑐᑭᒧᐊᒃᑎᑦᑎᔨᒧᑦ 
ᐃᑲᔪᖅᑕᐅᕕᖕᒧᑦ ᐊᒻᒪᓗ ᒥᓂᔅᑕᐅᑉ ᑐᖏᓕᖓᓄᑦ ᒪᓕᒐᓕᕆᔨᒃᑯᓐᓂ. 

ᐃᓱᖓ 
  ᐃᓱᓕᑦᑎᓚᐅᖅᐳᒍᑦ ᒪᓕᒐᓕᕆᔨᒃᑯᑦ ᓈᒻᒪᒃᑐᒥ ᐃᖏᕐᕋᓂᖃᓚᐅᙱᓐᓂᖏᓐᓂ 

ᓂᕈᐊᖅᑕᐅᓯᒪᔪᓄᑦ ᑕᑯᔭᐅᓂᐅᔪᓄᑦ ᐊᒻᒪ ᐊᑐᖁᔭᐅᓇᔭᖅᑐᓄᑦ 2015−ᒥ 
ᑮᓇᐅᔭᓕᐊᕆᕙᒃᑕᓄᑦ ᖃᐅᔨᓴᖅᑕᐅᒻᒪᕆᖕᓂᖏᓐᓂ. ᓇᓂᓯᓚᐅᖅᐳᒍᑦ ᑕᒪᒃᑭᒐᓚᑦ 
ᐊᑲᐅᙱᓕᐅᕈᑕᐅᔪᑦ ᓵᙵᔭᐅᔪᓂ ᐱᓕᕆᕝᕕᖕᒧᑦ ᐅᖃᐅᓯᐅᔪᓂ ᐃᑲᔪᖅᓱᐃᓂᕐᒧᑦ 
ᐊᓄᓪᓚᒃᓯᖅᑐᒧᑦ ᐃᓅᓯᖃᓕᖅᑎᑕᐅᑦᑎᐊᕋᓱᐊᕐᓂᖓᓂ  ᐊᒻᒪ ᐊᐅᓚᑕᐅᓂᖓᓂ 
ᐊᓄᓪᓚᒃᓰᕖᑦ ᐃᒡᓗᕐᔪᐊᓂᑦ ᓱᓕ ᐋᖅᑭᒃᑕᐅᓯᒪᙱᓚᑦ. ᑭᐅᓂᕐᒥ ᐅᑯᓂᖓ 
ᐊᑲᐅᙱᓕᐅᕈᑕᐅᔪᓂᑦ ᐱᒻᒪᕆᐅᓂᐊᖅᐳᖅ ᐱᓕᕆᕝᕕᖕᒧᑦ ᑎᑭᐅᑎᔪᓐᓇᕐᓂᖏᓐᓂ  
ᐃᑲᔪᖅᑕᐅᕕᖕᒥ ᐱᓕᕆᔾᔪᓯᐅᔪᒥ ᐃᓚᓕᐅᔾᔨᔪᒥ ᐃᓕᖅᑯᓯᒧᑦ ᐊᑑᑎᓕᖕᒥ 
ᐱᓕᕆᐊᖑᓂᐅᔪᓂ ᐊᒻᒪᓗ ᐃᓅᓯᖃᓕᖅᑎᑕᐅᑦᑎᐊᕋᓱᐊᕐᓂᖓᓂ  ᐱᓕᕆᓂᐅᔪᓂ 
ᖁᕝᕙᖅᓴᐃᔪᓂ ᒪᒥᓴᕐᓂᐅᔪᒥ ᐊᒻᒪ ᐱᓕᕆᑦᑎᐊᖅᑐᒥ ᐅᑎᖅᐸᓪᓕᐊᑎᑕᐅᓂᖓᓂ 
ᐊᓄᓪᓚᒃᓯᖅᑐᓄᑦ ᐃᓅᖃᑎᒌᖑᔪᓄᑦ ᐊᒻᒪᓗ ᓇᓗᓇᐃᖅᓯᓂᕐᒥ ᐊᑦᑕᓇᔾᔭᐃᖅᓯᓯᒪᓂᖓᓂ 
ᐊᒻᒪ ᓇᐅᑦᑎᖅᓱᖅᑕᐅᑦᑎᐊᕐᓂᖓᓂ ᐃᖅᑲᓇᐃᔭᖅᑎᓂ ᐊᒻᒪ ᐊᓄᓪᓚᒃᓯᖅᑐᓄᑦ. 

ᓄᕙᒡᔪᐊᕐᓇᖅ−19 
 ᓄᕙᒡᔪᐊᕐᓇᖅ−19 ᐊᒥᓱᓄᑦ ᖃᓂᒻᒪᓐᓇᐅᔪᒥ ᐊᒃᑐᐃᓂᖃᓚᐅᖅᐳᖅ 

ᐊᐅᓚᑕᐅᓂᐅᔪᓂ ᐃᑲᔪᖅᑕᐅᕕᖕᓂ ᓄᓇᕗᒻᒥ ᐊᒻᒪᓗ ᐱᑎᑦᑎᓪᓗᓂ ᐊᒃᓱᕈᕐᓂᐅᔪᓂ 
ᐊᐅᓚᑦᑎᓂᕐᒧᑦ ᐃᖅᑲᓇᐃᔭᖅᑐᓕᕆᓂᕐᒥ. ᓲᕐᓗ, ᐃᓚᖏᑦ ᐃᖅᑲᓇᐃᔭᖅᑎᐅᔪᑦ 
ᐅᐸᒃᑕᐅᑦᑕᐃᓕᔭᕆᐊᖃᓚᐅᖅᐳᑦ ᐱᒋᐊᕐᓂᖓᓂ ᐊᒥᓱᓄᑦ ᖃᓂᒻᒪᓐᓇᐅᔪᒥ, ᐊᒻᒪ 
ᐱᓪᓚᕆᐅᙱᑦᑐᓄᑦ ᐃᖅᑲᓇᐃᔭᖅᑎᐅᔪᑦ ᐃᖅᑲᓇᐃᔭᕆᐊᖃᓚᐅᖅᐳᑦ ᐊᖏᕐᕋᒥ 
ᕿᓚᒻᒥᐅᔪᒥ ᐱᓕᕆᓂᐅᔪᒥ. ᐃᖅᑲᓇᐃᔭᖅᑎᖃᕐᓂᖅ ᓱᒃᑲᐃᒡᓕᒋᐊᓚᐅᖅᐳᖅ ᐱᔾᔪᑎᖃᖅᑐᒥ 
ᐊᐅᓪᓛᕐᓂᕐᒧᑦ ᑭᒡᓕᖃᖅᑎᑕᐅᔪᒥ ᐃᓕᓯᒪᔪᒥ ᓄᓇᕗᒻᒥ, ᐊᒻᒪ ᐱᓕᒻᒪᒃᓴᐃᓂᖅ 
ᐃᖅᑲᓇᐃᔭᖅᑎᓄᑦ ᓄᖅᑲᖅᑎᑕᐅᓚᐅᖅᐳᖅ. ᐊᒥᓱᓄᑦ ᖃᓂᒻᒪᓐᓇᐅᔪᒥ 
ᐊᖏᒡᓕᒋᐊᖅᑎᑦᑎᒃᑲᓐᓂᓚᐅᖅᐳᖅ ᐊᑲᐅᙱᓕᐅᕈᑕᐅᔪᓂ ᑐᓂᓯᓂᕐᒥ ᐱᓕᕆᐊᖑᓂᐅᔪᓂ 
ᐊᒻᒪ ᐃᑲᔪᖅᓱᐃᓂᐅᔪᓄᑦ ᐊᓄᓪᓚᒃᓯᖅᑐᓄᑦ. 

 ᐱᒋᐊᓕᖅᑎᓪᓗᒍ ᐊᒥᓱᓄᑦ ᖃᓂᒻᒪᓐᓇᐅᔪᖅ, ᒪᓕᒐᓕᕆᔨᒃᑯᑦ ᐃᓕᓯᓚᐅᖅᐳᑦ 
ᐊᒥᓱᓄᑦ ᖃᓂᒻᒪᓐᓇᐅᔪᒥ ᑭᐅᓂᖓᓄᑦ ᐸᕐᓇᐅᑎᒥ. ᐅᖃᐅᓯᐅᓪᓗᓂ ᐱᓕᕆᕝᕕᖕᒧᑦ, 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪ ᐊᑦᑕᓇᔾᔭᐃᖅᓯᒪᓂᕐᒧᑦ ᐱᓕᕆᓂᐅᔪᓂ 
ᐊᑐᓕᖅᑎᑕᐅᓚᐅᕆᕗᑦ ᓴᐳᔾᔨᓯᒪᓂᕐᒥ ᐃᖅᑲᓇᐃᔭᖅᑎᓂ, ᐊᓄᓪᓚᒃᓯᖅᑐᓂ, ᐊᒻᒪᓗ 
ᓄᓇᓕᖕᓂ ᓴᖅᑭᓐᓂᖓᓂ ᐊᒥᓱᓄᑦ ᖃᓂᒻᒪᓐᓇᐅᔪᒥ. ᐅᑯᐊ ᐱᓕᕆᓂᐅᔪᑦ ᐃᓚᖃᓚᐅᖅᐳᖅ 
ᓄᖅᑲᖅᑎᑦᑎᓚᐅᑲᖕᓂᖏᓐᓂ ᑕᒪᒃᑭᓂ ᓯᓚᒥ ᐳᓚᕋᕐᓂᐅᔪᓂ ᐊᒻᒪ ᐱᓪᓚᕆᐅᙱᑦᑐᓄᑦ 
ᐃᖏᕐᕋᓂᐅᔪᒥ, ᐅᐸᒃᑕᐅᑦᑕᐃᓕᒪᑎᑦᑎᓂᕐᒥ ᓄᑖᓂ ᐊᓄᓪᓚᒃᓯᖅᑐᓄᑦ ᐅᓪᓗᓄᑦ 
14−ᓄᑦ, ᑐᓂᓯᓂᕐᒥ ᓇᖕᒥᓂᖅ ᓴᐳᔾᔨᔾᔪᑕᐅᔪᓄᑦ ᐊᓐᓄᕌᓂ ᐃᖅᑲᓇᐃᔭᖅᑎᓄᑦ, ᐊᒻᒪ 
ᐱᕙᓪᓕᐊᑎᑦᑎᓂᕐᒥ ᓄᑖᓂ ᓴᓗᒻᒪᖅᓴᐃᓂᕐᒧᑦ ᒪᓕᒋᐊᓕᖕᓂ ᐃᒡᓗᖁᑎᖏᓐᓄᑦ. 
ᐱᒋᐊᖅᖢᓂ ᔭᓄᐊᕆ 2021−ᒥ, ᐳᓚᕋᖅᑏᑦ ᐃᓯᖅᑎᑕᐅᒃᑲᓐᓂᓕᓚᐅᖅᐳᑦ ᐃᒡᓗᕐᔪᐊᓄᑦ 
ᑭᓯᐊᓂ ᖃᐅᔨᓴᖅᑕᐅᓂᖃᕆᐊᖃᓚᐅᖅᐳᑦ ᐊᒻᒪ ᒪᑐᐊᖅᓯᒪᓗᑎᒃ. 

 ᐊᐃᑉᕆᓕᐅᑉ-ᕿᑎᖅᐸᓯᐊᓂ 2021−ᒥ, ᓄᕙᒡᔪᐊᕐᓇᖅ−19−ᖃᖅᑐᖃᕐᓂᖓᓂ 
ᐅᓂᒃᑲᐅᓯᐅᓚᐅᖅᐳᖅ ᐃᖃᓗᖕᓂ. ᐱᖃᕐᓂᐅᔪᓂ ᓄᕙᒡᔪᐊᕐᓇᖅ−19−ᒥ ᒪᓕᒃᑐᒥ 
ᖃᐅᔨᔭᐅᓚᐅᖅᐳᑦ ᐊᑕᐅᓯᕐᒥ ᐃᒡᓗᕐᔪᐊᒥ ᐃᖃᓗᖕᓂ (ᐊᒻᒪᓗ ᐊᑕᐅᓯᕐᒥ ᐱᖃᕐᓂᐅᔪᒥ 
ᖃᐅᔨᔭᐅᔪᒥ ᐃᓯᖅᑎᑕᐅᕙᓪᓕᐊᓂᖓᓂ), 14−ᓂ ᐊᓄᓪᓚᒃᓯᖅᑐᓄᑦ ᖃᐅᔨᓴᖅᑕᐅᔪᓂ 
ᐱᖃᕐᓂᕋᖅᑕᐅᔪᓂ. ᓯᕗᓪᓕᖅᐹᖑᔪᒥ ᐱᖃᕐᓂᐅᔪᒥ ᓄᕙᒡᔪᐊᕐᓇᖅ−19−ᒥ ᖃᐅᔨᔭᐅᒐᒥ 
ᐃᖃᓗᖕᓂ, ᐱᓕᕆᕝᕕᒃ ᑭᒡᓕᖃᖅᑎᑕᐅᓕᓚᐅᖅᐳᑦ ᐊᑐᐃᓐᓇᖓᓂ ᐃᒡᓗᖁᑕᐅᔪᓄᑦ 
ᐃᖅᑲᓇᐃᔭᖅᑎᓄᑐᐊᖅ ᐊᒻᒪ ᐊᓄᓪᓚᒃᓯᖅᑐᓄᑐᐊᖅ. ᐱᖃᕐᓂᕋᐃᔪᓂ 
ᖃᐅᔨᔭᐅᓚᐅᖅᑎᓪᓗᒋᑦ ᐃᒡᓗᕐᔪᐊᒥ ᐃᖃᓗᖕᓂ, ᐊᓄᓪᓚᒃᓯᖅᑐᑦ ᐊᒻᒪ ᐃᖅᑲᓇᐃᔭᖅᑏᑦ 
ᖃᐅᔨᓴᖅᑕᐅᓚᐅᖅᐳᑦ ᐊᒻᒪ ᐅᐸᒃᓯᒪᓂᕆᔭᖏᓐᓂ ᖃᐅᔨᓴᐃᓚᐅᖅᐳᑦ. ᒪᐃ 31−ᒥ, ᑕᒪᕐᒥᒃ 
ᐊᓄᓪᓚᒃᓯᖅᑐᑦ ᐱᓚᐅᖅᑐᓂ ᓄᕙᒡᔪᐊᕐᓇᖅ−19−ᒥ ᖃᐅᔨᓴᖅᑕᐅᓚᐅᖅᑐᑦ 
ᖃᓄᐃᑦᑐᓐᓃᓚᐅᖅᐳᑦ. 

ᑮᓇᐅᔭᓕᐊᕆᕙᒃᑕᑦ ᖃᐅᔨᓴᖅᑕᐅᒻᒪᕆᖕᓂᖏᓐᓂ ᐱᔾᔪᑎᓕᒃ 
ᐅᓇ ᐃᒻᒥᒃᑰᖅᑐᒥ ᓱᓕᓂᕋᐃᓂᐅᔪᒥ ᐅᓂᒃᑳᓕᐊᖅ ᐸᕐᓇᒃᑕᐅᓚᐅᖅᐳᖅ ᑎᑎᕋᕐᕕᖓᓂ ᑮᓇᐅᔭᓕᐊᖑᕙᒃᑐᓂ 
ᖃᐅᔨᓴᖅᑎᒻᒪᕆᖕᓂ ᑲᓇᑕᒥ ᐃᑲᔪᖅᑕᐅᕕᖕᓂ ᐱᔨᑦᑎᕋᕐᓂᕐᓂ ᓄᓇᕗᒻᒥ. ᑲᒪᒋᔭᕆᐊᖃᖅᑕᕗᑦ ᑐᓂᓯᓂᕐᒥ 
ᑐᕌᖅᑕᐅᓇᓱᐊᖅᑐᓂ ᐅᖃᐅᔾᔨᓂᐅᔪᒥ, ᐊᒻᒪ ᓱᓕᓂᕋᐃᔪᒥ ᐃᑲᔪᖅᓱᐃᓂᕐᒧᑦ ᓄᓇᕗᒻᒥ ᒪᓕᒐᓕᐅᖅᑎᓂᑦ ᐱᓪᓚᕆᐅᔪᒥ 
ᕿᒥᕐᕈᐊᕐᓂᖏᓐᓂ ᒐᕙᒪᒃᑯᑦ ᐊᐅᓚᑕᐅᓂᖓᓂ ᐃᑲᔪᕈᑎᒃᓴᓂ ᐊᒻᒪ ᐱᓕᕆᐊᖑᔪᓂ, ᐊᒻᒪᓗ ᐃᓱᓕᑦᑎᓂᕐᒥ ᐃᑲᔪᖅᑕᐅᕕᖕᓂ 
ᐱᔨᑦᑎᕋᕐᓂᕐᓂ ᑲᑎᖅᓱᖅᑕᐅᓯᒪᔪᓂ ᑕᒪᐃᓐᓂ ᐱᒻᒪᕆᐅᔪᓂ ᐃᒃᐱᒍᓱᖕᓂᐅᔪᓂ ᐊᑑᑎᓕᖕᓄᑦ ᓈᒻᒪᒋᔭᐅᔪᓂᑦ.  

ᑕᒪᕐᒥᒃ ᐱᓕᕆᓂᐅᔪᑦ ᐅᕙᓂ ᑮᓇᐅᔭᓕᐊᕆᕙᒃᑕᓄᑦ ᖃᐅᔨᓴᖅᑕᐅᒻᒪᕆᖕᓂᖏᓐᓂ ᐱᓕᕆᐊᖑᓚᐅᖅᐳᖅ ᓈᒻᒪᒃᑐᒥ ᑭᒡᓕᐅᔪᒥ 
ᓱᓕᓂᕋᐃᓂᐅᔪᒥ ᒪᓕᒃᖢᑎᒃ ᑲᓇᑕᒥ ᐊᑐᒐᒃᓴᓂ ᐋᖅᑭᒃᑕᐅᓯᒪᓂᐅᔪᓂ ᓱᓕᓂᕋᐃᓂᐅᔪᒥ ᐃᓚᐅᑎᑕᐅᓂᐅᔪᓂ (CSAE) 
3001—ᑐᕌᖓᓂᓕᖕᒥ ᐃᓚᐅᑎᑦᑎᓂᐅᔪᒥ, ᐋᖅᑭᒃᑕᐅᓯᒪᓂᖏᑎᒍᑦ ᐃᓕᓐᓂᐊᖅᓯᒪᒻᒪᕆᒃᑐᓂ ᑮᓇᐅᔭᓂᒃ ᖃᐅᔨᓴᖅᑎᓂ 
ᑲᓇᑕᒥ (CPA Canada) ᐃᓕᓐᓂᐊᖅᓯᒪᒻᒪᕆᒃᑐᓂ ᑮᓇᐅᔭᓂᒃ ᖃᐅᔨᓴᖅᑎᓂ ᑲᓇᑕᒥ ᐃᓕᓐᓂᐊᕈᑕᐅᔪᒥ ᐅᖃᓕᒫᒐᕐᒥ—
ᓱᓕᓂᕋᐃᓂᐅᔪᒥ. 

ᑎᑎᕋᕐᕕᒃ ᑮᓇᐅᔭᓕᐊᖑᕙᒃᑐᓂ ᖃᐅᔨᓴᖅᑎᒻᒪᕆᒃ ᑲᓇᑕᒥ ᐊᑐᓲᖑᕗᖅ ᑲᓇᑕᒥ ᐊᑐᒐᒃᓴᐃᑦ ᐋᖅᑭᒃᑕᐅᓯᒪᓂᖏᑎᒍᑦ 
ᐱᐅᓂᐅᔪᒥ ᐊᐅᓚᑕᐅᓂᖓᓂ 1 ᐊᒻᒪᓗ, ᒪᓕᒃᖢᓂ, ᐋᖅᑭᐅᒪᑎᑦᑎᕗᑦ ᑕᒪᒃᑭᐅᒪᔪᒥ ᐱᓕᕆᔾᔪᓯᐅᔪᒥ ᐱᐅᔪᓂ 
ᐊᐅᓚᑕᐅᓂᐅᔪᓂ ᐃᓚᖃᖅᑐᒥ ᑎᑎᕋᖅᑕᐅᓯᒪᑦᑎᐊᖅᑐᓂ ᐊᑐᐊᒐᕐᓂ ᐊᒻᒪ ᐱᓕᕆᔾᔪᓯᐅᔪᓂ ᐱᔾᔪᑎᖃᖅᑐᒥ 
ᒪᓕᑦᑎᐊᕐᓂᐅᔪᒥ ᐃᓕᖅᑯᓯᖃᑦᑎᐊᕋᓱᖕᓇᕐᓂᓂ ᐱᔭᕆᐊᖃᕐᓂᐅᔪᓂ,  ᖃᐅᔨᒪᕐᔪᐊᖅᑐᓂ ᐊᑐᒐᒃᓴᐃᑦ ᐋᖅᑭᒃᑕᐅᓯᒪᓂᖏᑎᒍᑦ, 
ᐊᒻᒪ ᐊᑑᑎᓕᖕᓂ ᒪᓕᒐᑎᒍᑦ ᐊᒻᒪ ᐱᖁᔭᖅᑎᒍᑦ ᐱᔭᕆᐊᖃᕐᓂᐅᔪᓄᑦ. 

ᐱᓕᕆᓂᕐᒥ ᑮᓇᐅᔭᓕᐊᕆᕙᒃᑕᓄᑦ ᖃᐅᔨᓴᖅᑕᐅᒻᒪᕆᖕᓂᖏᓐᓂ ᐱᓕᕆᓂᐅᔪᒥ, ᒪᓕᓚᐅᖅᐳᒍᑦ ᐃᒻᒥᒃᑰᖅᑐᒥ ᐊᒻᒪ ᐊᓯᖏᓐᓂ  
ᐃᓕᖅᑯᓯᖃᑦᑎᐊᕋᓱᖕᓇᕐᓂᓂ ᐱᔭᕆᐊᖃᕐᓂᐅᔪᓂ ᐊᑑᑎᓕᖕᓂ ᒪᓕᒐᐅᔪᓂ ᖃᐅᔨᒪᕐᔪᐊᖅᑐᓄᑦ ᐱᓕᕆᓂᐅᔪᒥ ᐊᑑᑎᓕᖕᒥ 
ᐱᓕᕆᓂᐅᔪᒥ ᐃᓄᓕᒫᓄᑦ ᑮᓇᐅᔭᓕᕆᓂᐅᔪᒥ ᑲᓇᑕᒥ, ᓇᓂᔭᐅᓚᐅᖅᑐᓄᑦ ᐊᑐᕐᓂᐊᕋᓱᒋᔭᐅᔪᒥ ᑐᙵᕕᐅᔪᓂᑦ 
ᓱᓕᑦᑎᐊᕈᓐᓇᕐᓂᕐᒥ, ᑐᕌᖅᑕᐅᓇᓱᐊᖅᑐᓄᑦ, ᖃᐅᔨᒪᕐᔪᐊᖅᑐᓄᑦ ᐱᔪᓐᓇᑦᑎᐊᕐᓂᖏᓐᓂ ᐊᒻᒪ ᑲᒪᒋᔭᖃᑦᑎᐊᕐᓂᐅᔪᒥ, ᐊᓯᒧᑦ 
ᑕᑯᔭᐅᔭᕆᐊᖃᙱᓐᓂᐅᔪᒥ, ᐊᒻᒪᓗ ᖃᐅᔨᒪᕐᔪᐊᖅᑐᒧᑦ ᐃᓕᖅᑯᓯᖃᕐᓂᐅᔪᒥ. 

ᒪᓕᒃᖢᓂ ᑕᐃᒪᐃᒐᔪᖕᓂᐅᔪᒥ ᑮᓇᐅᔭᓕᐊᕆᕙᒃᑕᓄᑦ ᖃᐅᔨᓴᖅᑕᐅᒻᒪᕆᖕᓂᖏᓐᓂ ᐱᓕᕆᓂᐅᔪᒥ, ᐱᓚᐅᖅᐸᕗᑦ 
ᑎᒥᖁᑕᐅᔪᒥ ᐊᐅᓚᑕᐅᓂᖏᓐᓂ: 

• ᓇᓗᓇᐃᖅᓯᓂᐅᔪᒥ ᐊᐅᓚᑦᑎᔨᐅᔪᓄᑦ ᑲᒪᒋᔭᖃᕐᓂᖏᓐᓂ ᐅᖃᐅᓯᐅᔪᒧᑦ ᐅᕘᓇ ᑮᓇᐅᔭᓕᐊᕆᕙᒃᑕᓄᑦ 
ᖃᐅᔨᓴᖅᑕᐅᒻᒪᕆᖕᓂᖏᓐᓂ 

• •ᓇᓗᓇᐃᖅᓯᓂᕐᒥ ᓈᒻᒪᖕᓂᖓᓂ ᓈᒻᒪᒋᔭᐅᔪᓂ ᐊᑐᖅᑕᐅᔪᓂ ᑮᓇᐅᔭᓕᐊᕆᕙᒃᑕᓄᑦ 
ᖃᐅᔨᓴᖅᑕᐅᒻᒪᕆᖕᓂᖏᓐᓂ 

• ᓇᓗᓇᐃᖅᓯᓂᐅᔪᒥ ᑕᒪᒃᑭᑦ ᖃᐅᔨᒪᔭᐅᔪᓂ ᑐᓴᒐᒃᓴᐃᑦ ᑐᒃᓯᕋᖅᑕᐅᓯᒪᔪᓂ, ᐅᕝᕙᓘᓐᓃᑦᑕ ᐊᒃᑐᐃᔪᓐᓇᖅᑐᒥ 
ᓇᓂᔭᐅᓂᐅᔪᓂ ᐅᕝᕙᓘᓐᓃᑦ ᑮᓇᐅᔭᓕᐊᕆᕙᒃᑕᓄᑦ ᖃᐅᔨᓴᖅᑕᐅᒻᒪᕆᖕᓂᖏᓐᓂ ᐃᓱᖓᓂ, ᑐᓂᔭᐅᓯᒪᔪᓄᑦ 

• •ᓇᓗᓇᐃᖅᓯᓂᐅᔪᒥ ᑮᓇᐅᔭᓕᐊᕆᕙᒃᑕᓄᑦ ᖃᐅᔨᓴᖅᑕᐅᒻᒪᕆᖕᓂᖏᓐᓂ ᐅᓂᒃᑳᓕᐊᖅ ᐱᓪᓚᕆᐅᓂᖓᓂ 
ᓱᓕᓂᖓᓂ 

ᑮᓇᐅᔭᓕᐊᕆᕙᒃᑕᓄᑦ ᖃᐅᔨᓴᖅᑕᐅᒻᒪᕆᖕᓂᖏᓐᓂ ᑐᕌᖅᑕᐅᓇᓱᐊᖅᑐᓄᑦ 

ᑐᕌᖅᑕᐅᓇᓱᐊᖅᑐᓄᑦ ᐆᒪᙵᑦ ᑮᓇᐅᔭᓕᐊᕆᕙᒃᑕᓄᑦ ᖃᐅᔨᓴᖅᑕᐅᒻᒪᕆᖕᓂᖏᓐᓂ ᐃᓱᒪᓕᐅᕆᓂᕐᒥ ᒪᓕᒐᓕᕆᔨᒃᑯᑦ 
ᐱᓕᕆᓚᐅᕐᒪᖔᑕ ᓈᒻᒪᒃᑐᒥ ᐃᖏᕐᕋᓂᐅᔪᒥ ᓂᕈᐊᖅᑕᐅᓯᒪᔪᓄᑦ ᐊᑐᖁᔭᐅᓇᔭᖅᑐᓂᑦ ᐱᓕᕆᐊᖑᔪᓂ ᑎᑎᕋᕐᕕᐅᔪᒥ 
ᑮᓇᐅᔭᓕᐊᖑᕙᒃᑐᓂ ᖃᐅᔨᓴᖅᑎᒻᒪᕆᖕᓄᑦ ᑲᓇᑕᒥ 2015−ᒥ ᑮᓇᐅᔭᓕᐊᕆᕙᒃᑕᓄᑦ ᖃᐅᔨᓴᖅᑕᐅᒻᒪᕆᖕᓂᖏᓐᓂ 
ᐅᓂᒃᑳᓕᐊᖑᔪᒥ ᐃᑲᔪᖅᑕᐅᕕᖕᓂ ᓄᓇᕗᒻᒥ. 

ᐊᖏᓂᖓ ᐊᒻᒪ ᑐᕌᒐᒃᓴᖓ 

ᐅᓇ ᖃᐅᔨᒋᐊᒃᑲᓐᓂᕐᓂᐅᔪᒥ ᑮᓇᐅᔭᓕᐊᕆᕙᒃᑕᓄᑦ ᖃᐅᔨᓴᖅᑕᐅᒻᒪᕆᖕᓂᖏᓐᓂ ᕿᒥᕐᕈᐊᖅᑕᐅᔪᓄᑦ ᒪᓕᒐᓕᕆᔨᒃᑯᑦ 
ᐱᓕᕆᓚᐅᕐᒪᖔᑕ ᓈᒻᒪᒃᑐᒥ ᐃᖏᕐᕋᓂᐅᔪᒥ ᓂᕈᐊᖅᑕᐅᓯᒪᔪᓄᑦ ᐊᑐᖁᔭᐅᓇᔭᖅᑐᓂᑦ ᐱᓕᕆᐊᖑᔪᓂ ᑎᑎᕋᕐᕕᐅᔪᒥ 
ᑮᓇᐅᔭᓕᐊᖑᕙᒃᑐᓂ ᖃᐅᔨᓴᖅᑎᒻᒪᕆᖕᓄᑦ ᑲᓇᑕᒥ 2015−ᒥ ᑮᓇᐅᔭᓕᐊᕆᕙᒃᑕᓄᑦ ᖃᐅᔨᓴᖅᑕᐅᒻᒪᕆᖕᓂᖏᓐᓂ 
ᐅᓂᒃᑳᓕᐊᖓᓂ ᐃᑲᔪᖅᑕᐅᕕᖕᓂ ᓄᓇᕗᒻᒥ ᐊᒻᒪᓗ ᐱᔾᔪᑎᓕᖕᓂ ᐊᐅᓚᑦᑎᓂᕐᒧᑦ ᕿᑭᖅᑖᓗᖕᒥ ᐃᑲᔪᖅᑕᐅᕝᕕᖕᓂ ᐊᒻᒪᓗ 
ᑲᖏᖅᖠᓂᕐᒥ ᒪᒥᓴᕐᕕᖓᓂ ᐊᒻᒪᓗ ᐊᐅᓚᑦᑎᓂᖅ ᐊᓄᓪᓚᒃᓯᖅᑐᓄᑦ ᐃᓅᓯᖃᓕᖅᑎᑕᐅᑦᑎᐊᕋᓱᐊᕐᓂᕐᒥ ᐅᑯᓇᓂ ᒪᕐᕉᔪᓂᑦ 
ᐃᒡᓗᕐᔪᐊᕐᓂᑦ ᐊᒻᒪᓗ ᐅᑕᖅᑭᕕᒃ ᓄᓇᓕᖕᓂ ᐃᒡᓗᖃᖅᑎᑕᐅᓂᐅᔪᒥ. ᐅᓇ ᖃᐅᔨᒋᐊᒃᑲᓐᓂᕐᓂᐅᔪᒥ ᑮᓇᐅᔭᓕᐊᕆᕙᒃᑕᓄᑦ 
ᖃᐅᔨᓴᖅᑕᐅᒻᒪᕆᖕᓂᖏᓐᓂ  ᐊᖏᒡᓕᒋᐊᖅᓯᓚᐅᖅᐳᖅ ᐊᖏᓂᖓᓂ 2015−ᒥ ᑮᓇᐅᔭᓕᐊᕆᕙᒃᑕᓄᑦ 
ᖃᐅᔨᓴᖅᑕᐅᒻᒪᕆᖕᓂᖏᓐᓂ  ᕿᒥᕐᕈᓪᓗᑎᒃ ᐃᓱᒪᒧᑦ ᐋᓐᓂᐊᖃᕐᓇᒥ ᐃᑲᔪᖅᓱᐃᓂᐅᔪᓂ ᑐᓂᔭᐅᕙᒃᑐᓂ ᐃᑲᔪᖅᑕᐅᕕᖕᓂ 
ᐊᕕᒃᑐᖅᓯᒪᓂᐅᔪᒥ ᐃᖅᑲᓇᐃᔭᖅᑎᓄᑦ. ᕿᒥᕐᕈᓚᐅᕆᕗᖅ ᖃᓄᐃᓕᐅᕐᓂᐅᔪᓂ ᑕᒪᒃᑭᓗᒃᑖᓂ ᐊᓄᓪᓚᒃᓰᕕᖕᓂᑦ ᐃᒡᓗᕐᔪᐊᓂᑦ 
ᓄᓇᕗᒻᒥ. ᑎᑎᕋᖅᑕᐅᓯᒪᓂᐅᔪᓂ ᐃᓚᒋᐊᖅᑕᐅᓯᒪᕗᑦ ᐊᑐᓂ ᓇᓂᔭᐅᔪᓄᑦ ᐃᓚᖓᓐᓂ ᐅᕙᓂᓗᒃᑖᖅ ᐅᓂᒃᑳᓕᐊᒥ 
ᓇᓗᓇᐃᖅᓯᓂᕐᒧᑦ ᐃᒡᓗᕐᔪᐊᕐᓂᑦ ᐱᓕᕆᐊᖑᔪᓄᑦ 2015−ᒥ ᑕᐅᑐᒃᖢᓂ ᐃᒡᓗᕐᔪᐊᓂ ᐃᓚᐅᖃᑕᐅᑎᑕᐅᓂᖏᓐᓂ 
ᐃᓚᒋᔭᐅᓪᓗᓂ ᐆᒥᖓ ᖃᐅᔨᒋᐊᒃᑲᓐᓂᕐᓂᐅᔪᒥ ᑮᓇᐅᔭᓕᐊᕆᕙᒃᑕᓄᑦ ᖃᐅᔨᓴᖅᑕᐅᒻᒪᕆᖕᓂᖏᓐᓂ.  

ᑮᓇᐅᔭᓕᐊᕆᕙᒃᑕᓄᑦ ᖃᐅᔨᓴᖅᑕᐅᒻᒪᕆᖕᓂᖏᓐᓂ  ᐱᓕᕆᓂᐅᔪᒥ ᐃᓚᖃᓚᐅᖅᐳᖅ ᐊᐱᖅᓱᖅᑕᐅᔪᓂ ᐃᑲᔪᖅᑕᐅᕕᒃ 
ᐊᕕᒃᑐᖅᓯᒪᓂᐅᔪᓄᑦ ᐊᐅᓚᑦᑎᔨᐅᔪᓄᑦ ᐊᒻᒪᓗ ᐃᖅᑲᓇᐃᔭᖅᑎᓄᑦ, ᐊᒻᒪᓗ ᕿᒥᕐᕈᔭᐅᓂᖓᓂ ᐊᒻᒪ ᖃᐅᔨᓴᐃᓂᐅᔪᒥ 
ᖃᐅᔨᓴᖅᑕᐅᓂᑯᓂ ᑎᑎᕋᖅᓯᒪᓂᐅᔪᓂᑦ ᐊᒻᒪᓗ ᑎᑎᕋᖅᑕᐅᕙᓪᓕᐊᔪᓂ ᐱᓕᕆᕝᕕᖕᒥ. ᓂᕈᐊᖅᓯᓚᐅᖅᐳᒍᑦ 
ᐊᑑᑎᖃᑦᑎᐊᖅᑐᒥ ᐆᒃᑑᑕᐅᔪᒥ ᐊᓄᓪᓚᒃᓯᖅᑐᓄᑦ ᑎᑎᖅᑲᖁᑕᐅᔪᓂ ᖃᐅᔨᓴᕐᓂᕐᒧᑦ ᐃᑲᔪᖅᑕᐅᕕᖕᒥ ᐊᕕᒃᑐᖅᓯᒪᓂᐅᔫᑉ 
ᑐᓂᓯᓂᖓᓂ ᐊᓄᓪᓚᒃᓯᖅᑐᓄᑦ ᐊᐅᓚᑕᐅᓂᖓᓂ ᐱᔨᑦᑎᕋᕐᓂᕐᓂ, ᓯᕗᓪᓕᐅᔪᒥ ᖃᐅᔨᓴᕐᓂᐅᔪᒥ ᐊᓄᓪᓚᒃᓯᖅᑐᓄᑦ 
ᐃᒻᒥᓃᕐᓂᕐᒧᑦ ᐊᒻᒪᓗ ᓇᐅᑦᑎᖅᓱᖅᑕᐅᑦᑎᐊᕆᐊᓕᖕᒥ ᐅᓗᕆᐊᓇᕐᓂᖏᓐᓂ ᐃᓯᖅᑎᑕᐅᓵᖅᑎᓪᓗᒋᑦ, ᐊᒻᒪᓗ 
ᐊᐅᓚᑕᐅᓂᖓᓂ ᐊᕕᒃᑐᖅᓯᒪᓂᐅᔪᒥ ᐊᓯᖏᓐᓂ ᐊᓄᓪᓚᒃᓯᖅᑐᓄᑦ. ᑎᑎᖅᑲᖁᑎᑦᑎᓐᓂ ᖃᐅᔨᓴᖅᑕᐅᓂᖓᓂ 
ᐱᓕᕆᐊᖑᔪᒥ ᔭᓄᐊᕆ 1, 2018−ᒥ ᒫᔾᔨ 31, 2020−ᒧᑦ ᐱᖏᖦᖢᖑ ᐊᓄᓪᓚᒃᓯᖅᑐᓄᑦ ᐊᕕᒃᑐᖅᓯᒪᓂᐅᔪᒥ 
ᐊᓯᖏᓐᓂ ᐊᓄᓪᓚᒃᓯᖅᑐᓄᑦ (ᐱᓕᕆᔪᒥ ᐱᓕᕆᓂᐅᔪᒥ ᔪᓚᐃ 1, 2019−ᒥ ᓄᕕᐱᕆ 30, 2020−ᒧᑦ ᐱᓕᕆᓂᕐᒧᑦ 
ᐱᓕᕆᕝᕕᐅᑉ ᓄᑖᖑᔪᒥ ᑐᕌᒐᕆᔭᖓᓂ ᐊᕕᒃᑐᖅᓯᒪᓂᐅᔪᒥ ᐊᓯᖏᓐᓂ ᐊᓄᓪᓚᒃᓯᖅᑐᓄᑦ). ᖃᐅᔨᓴᕐᓂᕗᑦ ᐃᑭᑦᑐᒧᑦ 
ᐱᓕᒻᒪᒃᓴᓂᐅᔪᓂ ᐊᒻᒪ ᑐᐊᕕᕐᓇᖅᑐᒥ ᐊᓂᔭᕆᐊᖃᓯᑳᓪᓚᒃᑯᑎᒃ ᐱᓕᕆᓚᐅᖅᐳᖅ ᐱᓕᕆᓂᐅᔪᓂ ᔭᓄᐊᕆ 1, 
2018−ᒥ ᒫᔾᔨ 31, 2021−ᒧᑦ, ᐃᑭᑦᑐᒧᑦ ᖃᐅᔨᓴᕐᓂᐅᔪᒥ ᐅᓂᒃᑳᓕᐊᑦ  ᑐᒃᓯᕋᖅᑕᐅᓚᐅᖅᐳᑦ ᐅᓪᓗᖅᓯᐅᒻᒥ 
ᐊᕐᕌᒍᓂ 2016−ᒥ 2020−ᒧᑦ. ᕿᒥᕐᕈᔭᐅᓂᖓᓂ ᐱᓕᕆᓂᐅᔪᒥ ᑮᓇᐅᔭᓕᐊᕆᕙᒃᑕᓄᑦ ᖃᐅᔨᓴᖅᑕᐅᒻᒪᕆᖕᓂᖏᓐᓂ  
ᐱᓕᕆᐊᖑᓚᐅᖅᐳᖅ ᐅᖓᓯᒃᑑᔪᒥ ᐱᔾᔪᑎᖃᖅᑐᒥ ᓄᕙᒡᔪᐊᕐᓇᖅ-19 ᐊᒥᓱᓄᑦ ᖃᓂᒻᒪᓐᓇᐅᔪᒥ. ᓯᕗᓂᐊᓂ ᐊᒥᓱᓄᑦ 
ᖃᓂᒻᒪᓐᓇᐅᔪᒥ, ᐃᓚᒋᔭᐅᔪᑦ ᑮᓇᐅᔭᓕᐊᕆᕙᒃᑕᓄᑦ ᖃᐅᔨᓴᖅᑕᐅᒻᒪᕆᖕᓂᖏᓐᓂ  ᑲᑎᙵᔪᓂ ᐳᓚᕋᖅᑎᑕᐅᓚᐅᖅᐳᑦ 
ᕿᑭᖅᑖᓗᖕᒥ ᐃᑲᔪᖅᑕᐅᕝᕕᖕᒥ, ᒪᑭᒋᐊᕐᕕᒃ ᐃᒡᓗᕐᔪᐊᖓᓂ, ᐊᒻᒪᓗ ᐋᖅᑭᒋᐊᕐᕕᒃ ᐃᑲᔪᖅᑕᐅᕝᕕᒃ ᒪᒥᓴᕐᕕᖕᒥ, 
ᓇᑉᐸᖅᑎᕆᔭᐅᕙᓪᓕᐊᓚᐅᖅᑐᒥ ᐃᖃᓗᖕᓂ. ᑐᓴᒐᒃᓴᐃᑦ ᐃᓚᒋᐊᖅᑕᐅᔪᖃᓚᐅᖅᐳᖅ ᐅᓂᒃᑳᓕᐊᒧᑦ ᓇᓗᓇᐃᖅᓯᓂᕐᒥ 
ᖃᓄᖅ ᒪᓕᒐᓕᕆᔨᒃᑯᑦ ᑭᐅᓚᐅᕐᓂᖏᓐᓂ ᐊᒥᓱᓄᑦ ᖃᓂᒻᒪᓐᓇᐅᔪᒥ. 

ᔫᓂ 2019−ᒥ, ᓄᑖᒥ ᓄᓇᕗᒻᒥ ᐃᑲᔪᖅᑕᐅᕕᒃ ᒪᓕᒐᕐᒥ ᐊᓂᒍᖅᑕᐅᓚᐅᖅᐳᖅ ᓄᓇᕗᒻᒥ ᒪᓕᒐᓕᐅᖅᑎᓄᑦ. ᒪᓕᒐᖓ ᓱᓕ 
ᐊᑐᓕᓚᐅᙱᓚᖅ ᑕᐃᔅᓱᒪᓂ ᐱᓕᕆᓂᐅᔪᒥ ᑮᓇᐅᔭᓕᐊᕆᕙᒃᑕᓄᑦ ᖃᐅᔨᓴᖅᑕᐅᒻᒪᕆᖕᓂᖏᓐᓂ  ᐊᒻᒪᓗ  
ᐃᓗᐊᓃᓚᐅᙱᓚᖅ ᐊᖏᓂᖓᓂ ᑮᓇᐅᔭᓕᐊᕆᕙᒃᑕᓄᑦ ᖃᐅᔨᓴᖅᑕᐅᒻᒪᕆᖕᓂᖏᓐᓂ . ᑮᓇᐅᔭᓕᐊᕆᕙᒃᑕᓄᑦ 
ᖃᐅᔨᓴᖅᑕᐅᒻᒪᕆᖕᓂᖏᓐᓂ  ᕿᒥᕐᕈᓚᐅᙱᓐᓂᕗᖅ ᐊᑭᑐᔫᑎᓄᑦ ᐸᕐᓇᐃᓂᐅᔪᒥ ᐅᕝᕙᓘᓐᓃᑦ ᓇᑉᐸᖅᑎᕆᓂᐅᔪᒥ ᓄᑖᖑᔪᒥ 
ᐋᖅᑭᒋᐊᕐᕕᒃ ᐃᑲᔪᖅᑕᐅᕝᕕᖕᒥ ᒪᒥᓴᕐᕕᖓᓂ. 



|    39 ᖃᐅᔨᒋᐊᒃᑲᓐᓂᕐᓂᕐᒧᑦ ᑮᓇᐅᔭᓕᐊᖑᕙᒃᑐᓂ ᖃᐅᔨᓴᖅᑕᐅᒻᒪᕆᖕᓂᖏᓐᓂ ᐃᑲᔪᖅᑕᐅᕕᖕᓂ ᓄᓇᕗᒻᒥ - ᒪᓕᒐᓕᕆᔨᒃᑯᓐᓂ 

 

 

ᐅᓇ ᑮᓇᐅᔭᓕᐊᕆᕙᒃᑕᓄᑦ ᖃᐅᔨᓴᖅᑕᐅᒻᒪᕆᖕᓂᖏᓐᓂ  ᐃᑲᔪᖅᓱᐃᓚᐅᖅᐳᖅ ᑲᓇᑕᐅᑉ ᖃᓄᐃᓕᐅᕐᓂᐅᔪᓂ ᐱᔾᔪᑎᓕᖕᒥ 
ᓯᓚᕐᔪᐊᕐᒥᐅᓕᒫᓄᑦ ᒪᑭᒪᔾᔪᑕᐅᔪᓐᓇᖅᑐᓂ ᐱᕙᓪᓕᐊᑎᑕᐅᓂᖓᓂ ᑐᕌᒐᒃᓴᐅᔪᒥ 16−ᒥ, ᐆᒥᖓ, “ᖁᕝᕙᖅᓴᐃᓗᓂ 
ᓴᐃᓕᓂᐅᔪᓂ ᐊᒻᒪ ᐃᓚᐅᑎᑦᑎᔪᒥ ᐃᓅᖃᑎᒌᖑᔪᓂ ᒪᑭᒪᔾᔪᑕᐅᔪᓐᓇᖅᑐᓄᑦ ᐱᕙᓪᓕᐊᑎᑕᐅᓂᖓᓂ, ᑐᓂᓯᓗᓂ 
ᐊᑐᐃᓐᓇᖃᕐᓂᕐᒥ ᒪᓕᒐᓕᕆᓂᕐᒥ ᑕᒪᐃᓐᓄᑦ ᐊᒻᒪᓗ ᐱᕈᖅᓴᐃᓗᓂ ᐊᑑᑎᖃᑦᑎᐊᖅᑐᓂ, ᓵᑕᐅᔪᓐᓇᕐᓂᐅᔪᓂ, ᐊᒻᒪᓗ 
ᐃᓚᐅᑎᑦᑎᔪᒥ ᐊᓄᓪᓚᒃᓯᕐᓂᐅᔪᓄᑦ ᑕᒪᐃᓐᓄᑦ ᑭᒡᓕᐅᔪᓄᑦ,” ᐊᒻᒪ ᑐᕌᒐᒃᓴᖅ 16.6, “ᐱᕙᓪᓕᐊᑎᑦᑎᓗᓂ 
ᐊᑑᑎᖃᑦᑎᐊᖅᑐᓂ, ᓵᑕᐅᔪᓐᓇᖅᑐᓂ ᐊᒻᒪ ᑕᑯᒃᓴᐅᑦᑎᐊᕐᓂᐅᔪᒥ ᐊᓄᓪᓚᒃᓰᕕᐅᔪᓂ ᑕᒪᐃᓐᓂᒃ ᑭᒡᓕᐅᔪᓂᑦ.” 

ᓈᒻᒪᒋᔭᐅᔪᒥ 
 

ᓈᒻᒪᒋᔭᐅᔪᒥ ᓇᑭᙶᕐᓂᖏᑦ 

ᐊᑐᓚᐅᖅᐳᒍᑦ ᐅᑯᓂᖓ ᓈᒻᒪᒋᔭᐅᔪᓂ ᐃᓱᒪᓕᐅᕆᓂᕐᒧᑦ ᒪᓕᒐᓕᕆᔨᒃᑯᑦ ᐱᓕᕆᓚᐅᕐᒪᖔᑕ ᓈᒻᒪᒃᑐᒥ ᐃᖏᕐᕋᓂᐅᔪᒥ 
    ᑮ    

       
ᓂᕈᐊᖅᑕᐅᓯᒪᔪᓄᑦ ᐊᑐᖁᔭᐅᓇᔭᖅᑐᓄᑦ ᐱᓕᕆᐊᖑᔪᓄᑦ ᑎᑎᕋᕐᕕᖓᓂ ᑮᓇᐅᔭᓕᐊᖑᕙᒃᑐᓂ ᖃᐅᔨᓴᖅᑎᒻᒪᕆᖕᒧᑦ ᑲᓇᑕᒥ  
2015−ᒥ ᑮᓇᐅᔭᓕᐊᕆᕙᒃᑕᓄᑦ ᖃᐅᔨᓴᖅᑕᐅᒻᒪᕆᖕᓂᖏᓐᓂ  ᐅᓂᒃᑳᓕᐊᖓᓂ ᐃᑲᔪᖅᑕᐅᕕᖕᓄᓇᕗᒻᒥ: 

ᒪᓕᒐᓕᕆᔨᒃᑯᑦ ᐃᓕᓯᓯᒪᕗᑦ ᐱᓕᕆᓂᐅᔪᓂ ᐊᒻᒪᓗ 
ᐃᖏᕐᕋᓂᖃᖅᓯᒪᕗᑦ ᐱᔾᔪᑎᓕᖕᓂ 

 

• 2015−ᒥ ᒫᔾᔨ ᐅᓂᒃᑳᓕᐊᖅ ᑮᓇᐅᔭᓕᐊᖑᕙᒃᑐᓂ 
ᖃᐅᔨᓴᖅᑎᒻᒪᕆᖕᒥ ᑲᓇᑕᒥ, ᐃᑲᔪᖅᑕᐅᕕᖕᓂ ᓄᓇᕗᒻᒥ—
ᒪᓕᒐᓕᕆᔨᒃᑯᓐᓄᑦ 

• ᐊᓄᓪᓚᒃᓯᖅᑐᒧᑦ ᐊᐅᓚᑕᐅᓂᖓᓂ ᐱᔨᑦᑎᕋᕐᓂᕐᒥ 

 

• ᓄᓇᕗᒻᒥ ᐃᑲᔪᖅᑕᐅᕕᖕᓂ ᒪᓕᒐᖓ 

• ᐃᓅᓯᖃᓕᖅᑎᑕᐅᑦᑎᐊᕋᓱᐊᕐᓂᖓᓂ  ᐱᓕᕆᓂᐅᔪᒥ 
ᐊᓄᓪᓚᒃᓯᖅᑐᓄᑦ 

• ᐃᑲᔪᖅᑕᐅᕕᒃ ᐱᔨᑦᑎᕋᕐᓂᕐᒧᑦ ᐱᖁᔭᐅᔪᓂ 

• ᑐᓂᓯᓂᕐᒥ ᐃᓱᒪᒧᑦ ᐋᓐᓂᐊᖃᕐᓇᒥ ᐱᔨᑦᑎᕋᕐᓂᕐᓂ 
ᐊᓄᓪᓚᒃᓯᖅᑐᓄᑦ ᐊᒻᒪᓗ ᐃᖅᑲᓇᐃᔭᖅᑎᓄᑦ 

• ᐃᑲᔪᖅᑕᐅᕕᒃ ᐊᕕᒃᑐᖅᓯᒪᓂᐅᔫᑉ ᑎᓕᐅᕈᑎᖏᓐᓂ 

• ᒪᓕᑦᑎᐊᕐᓂᕐᒥ ᐊᑐᐊᒐᓂᑦ, ᑎᓕᐅᕈᑕᐅᔪᓂᑦ, ᐊᒻᒪ 
ᐊᐅᓚᑦᑎᓂᕐᒥ ᐱᓕᕆᔾᔪᓯᐅᔪᓄᑦ ᐊᓄᓪᓚᒃᓯᖅᑐᒧᑦ 
ᐊᕕᒃᑐᖅᓯᒪᓂᐅᔪᒥ ᐊᓯᖏᓐᓂ ᐊᓄᓪᓚᒃᓯᖅᑐᓄᑦ 

• ᑮᓇᐅᔭᓕᕆᓂᕐᒧᑦ ᐊᓪᓚᕝᕕᓕᕆᓂᕐᒧᑦ ᐊᑐᒐᒥᒃ, ᓄᓇᕗᒻᒥ 
ᒐᕙᒪᒃᑯᓐᓄᑦ 

• ᑭᐅᓂᕐᒥ ᐱᒻᒪᕆᐅᓛᖓᓂ ᐃᒡᓗᕐᔪᐊᒥ ᐱᔭᕆᐊᓕᖏᓐᓂ 

• ᖃᐅᔨᓴᐃᓂᖅ ᐊᒻᒪ ᑭᐅᓂᖅ ᐃᖅᑲᓇᐃᔭᖅᑎᑖᕋᓱᐊᕐᓂᕐᒧᑦ 
ᐱᔭᕆᐊᓕᖏᓐᓂ 

• ᐃᖅᑲᓇᐃᔭᖅᑎᓄᑦ ᐱᓕᒻᒪᒃᓴᕐᓂᖅ 

• ᐊᓄᓪᓚᒃᓯᖅᑐᓄᑦ ᐃᒡᓗᕈᓯᖏᓐᓂ ᕿᓂᖅᓴᕐᓂᐅᔪᓂᑦ, 
ᐃᑭᑦᑐᓄᑦ ᖃᐅᔨᓴᕐᓂᐅᔪᓄᑦ, ᐊᒻᒪ ᑐᐊᕕᕐᓇᖅᑐᒥ 
ᐊᓂᐊᑎᑦᑎᓂᐅᔪᒥ ᐱᓕᕆᔭᕆᐅᖅᓴᓂᕐᒧᑦ  

• ᐃᓱᒪᒧᑦ ᐋᓐᓂᐊᖃᕐᓇᒥ ᐸᕐᓇᒍᑎᐅᔪᖅ ᐃᑲᔪᖅᑕᐅᕕᖕᓄᑦ 
ᑲᓇᑕᒥ (ᒐᕙᒪᑐᖃᒃᑯᑦ-ᑲᓇᑕᒥ ᐊᕕᒃᑐᖅᓴᓂᐅᔪᓄᑦ-
ᐅᑭᐅᖅᑕᖅᑐᒥ ᐊᕕᒃᑐᖅᓯᒪᓂᐅᔪᑦ ᐱᓕᕆᖃᑎᒌᖕᓂᐅᔪᒥ), 
2011 

• ᖃᓄᐃᓕᖓᖁᔨᓂᖏᑦ ᓄᓇᕗᒻᒥ ᑎᒍᔭᐅᓯᒪᕝᕕᖏᓐᓂ 

 

ᐱᓕᕆᐊᖑᔪᖅ ᑮᓇᐅᔭᓕᐊᕆᕙᒃᑕᓄᑦ ᖃᐅᔨᓴᖅᑕᐅᒻᒪᕆᖕᓂᖏᓐᓂ 

ᑮᓇᐅᔭᓕᐊᕆᕙᒃᑕᓄᑦ ᖃᐅᔨᓴᖅᑕᐅᒻᒪᕆᖕᓂᖏᓐᓂ  ᐱᓕᕆᓚᐅᖅᐳᑦ ᔭᓄᐊᕆ 1, 2018−ᒥ ᒫᔾᔨ 31, 2021-ᒧᑦ. ᐅᓇ 
ᐱᓕᕆᓂᐅᕗᖅ ᑮᓇᐅᔭᓕᐊᕆᕙᒃᑕᓄᑦ ᖃᐅᔨᓴᖅᑕᐅᒻᒪᕆᖕᓂᖏᓐᓂ  ᐃᓱᖓᓂ ᐊᑑᑎᖃᖅᐳᖅ. 

ᐅᓪᓗᖓᓂ ᐅᓂᒃᑳᓕᐊᒧᑦ 

ᐱᓚᐅᖅᐳᒍᑦ ᓈᒪᔪᓂ ᐊᒻᒪ ᓈᒻᒪᒃᑐᓂ  ᑮᓇᐅᔭᓕᐊᕆᕙᒃᑕᓄᑦ ᖃᐅᔨᓴᖅᑕᐅᒻᒪᕆᖕᓂᖏᓐᓂ  ᑕᑯᒃᓴᐅᑎᑕᐅᓂᐅᔪᓂ 
ᑐᙵᕕᖃᕐᓂᕐᒧᑦ  ᐃᓱᖓᓂ ᔫᓂ 11, 2021−ᒥ, ᐋᑐᕚ, ᑲᓇᑕᒥ. 

ᑮᓇᐅᔭᓕᐊᕆᕙᒃᑕᓄᑦ ᖃᐅᔨᓴᖅᑕᐅᒻᒪᕆᖕᓂᖏᓐᓂ  ᑲᑎᙵᓂᐅᔪᑦ 

ᐱᓕᕆᓪᓗᐊᑕᖅᑐᖅ: ᔨᒻ ᒪᑲᓐᓯ 
ᑐᑭᒧᐊᒃᑎᑦᑎᔨ: ᓴᒥ ᕼᐊᓅᔅ 

ᑲᑕᕆ ᔪᕼᐋᓐᓯᓐ                           
ᑲᒥᓚ ᑭᐊᕈᓕᓐᓴᒃ                                          
ᓱᕖᐊ ᑳᓐ                              
ᐊᐃᑐᕆᐊᓐ ᔅᑳᑦ 
ᕙᕌᔅ ᑕᕆᖅ 

ᑎᑎᕋᖅᓯᒪᔪᑦ ᐊᑐᖁᔭᐅᓇᔭᖅᑐᓂᑦ 
ᐅᑯᐊ ᓴᖅᑭᑎᑕᐅᔪᑦ ᑎᑎᕋᖅᓯᒪᕗᑦ ᐊᑐᖁᔭᐅᓇᔭᖅᑐᓂ ᐊᒻᒪᓗ ᑭᐅᓂᐅᔪᓂ ᓇᓂᔭᐅᔪᓂ ᐅᕙᓂ ᐅᓂᒃᑳᓕᐊᒥᒃ. ᑎᑎᕋᖅᓯᒪᔪᑦ 
ᐊᕕᓐᓂᖓᓂ ᓈᓴᐅᑎᖓᓂ ᓯᕗᓂᐊᓂ ᐊᑐᖁᔭᐅᓇᔭᖅᑐᒥ ᓇᓗᓇᐃᖅᓯᕗᖅ ᐃᓂᐅᔪᒥ ᐊᑐᖁᔭᐅᓇᔭᖅᑐᒥ ᐅᓂᒃᑳᓕᐊᒥ, 
ᐊᒻᒪᓗ ᓇᐃᓴᐅᑎᓂᑦ ( )−ᓂ ᓇᓗᓇᐃᖅᓯᕗᖅ ᐃᓂᐅᔪᒥ ᐱᔾᔪᑎᖃᖅᑐᒥ ᐅᖃᓪᓚᐅᓯᖃᕐᓂᐅᔪᒥ. 

 
ᐊᑐᖁᔭᐅᓇᔭᖅᑐᖅ ᑭᐅᓂᖓ 

ᐊᐅᓚᑦᑎᓂᖅ ᐊᓄᓪᓚᒃᓯᖅᑐᓄᑦ ᐃᓅᓯᖃᓕᖅᑎᑕᐅᑦᑎᐊᕋᓱᐊᕐᓂᕐᒥ 

26.  ᒪᓕᒐᓕᕆᔨᒃᑯᑦ ᐱᕙᓪᓕᐊᑎᑦᑎᓪᓗᐊᖅᐳᑦ ᐱᓕᕆᐊᖑᔪᒥ 
ᐊᐅᓚᑕᐅᓂᖓᓂ ᐊᑐᒐᒃᓴᓂᑦ ᐋᖅᑭᒃᑕᐅᓯᒪᓂᖏᑎᒍᑦ ᐊᒻᒪᓗ 
ᐱᓕᕆᐊᖑᔪᒥ ᐊᐅᓚᑕᐅᓂᖓᓂ ᐊᑐᒐᒥᒃ ᐊᒻᒪ ᐱᔾᔪᑎᓕᖕᓂ 
ᐊᔪᕆᖅᓱᐃᓂᐅᔪᒥ ᐃᖅᑲᓇᐃᔭᖅᑎᓄᑦ. 
ᐱᓪᓚᕆᙳᖅᑎᑦᑎᓪᓗᐊᕆᕗᑦ ᐱᓕᕆᐊᖑᔪᒥ ᐊᐅᓚᑕᐅᓂᖓᓂ 
ᐱᓕᒻᒪᒃᓴᕐᓂᕐᒥ ᐱᔭᕆᐊᖃᕐᓂᐅᔪᒥ ᐃᑲᔪᖅᑕᐅᕕᖕᒧᑦ 
ᐊᕕᒃᑐᖅᓯᒪᓂᐅᔫᑉ ᐃᖅᑲᓇᐃᔭᖅᑎᓄᑦ ᐱᓕᕆᕙᒃᑐᓄᑦ 
ᐱᓕᕆᐊᖑᔪᒥ ᐊᐅᓚᑕᐅᓂᖓᓂ ᐊᒻᒪᓗ ᓇᓗᓇᐃᖅᓯᓗᑎᒃ 
ᐊᒻᒪᓗ ᓇᓗᓇᐃᖅᓯᓗᑎᒃ ᐅᓇ ᐱᓕᒻᒪᒃᓴᕐᓂᖅ ᑐᓂᔭᐅᓂᖓᓂ 
ᐃᖅᑲᓇᐃᔭᖅᑎᓄᑦ. 

(19–25) 

ᐱᓕᕆᕝᕕᐅᑉ ᑭᐅᓂᖓ. ᐊᖏᖃᑎᒋᔭᐅᔪᖅ. ᒪᓕᒐᓕᕆᔨᒃᑯᑦ 
ᓴᖅᑭᑎᑦᑎᓚᐅᖅᐳᑦ ᑎᒍᔭᐅᓯᒪᔪᓄᑦ ᐊᐅᓚᑕᐅᓂᖓᓄᑦ 
ᐱᓕᕆᔪᓂ ᑲᑎᙵᓂᐅᔪᒥ ᐅᒃᑐᐱᕆ 2019−ᒥ ᕿᒥᕐᕈᓂᕐᒧᑦ 
ᐊᒻᒪ ᐊᔾᔨᒌᓕᖅᑎᑦᑎᓂᕐᒧᑦ ᐊᑐᖅᑕᐅᕙᒃᑐᓂ ᑕᒪᐃᓐᓂ 
ᐃᑲᔪᖅᑕᐅᕕᖕᓂ ᐃᒡᓗᕐᔪᐊᓂ. 

ᐅᓇ ᐱᓕᕆᓂᐅᔪᖅ ᐃᓚᖃᕆᕗᖅ ᐱᓕᒻᒪᒃᓴᐃᓂᕐᒥ ᐊᑐᐊᒐᒥ 
ᐱᕙᓪᓕᐊᑎᑕᐅᓂᐊᖅᑐᒥ ᐊᒻᒪ ᐊᑐᖅᑕᐅᕙᒡᓗᓂ 
ᐱᓕᒻᒪᒃᓴᐃᓂᕐᒧᑦ ᑕᒪᒃᑭᓂ ᐃᖅᑲᓇᐃᔭᖅᑎᐅᔪᓂ, ᑕᒪᒃᑭᑦ 
ᐱᑕᖃᖅᐸᒌᖅᑐᓂ ᐊᒻᒪ ᓄᑖᖑᔪᓄᑦ. ᓂᕆᐅᒋᔭᐅᕗᖅ ᐅᓇ 
ᐊᑐᐊᒐᒃᓴᖅ ᐱᔭᕇᖅᑕᐅᓂᐊᕐᓂᖓᓂ ᒫᔾᔨ 2022−ᒥ. 
ᐱᓕᒻᒪᒃᓴᐃᓂᖅ ᐱᓕᕆᐊᖑᓂᐊᖅᐳᖅ ᒪᓕᒃᑐᒥ 
ᐱᔭᕇᖅᑕᐅᓂᖓᓂ ᐊᑐᐊᒐᕐᒥ. 

40.  ᒪᓕᒐᓕᕆᔨᒃᑯᑦ ᑐᓂᓯᓪᓗᐊᖅᐳᑦ ᐃᑲᔪᕈᑎᒃᓴᓂ 
ᐱᔭᕆᐊᓕᖏᓐᓂ ᐸᕐᓇᐃᓂᕐᒧᑦ ᐊᒻᒪ ᑐᓂᓯᓂᕐᒥ 
ᐃᓅᓯᖃᓕᖅᑎᑕᐅᑦᑎᐊᕋᓱᐊᕐᓂᖓᓂ  ᐱᓕᕆᐊᖑᓂᐅᔪᓂ 
ᐊᓄᓪᓚᒃᓯᖅᑐᓄᑦ, ᐊᒻᒪ ᑐᓂᓯᓪᓗᐊᖅᐳᑦ ᐱᓕᒻᒪᒃᓴᕐᓂᕐᒥ 
ᐃᖅᑲᓇᐃᔭᖅᑎᓄᑦ ᑐᓂᓯᕙᒃᑐᓂ ᐱᓕᕆᐊᖑᓂᐅᔪᓂ 

(31–39) 

ᐱᓕᕆᕝᕕᐅᑉ ᑭᐅᓂᖓ. ᐊᖏᖃᑎᒋᔭᐅᔪᖅ. ᒪᓕᒐᓕᕆᔨᒃᑯᑦ 
ᐋᖅᑭᒃᓱᐃᔪᒪᓪᓚᑦᑖᖅᐳᑦ ᐱᓕᕆᐊᖑᓂᐊᖅᑐᒧᑦ ᐸᕐᓇᐅᑎᒥᒃ 
ᐃᑲᔪᖅᑕᐅᕕᖕᓂ ᐊᕕᒃᑐᖅᓯᒪᓂᐅᔪᒥ . 

ᐱᓕᕆᕝᕕᒃ ᒐᕙᒪᑐᖃᒃᑯᓐᓂ ᐱᓕᕆᖃᑎᖃᕈᒪᓪᓗᑎᒃ 
ᖃᐅᔨᓇᓱᒃᑭᕗᑦ ᐋᖅᑭᒃᓱᐃᑦᑎᐊᕈᒪᓪᓗᑎᒃ 
ᐃᓅᓯᖃᓕᖅᑎᑕᐅᑦᑎᐊᕋᓱᐊᕐᓂᖏᓐᓂ ᐱᓕᕆᐊᖑᓂᐅᔪᓂ 
ᐊᑐᐃᓐᓇᐅᑎᑕᐅᓕᕇᖅᑐᓂᒃ ᐃᓚᖏᓐᓄᑦ ᐱᓕᕆᕝᕕᖕᓂ 
ᑲᓇᑕᒥ ᐅᑭᐅᖅᑕᖅᑐᒥᓗ ᐊᕕᒃᑐᖅᓯᒪᔪᓂ 
ᐃᑲᔪᖅᑕᐅᔭᕆᐊᓕᖕᓂ ᑕᒪᒃᑭᖅᖢᑎᒃ ᐊᖏᖃᑎᒌᒍᑎᒃᑯᑦ. 

ᐱᓕᕆᕝᕕᒃ ᐸᕐᓇᒃᓯᒪᕗᑦ ᐊᑐᐃᓐᓇᐅᑎᑦᑎᔪᒪᓪᓗᑎᒃ 
ᐃᓕᓴᐃᔨᒃᓴᓂᒃ ᐱᓕᒻᒪᐃᓴᐃᓂᕐᒧᑦ ᐃᖅᑲᓇᐃᔭᖅᑎᓂᒃ 
ᐱᓕᒻᒪᒃᓴᐃᑎᑦᑎᓂᕐᒧᑦ ᑲᑎᒪᑎᑦᑎᕙᒃᑐᓂᑦ 
ᓴᖅᑭᑎᑦᑎᓂᐊᖅᑐᓂᒡᓗ ᐱᓕᕆᐊᖑᓂᐊᖅᑐᓂᒃ. 

51.  ᒪᓕᒐᓕᕆᔨᒃᑯᑦ ᖃᐅᔨᒪᑦᑎᐊᕆᐊᖃᖅᐳᑦ 

• ᐃᓅᓯᕐᒥᓂ ᑭᐱᓯᔪᑦ ᓇᐅᑦᑎᖅᓱᖅᑕᐅᑦᑎᐊᕐᓂᖏᓪᓗ 
ᐊᓄᓪᓚᒃᓯᖅᑐᑦ ᑎᑎᕋᖅᑕᐅᓯᒫᓂᑦᑎᐊᕐᒪᖔᑦ 
ᑎᒍᔭᐅᓯᒪᕝᕕᖕᒧᐊᖅᑎᓪᓗᒋᑦ 

• ᖃᓄᑐᐃᓐᓇᖅ ᖃᐅᔨᓴᖅᑕᐅᑦᑎᐊᒃᑲᓐᓂᕐᓗᑎᒃ 
ᐊᓄᓪᓚᒃᓯᖅᑐᓕᒫᑦ ᓇᓗᓇᐃᖅᓯᓇᓱᒡᓗᑎᒃ ᑭᕐᑯᒃ ᐃᓱᒪᒥᒍᑦ 
ᐊᑲᐃᓪᓕᐅᕈᑎᖃᕐᒪᖔᑦ ᐅᕝᕙᓘᓐᓃᑦ 
ᐅᐃᕆᓯᒪᔾᔪᑎᖃᕐᒪᖔᑦ ᐅᖃᐅᓯᐅᖁᓪᓗᒋᑦ ᑎᒍᔭᐅᓯᒪᔪᑦ 
ᐃᓂᑖᕆᓂᐊᖅᑕᖏᓐᓂᒃ, ᐱᓕᕆᐊᖑᓂᐊᖅᑐᓂᒃ, 

ᐱᓕᕆᕝᕕᐅᑉ ᑭᐅᓂᖓ. ᐊᖏᖃᑎᒋᔭᐅᔪᖅ. ᐃᒻᒥᓃᕐᓂᕐᒧᑦ 
ᐅᓗᕆᐊᓇᕐᓂᖓᓂ ᖃᐅᔨᓴᐃᓂᐅᔪᑦ ᐊᒻᒪᓗ 
ᓇᐅᑦᑎᖅᓱᖅᑕᐅᑦᑎᐊᕐᓂᖏᓐᓂ ᖃᐅᔨᓴᐃᓂᐅᔪᑦ 
ᐃᓚᒋᔭᐅᓪᓚᕆᒃᐳᑦ ᐃᑲᔪᖅᑕᐅᕕᖕᓂ ᐊᕕᒃᑐᖅᓯᒪᓂᐅᔪᒥ  
ᐱᓕᕆᕙᖕᓂᖓᓂ ᑕᒪᐃᓐᓄᑦ ᓄᑖᖑᔪᓂ 
ᐊᓄᓪᓚᒃᓯᖅᑕᐅᓕᓵᖅᑐᓄᑦ. 

ᐊᐃᑦᑖᖑᒐᓗᐊᖅ, ᑎᑎᕋᖅᑕᐅᕙᓪᓕᐊᓂᖏᓐᓂ, ᐃᓚᖃᖅᑐᒥ 
ᕿᑎᖅᐸᓯᐊᓂ ᑐᖅᑯᖅᑕᐅᓂᐅᔪᓂ ᐃᓂᐅᔪᓂ, 
ᑕᐃᒪᐃᑦᑎᐊᖅᑎᑕᐅᓯᒪᙱᓚᑦ. ᐅᓇ ᑐᓂᓯᓂᖃᖅᐳᖅ 

ᐊᑐᖁᔭᐅᓇᔭᖅᑐᖅ ᑭᐅᓂᖓ 

ᐃᑲᔪᖅᑎᒃᓴᖏᓐᓂᒃ, ᐊᓯᖏᓐᓂᒡᓗ ᐃᓱᒪᓕᕆᓂᕐᒧᑦ 
ᐃᑲᔪᖅᑐᐃᔾᔪᑎᒃᓴᓂᒃ 

• ᐊᓄᓪᓚᒃᓯᖅᑐᓄᑦ ᓇᓗᓇᐃᔭᖅᓯᒪᑦᑎᐊᕐᓂᒃᓴᓂᒃ 
ᖃᐅᔨᓴᖅᑕᐅᔭᕆᐊᓖᑦ ᐊᒻᒪᓗ ᐃᓱᒪᒃᑯᑦ 
ᐋᓐᓂᐊᕈᑎᖃᓪᓚᕆᓕᖅᑐᑦ ᑖᒃᑯᓂᖓ 
ᖃᐅᔨᓴᖅᑕᐅᔾᔪᑎᖃᖃᑦᑕᖅᐳᑦ 

(41–50) 

ᐊᒃᓱᕈᕐᓂᐅᔪᓂ ᓇᓂᓯᓇᓱᖕᓂᕐᒧᑦ ᐊᒻᒪ ᓇᓗᓇᐃᖅᓯᓂᖓᓂ 
ᐊᑐᓕᖅᑎᑕᐅᓂᖓᓂ ᐆᒥᖓ ᐱᓕᕆᓂᐅᔪᒥ 
ᐱᓕᕆᖃᑎᖃᖅᑎᓪᓗᒋᑦ ᑎᑎᕋᕐᕕᖕᒥ ᑮᓇᐅᔭᓕᐊᕆᕙᒃᑕᓄᑦ 
ᖃᐅᔨᓴᖅᑕᐅᒻᒪᕆᖕᓂᖏᓐᓂ ᑲᓇᑕᒥ ᐱᓕᕆᓂᓕᒫᖓᓂ. 

ᒪᓕᒐᓕᕆᔨᒃᑯᑦ ᐊᖏᖅᓯᒪᓂᖃᖅᐳᑦ ᕿᓂᕐᓂᖏᓐᓂ ᐅᑯᓂᖓ 
ᑐᓴᒐᒃᓴᐅᔪᓂ ᐊᒻᒪᓗ ᐱᐅᓂᖅᓴᐅᔪᓂ ᐱᓕᕆᔾᔪᑎᖃᕐᓂᐊᖅᐳᑦ 
ᑕᐃᒪᐃᑦᑐᓐᓇᕐᓂᕐᒧᑦ ᑕᒪᓐᓇ ᐃᖏᕐᕋᐃᓐᓇᖅᑐᖅ 
ᐱᓕᕆᓂᐅᔪᖅ ᐱᔾᔪᑎᓕᒃ ᐋᖅᑭᒃᓱᖅᑕᐅᓯᒪᔪᒥ ᐊᑲᐅᔪᒧᑦ 
ᑐᓴᒐᒃᓴᓂ ᐊᐅᓚᑕᐅᓂᖓᓂ ᐱᓕᕆᔾᔪᓯᐅᔪᒥ ᐃᓂᒋᔭᖓᓂ ᐊᒻᒪ 
ᐃᑲᔪᖅᑕᐅᕕᖕᓂ ᖃᐅᔨᓴᖅᑕᐅᓂᑯᓂ ᑎᑎᕋᖅᓯᒪᔪᓂᒃ 
ᑐᖅᑯᖅᑎᕆᓂᕐᒥ ᐱᔭᕇᖅᑕᐅᒃᐸᑦ. 

52.  ᒪᓕᒐᓕᕆᔨᒃᑯᑦ ᐃᓅᓯᓕᕆᔨᖃᖅᑎᑦᑎᓪᓗᐊᖅᑐᑦ 
ᐊᓯᖏᓐᓂᒡᓗ ᐃᓱᒪᒧᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᐃᑲᔪᖅᑐᐃᔨᓂᒃ ᐊᓄᓪᓚᒃᓯᖅᑐᓄᑦ ᐃᓱᒪᒃᑯᑦ 
ᐊᒃᓱᕈᕐᓇᖅᑐᖅᓯᐅᖅᐸᒃᑐᓄᑦ 
ᐊᔪᕐᓇᖅᑐᖅᓯᐅᖅᑐᓄᓪᓗᑲᒪᒋᔭᐅᔪᓂᑦ ᑎᒍᔭᓯᒪᔪᓂᓪᓗ. ᑖᒃᑯᐊ 
ᐱᔨᑦᑎᕋᐅᑎᑦ ᐃᓱᒪᓕᕆᔨᓪᓚᕆᖕᓄᑦ ᐱᓕᕆᐊᖑᖃᑦᑕᕆᐊᓕᑦ. 

(41–50) 

ᐱᓕᕆᕝᕕᐅᑉ ᑭᐅᓂᖓ. ᐊᖏᖃᑎᒋᔭᐅᔪᖅ. ᒪᓕᒐᓕᕆᔨᒃᑯᑦ 
ᐱᓕᕆᓂᖃᖅᓯᒪᕗᑦ ᐃᖅᑲᓇᐃᔭᖅᑎᑖᕐᓂᕐᒥ ᑐᕌᖓᓂᓕᖕᒥ 
ᐃᓱᒪᒧᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐃᓗᐊᖅᓴᐃᔨᒥᒃ 
ᐃᖃᓗᖕᓂ, ᐊᒻᒪᓗ ᐱᓕᕆᕝᕕᒃ ᕿᓃᓐᓇᕐᓂᐊᖅᐳᑦ 
ᐊᒥᓱᒃᑲᓐᓂᕐᓂ ᐱᓕᕆᓂᐅᔪᓂ ᐊᖏᒡᓕᒋᐊᖅᓯᓂᕐᒧᑦ ᐃᓱᒪᒧᑦ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐃᑲᔪᖅᓱᐃᓂᐅᔪᓂ ᒫᓐᓇᐅᔪᒥ 
ᐊᑐᐃᓐᓇᐅᑎᑕᐅᔪᓂ ᑐᑭᓕᐊᕐᓂᖃᖅᑐᒥ ᐆᒥᖓ 
ᐊᑐᖁᔭᐅᓇᔭᖅᑐᒥ. 

ᒪᓕᒐᓕᕆᔨᒃᑯᑦ ᐱᓕᕆᖃᑎᖃᕐᓂᐊᖅᐳᖅ ᐃᖅᑲᓇᐃᔭᖃᑎᒥᓂᑦ  
ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ ᓇᓗᓇᐃᖅᓯᓂᕐᒧᑦ ᐊᒻᒪ 
ᑭᐅᓂᕐᒧᒃ ᐃᓚᑰᓂᐅᔪᓂ ᐃᓱᒪᒧᑦ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᔨᑦᑎᕋᕐᓂᕐᒧᑦ for 
ᐊᓄᓪᓚᒃᓯᖅᑐᓄᑦ. 

65.  ᒪᓕᒐᓕᕆᔨᒃᑯᑦ ᐃᕐᙲᓐᓇᖅ ᐋᖅᑭᒃᓱᐃᓪᓗᐊᖅᐳᑦ 
ᑲᔪᓯᒋᐊᖅᑎᑦᑎᓗᑎᒡᓗ ᐱᓕᕆᔾᔪᓯᐅᓂᐊᖅᑐᓂᒃ 
ᐋᖅᑭᒋᐊᖅᑕᒥᓄᑦ ᐊᑐᕐᓂᐊᖅᑕᒥᓄᑦ 
ᐃᓄᑑᑎᑕᐅᖃᑦᑕᖅᑐᓄᑦ. ᐱᓕᕆᔾᔪᓯᐅᓂᐊᖅᑐᓂᒃ 
ᐱᖃᓯᐅᔾᔨᓪᓗᐊᖅᐳᑦ ᖃᐅᔨᓴᖅᐸᓪᓕᐊᓂᕐᒧᑦ 
ᑲᒪᒋᔭᕆᐊᓕᖕᓂᓪᓗ, ᑎᑎᕋᕆᐊᓖᑦ ᑎᑎᕋᖅᓯᒪᑦᑎᐊᕐᓗᒋᑦ 
ᑎᒍᔭᐅᓯᒪᔪᒥᑦ ᐊᐅᓚᑦ ᐊᕕᒃᑐᖅᓯᒪᓂᐅᔪᒥ ᐊᓯᖏᓐᓂ 
ᐊᓄᓪᓚᒃᓯᖅᑐᓄᑦ ᐊᐅᓚᑦᑎᔪᓂ ᐃᓄᑑᑎᑕᐅᔪᒥᑦ ᐊᒻᒪᓗ 
ᐃᓂᑖᖅᑎᑕᐅᔪᖅ ᕿᒥᕐᕈᔭᐅᔾᔪᑎᖏᑦ ᐱᐊᓂᒃᑕᐅᕙᒡᓗᑎᒃ 
ᑎᑎᕋᖅᑕᐅᕙᒡᓗᑎᒡᓗ. 

(60–64) 

ᐱᓕᕆᕝᕕᐅᑉ ᑭᐅᓂᖓ. ᐊᖏᖃᑎᒋᔭᐅᔪᖅ. 2019−ᒥ ᓄᓇᕗᒻᒥ 
ᐃᑲᔪᖅᑕᐅᕕᖕᓂ ᒪᓕᒐᖓ ᐅᓂᒃᑳᖅᓯᒪᑦᑎᐊᖅᑐᒥ ᐊᒻᒪ 
ᐱᐅᓂᖅᐹᒥ−ᐊᑐᖅᑕᐅᕙᒃᑐᓂ ᐋᖅᑭᒃᑕᐅᓯᒪᔪᓂ 
ᑎᑎᕋᖅᑕᐅᓯᒪᓂᖃᖅᐳᖅ ᐊᑐᖅᑕᐅᓂᖓᓂ ᐊᒻᒪ 
ᑲᒪᑦᑎᐊᕐᓂᖓᓂ ᐊᕕᒃᑐᖅᓯᒪᓂᐅᔪᒥ ᐊᓯᖏᓐᓂ 
ᐊᓄᓪᓚᒃᓯᖅᑐᓄᑦ. ᐊᕕᒃᑐᖅᓯᒪᓂᐅᔪᖅ ᐱᓕᕆᕙᓪᓕᐊᑎᓪᓗᒋᑦ 
ᐱᔭᕆᐊᓕᖕᓂ ᑎᓕᐅᕈᑕᐅᔪᓂ ᐊᒻᒪ ᑐᕌᒐᕆᔭᖏᓐᓂ, 
ᐋᖅᑭᒃᑕᐅᓯᒪᔪᑦ ᑎᑎᕋᖅᑕᐅᓯᒪᓂᖏᓐᓂ ᓄᑖᒥ ᒪᓕᒐᕐᒥ 
ᐊᑐᖅᑕᐅᕗᑦ ᐊᑐᖅᑕᐅᕙᖕᓂᐊᕐᓂᖓᓂ ᐊᐅᓚᑕᐅᓂᖓᓄᑦ. 

ᒪᓕᒐᖅ ᐃᓚᖃᕆᕗᖅ ᐋᖅᑭᒃᑕᐅᓯᒪᓂᖓᓂ 
ᑎᑎᕋᖅᑕᐅᓯᒪᓂᖏᓐᓂ ᐊᒻᒪ  ᑲᒪᑦᑎᐊᙱᓐᓂᖏᓐᓄᑦ 
ᐃᒻᒥᒃᑰᖅᑐᒥ ᖃᐅᔨᓴᐃᓂᐅᔪᒥ. ᒪᓕᒐᓕᕆᔨᒃᑯᑦ ᓂᕆᐅᒃᐳᑦ 
ᐆᒥᖓ ᒪᓕᒐᐅᔪᒥ ᐊᑐᓕᖅᑎᑕᐅᓂᐊᕐᓂᖓᓂ ᐊᕐᕌᒎᑉ 
ᐃᓗᐊᓂ. 

ᐱᓕᕆᕝᕕᒃ  ᒫᓐᓇᐅᔪᒥ ᐱᓕᕆᕙᓪᓕᐊᕗᖅ ᐱᓕᕆᓂᐅᔪᒥ 
ᓴᖅᑭᑎᑦᑎᓂᕐᒥ ᐃᒻᒥᒃᑰᖅᑐᒥ ᖃᐅᔨᓴᐃᓂᐅᔪᒥ ᑎᑎᕋᕐᕕᖕᒥ 
ᑲᒪᒋᔭᖃᕐᓂᐊᖅᑐᒥ ᐆᒥᖓ ᐱᓕᕆᓂᐅᔪᒥ. 



|    43 ᖃᐅᔨᒋᐊᒃᑲᓐᓂᕐᓂᕐᒧᑦ ᑮᓇᐅᔭᓕᐊᖑᕙᒃᑐᓂ ᖃᐅᔨᓴᖅᑕᐅᒻᒪᕆᖕᓂᖏᓐᓂ ᐃᑲᔪᖅᑕᐅᕕᖕᓂ ᓄᓇᕗᒻᒥ - ᒪᓕᒐᓕᕆᔨᒃᑯᓐᓂ 

 

 

ᐊᑐᖁᔭᐅᓇᔭᖅᑐᖅ ᑭᐅᓂᖓ 

66.  ᒪᓕᒐᓕᕆᔨᒃᑯᑦ ᖃᐅᔨᒪᑦᑎᐊᕆᐊᖃᖅᐳᑦ ᑐᑭᓯᒋᐊᕈᑎᒃᓴᑦ 
ᐊᑐᖅᑕᐅᔪᑦ ᐃᓄᑑᑎᑕᐅᔪᒥᑦ 
ᐊᐅᓚᑦᑎᔪᓄᑦᐃᓂᖃᖅᑎᑕᐅᓪᓗᐊᑕᕐᓂᖓᓂ 
ᐊᑐᐃᓐᓇᐅᑎᑕᐅᓪᓗᓂᓗ ᐃᑲᔫᑕᐅᓗᑎᒃ  
ᑲᒪᑦᑎᐊᙱᓐᓂᖓᓂ ᐃᓂᒃᑳᓕᐊᕐᒥᓪᓗ ᐊᐅᓚᑦᑎᔪᓂᑦ 
ᐃᓄᑑᑎᑕᐅᔪᒥᑦ ᐊᓄᓪᓚᒃᓰᕕᖕᒥ ᐊᑐᖅᑕᐅᔪᒥᑦ. 

(60–64) 

ᐱᓕᕆᕝᕕᐅᑉ ᑭᐅᓂᖓ. ᐊᖏᖃᑎᒋᔭᐅᔪᖅ. ᒪᓕᒐᓕᕆᔨᒃᑯᑦ 
ᐱᓕᕆᖃᑎᖃᕐᓂᐊᖅᐳᑦ ᐃᒡᓗᕐᔪᐊᓂ ᐊᐅᓚᑦᑎᔨᐅᔪᓂ 
ᕿᑎᖅᐸᓯᐊᓄᐊᖅᑎᑦᑎᓂᕐᒧᑦ ᐊᒻᒪ 
ᐊᐅᓚᑕᐅᑦᑎᐊᕐᓂᖅᓴᐅᓂᖓᓂ ᐊᕕᒃᑐᖅᓯᒪᓂᐅᔪᒥ ᐊᓯᖏᓐᓂ 
ᐊᓄᓪᓚᒃᓯᖅᑐᓄᑦ ᑐᓴᒐᒃᓴᖏᓐᓂ. 

ᐱᔭᕇᖅᑕᐅᓂᖓᓂ ᓄᑖᖑᔪᒥ ᑎᒍᔭᐅᓯᒪᔪᓄᑦ 
ᐊᐅᓚᑕᐅᓂᖓᓄᑦ ᐊᑐᒐᒃᓴᒥ ᐊᒻᒪ ᐱᓕᒻᒪᒃᓴᐃᓂᕐᒥ, 
ᐊᐅᓚᑦᑎᔨᐅᔪᑦ ᐱᓂᐊᖅᐳᑦ ᑕᐃᒪᐃᖏᓐᓇᖅᑐᒥ ᐊᒻᒪ 
ᐊᑑᑎᖃᑦᑎᐊᖅᑐᒥ ᑐᕌᒐᕆᔭᐅᔪᓂ ᐊᒻᒪ ᐱᓕᒻᒪᒃᓴᐃᓂᕐᒥ 
ᖃᓄᖅ ᐊᑐᓕᖅᑎᑦᑎᓂᕐᒥ ᐊᑐᒐᒃᓴᓂ ᐋᖅᑭᒃᑕᐅᓯᒪᓂᖏᑎᒍᑦ 
ᑐᓴᒐᒃᓴᓂ ᑲᑎᖅᓱᖅᑕᐅᓂᖏᓐᓂ ᐊᒻᒪ ᑐᖅᑯᖅᑕᐅᓂᖏᓐᓂ. 

ᐱᓕᕆᕝᕕᒃ ᐃᒃᐱᒍᓱᒃᑎᓪᓗᒍ ᐃᖏᕐᕋᓂᖃᖅᓯᒪᓂᖏᓐᓂ 
ᒥᒃᖠᒋᐊᕐᓂᐅᔪᒥ ᐊᐅᓚᑕᐅᖃᑦᑕᖅᑐᓂ ᐃᓄᑑᑎᑕᐅᔪᓂᑦ 
ᐊᓯᖏᓐᓂ ᐊᓄᓪᓚᒃᓯᖅᑐᓄᑦ, ᐃᓄᑑᑎᑕᐅᖃᑦᑕᖅᑐᑦ 
ᐊᓯᖏᓐᓂ ᐊᓄᓪᓚᒃᓯᖅᑐᓄᑦ ᑭᒡᓕᖃᖅᑎᑕᐅᒃᑲᓐᓂᕆᐊᓕᒃ 
ᐱᓕᕆᕝᕕᒋᔭᐅᔪᖅ ᐃᓂᒃᓴᖃᖅᑎᑦᑎᑦᑎᐊᒃᑲᓐᓂᕈᓐᓇᖅᓯᒃᐸᑕ 
ᐊᕕᒃᓯᒪᑎᑦᑎᔪᓐᓇᖅᓯᓗᑎᒡᓗ ᓇᐅᑦᑎᖅᓱᖅᑕᐅᑦᑎᐊᕆᐊᓕᖕᓂᒃ 
ᓇᐅᑦᑎᖅᓱᖅᑕᐅᓗᐊᕆᐊᖃᙱᓐᓂᖅᓴᓄᑦ. ᖃᓄᐃᓕᖓᓂᐅᔪᒥ 
ᐱᐅᓯᒋᐊᕐᓂᐊᖅᐳᖅ ᒪᑐᐃᖅᑕᐅᒃᐸᑦ ᐋᖅᑭᒋᐊᕐᕕᒃ 
ᐃᑲᔪᖅᑕᐅᕕᒃ ᒪᒥᓴᕐᕕᖕᒥ ᐃᒡᓗᕐᔪᐊᖓᓂ. 

ᐃᑲᔪᖅᑕᐅᕕᖕᓂ ᓇᑎᖅᑐᓄᑦ ᑎᓕᐅᕈᑕᐅᔪᑦ ᐊᒻᒪ 
ᑐᕌᒐᕆᔭᐅᔪᑦ ᑕᐃᒃᑯᓄᖓ ᐃᒡᓗᕐᔪᐊᖑᔪᓄᑦ 
ᐊᕕᒃᑐᖅᓯᒪᓂᖃᕈᓐᓇᖅᑐᑦ ᐊᓯᖏᓐᓂ ᐊᓄᓪᓚᒃᓯᖅᑐᓄᑦ 
ᐱᓕᕆᔾᔪᔾᔭᐅᕙᒃᑐᓂ ᓄᑖᙳᕆᐊᖅᑎᑕᐅᓂᐊᖅᐳᑦ  2021−ᒥ 
ᓇᓗᓇᐃᖅᓯᓂᕐᒧᑦ ᒪᓕᒐᖅ ᒪᓕᒃᑕᐅᓂᖓᓂ ᑕᐃᒪᐃᖏᓐᓇᖅᑐᒥ 
ᑕᒪᒃᑭᓂ ᐃᒡᓗᕐᔪᐊᓂ. 

ᐊᑐᖁᔭᐅᓇᔭᖅᑐᖅ ᑭᐅᓂᖓ 

ᐊᐅᓚᑕᐅᓂᖓᓂ ᐃᑲᔪᖅᑕᐅᕕᖕᒥ ᐃᒡᓗᖁᑎᖏᓐᓂ  

78.  ᒪᓕᒐᓕᕆᔨᒃᑯᑦ ᕿᒥᕐᕈᓪᓗᐊᖅᐳᑦ ᐋᖅᑭᒋᐊᖅᓯᓗᑎᒡᓗ 
ᒫᓐᓇ ᑎᒍᔭᐅᓯᒪᕝᕕᖏᓐᓂ ᐊᑐᖅᑕᐅᔪᓂᑦ 
ᐃᓂᒃᓴᖃᑦᑎᐊᓕᒃᑲᓐᓂᖁᓪᓗᒋᑦ ᑲᒪᒋᑦᑎᐊᒃᑲᓐᓂᕈᒪᓪᓗᒋᓪᓗ 
ᐃᒡᓗᓕᕆᓂᖅ ᐱᓕᕆᐊᖑᔭᕆᐊᓕᓪᓗ ᐊᖑᑎᓄᑦ ᐊᕐᓇᓄᓪᓗ 
ᑎᒍᔭᐅᓯᒪᔪᓄᑦ.  ᐱᖃᓯᐅᔾᔭᐅᔭᕆᐊᓕᑦ ᑎᒍᔭᐅᓯᒪᔪᑦ ᐃᓂᒃᓴᖏᑦ 
ᐃᖅᑲᖅᑐᖅᑕᐅᖅᑳᕋᑎᒃ ᑕᐃᒃᑯᐊᓗ ᑎᒍᔭᐅᓯᒪᔪᑦ. 

(71–77) 

ᐱᓕᕆᕝᕕᐅᑉ ᑭᐅᓂᖓ. ᐊᖏᖃᑎᒋᔭᐅᔪᖅ. ᐃᑲᔪᖅᑕᐅᕕᖕᓂ 
ᐊᕕᒃᑐᖅᓯᒪᓂᐅᔪᒥ  ᓇᐅᑦᑎᖅᓱᖅᓯᒪᕗᖅ ᐊᑐᖅᑕᐅᓂᖓᓂ 
ᒫᓐᓇᐅᔪᒥ ᓄᓇᓖᑦ ᐊᑐᖅᐸᒃᑕᖏᑦ ᐊᐅᓚᔪᓐᓇᖁᓪᓗᒋᑦ 
ᐱᔪᓐᓇᕐᓂᖓᓂ ᒪᓕᒐᓕᕆᔨᒃᑯᑦ ᐃᒡᓗᖁᑎᖏᓐᓂ ᐊᒻᒪ 
ᐊᑑᑎᖃᑦᑎᐊᖅᑐᒥ ᐊᑐᖅᑕᐅᕙᖕᓂᖏᓐᓂ. ᐊᔾᔨᒌᙱᑦᑐᓂ 
ᓂᕈᐊᒐᒃᓴᐅᔪᓂ ᐃᓱᒪᒃᓴᖅᓯᐅᕆᔭᐅᕗᑦ, ᐱᖃᕆᐊᖃᕋᔭᖅᑐᒥ, 
ᒥᑭᓛᖓᓂ, ᐊᖏᐸᓗᒃᑐᒥ ᓄᑖᙳᕆᐊᖅᑎᑕᐅᓂᖓᓂ. 

ᐃᓚᒋᔭᐅᓗᓂ ᐆᒥᖓ ᐱᓕᕆᓂᐅᔪᒥ, ᐱᓕᕆᕝᕕᒃ 
ᐃᓚᐅᑎᑦᑎᓂᐊᖅᐳᖅ ᐃᓗᐊᒍᑦ ᐱᓕᕆᖃᑎᒌᖕᓂᐅᔪᓂ 
ᐱᓕᕆᓂᕐᒧᑦ ᐱᔭᕆᐊᓕᖏᓐᓂ ᖃᐅᔨᓴᐃᓂᕐᒧᑦ ᐱᓕᕆᐊᖑᔪᓄᑦ 
ᐊᒻᒪ ᐱᕙᓪᓕᐊᑎᑦᑎᓗᓂ ᓂᕈᐊᒐᒃᓴᐅᔪᓂ ᐱᑎᑦᑎᓇᔭᖅᑐᒥ 
ᐱᔭᕆᐊᓕᖕᓂ ᐱᕈᖅᐹᓪᓕᕐᓂᖓᓂ ᐅᕙᓂ ᐃᓂᐅᔪᒥ. 
ᓂᕆᐅᒋᔭᐅᔪᒥ ᐱᔭᕇᖅᑕᐅᓂᖓᓂ ᐅᓪᓗᖓᓂ ᐆᒧᖓ 
ᐱᓕᕆᓂᐅᔪᒥ ᐅᑭᐊᒃᓵᒥ 2021−ᒥ. 

90.  ᒪᓕᒐᓕᕆᔨᒃᑯᑦ ᓴᖅᑭᑎᑦᑎᔭᕆᐊᓕᑦ ᑲᔪᓯᒋᐊᖅᑎᑦᑎᓗᑎᒡᓗ 
ᓈᒪᔪᒥᒃ ᐃᖅᑲᓇᐃᔭᖅᑐᓕᕆᓂᕐᒧᑦ ᐸᕐᓇᐅᑎᒥᒃ 
ᐊᑐᕐᓂᐊᖅᑐᓂᒃ ᓇᓗᓇᐃᖅᓯᒪᓗᓂ ᐊᑐᕐᓂᐊᖅᑕᒥᓂᒃ 
ᐃᖅᑲᓇᐃᔭᖅᑎᑖᕋᓱᒃᑎᓪᓗᒋᑦ 
ᐃᖅᑲᓇᐃᔭᖅᑎᖃᐃᓐᓇᕋᓱᒃᑎᓪᓗᒋᓪᓗ ᑎᒍᔭᐅᓯᒪᔪᓕᕆᔨᓂᑦ 
ᒫᓐᓇ ᑎᒍᔭᓯᒪᕝᕕᖕᓂ ᑎᒍᔭᓯᒪᕝᕕᐅᓛᖅᑐᓂᓪᓗ. ᐸᕐᓇᐅᑎ 
ᐅᑯᓂᖓ ᐱᖃᓯᐅᔾᔨᓪᓗᐊᖅᑐᖅ 

• ᓇᓗᓇᐃᖅᓯᓗᓂ ᐃᖅᑲᓇᐃᔭᖅᑎᓂᑦ ᐱᓕᕆᕝᕕᒃ 
ᐱᔭᕆᐊᓕᖏᓐᓂ ᐊᐅᓚᑦᑎᑦᑎᐊᕐᓂᕐᒧᑦ ᐃᒡᓗᕐᔪᐊᖏᓐᓂ 
ᐊᒻᒪᓗ ᐃᑲᔪᖅᓱᐃᓂᕐᒥ ᐊᓄᓪᓚᒃᓯᖅᑐᓂᑦ 

• ᐃᓚᖃᕐᓗᓂ ᒪᓕᒋᐊᓕᖕᓂ ᐱᓕᕆᕝᕕᒃ, ᐱᓕᕆᖃᑎᖃᖅᑐᓂ 
ᐱᓕᕆᖃᑕᐅᔪᓂ, ᐱᓕᕆᓂᐊᕐᓂᖏᓐᓂ ᐲᖅᓯᓂᕐᒧᑦ 
ᐊᒡᕕᐊᕈᑕᐅᔪᓂ ᐱᑎᑦᑎᑦᑕᐃᓕᒪᕙᒃᑐᓂ ᕿᓚᒻᒥᐅᔪᒥ 
ᐃᖅᑲᓇᐃᔮᖅᑎᑦᑎᓂᐅᔪᒥ ᐃᖅᑲᓇᐃᔭᖅᑎᓂᑦ 
ᐃᖅᑲᓇᐃᔭᐃᓐᓇᕐᓂᐊᖅᑐᓄᑦ  

(83–89) 

ᐱᓕᕆᕝᕕᐅᑉ ᑭᐅᓂᖓ. ᐊᖏᖃᑎᒋᔭᐅᔪᖅ. ᐊᖏᐸᓗᒃᑐᒥ 
ᐃᓐᓄᒍᓐᓇᕐᓂᖓ ᐊᑲᐅᙱᓕᐅᕈᑎᖃᓚᐅᖅᐳᖅ ᑕᐃᑲᓂᓗᒃᑖᖅ 
ᒐᕙᒪᐅᔪᓂ ᐱᓕᕆᕝᕕᐅᔪᓂ, ᐃᒃᐱᒋᔭᐅᕐᔪᐊᖅᑐᓂ ᐃᓗᐊᓂ 
ᐃᑲᔪᖅᑕᐅᕕᖕᓂ ᐊᕕᒃᑐᖅᓯᒪᓂᐅᔪᒥ . 

ᐊᑐᕐᓂᕐᒥ ᐊᔾᔨᒌᙱᑦᑐᓂ ᐃᖅᑲᓇᐃᔭᖅᑐᓕᕆᓂᕐᒧᑦ 
ᐱᓕᕆᔾᔪᑕᐅᔪᓂ ᐊᑐᐃᓐᓇᐅᔪᓂ ᐊᕕᒃᑐᖅᓯᒪᓂᐅᔪᒧᑦ, 
ᐃᓚᖃᖅᑐᒥ ᓄᓇᕗᒻᒥ ᐃᓄᖕᓄᑦ ᐃᖅᑲᓇᐃᔭᖅᑎᐅᔪᓄᑦ 
ᖃᐅᔨᓴᐃᓂᐅᔪᒥ, ᒪᓕᒐᓕᕆᔨᒃᑯᑦ ᐱᓕᕆᖃᑎᖃᕐᓂᐊᖅᐳᑦ 
ᐃᖅᑲᓇᐃᔭᖅᑐᓕᕆᔨᒃᑯᓐᓂ ᐊᒻᒪ ᑮᓇᐅᔭᓕᕆᔨᒃᑯᓐᓂ 
ᐱᕙᓪᓕᐊᑎᑦᑎᓂᕐᒧᑦ ᐃᖅᑲᓇᐃᔭᖅᑐᓕᕆᓂᕐᒧᑦ ᐸᕐᓇᐅᑎᒥ 
ᐊᕕᒃᑐᖅᓯᒪᓂᐅᔪᒧᑦ. ᓂᕆᐅᒋᔭᐅᔪᒥ ᐱᔭᕇᖅᑕᐅᓂᖓᓄᑦ 
ᐅᓪᓗᖓᓂ ᐆᒧᖓ ᐱᓕᕆᓂᐅᔪᒥ ᐅᑭᐅᒃᓵᖅ 2022−ᖑᕗᖅ. 

ᐱᓕᕆᕝᕕᒃ ᓂᕆᐅᒃᐳᖅ ᒪᑐᐃᖅᓯᓂᐅᔪᒥ ᐱᐅᓛᖑᔪᒥ ᓄᑖᖑᔪᒥ 
ᐋᖅᑭᒋᐊᕐᕕᒃ ᐃᑲᔪᖅᑕᐅᕕᒃ ᒪᒥᓴᕐᕕᒃ ᐃᒡᓗᕐᔪᐊᖓᓂ 
ᓴᖅᑭᑎᑦᑎᓂᐊᕐᓂᖓᓂ ᐱᐅᓯᒋᐊᕐᔪᐊᖅᑐᒥ ᐃᖅᑲᓇᐃᔭᕐᓂᕐᒧᑦ 
ᐊᕙᑎᐅᔪᒥ ᐊᒻᒪᓗ ᐱᐅᔪᒥ ᐊᒃᑐᐃᓂᖃᕐᓂᐊᕐᓂᖓᓂ 
ᐃᖅᑲᓇᐃᔭᖅᑎᑖᕐᓂᕐᒧᑦ ᐊᒻᒪ ᐸᐸᑦᑏᓐᓇᕈᓐᓇᕐᓂᖏᓐᓂ. 

ᐊᑐᖁᔭᐅᓇᔭᖅᑐᖅ ᑭᐅᓂᖓ 

104. ᒪᓕᒐᓕᕆᔨᒃᑯᑦ ᓇᓗᓇᐃᖅᓯᑦᑎᐊᕆᐊᓕᑦ 
ᖃᐅᔨᓴᕈᑕᐅᔪᑦ ᐊᓄᓪᓚᒃᓰᕕᖕᒥ ᕿᓂᕐᓂᕐᒧᑦ ᐊᒻᒪ ᐃᑭᑦᑐᒧᑦ 
ᐱᓕᒻᒪᒃᓴᓂᐅᔪᓂ ᑐᐊᕕᕐᓇᖅᑐᒥ ᐊᓂᔭᕆᐊᖃᓯᑳᓪᓚᒃᑯᑎᒃ 
ᑎᑎᕋᖅᑕᐅᔭᕆᐊᖃᕐᓂᖏᓐᓂᒃ, ᐋᖅᑭᒋᐊᖅᑕᐅᕙᒡᓗᑎᒡᓗ. 
ᓇᓗᓇᐃᖅᓯᔭᕆᐊᖃᕆᕗᑦ  ᐱᓕᕆᐊᒃᓴᖏᑦ ᑲᒪᒋᔭᕆᐊᓕᖏᓪᓗ 
ᐊᕐᕌᒍᑕᒫ  ᐃᑭᑦᑐᒧᑦ ᖃᐅᔨᓴᕐᓂᐅᔪᓄᑦ 
ᓇᓗᓇᐃᖅᑕᐅᑦᑎᐊᖃᑦᑕᕐᓗᑎᒃ, ᐊᒻᒪᓗ ᖃᓄᐃᓕᐅᕐᓂᐅᔪᑦ 
ᖃᐅᔨᓴᖅᑎᓪᓗᒋᑦ ᑎᑎᕋᖅᑕᐅᕙᒡᓗᑎᒃ. 

(99–103) 

ᐱᓕᕆᕝᕕᐅᑉ ᑭᐅᓂᖓ. ᐊᖏᖃᑎᒋᔭᐅᔪᖅ. ᒪᓕᒐᓕᕆᔨᒃᑯᑦ 
ᐱᓕᕆᖃᑎᖃᕐᓂᐊᖅᐳᑦ ᑎᒍᔭᐅᓯᒪᕝᕕᖕᓂ ᐊᐅᓚᑦᑎᔩᑦ 
ᐱᔭᕆᐅᖅᓴᑎᑕᐅᑦᑎᐊᒃᑲᓐᓂᖁᓪᓗᒋᑦ ᖃᓄᖅ 
ᖃᐅᔨᓇᓱᒍᓐᓇᕐᒪᖔᑦ ᐃᑭᑦᑐᖃᓕᖅᐸᑦ ᐊᓂᔭᕆᐅᖅᓴᑎᑦᑎᓂᕐᒥᒃ 
ᐊᓄᓪᓚᒃᓯᕐᕕᖕᒥᓗ ᕿᓂᕐᓂᕐᒥᒃ.  ᑖᓐᓇ ᐊᐅᓚᓂᕆᓲᖓ 
ᐱᓕᕆᕝᕕᖕᒥ ᓇᓗᓇᐃᖅᑕᐅᓚᐅᖅᑐᖅ 
ᐋᖅᑭᒃᓱᖅᑕᐅᒃᑲᓐᓂᖁᓪᓗᒍ ᑐᓴᒐᒃᓴᓂ ᐊᐅᓚᑕᐅᓂᖓᓂ 
ᐱᓕᕆᔾᔪᓯᐅᔪᒥ ᒫᓐᓇ ᐋᖅᑭᒃᓱᖅᑕᐅᔪᒥᑦ. 

ᐊᒻᒪᓗᑦᑕᐅᖅ, ᐱᓕᕆᕝᕕᒃ ᒪᓕᒃᑕᐅᕙᓪᓕᐊᔪᓐᓇᖅᑐᒥᒃ 
ᓴᖅᑭᑦᑎᓂᐊᖅᐳᑦ ᐊᑲᐅᔪᒥᒃ ᖃᐅᔨᒋᐊᖅᑕᐅᒃᑲᓐᓂᖁᓪᓗᒋᑦ 
ᐃᓚᑰᓂᐅᔪᑦ ᓇᓗᓇᐃᖅᑕᐅᔪᑦ ᑖᒃᑯᓂᖓ ᐱᓕᕆᑎᓪᓗᒋᑦ. 

ᐊᑕᔪᖅ—ᑎᑎᕋᖅᓯᒪᓂᐅᔪᑦ ᐊᑐᖁᔭᐅᓇᔭᖅᑐᓂᑦ ᓱᓕ 
ᐱᓕᕆᐊᕆᔭᐅᓚᐅᙱᑦᑐᑦ 2015−ᒥ 
ᐅᑯᐊ ᓴᖅᑭᑎᑕᐅᓯᒪᔪᑦ ᑎᑎᕋᖅᓯᒪᕗᑦ ᐊᑐᖁᔭᐅᓇᔭᖅᑐᓂ ᓱᓕ ᐱᓕᕆᐊᖑᓚᐅᙱᑦᑐᓂ 2015−ᒥ ᒫᔾᔨ ᐅᓂᒃᑳᓕᐊᖓᓂ 
ᑮᓇᐅᔭᓕᐊᖑᕙᒃᑐᓂ ᖃᐅᔨᓴᖅᑎᒻᒪᕆᖕᒥ ᑲᓇᑕᒥ, ᐃᑲᔪᖅᑕᐅᕕᖕᓄᑦ ᓄᓇᕗᒻᒥ—ᒪᓕᒐᓕᕆᔨᒃᑯᑦ ᑭᐅᔭᐅᓯᒪᙱᑦᑐᓂ 
ᐱᓕᕆᕝᕕᐅᔪᒥ. ᓴᖅᑭᑎᑎᑕᐅᓯᒪᔪᒥ ᐃᓚᖃᕆᕗᖅ ᐱᓕᕆᕝᕕᐅᑉ 2021−ᒥ ᑭᐅᓂᖏᓐᓂ ᐅᑯᓄᖓ ᐊᑐᖁᔭᐅᓇᔭᖅᑐᓄᑦ. 

ᑎᑎᕋᖅᓯᒪᔪᑦ ᐊᕕᓐᓂᖓᓂ ᓈᓴᐅᑎᖓ ᓯᕗᓂᐊᓂ ᐊᑐᖁᔭᐅᓇᔭᖅᑐᒥ ᓇᓗᓇᐃᖅᓯᕗᖅ ᐃᓂᐅᔪᒥ ᐊᑐᖁᔭᐅᓇᔭᖅᑐᒥ 
2015−ᒥ ᑮᓇᐅᔭᓕᐊᕆᕙᒃᑕᓄᑦ ᖃᐅᔨᓴᖅᑕᐅᒻᒪᕆᖕᓂᖏᓐᓂ  ᐅᓂᒃᑳᓕᐊᒥᑦ. ᓈᒻᒪᒃᑳᖓᑦ, ᑎᑎᕋᖅᓯᒪᓂᖓ ᐃᓚᖏᓐᓄᑦ 
ᐊᑐᖁᔭᐅᓇᔭᖅᑐᓄᑦ ᐋᖅᑭᒋᐊᖅᑕᐅᓚᐅᖅᐳᑦ ᐃᓚᓕᐅᔾᔨᓂᕐᒥ ᑕᒪᐃᓐᓂ ᐃᒡᓗᕐᔪᐊᓄᑦ. 

 

ᐱᓕᕆᐊᖑᓚᐅᙱᑦᑐᑦ ᓱᓕ ᐊᑐᖁᔭᐅᓇᔭᖅᑐᖅ 2015-ᒥ ᓄᑖᙳᕆᐊᖅᑎᑕᐅᔪᑦ 2021−ᒥ ᑭᐅᓂᖓᓂ 

ᐱᓕᕆᐊᖑᔪᒥ ᐊᐅᓚᑕᐅᓂᖓᓂ 

120.  ᒪᓕᒐᓕᕆᔨᒃᑯᑦ ᐱᔭᕇᖅᓯᓪᓗᐊᖅᐳᑦ ᖃᐅᔨᓴᐃᓂᐅᔪᓂ 
ᕿᓚᒻᒥᐅᓛᒃᑯᑦ ᐃᓯᖅᑎᑕᐅᓵᕐᓂᖓᓂ ᓇᓗᓇᐃᖅᓯᓂᕐᒧᑦ 
ᐱᓕᕆᐊᖑᔪᓂ ᐊᒻᒪ ᐱᔨᑦᑎᕋᕐᓂᕐᓂ ᐱᔭᕆᐊᖃᖅᑐᓄᑦ 
ᐊᑐᓂᒧᑦ ᐊᓄᓪᓚᒃᓯᖅᑐᒧᑦ 
ᐃᓅᓯᖃᓕᖅᑎᑕᐅᑦᑎᐊᕋᓱᐊᕐᓂᖓᓂ. 

ᐱᓕᕆᕝᕕᐅᑉ ᑭᐅᓂᖓ. ᐊᖏᖃᑎᒋᔭᐅᔪᖅ. ᒪᓕᒐᓕᕆᔨᒃᑯᑦ 
ᐱᓕᕆᕙᒃᑎᓪᓗᒋᑦ ᐅᑯᓂᖓ ᖃᐅᔨᓴᐃᓂᐅᔪᓂ 
ᐊᑐᖅᑕᐅᓂᖓᓂ, ᑎᑎᕋᖅᑕᐅᕙᓪᓕᐊᓂᖏᑦ 
ᐃᓱᒪᖅᓱᕈᑕᐅᓯᒪᕗᑦ, ᓴᖅᑭᑎᑦᑎᕙᒃᑐᒥ ᐊᒃᓱᕈᕐᓂᐅᔪᓂ 
ᕿᓂᕐᓂᕐᒧᑦ ᐊᑐᓕᖅᑎᑕᐅᓂᖏᓐᓂ ᐆᒪᙵᑦ ᐱᓕᕆᓂᐅᔪᒥ. 

ᖃᖓ ᐱᔭᕇᖅᓯᒪᔭᕆᐊᖃᕐᓂᖓᓂ ᑐᓂᔭᐅᔪᖃᕐᓂᐊᖅᐳᖅ 
ᑎᒍᔭᐅᓯᒪᔪᓄᑦ ᐊᐅᓚᑕᐅᓂᖓᓄᑦ ᐊᑐᒐᕐᒥ ᖃᐅᔨᓴᐃᓂᕐᒧᑦ 
ᑎᑎᖅᑲᖁᑕᐅᔪᓄᑦ ᐃᓕᔭᐅᓂᐊᖅᑐᓄᑦ ᐱᕋᔭᒃᓯᒪᔪᓄᑦ 
ᑎᑎᖅᑲᖁᑎᖏᓐᓂ. ᐱᓕᒻᒪᒃᓴᐃᓂᕐᒥ 
ᐊᑐᐃᓐᓇᐅᔪᖃᖅᑎᑦᑎᓂᐊᖅᐳᖅ ᐃᖅᑲᓇᐃᔭᖅᑎᓄᑦ ᐊᒻᒪ 
ᐃᓚᖃᕐᓂᐊᖅᐳᖅ ᖃᖓ ᐱᔭᕇᖅᓯᒪᔭᕆᐊᖃᕐᓂᖓᓂ ᐊᒻᒪ 
ᖃᓄᐃᒻᒪᑦ ᐱᒻᒪᕆᐅᓂᖏᓐᓂ. 

ᕿᓂᕐᓂᖅ ᐊᒻᒪ ᐊᐅᓚᑦᑎᓂᕐᒥ ᐅᑯᓂᖓ ᖃᐅᔨᓴᐃᓂᐅᔪᓂ 
ᐊᔪᕐᓇᙱᑎᑦᑎᒃᑲᓐᓂᕐᓂᐊᖅᐳᖅ ᐅᕘᓇ ᑐᓴᒐᒃᓴᓂ 
ᐊᐅᓚᑕᐅᓂᖓᓂ ᐱᓕᕆᔾᔪᓯᐅᔪᒥ ᐊᑐᓕᖅᑎᑕᐅᓂᖓᓂ. 

ᑕᒪᕐᒥᒃ ᓴᖅᑭᑎᑕᐅᔪᑦ ᑎᑎᖅᑲᖁᑕᐅᔪᑦ ᐊᖏᖅᑕᐅᓂᖓᓂ 
ᑭᒡᓕᖃᖅᑎᑕᐅᓂᐊᖅᐳᑦ, ᐅᓇ ᕿᓂᖅᑕᐅᔪᓐᓇᕐᓂᐊᖅᐳᖅ 
ᐃᓗᐊᓂ ᑐᓴᒐᒃᓴᓂ ᐊᐅᓚᑕᐅᓂᖓᓂ ᐱᓕᕆᔾᔪᓯᐅᔪᒥ 
ᑮᓇᐅᔭᓕᐊᕆᕙᒃᑕᓄᑦ ᖃᐅᔨᓴᖅᑕᐅᒻᒪᕆᖕᓂᖏᓐᓂ 
ᐱᔾᔪᑕᐅᔪᓄᑦ. ᐊᑎᖓ ᐊᖏᖅᑎᐅᔪᒥ ᖃᐅᔨᓴᐃᓂᐅᔪᒥ 
ᐊᑐᐃᓐᓇᐅᓂᐊᖅᐳᖅ ᑎᑎᖅᑲᖁᑕᐅᔪᖅ ᐃᓕᔭᐅᒍᓂ 
ᐊᓯᖏᓐᓄᑦ ᑕᑯᔭᐅᔪᓐᓇᙱᑦᑐᒥ ᑎᑎᖅᑲᖁᑕᐅᔪᒥ ᑐᓴᒐᒃᓴᓂ 
ᐊᐅᓚᑕᐅᓂᖓᓂ ᐱᓕᕆᔾᔪᓯᐅᔪᒥ ᐅᖃᓕᒫᒐᖃᕐᕕ. 

124.  ᒪᓕᒐᓕᕆᔨᒃᑯᑦ ᓇᓗᓇᐃᖅᓯᓪᓗᐊᖅᐳᑦ ᐸᕐᓇᐅᑎᓂᑦ 
ᒥᐊᓂᕆᓂᕐᒥ ᐊᓄᓪᓚᒃᓯᖅᑐᒧᑦ 
ᐃᓅᓯᖃᓕᖅᑎᑕᐅᑦᑎᐊᕋᓱᐊᕐᓂᖓᓂ  ᐱᔭᕇᖅᑕᐅᓂᖏᓐᓂ 
ᑕᒪᐃᓐᓄᑦ ᐊᓄᓪᓚᒃᓯᖅᑐᓄᑦ. ᐱᓕᕆᕝᕕᒃ 
ᓇᓗᓇᐃᖅᓯᓪᓗᐊᕆᕗᑦ ᐸᕐᓇᐅᑎᑦ ᐊᑐᖁᓇᔭᖅᑕᖏᓐᓂ 
ᐃᓅᓯᖃᓕᖅᑎᑕᐅᑦᑎᐊᕋᓱᐊᕐᓂᖓᓂ  ᐱᓕᕆᐊᖑᔪᓂ 
ᑭᐅᓂᕐᒧᑦ ᐊᓄᓪᓚᒃᓯᖅᑐᓄᑦ ᐱᔭᕆᐊᓕᖏᓐᓂ ᐊᒻᒪ ᐃᓚᖃᕐᓗᓂ 
ᐊᓂᑎᑕᐅᓂᐊᕐᓂᖓᓂ ᐸᕐᓇᐅᑎᖓᓂ ᐃᑲᔪᖅᓱᐃᓂᕐᒧᑦ 
ᐸᕐᓇᒃᐸᓪᓕᐊᓂᕐᒧᑦ ᐊᓄᓪᓚᒃᓯᖅᑐᒥ ᐅᑎᓛᕐᓂᕐᒧᑦ 
ᓄᓇᓕᖓᓐᓄᑦ. ᐃᖏᕐᕋᓂᐅᔪᒥ ᑕᐃᒃᑯᓄᖓ ᐊᓄᓪᓚᒃᓯᖅᑐᒧᑦ 
ᐸᕐᓇᐅᑎᓂ ᑎᑎᕋᐅᓯᐅᓪᓗᐊᖅᐳᑦ ᐊᒻᒪᓗ 
ᓇᐅᑦᑎᖅᓱᖅᑕᐅᓗᑎᒃ, ᐊᒻᒪ ᐋᖅᑭᒋᐊᖅᓯᓂᐅᔪᑦ 
ᐱᓕᕆᐊᖑᓗᑎᒃ ᐱᔭᕆᐊᖃᕌᖓᑦ. 

ᐱᓕᕆᕝᕕᐅᑉ ᑭᐅᓂᖓ. ᐊᖏᖃᑎᒋᔭᐅᔪᖅ. ᐱᓕᕆᐊᖑᔪᒥ 
ᐊᐅᓚᑕᐅᓂᖓᓂ ᐸᕐᓇᐅᑎᒥ ᓴᖅᑭᑕᐅᔪᖃᕐᓂᐊᖅᐳᖅ 
ᐊᑐᐃᓐᓇᐅᑎᑕᐅᓗᓂ ᐱᓕᕆᐊᖑᔭᕆᐊᓕᖕᓂᒃ ᐱᓕᕆᔨᑦ 
ᐱᔭᒃᓴᖅᑖᖅᑎᑕᐅᔪᑦ ᐃᑲᔪᖅᑕᐅᒋᐊᓕᖕᒧᑦ 
ᖃᐅᔨᓴᖅᑕᐅᔭᕆᐊᓕᖕᓂᒃ ᐱᐊᓂᒍᓐᓇᕐᓂᐊᕐᒪᑦ 
ᐸᕐᓇᐅᑎᓕᐅᖁᓪᓗᒍ ᐱᓕᕆᐊᖑᖁᔭᐅᔪᓂᒃ ᐱᖃᓯᐅᔨᔪᒥᒃ 
ᐃᑲᔪᖅᑕᐅᔫᑉ ᐱᔭᕆᐊᓕᖏᓐᓂᒃ ᐃᑲᔪᕋᓱᒡᓗᓂ. ᑖᓐᓇ ᑎᑎᖅᑲᖅ, 
ᖃᓄᕐᓗ ᑎᑎᕋᕆᐊᖃᕐᒪᖔᑦ, ᐱᖃᓯᐅᔾᔭᐅᓂᐊᕆᕗᑦ 
ᐱᓕᕆᖑᔪᒥ ᐊᐅᓚᑕᐅᓂᖓᓂ ᒪᒃᐱᖅᑐᒐᖓᓂ. 
ᐊᓂᓂᐊᖅᑐᓂᑦᑕᐅᖅ ᐊᐱᖅᓱᖅᐸᓪᓕᐊᓂᕐᒧᑦ ᐊᒻᒪ 
ᑐᖅᑯᖅᓯᒪᔪᓂᑦ ᕿᒥᕐᕈᓂᕐᒧᑦ ᐱᐊᓂᒋᐊᖃᕆᕗᑦ 
ᐊᔾᔨᒌᙱᑦᑐᓂᑦ ᐃᑲᔪᖅᑕᐅᔭᕆᐊᓕᖕᓂᑦ ᑎᒍᔭᐅᓯᒪᑎᓪᓗᒋᑦ. 
ᑖᒃᑯᐊ ᑎᑎᕋᖅᓯᒪᔪᑦ ᐊᑐᐃᓐᓇᐅᑎᑕᐅᖃᑦᑕᕐᓂᐊᖅᐳᑦ 
SharePoint ᐅᖃᓕᒫᒐᖃᕐᕕᖓᓂ. 

ᒪᓕᒐᓕᕆᔨᒃᑯᑦ ᓇᓗᓇᐃᖅᓯᓪᓚᑦᑖᕈᒪᕗᑦ ᑎᒍᔭᐅᓯᒪᔪᓕᕆᔨᑦ 
ᐱᓕᕆᕝᕕᖓ ᐱᓕᕆᖃᑦᑕᕐᓂᖏᓐᓂ ᑕᒪᐃᓐᓂᒃ ᑎᒍᔭᐅᓯᒪᔪᓂ5 
ᐊᒻᒪ ᓄᓇᓕᖕᓂ ᐃᑲᔪᖅᑕᐅᔭᕆᐊᓕᖕᓂᒃ ᑖᔅᓱᒥᖓ 
ᐱᓕᕆᐊᒃᓴᒥᑦ ᐊᑐᓕᖅᑎᑕᐅᑦᑎᐊᒃᑲᓐᓂᖁᓪᓗᒍ.  

ᐃᓅᓯᖃᓕᖅᑎᑕᐅᑦᑎᐊᕋᓱᐊᕐᓂᕐᒧᑦ ᐱᓕᕆᐊᖑᔪᒥ  

137.  ᒪᓕᒐᓕᕆᔨᒃᑯᑦ ᓇᓗᓇᐃᖅᓯᓪᓗᐊᖅᐳᑦ 
ᐱᔭᕆᐊᖃᕐᓂᐅᔪᓂ  ᐊᒻᒪ ᐅᓗᕆᐊᓇᕐᓂᐅᔪᓂ 
ᐊᓄᓪᓚᒃᓯᖅᑐᓄᑦ ᐃᓄᒋᐊᖕᓂᐅᔪᓂ. ᑐᓂᓯᓪᓗᐊᖅᐳᖅ 
ᐊᓄᓪᓚᒃᓯᖅᑐᓂ ᓈᒻᒪᒃᑐᓂ ᐊᑐᐃᓐᓇᖃᕐᓂᕐᒥ 
ᐃᓅᓯᖃᓕᖅᑎᑕᐅᑦᑎᐊᕋᓱᐊᕐᓂᖓᓂ  ᐱᓕᕆᓂᐅᔪᒥ 
ᑕᑯᒃᓴᐅᑎᑦᑎᔪᒥ ᐅᑯᓂᖓ ᐱᔭᕆᐊᓕᖕᓂ ᐊᒻᒪ 
ᐅᓗᕆᐊᓇᕐᓂᖏᓐᓂ. 

ᐱᓕᕆᕝᕕᐅᑉ ᑭᐅᓂᖓ. ᐊᖏᖃᑎᒋᔭᐅᔪᖅ. ᒪᓕᒐᓕᕆᔨᒃᑯᑦ 
ᐋᖅᑭᒃᓱᐃᔪᒪᓪᓚᑦᑖᖅᐳᑦ ᐱᓕᕆᐊᖑᓂᐊᖅᑐᓄᑦ ᐸᕐᓇᐅᑎᒥᒃ 
ᑎᒍᔭᐅᓯᒪᕝᕕᖕᓄᑦ. 

ᒪᓕᒐᓕᕆᔨᒃᑯᑦ ᕿᓂᕐᒥᔪᑦ ᐱᓕᕆᖃᑎᒋᓂᐊᖅᑕᒥᓂᒃ 
ᒐᕙᒪᑐᖃᒃᑯᑦ ᐱᓕᕆᔨᖏᓐᓂᒃ ᐋᖅᑭᒃᓱᐃᑦᑎᐊᕈᒪᓪᓗᑎᒃ 
ᐃᓅᓯᖃᓕᖅᑎᑕᐅᑦᑎᐊᕋᓱᐊᕐᓂᕐᒧᑦ ᐱᓕᕆᐊᖑᓂᐊᖅᑐᓂᒃ 
ᐊᑐᖅᑕᐅᖃᑦᑕᓖᕆᖅᑐᓂᑦ ᐃᓚᖏᓐᓂ ᐱᓕᕆᕝᕕᖕᓂ 
ᒐᕙᒪᑐᖃᒃᑯᓐᓂ ᐊᒻᒪ ᐅᑭᐅᖅᑕᖅᑐᒥ ᐊᕕᒃᑐᖅᓯᒪᔪᓂ 
ᐃᑲᔪᖅᑕᐅᔭᕆᐊᓕᖕᓄᑦ ᑕᒪᒃᑭᖅᖢᑎᒃ ᐊᖏᖃᑎᒌᒍᑎᒥᒃ 
ᒪᓕᒃᖢᑎᒃ. 

ᒪᓕᒐᓕᕆᔨᒃᑯᑦ ᐸᕐᓇᒃᓯᒪᕗᑦ ᐊᑐᐃᓐᓇᐅᑎᑦᑎᔪᒪᓪᓗᑎᒃ 
ᐃᓕᓴᐃᔨᒃᓴᓂᒃ ᐃᓕᓐᓂᐊᒐᒃᓴᓂᒃ ᐊᑐᐃᓐᓇᐅᑎᑦᑎᔪᒪᓪᓗᑎᒃ 
ᐃᖅᑲᓇᐃᔭᖅᑎᓂᓪᓗ ᐃᓕᓐᓂᐊᖅᑎᑦᑎᓗᑎᒃ ᐃᑲᔪᖃᑦᑕᖅᑐᓂᒃ 
ᐱᓕᕆᐊᖑᓂᐊᖅᑐᓂᒃ ᐊᑐᐃᓐᓇᕈᖅᑎᑦᑎᓪᓗᑎᒃ. 

ᑐᒡᓕᐊ ᐱᐊᓂᒃᓯᒪᓕᖅᐸᑦ, ᓄᑖᖅ ᐋᖅᑭᒋᐊᕐᕕᒃ ᒪᒥᓴᕐᕕᒃ 
ᐅᓄᕐᓂᖅᓴᒻᒪᕆᐊᓗᖕᓂᒃ ᐱᓕᕆᐊᖑᓂᐊᖅᑐᓄᑦ 
ᐃᓂᒃᓴᖃᓕᕐᓂᐊᖅᐳᑦ ᐃᓄᖃᕈᓐᓇᖅᓯᓗᓂᓗ. 

ᐱᓕᕆᐊᖑᓚᐅᙱᑦᑐᑦ ᓱᓕ ᐊᑐᖁᔭᐅᓇᔭᖅᑐᖅ 2015-ᒥ ᓄᑖᙳᕆᐊᖅᑎᑕᐅᔪᑦ 2021−ᒥ ᑭᐅᓂᖓᓂ 

ᓇᐅᑦᑎᖅᓱᕐᓂᖅ ᐊᒻᒪ ᐊᐅᓚᑦᑎᓂᖅ ᐃᑲᕐᕋᖏᑕ ᐅᖓᑖᓄᑦ ᐊᑐᕐᓂᕐᒧᑦ 

100.  ᒪᓕᒐᓕᕆᔨᒃᑯᑦ ᐃᒪᐃᓪᓗᐊᖅᐳᑦ . . . ᐃᓱᒪᓕᐅᕆᓂᕐᒥ 
ᓈᒻᒪᒃᑐᒥ ᑭᒡᓕᐅᔪᒥᐃᑲᕐᕋᖏᑕ ᐅᖓᑖᓄᑦ ᐊᑐᕐᓂᐅᔪᒥ ᐊᒻᒪ, 
ᐊᑐᕐᓂᖃᕐᓂᖓᓂ ᐊᑐᐃᓐᓇᐅᔪᒥ ᖃᐅᔨᓴᖅᑕᐅᓂᑯᓂ 
ᑎᑎᕋᖅᓯᒪᓂᐅᔪᖅ, ᓇᐅᑦᑎᖅᓱᕐᓂᕐᒧᑦ ᐊᒻᒪ ᐊᐅᓚᑦᑎᓂᕐᒧᑦ 
ᐊᑐᖅᑕᐅᓂᖓᓂ ᑎᑭᐅᑎᓂᕐᒧᑦ ᑕᐃᔅᓱᒧᖓ ᑐᕌᒐᒃᓴᐅᔪᒧᑦ. 

ᐱᓕᕆᕝᕕᐅᑉ ᑭᐅᓂᖓ. ᐊᖏᖃᑎᒋᔭᐅᔪᖅ. InTime 
ᖃᕆᓴᐅᔭᒃᑯᑦ ᐋᖅᑭᒃᓱᐃᕝᕕᒃ 
ᖃᐅᔨᓴᕈᑎᑦᑎᐊᕙᐅᓂᖅᓴᐅᓂᐊᖅᐳᖅ ᐃᖅᑲᓇᐃᔭᖅᑎᑦ 
ᐱᔭᕆᐊᓕᖏᓐᓂᒃ ᑲᑎᑦᑎᔪᓐᓇᖅᓯᓗᑎᒡᓗ ᐅᓂᒃᑳᓕᐊᖏᓐᓂ 
ᑕᑯᒃᓴᐅᑎᑦᑎᔪᒥᒃ ᐊᓂᑎᑕᐅᔪᑦ ᐊᑐᕐᓂᐊᖅᑕᖏᓐᓂᒃ 
ᐃᖅᑲᓇᐃᔭᖅᑎᓪᓗ ᐅᐱᒋᔭᐅᓂᖏᓐᓂᒃ. ᒪᓕᒐᓕᕆᔨᒃᑯᓐᓂ 
ᐃᑲᔪᕐᓂᐊᖅᐳᑦ ᑐᑭᓯᐅᒪᑦᑎᐊᒃᑲᓐᓂᓕᕐᓗᑎᒃ 
ᐊᐅᓚᓂᕆᔭᖓᓄᑦ ᐊᒃᓱᕈᕐᓇᖅᑐᓂᒃ ᑎᒍᔭᐅᓯᒪᕝᕕᐅᑉ ᐃᓗᐊᓂ 
ᐸᕐᓇᐃᓗᑎᒡᓗ ᐃᖅᑲᓇᐃᔭᖅᑎᑦ ᐱᔭᕆᐊᓕᖏᓐᓂᒃ 
ᓯᕗᒻᒧᐊᒃᑎᓪᓗᒋᑦ. 

ᒪᓕᒐᓕᕆᔨᒃᑯᑦᑕᐅᖅ ᕿᒥᕐᕈᑎᖕᑎᖕᒥᔪᑦ ᓇᓗᓇᐃᖅᓯᔪᒪᓪᓗᑎᒃ 
ᐊᑐᕈᒥᓇᕐᓂᖅᐹᓂᒃ ᐊᓯᖏᓐᓂ ᐃᑲᕐᕋᓂᒃ 24−ᓂᒃ 
ᓂᑭᑦᑖᖃᑦᑕᖅᑐᓂᒃ ᐃᖅᑲᓇᐃᔭᖅᑎᓂᒃ 
ᐱᐅᓯᕚᓪᓕᖅᑎᑦᑎᓯᒪᔪᓂᒃ ᐃᑲᕐᕋᖏᓐᓂ ᖄᖏᐅᑎᔪᓂ 
ᐊᑐᖃᑦᑕᖅᑐᓂ. 

ᐃᖅᑲᓇᐃᔭᖅᑎᓄᑦ ᐱᓕᒻᒪᒃᓴᕐᓂᖅ 

102.  ᒪᓕᒐᓕᕆᔨᒃᑯᑦ ᓇᓗᓇᐃᖅᓯᓪᓗᐊᖅᐳᑦ ᐃᖅᑲᓇᐃᔭᖅᑎᑦ 
ᐱᓂᖏᓐᓂ ᐱᔭᕆᐊᓕᖕᒥ ᐱᓕᒻᒪᒃᓴᕐᓂᖏᓐᓂ 
ᐱᕙᓪᓕᐊᑎᑕᐅᓂᖓᒍᑦ ᐊᒻᒪ ᐊᑐᕐᓂᐅᔪᒥ ᐊᑑᑎᖃᑦᑎᐊᖅᑐᒥ 
ᐱᓕᕆᔾᔪᓯᐅᔪᒥ ᖃᐅᔨᓴᕐᓂᕐᒧᑦ ᐱᓕᒻᒪᒃᓴᕐᓂᐅᔪᒥ ᐱᔭᐅᔪᒥ 
ᐃᒡᓗᕐᔪᐊᒥ ᐃᖅᑲᓇᐃᔭᖅᑎᓄᑦ. 

ᐱᓕᕆᕝᕕᐅᑉ ᑭᐅᓂᖓ. ᐊᖏᖃᑎᒋᔭᐅᔪᖅ. ᑳᑦᑐᓛᒃᑎ 
ᐱᓕᕆᖃᑎᒋᓪᓗᒍ ᒪᓕᒐᓕᕆᔨᒃᑯᑦ ᐱᓕᕆᕝᕕᖓᓂ ᐳᕆᑎᔅ 
ᑲᓚᒻᐱᐊᒥ, ᒪᓕᒐᓕᕆᔨᒃᑯᑦ ᖃᓄᖅᑑᓚᐅᖅᐳᑦ ᐃᖅᑲᓇᐃᔭᖅᑎᑦ 
ᐱᓕᒻᒪᒃᓴᖅᑎᑕᐅᒃᑲᓐᓂᖁᓪᓗᒋᑦ ᐋᖅᑭᑦᑎᐊᖅᓯᓗᑎᒡᓗ 
ᐱᓕᒻᒪᒃᓴᖅᑎᑦᑎᕙᓪᓕᐊᓂᐊᖅᑐᑦ. 

ᑳᑦᑐᓛᖅᑎ ᒫᓐᓇ ᐋᖅᑭᒃᓱᐃᕙᓪᓕᐊᓕᖅᐳᖅ ᓄᑖᓂᒃ 
ᐃᓕᓐᓂᐊᕈᑎᒃᓴᓂᒃ ᐃᖅᑲᓇᐃᔭᖅᑎᓕᒫᓂ 
ᐃᓕᓐᓂᐊᖅᑎᑦᑎᓂᐊᖅᑐᓂᒃ ᑎᒍᔭᐅᓯᒪᕝᕕᖕᒧᑦ  
ᐃᖅᑲᓇᐃᔭᓯᒋᐊᓚᐅᙱᓐᓂᖓᓂ. 

ᐱᓕᒻᒪᒃᓴᕐᓂᐊᖅᑐᑦ ᐃᓂᒃᓴᖃᑦᑎᐊᖁᓪᓗᒋᑦ, ᒪᓕᒐᓕᕆᔨᒃᑯᑦ  
ᐃᒡᓗᕐᔪᐊᕐᒥᒃ ᐃᓂᒃᓴᓴᖅᑖᖅᑎᑦᑎᓚᐅᖅᐳᑦ 
ᐱᓕᒻᒪᖅᓴᖅᑎᑕᐅᔪᓄᑦ ᐃᓂᒋᔭᐅᓂᐊᖅᑐᒥᒃ. ᒪᓕᒐᓕᕆᔨᒃᑯᑦ 
ᐱᖁᑎᑖᖅᑎᑦᑎᕙᓪᓕᐊᖏᓐᓇᕐᓂᐊᖅᐳᑦ 
ᐋᖅᑭᒃᓱᐃᕙᓪᓕᐊᓗᑎᒡᓗ ᐃᒡᓗᕐᔪᐊᕐᒥᑦ. 

ᐃᓚᒋᐊᖅᑎᓪᓗᒋᑦ ᒪᕐᕉᖕᓂᒃ ᐃᓕᓴᐃᔨᒃᓴᓂᒃ ᐊᒻᒪ 
ᐋᖅᑭᒃᓱᖅᑕᐅᔪᑦ ᖃᕆᓴᐅᔭᒃᑯᑦ ᐱᐊᓂᒃᑕᐅᓂᖓ, 
ᐃᓕᓐᓂᐊᖅᑎᑕᐅᓂᐊᖅᑐᑦ ᐅᓪᓗᖏᑦ ᑕᒪᕐᒥᒃ, ᐊᒻᒪ 
ᓄᑖᙳᕆᐊᖅᑕᐅᔪᑦ ᐅᓪᓗᖏᑦ ᖃᐅᔨᓴᖅᑕᐅᖃᑦᑕᕐᓂᐊᖅᐳᑦ, 
ᐅᔾᔨᕈᓱᖁᔨᔾᔪᑏᑦ ᓴᖅᑭᑎᑕᐅᕙᒡᓗᑎᒃ ᐃᓱᓕᕝᕕᒃᓴᖏᑦ 
ᖃᒡᓕᕙᓪᓕᐊᓕᕌᖓᒥ. 

ᐱᓕᕆᐊᖑᓚᐅᙱᑦᑐᑦ ᓱᓕ ᐊᑐᖁᔭᐅᓇᔭᖅᑐᖅ 2015-ᒥ ᓄᑖᙳᕆᐊᖅᑎᑕᐅᔪᑦ 2021−ᒥ ᑭᐅᓂᖓᓂ 

ᓴᐳᔾᔨᓂᖅ ᐊᑦᑕᓇᔾᔭᐃᖅᓯᒪᓂᐅᔪᒥ ᐊᒻᒪ ᓇᐅᑦᑎᖅᓱᖅᑕᐅᑦᑎᐊᕆᐊᓕᖕᒥ ᐃᖅᑲᓇᐃᔭᖅᑎᓂᑦ ᐊᒻᒪᓗ ᐊᓄᓪᓚᒃᓯᖅᑐᓂᑦ 

58.  ᒪᓕᒐᓕᕆᔨᒃᑯᑦ ᐱᓕᕆᓪᓗᐊᖅᐳᑦ ᑭᑭᑕᐅᓂᐅᔪᓂ 
ᓇᓗᓇᐃᖅᓯᓂᕐᒧᑦ ᐃᒡᓗᕐᔪᐊᑉ ᐊᐅᓚᑕᐅᓂᖓᓂ 
ᒪᓕᑦᑎᐊᕐᓂᖓᓂ ᐊᑐᐊᒐᓂᑦ, ᑎᓕᐅᕈᑕᐅᔪᓂ, ᐊᒻᒪ 
ᐊᐅᓚᑦᑎᓂᕐᒧᑦ ᐱᓕᕆᔾᔪᓯᐅᔪᓂ ᐊᓄᓪᓚᒃᓯᖅᑐᓄᑦ 
ᐊᕕᒃᑐᖅᓯᒪᓂᐅᔪᒥ ᐊᓯᖏᓐᓂ ᐊᓄᓪᓚᒃᓯᖅᑐᓄᑦ ᐊᒻᒪ 
ᕿᓂᕐᓂᐅᔪᓄᑦ ᐊᓄᓪᓚᒃᓯᖅᑐᓄᑦ ᐃᒡᓗᕈᓯᖏᓐᓂ ᐊᒻᒪ 
ᐊᓯᖏᓐᓂ ᐃᒡᓗᕈᓯᐅᔪᓄᑦ. 

ᐱᓕᕆᕝᕕᐅᑉ ᑭᐅᓂᖓ. ᐊᖏᖃᑎᒋᔭᐅᔪᖅ. ᑎᓕᐅᕆᔾᔪᑎᓕᒫᑦ 
ᐋᖅᑭᒋᐊᕐᕕᒃ ᐃᑲᔪᖅᑕᐅᕕᒃ ᒪᒥᓴᕐᕕᒃ ᐃᒡᓗᕐᔪᐊᖓᓂ ᒫᓐᓇ 
ᑎᑎᕋᖅᑕᐅᕙᓪᓕᐊᕗᑦ, ᑭᖑᓪᓕᖅᐹᒥ ᕿᒥᕐᕈᔭᐅᔪᒥᒃ 
ᐅᑕᕿᓪᓗᑎᒃ ᐊᖓᔪᖅᑳᒥᓂ ᑐᑭᒧᐊᒃᑎᑦᑎᔨᓂᓪᓗ 
ᐊᖏᖅᑕᐅᓂᐊᖅᑐᒥᑦ ᑲᔪᓯᒋᐊᖅᑎᑕᐅᓗᓂᓗ. ᒪᓕᒐᓕᕆᔨᒃᑯᑦ 
ᑎᓕᐅᕆᔾᔪᑎᓂᒃ ᑎᑎᕋᓚᐅᖅᐳᑦ ᓇᓗᓇᐃᖅᓯᒪᓪᓗᓂ 
ᒪᓕᑦᑎᐊᕐᓂᖏᓐᓂᒃ 2019-ᒥ ᓄᓇᕗᒻᒥ ᑎᒍᔭᐅᓯᒪᕝᕕᑦ 
ᐱᖁᔭᖓᓂ ᐊᑐᕈᒥᓇᓛᓂᒡᓗ. 

59.  ᒪᓕᒐᓕᕆᔨᒃᑯᑦ ᖃᐅᔨᓴᐃᓪᓗᐊᖅᐳᑦ 
ᐊᑐᖅᑕᐅᓂᐅᕙᒃᑐᓂ ᐱᔾᔪᑎᓕᖕᓂ ᐱᕋᔭᖕᓂᒃᑯᑦ 
ᐃᓯᖅᑕᐅᔪᓄᑦ, ᐃᓚᖃᖅᑐᒥ ᖃᓄᐃᑦᑐᓂᖏᓐᓂ ᐱᕋᔭᖕᓂᒃᑯᑦ 
ᐃᓯᖅᑕᐅᔪᓂ ᐊᒻᒪᓗ ᖃᓄᖅ ᐃᓯᖅᐸᖕᓂᖓᓂ ᐃᒡᓗᕐᔪᐊᒧᑦ. 

ᐱᓕᕆᕝᕕᐅᑉ ᑭᐅᓂᖓ. ᐊᖏᖃᑎᒋᔭᐅᔪᖅ. 
ᐱᓯᒪᔭᐅᔭᕆᐊᖃᙱᑦᑐᓄᑦ−ᑐᕌᖓᔪᒥᒃ ᖃᕆᓴᐅᔭᒃᑯᑦ 
ᐱᕙᓪᓕᐊᑎᑦᑎᕗᑦ ᐱᐊᓂᒃᑕᐅᓛᖅᖢᓂᓗ SharePoint 
ᓴᖅᑭᑎᑕᐅᓚᐅᙱᓐᓂᖓᓂ. ᐱᓕᕆᕝᕕᓕᒫᖅ 
ᐱᔪᓐᓇᖅᑎᑕᐅᓗᑎᒃ ᖃᕆᓴᐅᔭᑯᑦ ᐊᑐᐃᓐᓇᐅᔪᓂᒃ 
ᐊᑐᖃᑦᑕᕐᓂᐊᖅᐳᑦ ᖃᐅᔨᓴᖅᑎᓪᓗᒋᑦ 
ᖃᓄᐃᑉᐸᓪᓕᐊᓂᖏᓐᓂᒃ ᐱᓕᕆᔾᔪᓯᖏᑦ 
ᐋᖅᑭᒋᐊᖅᑕᐅᔪᓐᓇᕐᓂᐊᕐᒪᑕ ᐊᑐᖅᑕᐅᑎᓪᓗᒍ.  

ᓴᓇᔭᐅᑎᓪᓗᒍ ᐱᐊᓂᒃᑕᐅᑎᓪᓗᒍᓗ ᐋᖅᑭᒋᐊᕐᕕᒃ 
ᐃᑲᔪᖅᑕᐅᕕᒃ ᒪᒥᓴᕐᕕᒃ ᐃᒡᓗᕐᔪᐊᖅ ᐱᓯᒪᔭᐅᔭᕆᐊᖃᙱᑦᑐᑦ 
ᐃᒡᓗᕐᔪᐊᒥ  ᐅᓄᕈᓐᓃᖅᐹᓪᓕᕐᓂᐊᖅᐳᑦ. ᐋᖅᑭᒃᓯᒪᓂᖓ 
ᓴᓇᑦᑎᐊᖅᓯᒪᓂᖓᓗ ᑐᙵᕕᒋᓗᒋᑦ, ᐃᒡᓗᕐᔪᐊᖅ 
ᐃᓂᒃᓴᖃᑦᑎᐊᕐᓂᐊᖅᐳᖅ ᒪᓕᒃᑕᐅᔭᕆᐊᓖᓪᓗ 
ᐊᑐᓕᖅᑎᑕᐅᓗᑎᒃ ᑲᔪᓯᑎᑦᑎᑦᑎᐊᖃᑦᑕᖁᓪᓗᒋᑦ 
ᐃᓯᖅᐸᓪᓕᐊᔪᓕᒫᓂᑦ. 

ᐃᓚᒋᐊᖅᑕᐅᔪᖅ ᐃᓕᐅᖅᑲᖅᑕᐅᔪᕐᓗ ᑎᒥᒥ ᐊᔾᔨᓕᐅᕈᑎ 
ᑎᒍᔭᐅᓯᒪᕝᕕᖕᒧᑦ  ᐃᒡᓗᕐᔪᐊᒥ 
ᓄᖅᑲᕐᔫᒥᑎᑦᑎᑎᑦᑎᖃᑦᑕᕐᓂᐊᖅᐳᑦ ᓄᖅᑲᖅᑎᑦᑎᕙᒡᓗᑎᒡᓗ 
ᐱᓯᒪᔭᐅᔭᕆᐊᖃᙱᑦᑐᓂᒃ ᐊᒻᒪᓗ ᒪᓕᒐᓕᕆᔨᒃᑯᑦ 
ᑎᑎᕋᑦᑎᐊᒃᑲᓐᓂᕈᓐᓇᖅᓯᓗᑎᒃ ᐱᓯᒪᔭᐅᔭᕆᐊᖃᙱᑦᑐᑦ 
ᖃᓄᐃᑦᑑᓂᖏᓐᓂᒃ ᓯᕗᓂᑦᑎᓐᓂ ᖃᓄᐃᑉᐸᓪᓕᐊᔪᑦ 
ᖃᐅᔨᓴᖅᑕᐅᓂᖏᓐᓄᑦ. 

66.  ᒪᓕᒐᓕᕆᔨᒃᑯᑦ ᐱᓕᕆᖃᑎᖃᓪᓗᐊᖅᐳᑦ ᓄᓇᓕᖕᓂ ᐊᒻᒪ 
ᒐᕙᒪᒃᑯᓐᓂ ᐱᔨᑦᑎᕋᕐᓂᐅᔪᓂ ᓇᓗᓇᐃᖅᓯᓂᕐᒧᑦ 
ᐋᖅᑭᒋᐊᕈᑕᐅᔪᓂ ᖃᓄᐃᓕᐅᕐᓂᐅᔪᓂ ᐱᓕᕆᐊᖑᓂᖏᓐᓂ 
ᑕᒪᐃᓐᓂ ᒪᓕᙱᑦᑐᓄᑦ ᐊᑲᐅᙱᓕᐅᕈᑕᐅᔪᓄᑦ 
ᓇᓗᓇᐃᖅᑕᐅᔪᓂ ᐃᑭᑦᑐᓄᑦ ᖃᐅᔨᓴᕐᓂᐅᔪᓄᑦ ᐅᓂᒃᑳᓕᐊᓂᑦ 
ᐊᒻᒪ ᓯᓚᑖᒍᑦ ᐅᓂᒃᑳᓕᐊᓄᑦ. 

ᐱᓕᕆᕝᕕᐅᑉ ᑭᐅᓂᖓ. ᐊᖏᖃᑎᒋᔭᐅᔪᖅ. ᐃᓚᑰᓂᐅᔪᑦ 
ᓇᓗᓇᐃᖅᑕᐅᔪᑦ ᐃᑲᔪᖅᑕᐅᕕᖕᓂ ᑲᒪᒋᔭᐅᓚᐅᖅᐳᑦ. 

ᒪᓕᒐᓕᕆᔨᒃᑯᑦ ᐊᖏᖅᐳᑦ ᐱᓕᕆᖃᑎᖃᕈᒪᓪᓗᑎᒃ ᓄᓇᓕᖕᓂ 
ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᓐᓂ ᒥᓂᔅᑕᐅᑉ ᑐᒡᓕᒃᑲᓐᓂᖓᓂ 
ᐊᒻᒪ ᒥᓂᔅᑕᐅᑉ ᑐᒡᓕᖓᓂ  ᑲᑐᔾᔨᖃᑎᒌᒍᓐᓇᑦᑎᐊᖁᓪᓗᒋᑦ 
ᓯᕗᒻᒧᐊᒃᑎᓪᓗᒋᑦ. 

ᑐᑭᒧᐊᒃᑎᑦᑎᔨᒧᑦ ᑎᑎᕋᖅᑕᐅᔪᒥᒃ ᐃᑲᔪᖅᑕᐅᕝᕕᓕᒫᓄᑦ 
ᓇᒃᓯᐅᔾᔭᐅᓚᐅᖅᐳᑦ ᐃᖅᑲᓇᐃᔭᖅᑎᑦ ᐃᖅᑲᐃᓯᔪᒪᓪᓗᒋᑦ 
ᐃᑭᑦᑐᖃᓕᖅᐸᑦ ᐊᓂᔭᕆᐅᓴᖃᑦᑕᕆᐊᖃᕐᓂᖏᓐᓂ ᐊᕐᕌᒍ 
ᑎᓴᒪᐃᖅᓱᕐᓗᒍ. ᑎᑎᕋᖅᑕᖓᓂ ᐃᖅᑲᐃᓯᒋᐊᖅᑎᑦᑎᓚᐅᕆᕗᖅ 
ᐃᑲᔪᖅᑕᐅᕕᖕᒥ ᐊᖓᔪᖅᑳᓕᒫᑦ ᐱᓕᕆᐊᒃᓴᖃᕐᓂᖏᓐᓂ 

ᐱᓕᕆᐊᖑᓚᐅᙱᑦᑐᑦ ᓱᓕ ᐊᑐᖁᔭᐅᓇᔭᖅᑐᖅ 2015-ᒥ ᓄᑖᙳᕆᐊᖅᑎᑕᐅᔪᑦ 2021−ᒥ ᑭᐅᓂᖓᓂ 

ᓇᓗᓇᐃᖅᓯᕙᒡᓗᑎᒃ  ᐋᖅᑭᒋᐊᖅᑕᐅᑦᑎᐊᕆᐊᖃᕐᓂᖏᓐᓂ 
ᑕᒪᕐᒥᒃ ᖃᐅᔨᓴᖅᑕᐅᔪᓂᑦ ᐅᓂᒃᑳᓕᐊᑦ 
ᐊᑲᐅᙱᓕᐅᕈᑕᐅᔪᓄᑦ. 

ᐃᓚᒋᔭᐅᒐᔪᒃᑐᖅ  ᐱᓕᕆᕝᕕᖕᒥ ᑲᑐᔾᔨᓪᓗᑎᒃ ᑐᖅᑯᖅᓯᒪᕝᕕᖕᒥ 
ᓇᓗᓇᐃᖅᑕᐅᓚᐅᕐᒪᑦ ᑎᑎᕋᖅᑕᐅᔪᒥᑦ ᓇᒃᓯᐅᔾᔭᐅᓚᐅᖅᑐᒥᑦ 
ᑕᒻᒪᖅᓯᒪᙱᓐᓂᖅᓴᒥᒃ ᑎᑎᖅᑲᓂᒃ ᑲᑎᑦᑎᖁᓪᓗᒋᑦ 
ᐱᓯᒪᐃᓐᓇᕐᓗᑎᒡᓗ SharePoint  ᖃᕆᓴᐅᔭᒃᑯᑦ 
ᐱᐊᓂᒃᑕᐅᕙᓪᓕᐊᑎᓪᓗᒍ. 

87.  ᒪᓕᒐᓕᕆᔨᒃᑯᑦ ᓇᓗᓇᐃᖅᓯᓪᓗᐊᖅᐳᑦ ᐃᒡᓗᕐᔪᐊᒥ 
ᐊᐅᓚᑦᑎᓂᐅᔪᒥ ᐱᓕᕆᓂᖏᓐᓂ ᑐᐊᕕᕐᓇᖅᑐᓂ 
ᐊᓂᐊᑎᑦᑎᓂᐅᔪᓂ ᐱᓕᕆᓕᒪᓂᐅᔪᓂ, ᐱᔭᕆᐊᖃᕐᓂᐅᔪᓄᑦ. 
ᑎᑎᕋᖅᐸᓪᓕᐊᓪᓗᐊᖅᐳᑦ ᐅᑯᓂᖓ ᐱᓕᕆᓕᒪᓂᐅᔪᓂ ᐊᒻᒪᓗ 
ᐋᖅᑭᒍᑕᐅᓂᐊᖅᑐᓂ ᖃᓄᐃᓕᐅᕐᓂᖃᕐᓗᑎᒃ ᐱᔭᕆᐊᓕᖏᓐᓂ. 

ᐱᓕᕆᕝᕕᐅᑉ ᑭᐅᓂᖓ. ᐊᖏᖃᑎᒋᔭᐅᔪᖅ. ᑎᓕᐅᕆᔾᔪᑕᐅᔪᑦ 
ᑐᑭᒧᐊᒍᑎᒥᓪᓗ ᓴᖅᑭᑦᑎᓯᒪᓕᖅᐳᑦ. ᒪᓕᒐᓕᕆᔨᒃᑯᑦ 
ᐅᖃᐅᔾᔪᖅᑕᐅᖃᑦᑕᕐᓂᐊᖅᐳᑦ ᐃᑲᔪᖅᑕᐅᕝᕕᑦ 
ᐊᖓᔪᖅᑳᖏᓐᓂ ᒪᓕᑦᑎᐊᖃᑦᑕᖁᔭᐅᓗᑎᒃ ᑎᓕᓯᔾᔪᑎᖏᓐᓂᒃ 

ᐊᑐᓕᖅᑎᑕᐅᓯᒪᓕᖅᐸᑦ, ᖃᕆᓴᐅᔭᒃᑯᑦ SharePoint 
ᐃᑲᔫᑎᖃᓪᓚᕆᖕᓂᐊᖅᐳᖅ ᑖᓐᓇ ᑐᑭᒧᐊᒍᑎ 
ᒪᓕᒃᑕᐅᑦᑎᐊᖁᓪᓗᒍ, ᐃᓱᓕᕝᕕᒃᓴᖏᑦ ᑐᓴᖅᑎᑦᑎᔾᔪᑎᓪᓗ 
ᐃᑲᔪᖅᑕᐅᕝᕕᑦ ᐊᖓᒧᖅᑳᖏᓐᓄᑦ ᓇᒃᓯᐅᔾᔭᐅᖃᑦᑕᕐᓂᐊᕐᒪᑕ 
ᐃᑭᑦᑐᖃᓕᖅᐸᑦ ᐊᓂᔭᕆᐅᖅᓴᔭᕆᐊᖃᓕᕌᖓᑕ. 
ᐅᓂᒃᑳᓕᐊᑦᑕᐅᖅ ᓇᓗᓇᐃᒃᑯᑕᖃᕐᓂᐊᕆᕗᑦ 
ᐱᐊᓂᒃᑕᐅᑦᑎᐊᖃᑦᑕᖁᓪᓗᒋᑦ ᐊᖏᖅᑕᐅᓗᑎᒡᓗ 
SharePoint ᐅᖃᓕᒫᒐᖃᕐᕕᖕᒧᑦ ᐃᓕᔭᐅᓚᐅᙱᓐᓂᖏᓐᓂ  
ᑎᑎᖅᑲᓄᑦ ᑐᖅᑯᖅᓯᒪᕝᕕᖕᒧᑦ. 

